
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᖁᑉᐱᕐᓂᓖᑦ 3876ᒥᒃ 3963ᒧᑦ 

ᐅᖃᖅᑎ: ᐊᖓᔪᖅᑳᖅ Hᐊᓐᑐ ᑐᑐ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓂᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)  

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ ᐱᖓᓐᓇᖓ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ  

 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

ᔫ ᐃᓄᒃ 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3876 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 12, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ 

ᑰᓕ, ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ 

ᐃᓄᒃ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, 

ᔮᓂ ᓂᖏᐅᖓᓐ, ᐄᓯᑲᐃᔭ ᐅᓲᑖᐱᒃ, ᐊᖓᔪᖅᑳᖅ 

ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑕ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ ᐃᖅᓱᒃᑏ, ᑲᔪᓯᓚᐅᓐᖏᑦᑎᓐᓂ ᐅᓪᓗᒥ, 

ᐱᒋᐊᓚᐅᓐᖏᓕᑦᑎᓐᓂ ᒥᔅᑕ ᑕᑉᑑᓇ ᑐᒃᓯᐊᖁᓪᓗᒍ. 

ᒥᔅᑕ ᑕᑉᑑᓇ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ, 

ᐅᓪᓗᒥ ᑲᔪᓯᓚᐅᓐᖏᓂᑦᑎᓐᓂ, 

ᐱᔨᑲᑖᖃᔾᔮᖏᓐᓇᑦᑕ. 

 

ᖃᐅᔨᒪᖁᓪᓗᓯ. ᑲᑎᒪᔾᔪᑎᒃᓴᑦᑎᓐᓅᕐᓗᑕ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, 

ᐊᖏᖅᑕᐅᒍᒪᒐᒪ ᐃᓘᓐᓇᖏᓐᓄᑦ ᑕᕝᕗᖓ 

ᑲᑎᒪᔾᔪᑎᒃᓴᓄᑦ 19-ᒨᑲᐅᑎᒋᒍᒪᓪᓗᖓ ᑕᒡᕙᓂ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᒻᒪᑦ 

ᑕᒡᕗᓐᖓᑲᐅᑎᒋᔪᒪᓪᓗᓂ ᑲᑎᒪᔾᔪᑎᒃᓴᓂ 19. 

ᐊᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ, ᑲᔪᓯᓗᑕ 

ᑲᑎᒪᔾᔪᑎᒃᓴᖅ 19-ᒨᒃᑲᐅᑎᒋᓂᐊᖅᑐᒍᑦ. 

ᑲᑎᒪᔾᔪᑎᒃᓴᓂ, ᐃᓱᒪᒃᓴᖅᓯᐅᕈᑎᖃᓐᓂᖅ  

ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ, 

47, 48, 49, ᒥᔅᑕ ᐃᓄᒃ ᐃᒃᓯᕙᐅᑕᐅᑎᓪᓗᒍ. 

 

ᒪᓕᒡᓗᒍ ᐱᔪᓐᓇᐅᑎᒋᔭᕋ 44-3(3), 

ᑲᑎᒪᑐᐃᓐᓇᕐᓂᐊᖅᑐᑦ ᑭᓯᐊᓂ ᓄᖅᑲᕈᒪᓕᕈᑎᒃ 

ᓄᖅᑲᕐᓗᑎᒃ.  

 

ᑕᐃᒪ ᒪᓕᒐᓕᐅᖅᑏ, ᐃᒃᓯᕙᑐᐃᓐᓇᖁᕙᒃᑲ 

ᑲᑎᒪᑐᐃᓐᓇᖅᑐᓄᑦ ᑲᔪᓯᓂᐊᕋᑦᑕ. 

 

ᐃᖅᓱᖅᑎ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ, 

ᓄᓇᕘᒥᐅᓪᓗ. ᒫᓐᓇ ᑲᑎᒪᓂᖅᐳᑦ ᐱᒋᐊᖁᓕᖅᖢᒍ, 

ᑕᕝᕙᓂ ᒫᓐᓇ ᑲᑎᒪᓂᕆᔭᑦᑎᓐᓂ 

ᐱᓕᕆᐊᒃᓴᖃᕋᑦᑕ ᒪᓕᒐᒃᓴᐃᑦ ᓇᐃᓴᐅᑎᓖᑦ 47, 

48 ᐊᒻᒪᓗ 49. ᑲᑎᒪᔨᑦ, ᖃᓄᐃᓕᐅᕈᒪᕕᓯ? ᒥᔅᑕ 

ᕋᒻᐴᓪᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᑲᔪᓯᔾᔪᑎᖃᕈᒪᔪᒍ ᕿᒥᕐᕈᓗᑕ 

ᑮᓇᐅᔭᖅᑑᑎᔅᓴᖏᓐᓂᒃ ᐊᐅᓚᑦᓯᔩᑦ 

ᒐᕙᒪᐅᖃᑎᒌᓕᕆᔩᓪᓗ ᕿᒥᕐᕈᓂᐊᓪᓗᒋᑦ ᐅᑯᐊ. 

ᐃᓚᒌᓄᑦ ᐱᔨᑦᓯᕈᑎᑦ, ᒪᓕᒐᓕᕆᔨᑦ, ᑮᓇᐅᔭᓕᕆᔨᑦ, 

ᐱᕙᓪᓕᐊᔪᓕᕆᔨᑦ ᐃᖏᕐᕋᔪᓕᕆᔨᓪᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᕋᒻᐳᓪᑦ. 

ᐊᖏᖃᑎᒌᒃᐱᑕ ᑕᕝᕙᓂ ᑲᑎᒪᔾᔪᑎᑦᑎᓐᓂ 

ᑲᔪᓯᔪᒪᓪᓗᑕ, ᑖᒃᑯᐊ ᒐᕙᒪᓕᕆᔨᐅᖃᑎᒋᑦ 

ᐱᓕᕆᕝᕕᖓᑕ ᑮᓇᐅᔭᐃᑦ ᐊᑐᕈᒪᔭᖏᓐᓂᒃ? 

ᐊᖏᖅᐱᑕ? 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᒐᕙᒪᐅᖃᑎᒌᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐊᖏᖅᐱᑕ ᑖᓐᓇ ᓯᕗᓕᖅᑎ ᐋᕆᐊᒃ 

ᐃᖅᑲᓇᐃᔭᖅᑎᖏᓪᓗ ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ, 

ᐊᒻᒪᓗ ᐃᖅᓱᒃᑎ, ᑕᐃᒃᑯᐊ ᐃᑲᔪᖅᑎᖏᒃ ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᖅᑎᓚᐅᒃᑭᒃ. 

 

ᐃᖅᓱᒃᑎ, ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ. 

ᓯᕗᓕᖅᑎ, ᑲᑎᒪᔾᔪᑎᓂᒃ 

ᓇᓗᓇᐃᖅᓯᒪᑦᑎᐊᓐᓂᐊᒻᒪᑦ, ᑎᑎᕋᖅᓯᒪᓂᐊᒻᒪᓪᓗ, 

ᑖᒃᑯᐊᒃ ᐊᐱᖅᓱᖅᑕᐅᕕᒻᒦᖃᑎᒋᓂᐊᖅᑖᒃᑭᒃ 

ᑭᒃᑰᒻᒪᖓᑎᒃ ᐅᖃᐅᑎᓚᐅᖅᑎᒍᑦ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓐᓇᓴᒃᑰᑦᑎᐊᖅᐸᔅᓯᓗ ᓄᓇᕘᒥᐅᓪᓗ. ᖁᔭᓐᓇᒦᒃ 

ᑕᕝᕗᖓ ᐅᑎᕈᓐᓇᒻᒥᒐᑦᑕ. ᑖᓐᓇ ᑕᓕᖅᐱᓐᓃᑦᑐᖅ 

ᑐᓐᖓᓕᕆᔭᕋ, ᒥᔅᑕ ᕚᓐᑐᒥᐅᓚᓐ, ᐊᒻᒪᑦᑕᐅᖅ 

ᓴᐅᒥᖔᓐᓃᑦᑐᖅ, ᑖᓐᓇ ᐋᔩᖅᑎᒻᒪᕆᒃ 

ᓇᖕᒥᓂᖅᓱᓐᓂᒻᒧᑦ, ᑕᐃᕕᑦ ᐊᕿᐊᕈᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. 

ᑐᓐᖓᓱᒋᑦᑎᒃ. ᑕᐃᔅᓱᒪᓂ ᓄᖅᑲᕋᑦᑕ, 

ᐅᕙᓃᓕᓚᐅᕋᑦᑕ ᒪᒃᐱᖅᑐᕋᖅ ᐱ-9; ᐱᓕᕆᕝᕕᐅᑉ 

ᓇᐃᓈᕈᑎᖓ ᒐᕙᒪᓕᕆᔨᒃᑯᑦ ᑲᑎᖦᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔭᕆᐊᓕᑦ. 

ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᓪᓕᒥᒻᒥ ᐊᐱᕆᓚᐅᕋᒪ ᓯᕗᓕᖅᑎ 

ᑮᓇᐅᔭᓕᐊᖏᓐᓂᒃ ᑖᔅᓱᒪᐅᑉ ᐅᖃᐅᔾᔨᒋᐊᖅᑎᐅᔪᖅ.  

ᑖᒃᑯᐊ ᑮᓇᐅᔭᓕᐅᕈᑎᖏᑦ ᐱᓯᒪᔭᐅᓕᖅᑐᔅᓴᐅᔪᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ . 

ᑭᐅᒋᐊᓚᐅᖏᓐᓂᖓᓂ ᓯᕗᖠᖅᑎ ᐋᕆᐊᒃ, 

ᑕᐃᒃᑯᐊ ᑕᕝᕙᓃᓚᐅᖅᓯᒪᒐᑦᑕ ᑭᖑᓪᓕᖅᐹᒥ 

ᓄᖅᑲᕋᑦᑕ, ᐃᓛᒃ ᑕᖃᐃᖅᓯᕋᑦᑕ, 

ᐊᑎᖁᑎᕕᓂᖃᕋᓗᐊᕋᒪ ᐊᑎᖃᓚᐅᕋᓱᒋᒍᔅᓯ 

ᐃᓵᒃᑲᓐᓂᕆᑦᑎ ᓄᑖᓂᒃ ᑎᑎᕋᓐᓂᐊᕋᑦᑎᒍᑦ. 

ᖁᔭᓐᓇᒦᒃ. ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᐊᐱᖅᑯᑎᒋᔭᖓ ᒫᓐᓇ ᐱᓯᒪᓐᖏᓐᓇᑦᑎᒍ, 

ᑖᒃᑯᐊᓕ ᐃᖅᑲᓇᐃᔭᖅᑎᓐᓂ ᑲᒪᒋᔭᐅᓲᖑᒻᒪᑕ 

ᑭᓯᐊᓂ ᐊᐱᖅᑯᑎᒋᔭᖏᑦ ᑕᐃᒃᑯᐊ ᓯᕗᓪᓖᓪᓗ 

ᒪᓕᒃᖢᒋᑦ ᑭᒡᒍᑎᔅᓴᑦᑎᓂᑦ ᑎᑎᕋᓐᓂᐊᖅᑐᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᓯᐊᓪ . 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒃᑯᐊᓕ ᐱᔾᔪᑎᒋᓪᓗᒋᑦ ᑖᒃᑯᐊ 

ᐅᖃᐅᔾᔨᒋᐊᖅᑎᐅᔪᑦ ᐊᖏᖃᑎᒌᓐᓂᒃᑯᑦ, ᑖᓐᓇ 

ᒐᕙᒪᓕᕆᓂᒃᑯᑦ ᐋᖅᑭᒃᑕᐅᓚᐅᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ . ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐋᒃᑲ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᐊᓪ . 

 

ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᓕ  

ᒐᕙᒪᓕᕆᔨᒃᑰᖏᑉᐸᑦ, ᐄ ᑕᐃᒫᒃ ᐃᓱᒪᖅᓲᑎᒋᔭᖓ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ . ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᐅᖃᐅᓯᕆᓚᐅᒻᒥᔭᕋ ᖃᓪᓗᓈᑎᑐᑦ ᐅᖃᕈᒃᑯᑦ, 

Transfer assignment. ᐃᓂᒋᔭᖓᓂᒃ ᑕᐃᑲᓐᖓᑦ 

ᓇᖕᒥᓂᖅᓱᓐᓂᓕᕆᕝᕕᐅᔪᒥᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 

ᓄᑦᑎᖅᑕᐅᒻᒪᑦ ᐃᖅᑲᓇᐃᔭᕐᕕᒻᒥᓂᑦ ᑖᓐᓇ 

ᐃᓱᓕᕝᕕᖃᕋᓂ ᐃᓕᔭᐅᓚᐅᖅᐹᐸ ᐃᓂᐊᓄᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᒪᒃᑯᓂᖓ ᐊᐅᓚᑦᑎᖃᑦᑕᖏᓐᓇᒪ ᑖᓐᓇ 

ᐃᑲᔪᖅᑎᒋᔭᕋ ᑭᖑᓕᕆᔭᕋ ᒥᔅᑕ ᕚᓐᑎᒥᐅᓪ 

ᐅᖃᖅᑎᓐᓂᐊᖅᐸᕋ ᑖᒃᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᐅᕙᖓ ᐅᖃᖅᑎᓐᓂᐊᖅᐸᕋ. ᒥᔅᑕ ᕚᓐᓂᑎᒥᐅᓪ. 

 

ᕚᓐᑎᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᑖᒃᑯᐊ ᓄᑦᑎᕆᖃᑦᑕᕐᓂᖅ ᐱᓕᕆᕕᒻᒥᑦ 

ᐱᓕᕆᕕᒻᒧᑦ ᑖᒃᑯᐊ ᐱᐊᓂᒃᓴᑕᐅᓚᐅᖅᑐᑦ 

ᐊᖏᕈᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᑦᓂᑎᐅᓪ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᒪᒃᑯᐊ ᐃᓱᓕᕝᕕᒃᓴᐃᑦ ᐋᖅᑭᑦᑕᐅᓐᖏᑦᑐᑦ 

ᒥᓂᔅᑕᑎᒎᖃᑦᑕᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇᑦᑕᐅᖅ ᑐᖓᓕᓐᓄᑦ ᐅᖃᖅᑎᑦᑐᓐᓇᕈᕕᐅᒃ 

ᐅᖃᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᒥᔅᑕ 

ᕚᓐᑎᒥᐅᓪ.  

 

ᕚᓐᑎᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᕝᕙᓂ ᐃᒪᓐᓇ ᑎᒃᑯᐊᖅᑕᐅᓚᐅᓐᖏᒻᒪᑦ 

ᓄᑦᑎᖅᑕᐅᑐᐃᓐᓇᓚᐅᕐᒪᑦ, ᓄᑦᑎᖅᑕᐅᓂᖓ 

ᐃᓱᓕᑉᐸᑦ ᑕᐃᒪ ᐅᑎᕐᓂᐊᕐᒥᔪᖅ 

ᐃᓂᒋᓚᐅᖅᑕᒥᓄᑦ. ᑕᐃᒫᒃ 

ᒥᓂᔅᑕᑎᒎᕆᐊᑐᓐᖏᑦᑐᐃᑦ 

ᐊᑐᖅᑎᐊᖅᑕᐅᑲᐃᓐᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᓐᑎᒥᐅᓪ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᖅᑲᐅᒻᒪᑦ ᑕᐃᒪ ᐅᖃᐅᔾᔨᒋᐊᖅᑎᖃᕐᓂᕋᖅᑐᓂ 

ᐋᑐᕚᒥ ᑕᐃᓐᓇ ᐃᖅᑲᓇᐃᔭᖅᑎᑖᕆᔭᐅᓚᐅᖅᑐᖅ 

ᖃᐅᔨᒪᑦᑎᐊᖅᑐᖅ ᐅᓂᒃᑳᕈᓐᓇᖅᐸ ᑕᕝᕗᖓ 

ᒐᕙᒪᑐᖃᒃᑯᓐᓂ ᖃᓄᐃᓕᐅᖃᑦᑕᖅᓯᒪᒻᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᖅᑲᐅᒪᔭᒃᑯᓪᓕ ᑖᒃᑯᓂᖓ ᑲᓇᑕᐅᑉ 

ᒐᕙᒪᒃᑯᖏᓐᓂ ᐱᓕᕆᔨᒪᔪᐊᓗᒃ, 

ᐃᒪᓐᓇᐃᓕᓚᐅᓐᖏᓐᓇᒪ ᐃᖅᑲᐅᒪᔭᒃᑯᑦ. 

ᐅᖃᓚᐅᕋᒪᓕ ᐱᓕᕆᒪᓪᓚᕆᑦᑐᖅ 

ᖃᐅᔨᒪᓇᑦᑎᐊᖅᑐᓂᓗ ᓄᓇᑦᑎᐊᑉ ᓄᓇᖓᓐᓂᒃ 

ᒐᕙᒪᒃᑯᖏᓐᓂᓗ ᐊᒻᒪᓗᑦᑕᐅᖅ ᑕᕝᕙᓂ ᓄᓇᕗᒻᒥ.  

ᑖᒃᑯᓂᖓ ᖃᐅᔨᒪᑦᑎᐊᕐᓂᖓᓂ 

ᐅᖃᐅᓯᕆᓚᐅᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᑖᓐᓇ 

ᐅᖃᐅᔾᔨᒋᐊᖅᑎᐅᔪᖅ ᑐᑭᒧᐊᖅᑎᑦᑎᔨᐅᓚᐅᖅᓯᒪᒻᒪᑦ 

ᓄᓇᕗᒻᒥ ᐅᖃᐅᓯᓕᕆᔨᐅᓪᓗᓂ 

ᑎᒃᑯᐊᖅᑕᐅᓚᐅᕋᓂ ᐊᒻᒪᑦᑕᐅᖅ ᖃᕋᓴᐅᔭᒃᑯᑦ 

ᐃᖅᑲᓇᐃᔭᖅᑎᐅᓚᐅᖅᓱᓂ ᐊᓪᓚᕝᕕᐊᓄᑦ 

ᑲᒥᓴᓇᐅᑉ ᐃᓕᖅᑯᓯᓕᕆᓂᕐᒧᑦ. 

 

ᑕᐃᒪ ᐊᐱᖅᑯᑎᒋᕙᕋ ᑖᓐᓇ 

ᐃᖅᑲᓇᐃᔭᕐᕕᒋᓚᐅᖅᑕᖓ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᓚᐅᖅᓯᒪᒻᒪᑦ ᐃᖅᑲᓇᐃᔭᕆᐊᓚᐅᕋᓂ 

ᐃᓕᒃᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᒪᒃᑯᓂᖓ ᐊᐅᓚᑦᑎᖃᑦᑕᖏᓐᓇᒪ ᑖᓐᓇ 

ᐊᐅᓚᑦᑎᔨᐅᖃᑦᑕᖅᑐᖅ ᐃᖅᑲᓇᐃᔭᖅᑎᑎᓐᓄᓪᓗ 

ᐅᖃᑦᑎᖁᓂᐊᕋᒃᑯ ᐃᓕᓐᓄᑦ ᑐᖓᓕᕋ, ᒥᔅᑕ 

ᕚᓐᑎᒥᐅᓪ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕚᓐᑎᒥᐅᓪ. 

 

ᕚᓐᑎᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᑳᓐᑐᕌᒃ ᐱᓯᒪᓐᖏᓐᓇᒃᑭᑦ ᒫᓐᓇᐅᔪᖅ. 

ᐃᖅᑲᐅᒪᔭᒃᑯᑦ ᐅᖃᕐᓂᐊᕋᒪ. ᐄ, ᐃᖅᑲᐅᒪᔪᖓ 

ᑖᒃᑯᐊ ᐃᓕᓐᓂᐊᖅᑎᑦᑎᓚᐅᖅᓯᒪᔪᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᒥᓂᔅᑕᐃᑦ ᑐᒡᓕᖏᑕ 

ᐃᓕᓐᓂᐊᕐᓂᖏᓐᓄᑦ ᐊᒻᒪᑦᑕᐅᖅ 

ᑳᓐᑐᕌᖃᑦᑕᖅᓯᒪᓪᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ  

ᐃᓕᓐᓂᐊᖅᑎᑦᑎᓪᓗᓂᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᓐᑎᒥᐅᓪ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ 

ᐊᐅᓚᑕᐅᓚᐅᖅᑲ ᓱᓕᑦᑎᐊᕆᐊᖃᕐᓂᕐᒧᑦ ᑲᒥᓴᓇᒧᑦ 

ᑕᐃᒫᒃ ᑎᒃᑯᐊᖅᑕᐅᑦᑎᐊᕆᐊᖃᕐᓂᖓᓂᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇᑦᑕᐅᖅ ᒥᔅᑕ ᕚᓐᑎᒥᐅᓪ ᑭᐅᓂᐊᕐᒥᔭᖓ 

ᑭᐅᖁᑐᐊᕈᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᕚᑦᑎᒥᐅᓪ.  

 

ᕚᓐᑐᒥᐅᓚᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐄ, ᑖᓐᓇ ᓱᓕᑦᓯᕆᐊᖃᓐᓂᕐᒧᑦ ᑲᒥᓴᓇ 

ᑎᓕᐅᕆᒍᓐᓇᖅᑐᖅ ᐱᔾᔪᑎᖃᖅᑐᓕᒫᓂᒃ 

ᒪᓕᒐᓕᐅᖅᑎᓂᒃ ᐊᒻᒪᓗ ᒥᓂᔅᑕᓄᑦ. ᑖᓐᓇ 

ᓱᓕᑦᓯᐊᕆᐊᖃᓐᓂᕐᒧᑦ ᑲᒥᓴᓇ 

ᑎᓕᐅᕆᖃᑦᑕᓐᖏᑦᑐᖅ, 

ᐋᖅᑭᒃᓱᐃᔾᔪᑎᖃᑦᑕᓐᖏᑦᑐᖅ 

ᐃᖅᑲᓇᐃᔭᖅᑎᖏᓐᓂᒃ ᒐᕙᒪᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕚᓐᑐᒥᐅᓚᓐ. ᒥᔅᑕ 

ᓯᐊᓪ . 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᓐᓇ 

ᖃᐅᔨᒋᐊᒃᑲᓐᓂᕈᒪᒐᒃᑯ ᐸᓐᓂᖅᑑᕐᒥᐅᖅ 

ᐅᖃᐅᓯᕆᓚᐅᖅᑕᖓ ᓄᖅᑲᖅᑎᓪᓗᑕ.  

 

ᑖᓐᓇ ᓯᕗᓕᖅᑎ ᐅᖃᐅᔾᔨᒋᐊᖅᓯᓚᐅᖅᓯᒪᒻᒪᑦ 

ᒪᓕᒐᓕᐅᕐᕕᒻᒥ ᒐᕙᒪᒃᑯᑦ ᐋᖅᑭᒃᓯᓯᒪᓂᖏᓐᓂᒃ, 

ᓂᕿᑦᓯᐊᕙᓕᕆᓂᕐᒧᑦ ᐊᑭᑭᓪᓕᒋᐊᕈᑕᐅᓯᒪᔪᓄᑦ  

ᖃᐅᔨᒪᒍᑕᐅᒋᐊᕐᓂᐊᖅᑐᓂᒃ. 

ᖃᓄᐃᓕᐅᕆᐊᖅᓯᒪᓕᖅᑲᑦ ᑖᒃᑯᐊ ᑲᑎᒪᔨᕋᓛᑦ 

ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ . ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᔅᓱᒥᖓ ᖁᔭᓐᓇᒦᖅᑕᕋ ᐊᐱᕆᒻᒪᑦ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᕝᕕᖏᑦ ᐊᒃᓱᒻᒪᕆᒃ ᑕᒪᑐᒥᖓ 

ᐱᓕᕆᓯᒪᖃᑦᑕᕐᒪᑕ. ᑕᐃᒃᑯᐊᓗ ᒪᑭᒪᓂᕐᒧᑦ 

ᐸᓐᓇᑉᐸᓪᓕᐊᓪᓗᑎᒃ. ᑖᒃᑯᐊᓕ ᑖᒃᑯᓇᓐᖔᖅᑐᒥᒃ 

ᑭᐅᔭᐅᑦᑎᐊᕈᓐᓇᓐᓂᖅᓴᐅᒻᒪᑦ 

ᐱᓕᕆᖃᑦᑕᓐᓂᑯᖏᓐᓄᑦ. ᓈᒻᒪᒃᓯᑉᐸᑦ 

ᑭᐅᔪᓐᓇᓐᓂᖅᓴᐅᒐᔭᖅᑰᕐᒪᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᓯᐊᓪ . 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᕆᓂᐊᕋᒃᑯ, ᑖᒃᑯᐊ ᖃᑦᓯᐊᖅᑎᖅᓱᑎᒃᑭᐊ 

ᑲᑎᒪᓯᒪᓕᖅᑲᑦ ᑲᑎᒪᔨᕋᓛᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ . ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᐅᔨᒪᓐᖏᑦᑐᖓ ᖃᔅᓰᖅᓱᖃᑦᑕᖅᖢᑎᒃ 

ᑲᑎᒪᖃᑦᑕᖅᓯᒪᓕᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᓯᕗᓕᖅᑎ ᐋᕆᐊᒃ. 

ᒥᔅᑕ ᓯᐊᓪ . 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᑲᑎᒪᔨᕋᓛᑦ ᐅᓂᒃᑳᓂᒃ ᓴᖅᑭᑎᑦᓯᓯᒪᕙᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ . ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇᐃᓛᒃ ᑕᐃᒃᑯᓇᓐᖓᑦ ᑲᒪᒋᔭᐅᒻᒪᑦ ᒪᑭᒪᓂᕐᒧᑦ 

ᐸᓐᓇᑉᐸᓪᓕᐊᔪᓂᒃ. ᑕᐃᒃᑯᐊ ᓈᒻᒪᔅᓯᑉᐸᑦ 

ᐊᐱᖅᓱᑦᑎᐊᒻᒪᕆᒃᐸᖏᑦ 

ᓇᓗᓇᐃᑦᑎᐊᒃᑲᓐᓂᕈᓐᓇᓛᕐᒪᑕ ᒫᓐᓇᓕ 

ᖃᐅᔨᒪᓐᖏᓐᓇᒃᑭᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᓯᐊᓪ . 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᓯᕗᓕᖅᑎ ᓴᖅᑭᑦᓯᒍᓐᓇᖅᑲ ᐅᓂᒃᑳᓕᐊᖃᕐᓂᖅᑲᑕ 

ᑲᑎᒪᔨᕋᓛᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ . ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒃᑯᐊ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᖓᑦ ᑕᐃᓐᓇ 

ᐊᖓᔪᖅᑳᕆᓂᐊᕋᒃᑯ., ᐱᖁᔨᒃᐸᑦ. ᑕᐃᒪᓐᓇ 

ᖃᐅᔨᒪᑦᑎᐊᖅᐳᖓ ᑕᐃᒪᓐᓇᐃᑦᑐᒪᒐᔭᕐᒪᖔᑦ 

ᐊᐱᕆᔭᐅᔪᓐᓇᓛᕐᒥᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᓯᐊᓪ . 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᓄᑎᒋ ᑖᒃᑯᐊ ᑲᑎᒪᔨᕋᓛᑦ ᐃᓚᐅᓂᖃᕐᓂᐊᕐᒪᑕ 

ᑐᓴᖅᑎᑦᓯᔾᔪᑕᐅᕋᑖᓚᐅᖅᑐᒥᒃ. ᑐᑭᓯᒋᐊᕈᑎᒃᓴᓂᒃ 

ᑲᑎᖅᓱᐃᓂᐊᕐᖓᑕ ᓂᕿᑦ ᐊᑭᖏᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ . ᓯᕗᓕᖅᑎ 

ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᒪᓐᓇ ᖃᐅᔨᒋᐊᕈᑎᒥᒃ ᐱᓯᒪᓐᖏᓐᓇᒃᑯ 

ᑕᐃᒪᐃᑦᑐᓕᕆᔨᒥᒃ ᒫᓐᓇ ᑕᐃᓐᓇ ᒥᓂᔅᑕᒋᔭᐅᔪᖅ 

ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒧᓪᓗ 

ᖃᐅᔨᒪᑦᑎᐊᕋᔭᕐᒪᑦ ᓈᒻᒪᒃᓯᑉᐸᑦ 

ᐊᐱᕆᔭᐅᔪᓐᓇᓛᕐᒥᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᓯᐊᓪ . 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪᑦᑕᐅᖅ ᐸᖕᓂᖅᑑᒥᐅᒧᑦ ᓴᖅᑭᑎᑕᐅᓚᐅᕐᒥᔪᖅ, 

ᐃᒪᓐᓇ ᓈᓚᒃᑎᐅᒐᔭᕐᓂᖏᓐᓂᒃ ᑕᕆᐅᑉ 

ᐊᑭᐊᓂᒥᐅᑦ, ᐅᑭᐅᖅᑕᖅᑐᒥ ᑲᑎᒪᔨᔾᔪᐊᖏᓐᓄᑦ. 

ᐄᐳᕈ 2009-ᒥ ᑐᓴᖅᑎᑦᓯᓚᐅᕐᖓᑕ ᓄᓇᕘᑉ 

ᒐᕙᒪᖏᑦ ᐊᑭᕋᖅᑐᖅᓱᑎᒃ ᐊᖏᕈᒪᒐᑎᒃ 

ᓈᓚᒃᑎᖃᕈᒪᒐᑎᒃ, ᓯᕗᓕᖅᑎ ᐅᓂᒃᑳᕈᓐᓇᖅᑲ 

ᖃᓄᖅ ᑖᒃᑯᐊ ᐅᑭᐅᖅᑕᖅᑐᒥ ᑲᑎᒪᔨᔾᔪᐊᖏᑦ 

ᐃᓱᒪᓕᐅᕈᑎᖃᕐᒪᖔᑦ. ᐅᓂᒃᑳᓚᐅᓐᖏᒻᒪᑦ 

ᒐᕙᒪᒃᑯᑦ ᖃᓄᐃᓕᖓᔾᔪᑎᖓᓂᒃ. ᓄᓇᕘᑉ 

ᒐᕙᒪᒃᑯᖏᑦ ᓱᓕ ᕿᐱᓘᑎᖃᖅᑲᑦ 

ᓈᓚᒋᐊᖅᓯᒪᒐᔭᖅᐸᑕ ᐅᑭᐅᖅᑕᖅᑐᒥ 

ᑲᑎᒪᔨᔾᔪᐊᖏᓐᓄᑦ, ᐄᓘᓐᓃᑦ ᐊᒃᑲᓘᓐᓃᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ . ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ, ᓯᕗᓪᓕᕐᒥᖃᐃ ᑖᓐᓇᑦᑕᐅᖅ 

ᓂᕈᐊᖅᑕᐅᖃᑎᒋᓯᒪᔭᕋ ᖁᔭᒋᓗᒍ ᑕᐃᑦᓱᒪᓂ 

ᐱᓕᕆᕕᒡᔪᐊᖅᑎᓪᓗᑕ ᓇᑦᑎᑦ ᕿᓯᖏᓐᓂᒃ 

ᓴᐳᒻᒥᓇᓱᐊᖅᑎᓪᓗᑕ ᑖᓐᓇ 

ᐃᑲᔪᖅᑐᖅᑎᐊᓚᐅᕐᒥᒻᒪᑦ ᖁᔭᒋᕙᕋ. ᑕᐃᔅᓱᒪᓂ 

ᐃᒥᐊᓗᓐᓂᓪᓗ ᑕᒪᐅᖓ 

ᑲᓇᑕᒧᐊᖃᑦᑕᕈᓐᓃᑎᑦᑎᓪᓗᓂ ᑕᐅᕙᓐᖓᑦ 

Europe-ᒦᓐᖔᖅᑐᓂᑦ. ᑲᑐᔾᔨᖃᑎᒌᓕᓚᐅᕋᑦᑕ 

ᑕᕝᕘᓇ. 

 

ᑕᐃᔅᓱᒪᓂ ᐊᒃᓱᕈᓚᐅᕋᑦᑕ ᑐᑭᓯᓇᖅᓯᑎᑦᑎᓇᓱᒃᖢᑕ 

ᑕᒪᓐᓇ ᕿᓯᓐᓄᑦ ᑕᑉᐱᖅᓱᐃᓂᕗᑦ ᑕᒫᓂ 

ᓄᓇᕗᒻᒥᐅᓄᑦ ᐱᓕᕆᓪᓚᕆᓚᐅᕋᑦᑎᒍ, ᑕᐃᓐᓇᓗ 

ᐃᓚᐅᖃᑕᐅᓚᐅᕐᒪᑦ ᓇᓗᓇᐃᕆᓪᓗᖓ ᑕᐃᔅᓱᒪᓂ 

ᐃᓚᒋᔭᐅᖏᑉᐸᑕ ᐊᑲᐅᓂᖅᖤᐅᓂᕋᖅᖢᒋᑦ. 

 

ᒫᓐᓇ ᐅᖃᖃᑎᖃᖃᑦᑕᐸᓪᓕᐊᔪᒍᑦ ᓱᓕ 

ᓇᓗᓇᐃᓪᓚᕆᓪᓗᑕ ᐱᓯᒪᖏᓇᑦᑕ ᒫᓐᓇᓕᖅᑐᒥᓪᓕ 

ᓄᓇᕗᑦ ᒐᕙᒪᖓᑦ ᖃᓄᐃᓕᖓᓪᓚᑦᑖᓕᕐᒪᖔᑦ 

ᑕᒪᓐᓇ ᐅᑭᐅᖅᑕᖅᑐᒥ ᑲᑎᒪᔨᑦ ᑲᓇᑕᒥ, 

ᐃᔅᓯᕙᐅᑕᖃᓂᐊᓕᖅᑎᓪᓗᒍ ᑲᓇᑕᒥᐅᓂᑦ, ᑕᒪᓐᓇ 

ᓇᓗᓇᖏᑦᑐᖅ ᐱᓕᕆᖃᑎᖃᑦᑎᐊᓂᐊᖅᑐᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᑕᕝᕙᓃᒃᑲᑦᑕ ᒪᑉᐱᖅᑐᒐᖓ ᐱ-9. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ 

ᑕᒫᓃᒍᓐᓃᕐᒪᑦ, ᐆᒥᖓ ᖃᐅᔨᒋᐊᒐᓚᒍᒪᓪᓗᖓ 

ᑐᑭᓯᒃᑲᓐᓂᕈᒪᓪᓗᖓ ᓴᓐᖏᓂᖅᑖᖅᐸᓪᓕᐊᓂᕐᒧᑦ 

ᐊᖏᕈᑎᐅᑉ ᒥᔅᓵᓄᑦ. 

 

ᑖᑦᓱᒥᖓ ᐅᖃᓪᓚᑦᑎᓪᓗᑕ ᖃᐅᔨᒍᓐᓇᖅᑰᕋᑦᑕ 

ᑲᓇᑕ ᐊᒥᓱᓂᑦ ᓴᓐᖏᓂᖅᑖᖅᐸᓪᓕᐊᓂᕐᒧᑦ 

ᐊᖏᕈᑎᓕᐅᖃᖃᑦᑕᖅᓯᒪᒻᒪᑦ, ᐊᕕᒃᑐᖅᓯᒪᕗᓄᑦ 

ᐅᑭᐅᑦ ᐊᒥᓲᓕᖅᑐᑦ 100 ᐊᕐᕌᒍᓅᓗᐊᖅ. 

ᓅᑎᖃᑦᑕᖅᖢᒋᑦ ᐃᓚᖏᑦ ᐊᖏᓪᓕᒋᐊᖅᐸᒃᖢᒋᑦ, 

ᐊᕕᒃᑐᖅᓯᒪᔪᑦ ᐃᓚᖏᑦ ᐊᖏᓂᖅᓴᒥᒃ 

ᓂᖏᖅᑕᐅᑎᓂᒃ. 

 

ᑐᕉᑑ ᐊᖓᔪᖅᑳᕐᔪᐊᖑᑎᓪᓗᒍ ᐊᐅᓚᔨᖅᑰᒻᒫᕋᑦᑕ 

ᒪᓕᒐᓕᐅᓚᐅᖅᓯᒪᒻᒪᑦ ᐊᑎᖃᖅᖢᓂ National 

Energy Program. ᑕᐃᓐᓇ ᐅᐊᓕᓂᕐᒥ 

ᐊᕕᒃᑐᖅᓯᒪᔪᓄᑦ ᐊᔅᓱᕐᔪᐊᕌᓗᒃ  

ᐱᐅᒋᔭᐅᓚᐅᖅᓯᒪᖏᒻᒪᑦ ᐅᓇᑕᕈᑕᐅᕙᓪᓕᖅᖢᓂ 

ᑲᓇᑕᓗ ᐊᕕᑦᑐᖅᐹᓕᑦᑎᐊᒻᒪᕆᓚᐅᖅᓯᒪᓪᓗᓂ, 

ᐅᖅᓱᐊᓗᓐᓂᐊᖅᑎᑦ ᖃᓄᖅ ᐊᕕᒃᑐᖅᓯᒪᕗᓄᑦ 

ᓂᖏᖅᑕᕋᔭᕐᒪᖔᑕ ᒪᓕᒑᓗᖏᑦ. ᓱᓕ ᑕᐃᓐᓇ 

ᑕᐃᔭᐅᒑᖓᑦ ᑕᐅᕙᒃᑯᐊ ᐅᐊᓕᓂᕐᒥᐅᑦ ᖃᓪᓗᓈᓂ 

ᐊᔅᓱᐊᓗᒃ ᖁᕕᐊᓱᖃᑦᑕᖏᒻᒪᑕ. 

 

ᐊᒻᒪᓗ ᓂᖏᖅᑕᐅᑎᖏᑦ ᐊᕕᒃᑐᖅᓯᒪᔪᑦ ᑭᖑᓂᐊᒍᑦ 

ᒧᕉᓂ ᐊᖏᔪᖅᑳᕐᔪᐊᖑᓕᖅᑎᓪᓗᒍ 

ᐱᐅᓯᕚᓪᓕᓪᓚᕆᓚᐅᖅᓯᒪᓪᓗᓂ, ᓇᒻᒥᓂᖅ 

ᐊᐅᓚᑦᑎᓂᖅᓴᐅᓕᖅᖢᑎᒃ ᐅᖅᓱᐊᓗᒃ 

ᓂᖏᖅᑕᕐᕕᖏᑦ. ᐊᕕᒃᑐᖅᓯᒪᔪᓄᑦ 

ᐱᐅᓂᖅᓴᐅᓕᖅᑐᓂ. ᑖᓐᓇ ᐃᓱᒪᒋᔭᐅᖁᓪᓗᒍ 

ᐊᐃᕙᓂᐊᖅᑎᓪᓗᑕ, ᑖᓐᓇ ᓂᖏᖅᑕᕐᕕᐅᑉ 

ᐃᓱᒪᖅᓴᖅᓯᐅᕈᑎ, ᓄᓇᕗᑦᒥᑐᐃᓐᓇᕈᓗᒃ ᐅᕝᕙᓗ 

ᓄᓇᑦᓯᐊᕗᒻᒥᑐᐃᓐᓇᕈᓗᒃ ᑕᐅᑐᖅᑰᖅᑕᐅᒋᐊᖃᖏ, 

ᐅᕙᒃᑯᓪᓕ ᑲᓇᑕᓕᒫᒧᑦ. 

 

ᖃᓄᐃᖃᑦᑕᕐᒪᖔᑕ ᐃᔨᒋᖔᕐᓗᒍ ᑕᒫᓂ 

ᑲᓇᑕᒥᑎᑐᑦ. ᐊᒻᒪ ᐅᖃᕈᓐᓇᖅᑐᒍᑦ ᐅᕕᑦᑐᖅᓯᒪᔪᓂ 

ᓂᐅᕙᓛᓐ, ᐅᖅᓱᐊᓗᓐᓂᐊᓂᕐᒧᑦ 

ᐊᐅᓚᑦᑎᓚᐅᖅᓯᒪᖏᒃᑲᑐᓗᐊᕋᒥ ᑕᕆᐅᑉ ᐃᑭᖓᓂ 

ᐱᒋᐊᓕᕐᒪᑦ ᐅᓇᓂᐊᓘᕋᓗᐊᕐᒪᑦ, ᑕᕆᐅᑉ ᐃᑭᐊᓂ 

ᐱᔪᓐᓇᕐᓂᖃᕐᒪᑦ ᒐᕙᒪᑐᖃᒃᑯᑦ ᐊᕕᑦᑐᓯᒪᔫᖏᑦᑐᑦ. 

ᑕᕆᐅᑉ ᐃᑭᐊᓅᕐᒪᑕ ᐅᖅᓱᐊᓗᐊᓗᒻᒪᕆᐊᓘᒻᒪᑦ 

ᓂᐅᕙᓐᓛᓐ ᐊᑕᖏᓕᒫᕐᓗᒋᑦ ᐱᖃᑦᑕᕈᒪᓪᓗᓂ 

ᓂᖏᖅᑕᓂᑦ. 

 

ᑖᓂ ᐅᐃᓕᐊᒻ ᓯᕗᓕᖅᑎᐅᓚᐅᖅᑐᖅ ᓄᕙᓐᓛᒧᑦ 

ᑕᐃᔅᓱᒪᓂ ᐊᐃᕙᖃᑎᖃᓚᐅᖅᑐᖅ 

ᓂᖏᖅᑕᐅᓂᐊᖅᑐᓂᑦ. ᑕᐃᒪᓐᓇᖃᐃ 

ᐃᓱᒪᒍᓐᓇᓂᐊᖅᐱᑕ ᐊᐃᕙᓪᓚᕆᓕᕈᑦᑕ ᑕᒪᒃᑯᓂᖓ 

ᐱᔪᓐᓇᐅᑎᑖᖅᑎᑕᐅᕙᓪᓕᐊᓂᕐᒧᑦ? (ᑐᓵᔨᑎᒍᑦ) 

ᐱᕕᒃᓴᕗᑦ ᐆᑦᑑᑎᐅᔪᓐᓇᖅᑐᖅ. 

 

(ᑐᓵᔨᒃᑰᕈᓐᓃᖅᑐᖅ) 50-50-ᑐᐃᓐᓇᕈᓗᓪᓖᓐᓇ 

ᐊᑎᓕᐅᕐᕕᒋᒐᔭᖅᑰᖏᑕᕋ. ᑕᐃᑲᓂ 

ᐊᑎᓕᐅᒋᐊᖃᕐᓂᕈᒪ ᓄᓇᑦᓯᐊᑉ ᒐᕙᒪᒃᑯᑦ 

ᓴᓐᖏᓂᖅᑖᖅᐸᓪᓕᐊᓂᕐᒧᑦ ᐊᖏᕈᑎᖓᓂ. 

ᐊᒥᒐᓗᐊᖅᑐᓂᒃ ᓂᖏᑦᑕᕐᕕᐅᑎᓪᓗᒍ 

ᐅᔭᕋᑦᑕᕆᐊᖅᑐᓪᓗ 50 ᐅᖓᑖᓄᑦ, 

ᐊᑎᓕᐅᒐᔭᖏᒻᒪᕆᖅᑰᖅᑕᕋᓕ. 

ᐊᐃᕙᖃᑎᖃᕆᐊᖃᖅᑰᖅᑐᒍᑦ ᐱᐅᓂᖅᓴᒥᒃ. 

 

(ᑐᓵᔨᑎᒍᑦ) 

ᐊᖏᖃᑎᒌᑦᑎᐊᕙᐅᓂᖅᓴᖅᓯᐅᕆᐊᖃᕋᓗᐊᖅᑐᒍᑦ. 

(ᑐᓵᔨᒃᑰᕈᓐᓃᖅᑐᖅ) ᑕᒪᓐᓇ 

ᑲᒪᒋᖃᑕᐅᒍᓐᓇᓂᐊᖅᐱᐅᒃ ᓄᓇᕗᑦ ᐊᖏᔪᐊᓘᒻᒪᑦ 

ᐊᖏᔪᐊᓗᒃᑲᓂᕐᒥᒃ ᐃᓱᒪᒋᐊᕈᓐᓇᕋᔭᖅᐳᒍᖅᑲᐃ 

ᓂᖏᖅᑕᕐᓂᖅ ᐱᒋᐊᓕᖅᐸᑦ ᓯᑎᔅᓯᒪᑲᐃᓐᓇᕐᓗᑕ. 

ᑕᐃᓐᓇ ᐊᖏᕈᑦ ᐅᖃᓕᒫᖅᖢᒍ ᓄᓇᑦᓯᐊᑉ 

ᒐᕙᒪᖏᑦ ᓱᒥᒋᔭᕋᓕ. 

 

ᑖᓐᓇ ᒥᓂᔅᑕᖃᐃ ᑕᐃᒪᓐᓇ ᐃᓱᒪᔫᓪᓗᐊᖅᐳᖅ 

ᐊᐃᕙᔨᖏᑦ, ᐆᑦᑑᑎᒋᓗᒍ, ᑕᐅᑐᕋᓐᓈᓕᖅᐸᑦ 

ᑲᓇᑕᓕᒫᖅ ᐃᔨᒋᖔᕐᓗᒍ. ᓲᕐᓗ ᐅᔭᕋᑦᑕᕆᐊᓂᒃ 

ᐃᔨᒋᒍᑦᑕ ᐊᕕᒃᑐᖅᓯᒪᔪᑦ ᓴᔅᓯᑳᔅᓱᐊᓐ Potash, 

ᐊᖏᔪᖅᑐᐊᕌᓗᒃ, ᑭᓱᒃᓴᐅᔪᓂ. ᑕᒪᕐᒥᑲᓴᒃ 

ᓴᔅᑳᑦᓱᐊᓐ ᐊᐅᓚᓕᕐᒪᒋᑦ, ᓇᒻᒥᓂᖅ 

ᓂᖏᐅᖅᑕᕐᕕᒋᓪᓗᓂ. 

 

ᑕᐃᒪᓐᓇ ᐱᒋᐊᕈᑦᑕ ᐱᐅᓇᔭᖅᑰᕐᒪ 

ᑐᐊᕕᖅᑐᐊᓘᖏᓪᓗᑕᐅᓐᓃᑦ ᑖᓐᓇ 

ᓯᑎᓕᐅᕐᕕᓪᓗᐊᒐᔭᕐᒪ ᑖᓐᓇ ᓇᓗᓇᓐᖏᒻᒪ. 

ᐊᐱᕆᔪᒪᔭᕋᓗᐊᕋ ᑕᐃᒪᓐᓇᐃᑦᑑᓪᓗᐊᕐᒪᖔ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᑦᑎᐊᕆᕙᕋ ᓂᕈᐊᖅᑕᐅᖃᑎᒋᓯᒪᔭᕗᑦ 

ᑖᔅᓱᒥᖓ ᐃᓱᒪᔅᓴᖅᓯᐅᕈᑎᑦᑎᐊᕙᖕᒥᒃ 

ᐃᓚᓕᐅᕆᒻᒪᑦ, ᐊᒻᒪᓗ ᑕᐃᒪ ᒫᓐᓇ 

ᐅᖃᓪᓚᒃᐸᓪᓕᐊᒻᒪᑕ ᑕᒪᒃᑯᓂᖓ 

ᐋᔩᕈᑎᐅᕙᓪᓕᐊᓂᐊᖅᑐᒥᒃ 

ᐸᕐᓇᐅᑎᒃᓴᐅᓂᐊᖅᑐᑎᒃ ᐋᔩᓕᖅᐸᑕ 

ᐅᖃᐅᓯᒃᓴᕆᓂᐊᖅᑕᒥᓐᓂᒃ ᐱᓕᕆᕙᓪᓕᐊᖕᒪᑕ. 

ᑖᔅᓱᒧᖓ ᐊᖓᔪᖅᑳᖑᔪᒧᑦ ᑕᐃᔅᓱᒧᖓ 

ᑭᓇᐅᓂᕋᖅᑕᐅᓲᖏᓐᓇ? ᒐᕙᒪᒃᑯᓐᓄᑦ, ᑲᓇᑕᐅᑉ 

ᒐᕙᒪᒃᑯᖏᑕ ᐊᖓᔪᖅᑳᖓᓐᓄᑦ, ᐊᖓᔪᖅᑳᒃ ᑕᓐᑲᓐ 

ᐃᓂᒋᓚᐅᖅᑕᖓᓂ ᑕᐃᑲ ᒥᓂᔅᑕ ᑕᓐᑲᓐ 

ᐅᖃᐅᑎᒋᔭᐅᕙᓚᐅᖅᒃᓗᓂ. 

 

ᒥᓂᔅᑕ ᕚᓪᑰᒧᑦ ᑕᐃᑯᖓ ᓄᑖᖑᓂᖓᓄᑦ 

ᐃᖅᑲᕈᓐᓇᐃᓕᓚᐅᑲᒃᐸᕋ ᐊᑎᖓ. ᑕᐃᑯᖓ 

ᐅᖃᖃᑎᖃᖅᐸᓪᓕᐊᖕᒪᑕ ᐊᒻᒪ ᐃᓛ 

ᐱᑐᕋᖅᓯᒪᔪᓂᒃ ᓯᕗᓪᓕᕐᒥ ᐅᓂᒃᑳᖑᓂᕋᖅᑕᐅᔪᓂᒃ 

ᑐᓂᔭᐅᓯᒪᓪᓗᓂ ᐊᒻᒪ ᐅᐱᕐᖔᒃᑲᓐᓂᖅ ᑕᐃᒃᑯᐊ 

ᑎᑎᕋᖅᓯᒪᔪᑦ ᑭᖑᓪᓕᖅᐹᒥ ᐅᓂᒃᑳᑦ 

ᑐᓂᔭᐅᓚᐅᕐᒪᑕ. 

 

ᐊᒻᒪᓗ ᐅᖃᕐᓗᖓ, ᑕᐅᕙᒃᑯᐊ ᔫᑳᓐᒥᐅᓪᓗ 

ᓄᓇᑦᑎᐊᕐᒥᐅᓪᓗ ᒫᓐᓇ ᐱᔭᕇᖅᓯᓯᒪᕙᓪᓕᐊᓕᕐᒪᑕ 

ᐃᒃᐸᒃᓴ ᐅᖓᓕᐊᓐᓂ ᑐᓴᕋᑖᑦᓯᐊᓚᐅᕆᓪᓗᑕ 

ᓄᓇᑦᑎᐊᕐᒥᐅᑦ, ᐅᐱᒋᕙᒃᑲ ᑕᐃᒻᒫᒃ 

ᐊᑎᓕᐅᖅᐸᓪᓕᐊᓗᕐᒪᑕ. 

 

ᑕᐃᒃᑯᓇᓐᖓ ᓯᕗᓪᓕᐅᓂᑯᒧᑦ ᐅᕙᒍᑦ ᐃᓚᖏᓐᓂᒃ 

ᑕᑯᓐᓇᕈᓐᓇᕐᓂᐊᕋᑦᑕ ᑕᒪᕐᒥᓪᓕ 

ᒪᓕᒋᐊᑎᔾᔮᓐᖏᑕᕗᑦ ᓄᓇᕗᑦ ᐊᔾᔨᐅᖏᓐᓂᖓ 

ᐱᓪᓗᒍ ᑕᐃᒃᑯᐊ ᐊᔾᔨᒋᓪᓚᕆᓐᖏᑕᖓᓂᒃ 

ᐱᔪᓐᓇᕐᓂᐊᕋᑦᑕ. ᑎᑭᑦᑎᒍᒪ ᑖᓐᓇᑦᑕᐅᖅ 

ᐊᐃᔩᖅᑎᓪᓚᕆᒋᔭᕗᑦ ᓇᖕᒥᓂᖅᓱᕐᓂᕐᒧᑦ ᒥᔅᑕ 

ᐊᕿᐊᕈᒃ ᐃᓚᓯᒃᑲᓐᓂᕈᓐᓇᕐᒥᔪᖅ ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᐊᕿᐊᕈᒃ ᐃᓚᓯᒋᐊᕈᒪᕕᑦ?. ᒥᔅᑕ ᐊᕿᐊᕈᒃ.  

 

ᐊᕿᐊᕈᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᒪᓕᒐᓕᐅᖅᑎ ᐅᖃᐅᓯᕆᔭᖓ ᑐᓴᕐᓂᑦᑎᐊᖅᓱᓂ 

ᑕᕝᕙᓂᓗ 2008 ᑐᑭᓯᖃᑎᒌᓐᓂᑯᑦ ᐊᖏᕈᑎᒃᑯᑦ 

ᓄᓇᕗᑦ ᑐᓐᖓᕕᒃ, ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ, ᐊᑎᓕᐅᓚᐅᖅᑕᖓᓐᓂᒃ ᑖᓐᓇ 

ᐅᖅᓱᐊᓗᓕᕆᓂᐅᑉ ᒥᒃᓵᓄᑦ ᓴᖅᑭᔮᖅᑎᐊᖅᓱᓂ. 

 

ᑖᓐᓇ ᐊᒃᓱᕈᓐᓇᕐᓂᐊᖅᑐᖅ ᓇᓗᓇᖏᑦᑎᐊᖅᓱᓂ 

ᑕᐃᓐᓇ ᐱᓕᕆᔭᕆᐊᖃᕐᓂᐊᕐᒥᔭᕗᑦ ᐊᒻᒪᓗ 

ᖃᓄᐃᓕᖓᓂᐊᕐᒪᒃᑭᐊᖅ ᑕᔅᓱᒪᐅᑉ ᒥᔅᓵᓄᑦ 

ᑐᕌᖓᔪᒥᒃ ᐋᖅᑭᔅᓰᑦᑎᐊᖅᓯᒪᔭᕆᐊᖃᕐᓂᐊᕋᑦᑕ 

ᑐᓴᕐᓂᕋᑖᖅᐳᑦ ᑖᔅᓱᒪ ᒪᓕᒐᓕᐅᖅᑎᒻᒦᖔᖅᑐᖅ 

ᐅᖃᐅᓱᖓᓂᒃ. ᖁᔭᓐᓇᒦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᐊᕿᐊᕈᒃ. ᒥᔅᑕ 

ᑕᒑᖅ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐱᐊᓂᒃᑲᓐᓂᕈᒪᓪᓗᒍ ᑕᐃᒃᑯᐊ 

ᐊᔾᔨᖅᓱᑦᑎᐊᕆᐊᖃᖅᑰᕋᑦᑎᒍ ᐊᒻᒪ ᑖᓐᓇ 

ᐊᖓᔪᖅᑳᖑᔪᖅ ᖃᐅᔨᒪᑦᑎᐊᖁᓪᓗᒍ 

ᑐᓴᐅᒪᑎᑦᑎᖃᑦᑕᕋᔭᖅᐸᑦ ᒪᓕᒐᓕᐅᖅᑎᓄᑦ 

ᖃᓄᐃᓕᐅᕙᓪᓕᐊᖕᒪᖔᑕ 

ᐊᑎᓕᐅᖅᑕᐅᖏᓐᓂᖏᓐᓂ ᐱᐅᓇᔭᖅᑐᖅᑑᒐᓗᐊᖅ. 

 

ᑕᐃᒃᑯᐊ ᓴᓐᖏᓂᖅᑖᖅᐸᓪᓕᐊᓂᖅ 

ᐱᕙᓪᓕᐊᓂᐊᖅᐸᑦ ᓄᓇᕗᑦ 

ᐊᖅᑯᑎᖃᓐᖏᒻᒪᕆᒃᖢᑕᓗ ᐊᑐᐃᓐᓇᖃᓐᖏᒃᖢᑕᓗ 

ᐅᔭᕋᒃᑕᕆᐊᑦ ᑎᑭᖕᓇᓱᒡᓗᒋᑦ. ᖃᓄᖅ 

ᐊᑭᓕᕐᓂᖅᓴᐅᓇᔭᕐᒪᖔᑦ ᑕᒪᒃᑯᐊ production 

ᐱᒋᐊᕐᓂᐊᖅᑎᓪᓗᒍ ᐊᑯᓱᕐᔪᐊᕌᓗᒃ ᑮᓇᐅᔭᓂᒃ 

ᐊᑐᕆᐊᖃᖅᖢᑎᒃ ᐊᒻᒪ ᐅᓪᓗᒥ ᖃᐅᔨᒪᓪᓗᑕ 

ᐊᑕᐅᓯᕐᒥᐅᔮᖅᑐᖅ ᐅᔭᕋᓐᓂᐊᕐᕕᒃᑕᖃᖅᖢᓂ 

ᓄᓇᕗᑦᒥ. 

 

ᑕᐃᓐᓇ ᓂᖏᐅᑦᑕᕐᕕᒋᑉᐸᒍ ᒐᕙᒪᑐᖃᒃᑯᑦ 50 

ᐳᓴᖓᓂᒃ ᐱᖃᑦᑕᕐᓂᐊᕈᑦᑕ ᓇᒧᑦ  

ᑎᑭᐅᑎᔾᔮᖏᑦᑎᐊᕐᒪᑦ. ᓯᕗᓂᑦᑎᓐᓂ ᓄᓇᕗᑦ 

ᒐᕙᒪᑦ ᑖᓐᓇ ᓂᖏᖅᑕᐅᑎᖏᑦ ᐃᓱᒪᒋᔭᒃᑯᓪᓕ 

ᐊᖏᓂᖅᓴᐅᔭᕆᐊᖃᖅᑰᖅᑐᖅ 50 ᐳᓴᓐ ᐅᖓᑖᓂ 

ᐱᔾᔪᑎᒋᓪᓗᒍ ᑕᒪᒃᑯᐊ. 

 

ᐊᐅᔭᐃᓐᓇᒻᒪᕆᒃᑯᑦ ᑭᓯᐊᓂ ᐱᖁᑎᕐᔪᐊᑦ 

ᑎᑭᑦᑎᓐᓇᖃᑦᑕᕐᒪᑕ. ᑕᖅᑭᕐᓂᒃ ᐃᒻᒪᖃ ᐱᖓᓱᓂᒃ 

ᓯᑕᒪᓂᓪᓘᓐᓃᑦ ᐃᓛᓐᓂᒃᑯᑦ ᑕᓪᓕᒪᓂᒃ. ᓄᓇᓖᑦ 

ᐃᓚᖏᑦ ᐃᖃᓗᓐᓂ ᑕᓪᓕᒪᓐᖑᕈᓐᓇᖅᑰᖅᑑᒐᓗᐊᑦ 

ᑕᖅᑮᑦ. 

 

ᐊᓯᖏᑦ ᑕᖅᑭᓂᒃ ᐱᖓᓱᐃᓐᓇᓗᐊᒻᒪᕆᐅᔪᓂᑦ 

ᑎᑭᑦᑕᕐᕕᐅᔪᓐᓇᖃᑦᑕᕐᒪᑕ ᐅᒥᐊᕐᔪᐊᓄᑦ 

ᐊᔾᔭᖅᓯᔪᓄᑦ. ᐊᒃᓱᕈᒃᑲᓐᓂᖁᔨᓪᓚᕆᑉᐳᖓ ᐊᒻᒪᓗ 

ᑐᓴᐅᑎᑕᐅᔪᓐᓇᕋᔭᖅᐳᒍᖅᑲᐃ ᑕᒪᒃᑯᐊ 

ᐃᓱᒪᓕᐊᕆᔭᐅᔪᑦ. 

 

ᐊᒻᒪᓘᓐᓃᑦ ᓂᕈᐊᖅᓯᓚᐅᓐᖏᓐᓂᑦᑎᓐᓂᑦ 

ᑐᑭᓯᒋᐊᖅᑎᑕᐅᓂᕐᒧᑦ ᑲᑎᒪᖃᕋᔭᕈᑦᑕ 

ᐱᐅᒋᓇᔭᖅᑕᕋᓗᐊᕋ ᖃᓄᐃᓐᓇᔭᖅᑑᔮᕐᒪᖔᑕ 

ᑕᒪᑐᒪᐅᑉ ᒥᒃᓵᓄᑦ. ᓇᓗᓇᓐᖏᑦᑐᖅ 

ᐊᓪᓚᕝᕕᓕᕆᔨᒐᓛᓗᖏᑦ ᐊᒻᒪ ᓇᓪᓕᐊᑦ ᑎᒥᐅᔪᑦ 

ᓄᑦᑎᕋᔭᕐᒪᖔᑕ ᓄᓇᕗᑦᓄᑦ ᐱᐅᔫᒐᓗᐊᖅᑕᐅᖅ 

ᑕᕝᕙ ᑖᒃᑯᐊ ᖃᖓᑐᐃᓐᓇᖅ ᑐᑭᓯᔪᓐᓇᕋᑦᑎᒍ. 

ᑕᐃᒪᓐᓇᖃᐃ ᐃᓱᒪᔫᓪᓗᐊᖅᐳᖅ 

ᑐᑭᓯᒋᐊᖅᑎᑕᐅᓂᕐᒧᑦ ᑲᑎᒪᖃᕋᔭᕈᑦᑕ 

ᑲᑎᒪᕝᕕᐊᓗᒃ ᓄᖅᑲᓚᐅᓐᖏᓐᓂᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓖ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕆᕙᕋᓗ ᑖᑦᓱᒥᖓ 

ᓂᕈᐊᖅᑕᐅᖃᑎᒋᓯᒪᔭᕋ ᐊᐱᕆᔪᖅ. ᑖᓐᓇ 

ᐸᕐᓇᑦᑕᕗᑦ, ᑖᒃᑯᓇᓐᖓᑦ  

ᓇᒻᒥᓂᖅᓱᕐᓂᓕᕆᔨᐅᔪᓂᑦ ᐸᕐᓇᑦᑕᐅᔪᖅ 

ᐃᓚᐅᓪᓗᒍ ᐃᓕᓐᓂᐊᕐᕕᓐᓄᑦ ᑐᑭᓯᒋᐊᕈᑎᒃᓴᓂᑦ 

ᒫᓐᓇ ᓴᓇᕙᓪᓕᐊᔪᑦ. ᑕᒪᓐᓇ ᑭᓲᒻᒪᖔᑦ ᒪᒃᑯᑦᑐᕗᑦ 

ᖃᐅᔨᒪᑦᑎᐊᕆᐊᖃᕐᒪᑕ ᓯᕗᓂᒃᓴᑦᑎᓐᓄᑦ 

ᑐᕌᖓᓪᓚᕆᒻᒪᑦ ᒪᒃᑯᑦᑐᓄᑦ. 

 

ᑐᑭᓯᐅᒪᔭᐅᑦᑎᐊᖅᐸᒌᖁᓪᓗᒍ ᐃᓕᓂᐊᕐᕕᓐᓄᑦ 

ᑐᑭᓯᒋᐊᕈᑎᓂᒃ ᓴᓇᕙᓪᓕᐊᔪᑦ ᐊᒻᒪᓗ ᑭᒃᑯᑦ 

ᑕᖅᑲᒃᑯᓄᖓᑐᐃᓐᓇᖅ. ᑭᒃᑯᑐᐃᓐᓇᕐᓄᑦ 

ᑐᑭᓯᒋᐊᕈᑎᓂᒃ ᐱᓕᕆᕙᓪᓕᐊᔪᑦ ᐊᒻᒪᓗ 

ᐅᖃᕈᓐᓇᖅᐳᖓ ᑐᑭᓯᒋᐊᖅᑎᑕᐅᓂᕐᒧᑦ 

ᑲᑎᒪᖃᑦᑕᓂᕐᒧᑦ ᓇᓗᓇᐃᔭᕈᑎᖏᑦ 

ᓴᖅᑭᑦᑎᔪᓐᓇᓛᖅᑐᑦ ᐃᓕᔅᓯᓐᓄᑦ ᑕᒪᔅᓯᓐᓄᑦ 

ᓄᖅᑲᓚᐅᓐᖏᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᐊᑕᐅᓯᐊᕐᓗᒍ ᐋᔩᕐᓂᐅᔪᑦᖅᐊᒃᓱᓪᓚᕆᐊᓗᑦ 

ᐱᓚᖓᒻᒪᑦ ᒐᕙᒪᑐᖃᒃᑯᓐᓄᑦ, ᐱᓗᐊᖅᑐᒥᑦ ᑖᓐᓇ 

ᐱᒻᒪᕆᐅᓛᖑᔪᖅ ᐊᒻᒪᓗ ᐃᓄᐃᑦ, ᑕᒪᓐᓇ 

ᐃᒃᑮᓐᓇᖅᑐᖅ, ᐃᒃᑮᕐᓇᖅᑐᒥᑦ ᑕᐃᓂᐊᕋᒃᑯᑦ, 

ᓄᓇᖃᖃᑦᑕᕆᐊᖃᕋᑦᑕ ᐅᑭᐅᖅᑕᖅᑐᒥᒃ ᒐᕙᒪᒃᑯᑦ 

ᓄᓇᖁᑎᖓᓐᓂ, ᐅᑭᐅᖅᑕᖅᑐᖅ ᒐᕙᒪᒃᑯᑦ 

ᓄᓇᖁᑎᖓᑕ ᒥᒃᓵᓄᑦ ᐱᓕᕆᑎᓪᓗᑕ. 

ᐅᖃᐅᓯᑕᖃᕆᐊᖃᕋᓱᒋᖃᑦᑕᖅᑕᕋ, ᒐᕙᒪᒃᑯᑦ 

ᓄᓇᖁᑎᖓᓄᑦ ᐊᖏᕈᑎᓕᐊᒥᓂᖅ ᒪᓕᒐᖅᑎᒍᑦ 

ᖃᓄᐃᓕᖓᓂᐊᕐᒪᖔᑦ. 

ᓇᓗᓇᐃᖅᓯᒪᑦᑎᐊᕆᐊᖃᕋᓱᒋᔭᕋ ᐊᖏᖃᑎᒌᓐᓂᖅ, 

ᐊᔾᔨᒋᔭᐅᓐᖏᒻᒪᑦ, ᐃᓄᐃᓪᓕ 

ᐃᒃᑮᕐᓇᖅᑐᒥᐅᑕᐅᔾᔪᑎᒋᒻᒪᒍ ᑕᒪᓐᓇ 

ᐅᑭᐅᖅᑕᖅᑐᖅ ᒐᕙᒪᒃᑯᑦ ᓄᓇᖁᑎᖓᓄᑦ 

ᐊᑲᐅᓐᖏᓕᐅᕈᑦ. 

 

ᐊᒻᒪᓗ ᓴᖅᑭᑦᑎᓂᐊᖅᑐᖓ 

ᓴᖅᑭᑦᑎᔪᓐᓇᖅᓯᑎᑕᐅᓐᓂᕈᒪ, ᐃᒃᓯᕙᐅᑖᖅ, 

ᒪᓕᒐᓕᐅᖅᑎᐅᖃᑎᒃᑲ. ᐃᓱᒪᓕᐊᖑᓯᒪᔪᓄᑦ 

ᐅᑭᐅᖅᑕᖅᑐᒥ ᒐᕙᒪᒃᑯᑦ ᓄᓇᖁᑎᖓᓄᑦ, 

ᐱᖁᔭᑦᓴᓂᒃ ᖃᐅᔨᓴᖅᑎ, ᐃᑦᑑᓂᕋᖅᑕᐅᔪᖅ ᒍᐊᑦ  

ᑲᑎᒪᑎᑦᑎᖃᑦᑕᓚᐅᕐᒪᑦ, ᒐᕙᒪᒃᑯᑦ ᓄᓇᖁᑎᖓ 

ᐃᓄᓐᓄᑦ ᐱᔪᓐᓇᕐᓂᖃᖅᑎᑦᑎᖃᑕᐅᕚ ᐅᕝᕙᓗ 

ᐅᕝᕙ ᒐᕙᒪᐃᓐᓇᐃᓐᓇᐃᑦ ᐱᔪᓐᓇᕐᓂᖃᖅᐸᑦ 

ᒐᕙᒪᒃᑯᑦ ᓄᓇᖁᑎᖓ. ᑕᐃᓐᓇ ᐅᖃᖃᑎᒌᓐᓂᖅ 

ᐅᕐᓂᓚᐅᖅᑕᕋ ᓴᖅᑭᓐᓂᐊᓂᐊᕋᒃᑯ. 

 

ᐃᓱᒪᒃᓴᖅᓯᐅᕈᑎᒃᓴᑦ ᐱᐊᓂᓐᖏᑦᑑᒐᓗᐊᑦ ᓱᓕ, 

ᒪᓕᒐᓕᐅᖅᑎᐅᖃᑎᒃᑳ. ᑖᓐᓇ ᑕᑯᖃᑦᑕᕋᒃᑯ 

ᓴᓂᑦᑎᐊᖓᓂ ᑖᓐᓇ ᐊᐅᑦᑕᔫᑯᓗᒃ ᑖᓐᓇ 

ᑎᑎᕋᕐᕕᒋᓯᒪᔪᖅ, “ᐅᑭᐅᖅᑕᖅᑐᖅ ᒐᕙᒪᒃᑯᑦ 

ᓄᓇᖁᑎᖓ ᐅᕙᓐᓂᒃ ᐃᓚᒋᔭᐅᑎᑦᓯᒥᒻᒪᑦᑕᐅᖅ.” 

ᐃᒃᑮᕐᓇᖅᑐᒥᐅᑕᐅᔾᔪᑎᒋᒐᑦᑎᒍ ᓯᕐᒦᑦ, 

ᓯᕐᒥᑕᖃᓚᐅᓐᖏᑉᐸᑦ 

ᐃᒃᑮᕐᓇᖅᑐᒥᐅᑕᐅᒐᔭᓐᖏᓇᑦᑕ ᓂᕐᔪᑎᕗᓪᓗ 

ᐊᔾᔨᒋᒐᔭᕐᒥᓇᓂᒋᑦ ᓯᕐᒥᑕᖃᓚᐅᖏᑉᐸᑦ 

ᐃᒃᑮᕐᓇᖅᑐᒥᐅᑕᐅᒐᔭᓐᖏᓇᑦᑕ ᓂᕐᔪᑎᕗᓪᓗ 

ᐊᔾᔨᒋᒐᔭᕐᒥᓇᓂᒋᑦ. ᑕᐃᑯᖓ ᐱᓪᓗᒍ ᑖᓐᓇᖃᐃ 

ᐃᓱᒪᒃᓴᖅᓯᐅᖃᑕᐅᕝᕕᒋᔪᓐᓇᕋᔭᖅᐱᓯᐅᒃ 

ᐱᓕᕆᑎᓪᓗᓯᐅᒃ ᐅᑭᐅᖅᑕᖅᑐᖅ ᒐᕙᒪᒃᑯᑦ 

ᓄᓇᖁᑎᖓ ᖃᓄᐃᓕᖓᓗᒍ ᐅᖃᐅᓯᖃᕋᔭᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓖ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᐃᓛᒃ ᐅᑭᐅᖅᑕᖅᑐᒥᐅᑕᐅᓂᖅ 

ᐊᒃᓱᒻᒪᕆᐊᓗᒃ ᐅᕙᑦᑎᓐᓄᑦ ᐱᒻᒪᕆᐅᒻᒪᑦ 

ᐃᓕᓴᕆᐅᒪᔭᐅᔭᕆᐊᖃᕐᓂᕗᓪᓗ ᑕᐃᒫᒃ 

ᐅᖃᖃᑦᑕᐃᓐᓇᕋᑦᑕ ᐃᓄᐃᑦ ᐃᓄᖏᑦ ᑕᒪᑐᒪ 

ᐅᑭᐅᖅᑕᖅᑑᑉ ᐃᓄᖏᑦ ᐱᓪᓗᒋᑦ ᐱᒻᒪᕆᐅᒻᒪᑦ. 

 

ᐃᓄᓐᓅᖓᒻᒪᑦ ᒐᕙᒪᒃᑯᑦ ᓄᓇᖁᑎᖓ 

ᐃᓱᒪᒋᔭᐅᓕᕋᐃᒻᒪᑦ, ᐅᖃᓲᖑᒐᑦᑕ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᐅᓂᐊᖅᑐᑦ ᑕᐅᕗᖓ  

ᐸᕐᓇᑉᐸᓪᓕᐊᑎᓪᓗᒋᑦ ᐋᔩᕈᑎᒃᓴᐅᑉ 

ᐃᓗᐊᓃᒃᑲᔭᖅᑐᓂᒃ. 

 

ᓂᕈᐊᖅᑕᐅᖃᑎᒋᓯᒪᔭᕋ ᑎᓕᐅᑐᐃᓐᓇᕆᕙᕋ 

ᐅᕙᓂᓘᓐᓃᑦ ᑲᑎᒪᔪᓐᓃᕋᓗᐊᕌᖓᑕ ᐃᓱᒪᒋᔭᖏᑦ 

ᒥᔅᑕ ᐊᕿᐊᕈᕐᒧᓪᓗ ᐊᒻᒪ ᐅᕙᑦᑎᓐᓄᑦ 

ᐱᓕᕆᔨᐅᓂᐊᖅᑐᓄᑦ ᐱᓗᐊᖅᑐᒥᒃ ᑖᒃᑯᓄᖓ 

ᓇᒻᒥᓂᖅᓱᓂᕐᒧᑦ ᐊᐱᖅᓱᓯᑲᓐᓂᕈᓐᓇᕐᓗᓂ. 

ᐊᒻᒪᑦᑕᐅᖅ ᐃᓱᒪᒋᔭᔅᓯᓐᓂ 

ᐅᖃᕈᓐᓇᕐᕕᖃᓂᐊᕐᒥᒐᔅᓯ 

ᑕᐅᑐᓐᖑᐊᖅᑕᓯᓐᓂᓘᓐᓃᑦ ᑐᓴᕈᒪᑐᐃᓐᓇᖅᐳᒍᑦ 

ᑕᒪᓐᓇ ᐱᒋᐊᓕᓵᕐᓂᑰᒻᒪᑦ. 

 

ᐊᑯᓂᓗ ᐱᓕᕆᓂᐊᕋᑦᑎᒍ ᐊᕐᕌᒍᒐᓴᓐᓂᒃ 

ᓇᓄᓇᖏᑦᑐᖅ, ᒫᓐᓇᑲᐅᑎᒋ ᓴᖅᑭᑦᑐᓐᓇᔾᔮᖏᒻᒪᑦ 

ᐱᕕᔅᓴᖃᑦᑎᐊᓂᐊᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᓇ ᑕᐃᑯᖓ 

ᐅᑎᒃᑲᓂᐊᕐᔪᒃᖢᖓ Devolution Agreement 

ᐱᓕᕆᔭᓐᖑᓕᖅᐸᑦ ᑕᒪᒃᑯᐊ ᓂᖏᖅᑕᕈᑎᑦ ᒥᔅᓵᓄᑦ 

ᐃᓱᒪᑎᓪᓗᑕ ᖃᐅᔨᒪᔭᕆᐊᖃᓪᓚᕆᖅᑰᕋᑦᑕ 

ᐅᔾᔨᕆᒋᐊᕐᓗᑎᒍ. ᑕᒪᒃᑯᐊ ᐅᔭᕋᑦᑕᕆᐊᑦ 

ᓂᖏᖅᑕᕐᕕᒋᓗᐊᕐᓂᖅᓴᕆᓂᐊᕋᑦᑎᒍᑦ 

ᐅᖅᓱᐊᓗᒻᒥᒃ. 

 

ᐃᒪᓐᓇᐃᔾᔪᑎᒋᒻᒪᒍ ᑕᐃᒃᑯᐊ ᐃᓱᒪᖃᑦᑕᖅᑑᒐᓗᐊᑦ 

ᑕᖅᑳᓂ ᐊᒥᓱᑦ ᖃᐅᔨᒪᔨᒐᓚᐅᓂᕋᖅᑕᐅᔪᑦ, 

ᐅᖅᓱᐊᓗᓕᕆᔨᓪᓗ. ᐅᑭᐅᖅᑕᖅᑐᖅ 

ᐅᖅᓱᐊᓗᒻᒪᕆᐊᓘᒻᒪᑦ, ᑭᓯᐊᓂ ᑕᐃᒃᑯᐊ ᐃᓕᓯᒪᔪᑦ  

ᐅᓂᒃᑳᖏᑦ ᒐᕙᒪᒃᑯᑦ ᒥᐊᓕᒐᒃᑯᓘᓐᓃᑦ 

ᐅᖃᖅᓯᒪᔪᑦ. 

 

ᓇᓂᓯᒪᔭᕗᑦ ᐅᑭᐅᖅᑕᖅᑐᒥ ᓄᓇᓕᕐᔪᐊᓕᒫᑦ 

ᐱᖃᑕᐅᓗᑎᑦ, ᑕᑉᐹᓂ ᐅᖅᓱᐊᓗᒃ ᓇᓂᓯᒪᔭᕗᑦ 

ᐸᓴᒋᔭᕗᓪᓗ ᓂᐅᕐᕈᓐᖏᒋᒐᔭᕈᑦᑎᒍ ᐅᑉᓗᒥ, 50 

ᐊᕐᕌᒎᓐᖏᑦᑐᖅ ᐅᓪᓗᒥ. ᓯᓚᕐᔪᐊᖅ market-

ᖑᑎᓪᓗᒍ, ᐅᑭᐅᓄᑦ ᐱᖓᓱᓄᒡᒎᖅ ᓈᒻᒪᒐᔭᖅᑐᖅ. 

ᖁᓕᕌᕐᓗᒍ ᐅᖓᑖᓇᐅᓗᑭᐊᖅ, ᐅᖓᑖᓇᐅᓘᓐᓃᑦ 

ᓇᓂᓯᓚᐅᕐᓗᓕᑕ ᑭᓯᐊᓂ ᑯᕕᓕᕈᓐᓇᕋᔭᕐᒪᑦ. 

ᐊᕙᓂᓕ ᓄᓇᑦᑎᐊᒥ, Norman Wells-

ᑕᖃᖅᖢᓂᓗ ᑕᑉᐹᓂᓗ ᐳᓪᓚᒧᑦ. 

 

50-50 ᐳᓴᓐᑎ ᓈᒻᒪᑐᔅᓴᐅᔫᒐᓗᐊᖅ ᑭᓯᐊᓂᓕ ᒫᓂ 

ᓄᓇᑦᑎᓐᓂ, ᐊᖏᓂᖅᓴᐅᒋᐊᖃᕈᑎᒋᒻᒪᒍ ᑖᓐᓇ 

ᐅᔾᔨᕆᔭᐅᖁᓪᓗᒍ. ᒥᓂᔅᑕᖃᐃ ᑖᒃᑯᐊ 

ᖃᐅᔨᓴᒃᑲᓐᓂᕈᓐᓇᖅᐸᖏᑦ ᑕᐃᒪᐃᓪᓚᑦᑖᕐᒪᖔᑕ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐄ, ᑕᒪᒃᑯᐊ ᑎᑎᕋᖅᑕᐅᑎᐊᖅᑐᑦ ᐊᔾᔨᒌᖏᑦᑐᖏᓛᒃ 

ᐃᓱᒪᒐᓱᖃᑦᑕᕋᑦᑕ ᐸᕐᓇᐸᓪᓕᐊᑎᓪᓗᒋᑦ ᑕᒪᓐᓇ 

ᐃᓱᒪᒋᔭᐅᑦᑎᐊᓂᐊᕐᒥᔪᖅ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᑕᕝᕙᓃᒃᑲᑦᑕ B-9. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐅᑎᕈᒪᓪᓗᖓ ᑕᕝᕗᖓ ᓄᓇᕗᑦ ᒐᕙᒪᒃᑯᖏᑕ 

ᑖᒃᑯᓂᖓ ᓂᕿᑦᑎᐊᕙᓕᕆᓂᐅᑉ ᒥᔅᓵᓄᑦ 

ᐱᔾᔪᑎᖃᖅᑐᓂᑦ ᑖᓐᓇ ᓯᕗᓕᖅᑎ ᑐᓴᖅᑎᑦᑎᓪᓗᒍ 

ᑖᒃᑯᐊ ᒐᕙᒪᐅᖃᑎᒌᓕᕆᔨᒃᑯᓐᓄᑦ 

ᑲᒪᒋᔭᐅᓚᐅᖅᓯᒪᒻᒪᑦ, ᒥᓂᔅᑕ ᐅᖃᕈᓐᓇᖅᐸ, 

ᓇᓗᓇᐃᖅᓯᒍᓐᓇᖅᐸ ᑖᒃᑯᐊ 

ᐃᖅᑲᓇᐃᔭᖅᑎᒋᔭᐅᔪᑦ ᐃᖅᑲᓇᐃᔭᕐᕕᖓᓂᑦ 

ᐃᓚᐅᓚᐅᖅᐸᑦ ᖃᐅᔨᓴᖅᑕᐅᑎᓪᓗᒍ? ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑕᐃᔅᓱᒪᓂ ᑕᒪᓐᓇ Nutrtition North program-

ᖑᓂᕋᖅᑕᐅᔪᖅ, ᓂᕿᑦᑎᐊᕙᓕᕆᓂᕐᒧᑦ ᑕᐅᓇᓐᖓᑦ 

ᖃᓪᓗᓈᑦ ᓄᓇᖓᓐᓂᑦ ᐅᑭᐅᑕᖅᑐᒧᐊᖃᑦᑕᖅᑐᓄᑦ 

ᒥᔅᓵᓅᖓᔪᑦ. 

 

ᐅᖃᐅᓯᐅᖓᖅᐹᓕᖅᑎᓪᓗᒋᑦ 

ᖃᐅᔨᒪᓇᓱᒍᒪᓚᐅᖅᓯᒪᒐᒪ ᑭᓱᓪᓚᕆᐅᒻᒪᖔᑦ, 

ᖃᓄᐃᑦᑑᒻᒪᖔᑦ ᑕᐃᒫᒃ ᐃᖅᑲᓇᐃᔭᖅᑎᓂᓪᓗ 

ᑐᑭᓯᓇᓱᐊᖅᐸᒃᖢᖓ. ᑕᐃᑦᓱᒪᓂ ᑕᐃᒃᑯᐊ 

ᖃᐅᔨᓴᖅᑎᑦ ᑲᑎᒪᔨᕋᓛᑦ ᐊᐅᓚᔾᔭᒋᐊᓚᐅᖅᓯᒪᔪᑦ 

ᒫᓐᓇᒧᑦ ᐃᖅᑲᓇᐃᔭᖅᑎᖏᑦ ᐊᓯᔾᔨᐸᒃᖢᑎᓪᓗ 

ᐱᒻᒪᑕ ᑖᓐᓇᓕ. 

 

ᒫᓐᓇ ᐊᓯᐊᒍ ᐊᓯᒃᑲᓐᓂᖓᒍᑦᑕᐅᖅ 

ᖃᐅᔨᓴᕐᓂᐅᔪᖅ ᓴᖅᑭᑎᑕᐅᕙᓪᓕᐊᒻᒪᑦ 

ᓇᓗᓇᖏᒻᒥᔪᖅ ᑖᒃᑯᓇᓐᖓᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕋᔪᓕᕆᔨᒃᑯᓂᓪᓗ 

ᐅᓂᒃᑲᐅᑎᐅᑦᑎᐊᓂᐊᕐᒥᔪᖅ. ᑭᓯᐊᓂ ᑖᓐᓇ 

ᑐᖏᓕᕆᔭᕋ ᒥᔅᑕ ᕚᑐᒥᐊᓚᓐ ᑖᑦᓱᒥᖓ 

ᓂᓪᓕᕈᓐᓇᖅᑰᕐᒥᒻᒪᑦ ᖃᓄᐃᔅᓴᖏᒃᑯᕕᑦ 

ᓂᓪᓕᖁᒻᒥᔭᕋ ᑖᑦᓱᒥᖓ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᕚᓐᑐᒥᐊᓚᓐ. 

 

ᕚᓐᑐᒥᐅᓚᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᐊ ᑲᑎᒪᔨᕋᓛᑦ ᐱᓕᕆᕕᓐᓃᖔᖅᐳᑦ 

ᖃᐅᔨᒪᔭᒃᑯᑦ. ᐃᒪᐃᖃᑦᑕᓚᐅᖅᑐᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᑲᑎᒪᔨᕋᓛᖑᖃᑕᐅᕙᓚᐅᖅᓯᒪᔪᐃᑦ. ᐱᓕᕆᐊᖑᔪᕐᓕ 

ᐊᖏᓂᖓ ᐱᕙᓪᓕᐊᔪᓕᕆᔨᒃᑯᓐᓃᖔᓗᐊᖅᐸᑉᐳᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕚᓐᑐᒥᐅᓚᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓇᓗᓇᐃᕆᐊᕐᓗᒍ ᑖᒃᑯᐊ ᑲᑎᒪᔨᕋᓛᑦ 

ᑎᓕᐅᖅᑕᐅᓚᐅᖅᓯᒪᒻᒪᑕ ᖃᐅᔨᓴᖁᓪᓗᒋᑦ 

ᓂᕿᑦᑎᐊᕙᓕᕆᔨᒃᑯᑦ ᑲᓇᑕᒥ ᐃᑲᔫᑎᖓᓂᒃ. 

ᑕᐃᒫᔅᓴᐃᓐᓇᖅ ᓱᓕ ᑎᓕᐅᕈᑎᖃᖅᐸᑦ 

ᑲᑎᒪᔨᕋᓛᖑᔪᐃᑦ ᐅᕝᕙᓘᓐᓃᑦ 

ᑐᓐᓂᕆᔭᐅᑐᐃᓐᓇᕙᑉᐸ ᐱᕙᓪᓕᐊᔪᓕᕆᔨᒃᑯᓐᓄᑦ 

 

ᐃᒫᓪᓕ ᐃᓱᒪᓇᕋᓗᐊᕐᒪᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓃᑉᐸᑦ 

ᓈᒻᒪᓂᖅᓴᐅᒐᔭᕆᐊᖓᓂᒃ 

ᑐᓴᐅᒪᖃᑎᒌᑦᑕᐅᑎᒋᒐᔭᕐᒪᖔᑦ ᒐᕙᒪᑐᖃᒃᑯᓐᓂᑦ 

ᑕᐃᒪᓐᓇᐃᑦᑕᕇᖅᐸᒃᑲᔅᓯ ᑖᒃᑯᓇᓂ ᐱᓕᕆᕕᒃᑯᓐᓂ 

ᑕᒫᖅᑕᖅᑐᒥᒃ. ᒥᔅᑕ ᓯᐊᓪ ᓇᓗᓇᐃᕆᓚᐅᕐᒪᑦ 

ᐃᖅᑲᓇᐃᔭᖅᑎᖃᒻᒪᑕᓗ ᐊᓪᓛᑦ ᐋᑐᐊᒥ 

ᐅᓂᒃᑳᕈᓐᓇᑦᑎᐊᓂᖅᓴᐅᒐᔭᖅᑐᓂᒃ 

ᐃᓗᐊᓐᖏᓕᐅᕈᑎᑦᑎᓐᓂᒃ 

ᓂᕿᑦᑎᐊᕙᓕᕆᔨᒃᑯᓐᓂᑦ ᑲᓇᑕᒥ. 

 

ᓇᓗᔪᖓ ᐃᒪᓐᓇᐃᖅᑰᔨᒻᒪᑦ ᑐᓵᓪᓗᒍ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐅᖃᐅᓯᐅᑦᑎᐊᔾᔮᖅᑰᔨᓐᖏᒻᒪᑦ ᒐᕙᒪᑐᖃᒃᑯᓐᓄᑦ. 

ᐃᓛᒃ ᓇᓗᓪᓗᖓ ᐱᔭᒃᓴᖃᖅᑎᑕᐅᓚᐅᕐᒪᖔᑦᑕ 

ᐃᓕᒃᓯᓐᓂᒃ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐅᐸᒍᑎᖁᓪᓗᒋᑦ ᒐᕙᒪᑐᖃᒃᑯᓐᓂᒃ ᖃᓄᖅ 

ᐊᖏᓂᖃᓕᕋᓗᐊᕐᒪᖔᖅ ᑕᒪᓐᓇ 

ᓂᕿᑦᑎᐊᕙᓕᕆᔾᔪᑎᖏᑦ. ᑕᒪᑐᒧᖓ 

ᓱᖅᑯᐃᓇᖅᓯᒋᐊᖅᑕᐅᔪᓐᓇᕈᑦᑕᐅᒐᓗᐊᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᔅᓯᕙᐅᑕᖅ. 

ᑕᐃᔅᓱᒪᓂ ᑕᒪᓐᓇ ᓂᕿᑦᑎᐊᕙᓕᕆᓂᕐᒧᑦ 

ᓴᖅᑭᓵᖅᑎᓪᓗᒍ ᑕᐃᒃᑯᐊ ᓴᖅᑭᓯᒪᓕᖅᑐᖅ 

ᒪᑭᒪᓂᕐᒧᑦ ᐱᓕᕆᔪᑦ ᑕᐃᑲᓂ 

ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᓪᓗ 

ᐊᑖᓃᑦᑐᑦ ᑕᐃᒃᑯᐊ ᓴᖅᑭᔮᓐᖏᓱᖓᖅᑎᓪᓗᒋᓪᓗ 

ᐱᓕᓚᐅᕐᒪᑕ. 

 

ᒪᕐᕉᓕᖓᓗᑕ ᐱᔪᒪᓐᖏᓐᓇᑦᑕ ᑖᒃᑯᐊ ᐊᑕᐅᓰᓐᓂᒃ 

ᐊᐅᓚᔾᔨᔪᑦ ᐱᓕᕆᓂᐊᕐᒪᑕ ᐊᒻᒪᓗ ᐃᒪᓐᓇ 

ᐊᒃᓱᒻᒪᕆᐊᓗᒃ ᐱᔪᓐᓇᕐᓂᐊᕐᓂᖏᓐᓂᒃ 

ᐅᑉᐱᕆᑦᑎᐊᕋᒃᑭᑦ ᑖᓐᓇᓗ ᒥᓂᔅᑐᖓᑦ 

ᐱᔪᓐᓇᑦᑎᐊᕐᓂᐊᕐᒪᑦ. ᒐᕙᒪᒃᑯᓐᓂ 

ᐱᓕᕆᖃᑎᒌᖃᑦᑕᕋᑦᑕ ᐊᒻᒪ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐅᖃᖃᑎᒌᑉᐸᒃᖢᑕ. 

 

ᑖᒃᑯᐊ ᑎᓕᔭᐅᓐᓂᕈᒪᓗ ᖃᓄᑐᐃᓐᓇᖅ ᑕᒪᑐᒪ 

ᒥᒃᓵᓄᑦ ᐊᖅᑯᑎᒋᔭᐅᒍᒪᒍᒪ ᒪᑐᐃᖓᐃᓐᓇᓲᖑᒐᒪ 

ᐊᒻᒪᑦᑕᐅᖅ ᒥᓂᔅᑐᖓᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᑕᐃᒫᒃ ᒪᑐᐃᖓᑦᑎᐊᕐᒥᒻᒪᑦ. 

ᑕᒪᓐᓇ ᐅᖃᕋᓱᖃᑦᑕᕐᓂᖅ ᒪᑐᓯᒪᓐᖏᑦᑎᐊᕐᒪᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᑐᒥᖓ ᐱᔪᓐᓇᐅᑎᑖᖅᐸᓪᓕᐊᔪᓕᕆᓂᕐᒧᑦ ᒥᔅᑕ 

ᑰᓕ ᐅᖃᖃᑦᑕᖅᓯᒪᒻᒪᑦ, ᐃᓛᓐᓂ 

ᑐᓴᕈᒪᕙᒃᑲᓗᐊᖅᑐᖓ ᐃᒃᐸᒃᓴᖅ ᑲᓇᑕᐅᑉ 

ᐊᖓᔪᖅᑳᒻᒪᕆᖓ ᓄᓇᑦᑎᐊᒦᓚᐅᕐᒪᑦ 

ᐊᑎᓕᐅᕆᒋᐊᖅᑐᖅᑐᓂ. ᐅᓪᓗᖅᓯᐅᑎᑕᖃᐸᓗᒃᐸ 

ᓄᓇᕗᑦ ᒐᕙᒪᒃᑯᖓᑕ ᑕᐅᑐᒃᑕᖓᓂᒃ 

ᐊᑎᓕᐅᕆᒐᔭᕐᓂᑎᓐᓂᒃ 

ᐱᔪᓐᓇᐅᑎᑖᖅᐸᓪᓕᐊᓂᕐᒧᑦ ᐊᖏᖃᑎᒌᒍᑎᒥᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᔅᓯᕙᐅᑕᖅ. 

ᓯᕗᓪᓕᖅᐹᒥᒃ ᑕᐃᓐᓇ ᐋᔩᕈᑕᐅᓂᐊᖅᑐᖅ 

ᐱᔪᓐᓇᐅᑎᑖᖅᐸᓪᓕᐊᑎᑕᐅᓂᕐᒧᑦ 

ᐃᓕᖅᑯᓯᐅᒐᔭᖅᑐᖅ ᐱᔭᕇᖅᑕᐅᖅᑳᕆᐊᖃᓐᓂᐊᕐᒪᑦ 

ᐋᔩᕈᑎᐅᑉ ᐃᓗᓕᒃᓴᖏᓐᓂᒃ ᐱᔾᔪᑎᖃᖅᑐᖅ. 

ᑕᐃᓐᓇ ᐱᔭᕇᖅᑕᐅᓚᐅᖅᑎᓪᓗᒍ ᑕᐃᒪ ᑲᓇᑕᐅᑉ 

ᒐᕙᒪᒃᑯᖏᑦ ᐊᖏᖅᐸᑕ. 

 

ᑕᒪᓐᓇ ᐱᕙᓪᓕᐊᓕᓵᕐᒪᑦ 

ᐋᔩᖃᑎᒌᖃᑦᑕᕐᓂᐊᖅᑎᓪᓗᑕ ᖃᖓ ᐅᓇᐅᓕᖅᐸᑦ 

ᐱᔭᕇᓛᖅᐳᖅ ᐅᖃᖅᑐᖃᕈᓐᓇᖏᒻᒪᑦ ᑭᓯᐊᓂ 

ᓯᕗᓂᒃᓴᑦᑎᓐᓂ ᑖᕗᖓ ᐊᕐᕌᒍᓂᒃ ᖁᓕᑦ ᐅᖓᑖᓄᑦ 

ᑎᑭᒃᖢᒍ ᓄᓇᑦᑎᐊᕐᒥᐅᑦ ᑕᐃᒪᓐᓇᒃ ᐱᓕᕆᓯᒪᒻᒪᑕ. 

ᑕᐃᒫᒃ ᒫᓐᓇᐅᔪᖅ ᐃᒪᓐᓇᒃ ᐊᑯᓂᐅᑎᒋᓂᐊᖅᐳᖅ 

ᐅᖃᕈᓐᓇᓐᖏᓚᐅᑲᒃᑐᖓ, ᑭᓯᐊᓂ ᖁᕕᐊᓱᑉᐳᖓ 

ᑕᒪᓐᓇ ᐊᐅᓚᔾᔭᒋᐊᓕᕐᒪᑦ ᓄᓇᕗᒻᒥ 

ᓯᕗᓪᓕᖅᐹᑦᑎᐊᒥ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᔅᑕ ᑰᓕ ᐅᖃᐅᓯᖃᖅᓯᒪᒻᒪᑦᑕᐅᖅ ᑕᒪᒃᑯᓂᖓ 

ᑮᓇᐅᔭᓂᒃ ᓂᖏᖅᑕᖃᑦᑕᕐᓂᕐᒧᑦ. ᑕᒪᒃᑯᓇᓐᖓ 

ᕿᓈᔭᖅᐸᒃᑐᓂᒃ ᓇᓂᓯᖃᑦᑕᖅᑐᓂᒃ ᑕᒪᒃᑯᓂᖓ 

ᐊᑭᑐᔫᑎᓂᒃ ᐅᖅᓱᐊᓗᓐᓂᒃ ᐅᔭᕋᓐᓂᐊᕕᖕᓂᓪᓗ 

ᑕᒪᓐᓇ ᑕᒡᕙ ᐱᓕᕆᐊᕆᔭᐅᒋᐊᖃᕐᓂᐊᕐᒪ ᑲᓇᑕᐅ 

ᒐᕙᒪᒃᑯᖏᓐᓄ ᑕᒪᒃᑯᐊ ᓄᑦᑎᖅᑕᐅᓂᐊᖅᖢᑎᒃ 

ᓄᓇᕗᒧᑦ ᑕᒪᒃᑯᐊ ᐱᓕᕆᐊᒃᓴᐃᑦ. ᑕᒪᒃᑯᐊ 

ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᒪᐅᓐᖓᖅᐸᓪᓕᐊᓂᐊᕐᒪᑕ.  

ᖃᔅᓯᐅᓂᐊᖅᐸᒃᑭᐊᖅ ᐃᖅᑲᓇᐃᔮᒃᓴᐃᑦ ᑲᓇᑕᐅᑉ 

ᒐᕙᒪᒃᑯᖏᓐᓃᖔᕐᓂᐊᖅᑐᑦ ᐊᒻᒪᓗ ᖃᓄᖅ 

ᑕᐅᖅᓰᖃᑦᑕᕐᓂᐊᖅᐱᑕ ᑕᒪᒃᑯᓂᖓ 

ᐃᖅᑲᓇᐃᔭᖅᑎᒃᓴᓂᑉ, 

ᒫᓐᓇᑲᐅᑎᒋᐅᔾᔮᖏᑦᑐᒐᓗᐊᑦ. ᑭᓯᐊᓂ 

ᖃᔅᓯᐅᓂᐊᖅᐸᑦ ᓄᓇᕗᒻᒥ ᑖᒃᑯᐊ 

ᐃᖅᑲᓇᐃᔮᕆᔭᐅᔪᑦ ᑲᓇᑕᐅ ᒐᕙᒪᒃᑯᖏᓐᓂᑦ 

ᑕᒪᐅᓐᖓᖅᐸᓪᓕᐊᓂᐊᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕌᓐ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᖃᓄᐃᒃᓴᖏᒃᑯᕕᑦ ᒥᔅᑕ ᐊᖁᐊᕈᒻᒧᑦ 

ᑭᐅᔭᐅᑎᖕᓂᐊᕋᒃᑯ. ᖁᔭᓐᓇᒦᒃ, 

ᑭᐅᔭᐅᑎᖁᓂᐊᕋᒃᑯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᕐ ᓯᕗᓕᖅᑎ ᐋᕆᐊᒃ. ᒥᔅᑕ 

ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᑖᒃᑯᐊ ᖃᑦᓯᐊᐅᓂᐊᕐᒪᖔᑕ ᐃᖅᑲᓇᐃᔭᖅᑎᑦ 

ᑲᓇᑕᐅᑉ ᒐᕙᒪᒃᑯᖏᓐᓂᖔᕐᓂᐊᖅᑐᑦ ᑖᒃᑯᐊ 

ᖃᑦᓯᐅᒐᔭᕐᓂᖏᑦ ᓇᓗᓇᐃᖅᓯᒪᓐᖏᑕᒃᑲ ᐊᒻᒪᓗ 

ᓄᒃᑎᖅᑕᐅᓂᐊᖅᑐᑦ ᑕᒪᒃᑯᐊ 

ᓇᓗᓇᐃᔭᖅᓯᒪᓐᖏᑕᒃᑲ ᓄᒃᑎᖅᑕᐅᓂᐊᕐᒪᑕ 

ᐅᖃᕈᒪᓐᖏᓐᓇᒪᓗ ᑲᑎᒪᕝᕕᐅᑉ ᐃᓗᐊᓄᑦ 

ᖃᑦᓯᓪᓚᑦᑕᖑᓂᐊᕐᒪᖔᑕ 

ᐋᔩᖃᑎᒌᒍᑎᒋᓂᐊᖅᑕᕗᑦ ᓄᒃᑎᖅᑕᐅᓂᐊᖅᑐᑦ 

ᑕᒪᐅᓐᖓ.  

 

ᑲᓇᑕᐅ ᒐᕙᒪᒃᑯᖏᑦ ᑭᓯᐊᓂ ᐅᖃᖅᓯᒪᓕᖅᐸᑕ, 

ᐱᓯᒪᓐᖏᓐᓇᒃᑭ ᒫᓐᓇ ᑖᒃᑯᐊ ᐃᓂᒃᓴᐅᓂᐊᖅᑐᓄᑦ 

ᓄᓇᕗᒻᒥ ᐱᑕᖃᕐᒪᑕ ᐊᒻᒪᓗᑦᑕᐅᖅ ᓄᓇᕗᒥ 

ᓯᓚᑖᓂ ᐱᑕᖃᕆᓪᓗᑎᒃ 

ᐃᖅᑲᓇᐃᔭᖅᑎᒃᓴᐅᒐᔭᖅᑐᑦ ᑲᑎᒃᐸᓪᓕᐊᔭᕗᑦ 

ᑕᒪᒃᑯᐊ ᐃᓚᒋᔭᐅᓂᐊᖅᑐᑦ ᐋᔩᖃᑎᒌᓂᕐᒧᑦ. 

ᑕᒪᓐᓇ ᑕᒡᕙ ᐅᖃᐅᓯᕆᓪᓚᕆᒍᒪᓐᖏᑕᕋ 

ᓴᒡᓗᒃᑕᕈᐊᕋᒪ, ᑕᒻᒪᒃᓯᒪᑦᑕᕈᐊᕐᒪᑕ ᐅᖃᐅᓯᕆᒍᒃᑭᑦ 

ᑕᒪᒃᑯᐊ ᐊᓯᔾᔨᖅᑕᐅᑐᐃᓐᓇᕆᐊᖃᕐᒪᑕ 

ᐅᔾᔨᖅᑐᑦᑎᐊᕆᐊᖃᕋᒪ ᑕᒪᒃᑯᐊ  

ᐋᔩᖃᑎᒋᒍᑕᐅᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᐊᖁᐊᕈᒃ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗᑦᑕᐅᖅ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᓄᓇᕗᒦᖏᑦᑐᑦ, ᐋᔩᖃᑎᒌᒃᓯᒪᓕᕈᑦᓯ ᑖᒃᑯᐊᖅᑲᐃ 

ᓄᓇᕗᑦ ᓯᓚᑖᓃᖏᓐᓇᕐᓂᐊᖅᐸᑦ ᐅᕝᕙᓘᓐᓃᑦ 

ᑕᒪᐅᓐᖓᕐᓂᐊᖅᐸᑦ, ᑕᒪᐅᓐᖓ ᓄᓇᕘᒧ? ᑖᓐᓇ 

ᐊᐱᕆᕕᐅᑎᒋᔭᕋ ᑕᐃᒪᓐᓇ 

ᐃᒡᓗᖃᓐᖏᑐᐃᓐᓇᕆᐊᖃᕐᒪᑕ 

ᐃᒡᓗᑭᒃᓴᕕᒃᓯᓇᖅᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᐊᓕᐊᑦ. ᓯᕗᓕᖅᑎ 

ᐄᕙ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᒫᓐᓇ ᐸᕐᓇᒃᓯᒪᔪᑦ ᑕᒫᓃᒃᑲᔭᕆᐊᖏᓐᓂᒃ ᓄᓇᕗᒻᒥ 

ᑕᒫᓃᖃᑎᒋᓗᑎᒍ ᐊᑲᐅᓂᖅᐹᖑᒐᔭᕐᓗᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐄᕙ ᐋᕆᐊᒃ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓘᑕᐅᖅ ᑕᐃᒪᓐᓇ ᖃᑦᓯᐅᒐᔭᕐᒪᖔᑕ ᑲᓇᑕᐅᑉ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᖃᑦᓯᑦ 

ᐳᓴᐅᒐᔭᕐᓂᖏᓐᓄᑦ ᑖᒃᑯᐊ ᓄᓇᖃᖅᑳᖅᓯᒪᔪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦ ᒥᔅᑕ ᕌᓐ ᐃᐊᓕᐊᑦ. 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ.  

ᒪᒥᐊᓇᖅ ᐱᓯᒪᓐᖏᑕᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗ ᑖᒃᑯᐊ ᑐᑭᓯᒋᐊᕈᑎᒃᓴᐃᑦ 

ᐱᑕᖃᓐᖏᑎᓪᓗᒋᑦ ᐊᐱᕆᒍᓐᓇᖏᓐᓇᒪ 

ᐊᓯᐊᒍᖔᖅ ᐊᐱᕆᓂᐊᖅᐸᕋ. ᓄᓇᕗᑦ 

ᒐᕙᒪᒃᑯᒋᔭᖏᑦ ᐃᒪᓐᓇ ᓄᓇᖃᖅᑳᖅᓯᒪᔪᓂᒃ 

ᐃᖅᑲᓇᐃᔭᖅᑎᑕᐅᓐᓂᖅᓴᐅᒐᓱᖕᒪᑕ ᐃᒪᓐᓇ 52%-

ᖑᒐᓱᐊᖅᑎᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᖅᑲᓇᐃᔭᖅᑎᖏᑦ 

ᓄᓇᖃᖅᑲᖅᓯᒪᔪᖅᑕᖃᓗᐊᖏᑉᐸᑦ ᑕᒪᓐᓇ 

ᐊᑲᐅᓐᖏᓕᐅᕈᑎᒋᔭᐅᒐᔭᕐᒪᑦ ᑕᒪᓐᓇᖃᐃ 

ᐃᓱᒪᒃᓴᖅᓯᐅᕈᑎᒋᔭᐅᕙ? ᐃᒃᓯᕙᐅᑕᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᒪᓐᓇ ᐋᔾᔩᖅᐸᓪᓕᐊᔾᔪᑎᐅᓂᐊᖅᑐᖅ 

negotiation-ᖑᓂᐊᖅᑐᖅ ᑕᒪᑐᒥᖓ 

ᓇᖕᒥᓂᖅᓱᕐᓂᐅᑉ ᒥᒃᓵᓄᑦ ᕿᓚᒥᐅᔾᔮᖏᒻᒪ. 

ᑕᒪᒃᑯᐊᓗ ᐃᖅᑲᓇᐃᔭᕈᓐᓇᖅᑐᑦ 

ᐱᔪᓐᓇᖅᓯᕙᓪᓕᐊᓂᐊᕐᓗᑎ ᑕᒪᓐᓇ ᐊᐅᓚᓂᖓᓂ 

ᓇᓗᓇᖏᑦᑐᖅ ᐃᓄᐃᑦ 

ᐅᓄᖅᓯᕙᓪᓕᐊᓂᐊᕐᒥᔫᒐᓗᐊᑦ ᑖᕗᖓ 

ᐊᐃᕙᓂᖃᕐᓂᖏᓐᓂ ᒫᓐᓇᓗ ᑖᒃᑯᐊ ᑭᓱᓂᒃᑯᐊ 

Cannor-ᖑᓂᕋᖅᑕᐅᔪᑦ ᖃᓪᓗᓈᑎᑐᑦ ᑕᐃᒃᑯᐊᑉ 

ᒐᕙᒪᒃᑯᑦ, ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᕝᕕᐅᔪᑦ 

ᑳᓐᓄᐊᒃᑯᑦ ᑕᒪᑐᒥᖓ ᐋᖅᑭᒃᓯᓯᒪᓕᖅᖢᑎᒃ 

ᐱᒋᐊᕈᑎᑦᑎᐊᕙᐅᓪᓗᐊᕈᒥᓇᖅᑐᖅ, ᑕᐃᒃᑯᐊ 

ᐃᖅᑲᓇᐃᔭᓚᐅᑲᓪᓗᑎᒃ ᑕᖅᑭᓂᒃ ᐱᖓᓱᓂᑦ 

ᑎᓴᒪᓂᓪᓘᓐᓃᑦ ᓇᓕᐊᓪᓚᑦᑖᖅ  

ᐃᖅᑲᐅᒪᓐᖏᓐᓇᒃᑯ. ᒫᓐᓇ. 

ᐃᖅᑲᓇᐃᔭᓕᒻᒪᑦᑎᖅᐸᓪᓕᐊᓐᓂᕐᒥᒃ 

ᐃᖅᑲᓇᐃᔭᓚᐅᑲᓪᓗᑎᒃ ᓴᖅᑭᑦᑎᓯᒪᒻᒪᑕ. ᑕᐅᕗᖓ 

ᓯᕗᒧᑦ ᐊᕐᕌᒍ ᐊᒡᒋᖅᑐᓂᒃ 

ᐃᓕᓐᓂᐊᕆᐊᖅᐸᓪᓕᐊᔪᓪᓗ 

ᐃᖅᑲᓇᐃᔭᓕᕈᒪᕙᓪᓕᐊᔪᓪᓗ 

ᐅᓄᖅᓯᕙᓪᓕᐊᓂᐊᖅᑐᑦ ᓇᓗᓇᓐᖏᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3890 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥᐅᓕᖅᑐᒥ ᖃᓄᐃᑦᑑᓕᖅᐸᑦ 

ᑭᓪᓕᒋᔭᐅᕙᓪᓕᐊᔪᑦ ᐋᔩᖃᑎᒌᒍᑕᐅᔪᑦ ᒫᓂᑑᕙᒥᓗ 

ᐊᒻᒪᓗ ᓴᔅᑳᑦᓱᐊᓐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᒧᑦ ᓱᓕ ᓱᕐᕋᒃᓯᒪᓗᐊᓐᖏᑦᑐᑦ ᑲᑎᒪᖃᑦᑕᖅᑐᑦ. 

ᓇᓗᓇᐃᕆᒃᑲᓐᓂᕐᓂᐊᕐᒪᑦ ᒥᔅᑕ ᕚᓐᑎᒥᐅᓚᓐ 

ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᕚᓐᑎᒥᐅᓚᓐ. 

 

ᕚᓐᑎᒥᐅᓚᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᐃᑦ ᑭᓪᓕᖏᑦ ᑲᑎᒪᒍᑕᐅᖃᑦᑕᕐᓂᖏᑦ 

ᒫᓐᓇᐅᔪᖅ ᐱᔾᔪᑎᒋᓪᓗᒋᑦ ᐃᖅᑲᖅᑐᐃᕕᐅᑉ 

ᓯᓚᑖᓄᑦ ᐱᓕᕆᐊᕆᔭᐅᔪᑦ ᑕᓂ ᐊᓪᓚᓄᑦ 

ᓱᓚᓇᐃᑯᓄᓪᓗ ᑲᓇᑕᐅᑉ ᒐᕙᒪᒃᑯᖏᓐᓄᓪᓗ 

ᓴᔅᑳᑦᓱᐊᓐᒥ ᒫᓂᑑᕙᒥᓗ. ᑲᔪᓯᖏᓐᓇᖅᑐᑦ 

ᐋᔩᖃᑎᒌᒍᑎᒋᔭᐅᔪᑦ ᐊᒻᒪᓗᑦᑕᐅᖅ 

ᐃᓚᐅᑎᑕᐅᖃᑦᑕᓚᐅᕋᑦᑕ. 

 

ᑐᓵᒋᐊᖅᑐᑐᐃᓐᓇᕐᓗᑕ ᑕᒪᓐᓇ ᐅᖃᐅᓯᕆᓗᒍ 

ᐋᔩᖃᑎᒌᒍᑏᑦ ᐱᔾᔪᑎᒋᓪᓗᒋᑦ ᑲᓐᖑᓇᖅᑑᒻᒪᑕ 

ᐱᓕᕆᐊᕆᔭᐅᔪᑦ. ᐋᔩᖃᑎᒌᒍᑕᐅᔪᑦ 

ᑐᓴᖅᑎᑦᑎᓗᐊᒍᓐᓇᖏᑦᑐᒍᑦ ᐋᔩᖃᑎᒌᒻᒪᑕ ᓱᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᓐᑎᒥᐅᓚᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑭᐅᔾᔪᑎᒋᔭᐅᓂᐊᖅᑐᑦ ᑐᓴᕈᒪᖅᑲᐅᒐᒃᑭᑦ 

ᐊᖏᖃᑎᒌᒍᑎᐅᔪᓂᑦ ᑭᐅᒍᓐᓇᖏᒻᒪᑕ 

ᒪᒥᐊᓇᖅᑐᖅ. 

 

ᑐᓴᕈᒪᔪᖓ ᖃᓄᖅ ᐊᑯᓂᐅᑎᒋᔪᖅ 

ᐱᓕᕆᐊᕆᔭᐅᓯᒪᓕᕐᒪᑦ ᓄᓇᐃᑦ ᑭᓪᓕᖏᑦ 

ᐋᔩᖃᑎᒌᒍᑕᐅᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᑕᐅᖃᑦᑕᓕᖅᑲᒻᒥᒃᓯᒪᓐᖏᑦᑐᖅ 

ᓄᓇᕗᓐᖑᓚᐅᖅᑳᕐᓇᑕ ᓱᓕ, ᐊᑯᓂᐅᑎᒋᔪᖅ 

ᑭᓯᐊᓂ ᒥᔅᑕ ᕚᓐᑎᒥᐅᓚᓐ ᖃᓄᐃᔅᓴᖏᒃᑯᕕᑦ 

ᐃᓚᒋᐊᒃᑲᓐᓂᕈᓐᓇᕐᓂᐊᖅᑕᖓ. 

ᐋᔩᖃᑎᒌᑦᑐᑐᖄᓘᓕᖅᑐᑦ 

ᓄᓇᕗᑦᑖᓚᐅᖅᑳᖅᑎᓐᓇᑕ ᐱᒋᐊᓚᐅᖅᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᒫᓐᓇ ᐱᓕᕆᕋᑖᕐᒥᒐᒪ, ᑭᐅᒋᐊᒃᑲᓐᓂᖁᔨᕋᑖᖅᐲᑦ 

ᐃᖅᑲᓇᐃᔭᖅᑎᓐᓂᒃ? ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᒻᒪᒋᔭᕋ ᑭᐅᕋᑖᖅᑕᕋ, ᐋᔩᖅᑐᑐᖄᓘᓕᖅᑐᑦ 

ᓄᓇᕗᑦᑖᓚᐅᖅᑳᖅᑎᓐᓇᑕᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. 

ᒪᒥᐊᓇᖅ ᓯᕗᓕᖅᑏ, ᐱᓕᕆᑯᓘᔭᓚᐅᑲᕋᑖᕐᒥᒐᒪ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᕚᓐᑎᒥᐅᓚᓐ 

ᑭᐅᒃᑲᓐᓂᕐᓂᐊᕋᓱᒋᖅᑲᐅᒐᓗᐊᕋᒃᑯ. 

ᐱᖃᑖ ᐊᐱᖅᑯᑎᒋᒍᒪᔭᕋ.  

ᓄᓇᐃᑦ ᑭᓪᓕᖏᑦ ᐋᔩᖃᑎᒌᒍᑕᐅᓂᖏᓐᓂᑦ 

ᐅᖃᓕᒫᖅᑲᐅᒐᒪ 1993-ᒥᑦ ᐱᒋᐊᓚᐅᖅᓯᒪᒻᒪᑕ 

ᓄᓇᕗᒻᒥ ᓄᓇᑖᕈᑎ ᐊᖏᕈᑕᐅᔪᖅ ᐋᖅᑭᑦᑕᐅᓯᒪᕙ 

ᐋᖅᑭᔅᓯᓯᒪᓐᖏᑎᓪᓗᒋᑦ ᓱᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᒎᖅ ᓇᓗᓇᐃᖅᓯᒪᔪᖅ, ᑎᑎᕋᖅᓯᒪᔪᖅ 

ᐃᓛᒃᑰᖓᓂ 40 ᐱᕕᖃᖅᑎᑦᑎᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᕐᕕᐊᕐᒥᐅᓂᑦ 

ᑐᓴᐅᒪᑎᑦᑎᑎᓪᓗᒋᑦ ᖃᓄᖅ 

ᑐᓴᐅᒪᑎᑦᑎᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖓᓕᕋ ᒥᔅᑕ ᕚᓐᑎᒥᐅᓚᓐ ᑭᐅᖅᑲᐅᒻᒪᑦ, 

ᐋᔩᕈᑕᐅᔪᖅ ᑭᒃᑯᑐᐃᓐᓇᕐᓄᑦ ᒪᑐᐃᖓᓐᖏᒻᒪᑦ. 

ᑕᐃᒪᓐᓇ ᑕᐃᒫᒃ ᐱᓪᓗᒍ ᑕᐃᒪᐃᓚᕿᔾᔪᑎᒋᔭᖓ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᓯᕗᓕᖅᑎ ᐋᕆᐊᒃ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑐᑭᓯᐅᒪᒐᒪ ᑲᑎᒪᓚᐅᕐᒪᑕ ᐊᕐᕕᐊᓂ, ᕼᐄ, ᑖᓐᓇ 

ᓱᓕᕚ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑐᓴᐅᒪᔭᕋᓕ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᒪᑐᓯᒪᓪᓗᑎᒃ ᑲᑎᒪᓂᕆᓚᐅᖅᑕᖓ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑕᐃᒪ ᐃᓱᒪᓕᖅᐱᑕ ᑖᓐᓇ ᑲᑎᒪᓂᕆᔭᐅᓚᐅᖅᑐᖅ 

ᐃᒪᓐᓇ ᑎᑎᕋᕈᑕᐅᓯᒪᓕᕐᒪᑦ ᑲᓐᖑᓇᖅᑐᒃᑯᑦ ᑖᓐᓇ 

ᐊᖏᖃᑎᒌᒃᓯᒪᒻᒪᑕ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑕᐃᒃᑯᓇᓐᖓᑦ ᐊᐅᓚᑕᐅᓚᐅᕐᒪᑦ ᖃᐅᔨᒪᓐᖏᑕᕗᑦ 

ᖃᓄᐃᓘᓂᕐᒪᖔᑕ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑖᒃᑯᐊ ᐋᔩᖃᑎᒌᒍᑎᒋᔭᖏᑦ ᐅᖃᐅᓯᕆᔭᖏᓪᓗ ᒫᓇ 

ᐱᔾᔪᑎᒋᓪᓗᒋᑦ. ᑕᐃᒪᓐᓇ ᓄᓇᕗᑦ ᒐᕙᒪᒃᑯᖏᖅᑲᐃ 

ᐱᕚᓪᓕᖅᑎᑕᐅᓂᐊᖅᐸᑦ ᐋᔩᖃᑎᒌᓐᓂᖏᓐᓄᑦ? 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑕᐃᒪ ᐋᔩᖃᑎᒌᒋᐊᖃᖅᑎᓪᓗᒋᑦ ᑭᓱᒥᒃ 

ᐃᑲᔪᖅᐹᓪᓕᕈᑎᔅᓴᒥᒃ ᐱᑕᖃᖅᐸᑦ, ᐱᑕᖃᓂᐊᖅᐸᑦ 

ᑕᐃᒫᒃ ᐋᔩᖃᑕᐅᖃᑦᑕᕆᕗᑦ ᓇᐅᒃᑯᑦ 

ᐃᑲᔫᑎᕚᓪᓕᕈᓐᓇᕋᔭᕐᒪᖔᑦ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐊᒻᒪᓗᑦᑕᐅᖅ ᓂᕈᐊᖅᑐᖃᓚᐅᖅᑎᓪᓗᒍ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᓄᓇᕗᒻᒥ ᒫᓂᑑᐸᒥᓗ ᓲᕐᓗ 

ᐊᖅᑯᓯᐅᕐᓂᐊᓚᐅᖅᓯᒪᒻᒪᑕ. ᑕᒪᓐᓇᖃᐃ 

ᓱᒃᑲᐃᓪᓕᕚᓪᓕᕈᑕᐅᓂᐊᖅᐸ ᐋᔩᖃᑎᒌᓐᓂᖏᓐᓂᒃ? 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑕᒪᓐᓇ ᓇᓗᓇᖅᑐᖅ ᖃᓄᖅ ᐊᑦᑐᐃᓂᖃᕋᔭᕐᒪᖔᑦ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ. ᒥᓂᔅᑕᖃᐃ 

ᐅᖃᕈᓐᓇᖅᐸ ᑐᑭᓯᒍᑎᒃᓴᑎᓐᓂᒃ 

ᐱᑎᑦᑎᒍᓐᓇᕋᔭᕐᓂᖓᓄᑦ ᑕᒪᑐᒪ ᒥᔅᓵᓄᑦ? 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐅᖃᖁᔭᐅᖏᓪᓗᖔᓚᐅᖅᓯᒪᖏᓐᓇᒪ ᑕᐃᒪᓐᓇ 

ᑐᑭᓯᖅᑰᔨᒐᒃᑯ ᐅᖃᖁᔭᐅᓯᒪᖏᓐᓇᒪ. 

ᓇᓗᓇᐃᕆᐊᖃᖅᑐᖃᓕᑐᐊᕐᒥᐸᓪᓕ 

ᓇᓗᓇᐃᕆᓛᕆᕗᒍᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᐱᐊᓂᒃᑐᖓ. ᖁᔭᓐᓇᒦᒃ, 

ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᓐᓇᑦᑕ ᓱᓕ 

ᖃᓪᓗᓈᑎᑑᖓᔪᓂ B-9, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᒪᓕᒐᓕᐅᖅᑎᐅᑉ ᒥᔅᑕ ᑰᓕ ᐅᖃᐅᓯᕆᖅᑲᐅᔭᖓᑕ 

ᒥᔅᓵᓄᑦ ᓂᓪᓕᑲᓐᓂᐊᕐᔪᒍᒪᑐᐃᓐᓇᖅᑐᖓ, 

ᑕᐅᑐᖅᑰᓕᕈᑎᔅᓴᑎᓐᓂᒃ 

ᒪᓕᒐᓕᐅᖅᑎᑐᐃᓐᓇᖅᑎᒍᑦ, ᐃᓛᒃ 

ᒪᓕᒐᓕᐅᖅᑎᑎᒍᑦ ᑐᓂᔭᐅᒐᔭᕈᑦᑕ ᐅᑯᐊ ᑕᕝᕙ 

ᐃᓱᒪᒋᔭᐅᓪᓗᐊᖃᑦᑕᖅᓯᒪᔪᐃᑦ Devolution, 

ᑎᒍᓯᕙᓪᓕᐊᓂᐅᑉ ᒥᔅᓵᓄᑦ ᑕᑯᓚᐅᖅᑳᕐᓗᒋᑦ 

ᐃᓱᒪᓕᒃᑲᓐᓂᕈᑎᖃᕈᓐᓇᕋᔭᖅᑰᕋᑦᑕ ᑖᓐᓇ 

ᐊᑐᕐᓂᖃᕋᔭᖅᑐᒻᒪᕆᐊᓘᔾᔪᑎᒋᓪᓗᒍ 

ᓂᓪᓕᐅᑎᒋᔪᒪᖅᑳᖅᑕᕋ. 

 

ᐅᓇᑦᑕᐅᖅ ᐊᐱᖅᑯᑎᒋᔪᒪᔭᕋ ᐃᔅᓯᕙᐅᑕᖅ, ᒥᔅᑕ 

ᐃᐊᓕᐊᑦ ᐊᑦᑐᕋᑖᖅᑕᕋᓗᐊᖓ ᒫᓂᑑᐸᒥ ᓄᓇᕗᒻᒧᑦ 

ᐊᖅᑯᑎᑖᕋᓱᐊᕐᓂᖅ ᑭᕙᓪᓕᕐᒥᐅᑕᕐᓄᑦ, 

ᑕᐃᑐᖅᑰᖅᑕᐅᓯᑲᐅᑎᒋᓚᐅᖅᓯᒪᒐᓗᐊᕐᒪᑦ 

ᐃᑲᔪᖅᓯᓂᖃᕈᓐᓇᕋᔭᕐᓂᖓᓂᒃ ᓯᕗᓂᒃᓴᕆᔭᑦᑎᓐᓂ. 

GN-ᑯᑦ ᓇᒦᒻᒪᖔᑕ ᑕᕝᕘᓇ ᑐᑭᓯᒍᒪᓐᓇᐅᒐᓗᐊᖅ. 

ᑕᐃᒃᑯᐊ ᐃᓄᐃᑦ ᑲᑐᔾᔨᖃᑎᒌᔭᖓᑦ ᑭᕙᓪᓕᕐᒥ 

ᓂᓪᓕᐊᖃᑦᑕᖅᓯᒪᐃᓐᓇᕋᓗᐊᕐᒪᑦ ᑖᓐᓇ 

ᐱᒃᑯᓇᖅᑐᖁᑎᒋᔭᐅᓪᓗᓂ. GN-ᓕ ᑕᒡᕘᓇ 

ᖃᓄᐃᓕᖓᓕᕐᒪᖔᑦ ᐅᓪᓗᒥᒧᑦ ᑐᑭᓯᔪᒪᓐᓇᖅ? 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᓂᖏᐅᖓᓐ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖏᑦ ᑖᒃᑯᐊ. ᑕᐃᒫᒃ 

ᑐᓴᐅᒪᑎᑦᑎᒃᑲᓐᓂᓂᕐᒥᒃ ᐋᔩᕈᑎᒃᓴᐅᔪᑦ 

ᐃᓗᓕᖏᓐᓃᑦᑐᓂᒃ ᓇᓗᓇᐃᕆᒃᑲᓐᓂᕈᓐᓇᕋᔭᖅᑐᒍᑦ 

ᐊᑐᐃᓐᓇᐅᓕᖅᐸᓪᓕᐊᓂᖓ ᒪᓕᓪᓗᒍ. 

 

ᐊᖅᑯᓯᓕᕆᓂᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᓂᕐᒧᓪᓗ 

ᓇᓗᓇᐃᖅᑕᐅᒃᑲᓐᓂᕈᓐᓇᖅᑐᖅ, ᖃᓄᑎᒋ 

ᐱᓕᕆᐊᖅ ᐅᖃᐅᑕᐅᓯᒪᒻᒪᖔᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᓯᕗᓕᖅᑎ ᐋᕆᐊᒃ. 

ᒥᔅᑐ ᓂᖏᐊᖓᓐ. 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᕝᕙᓃᑦᑐᓂᓗ ᒥᓂᔅᑐ ᐱᕕᖃᖅᑎᑕᐅᑲᐃᓐᓇᖅᐸᑦ 

ᑐᓴᕈᒻᒥᓐᓇᐅᒐᓗᐊᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᓚᐅᕐᓚᒍ ᒥᓂᔅᑐ 

ᑕᑉᑑᓇ ᑕᒪᑐᒧᖓ ᑭᐅᒋᐊᕈᓐᓇᕐᒪᖔᖅᐱᑦ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑲᑎᒪᔨ ᐊᐱᕆᒻᒪᑦ. 

ᐅᖃᓪᓚᖃᑎᒌᑦᑐᑦ ᒫᓂᑑᐸᒥᐅᓪᓗ ᐱᓕᕆᕕᒃᑎᒍᑦ. 

ᑲᑎᒪᔨ ᖃᐅᔨᒪᑦᑎᐊᕐᒪᑦ ᐊᖅᑯᑎᒃᓴᐅᒐᔭᖅᑑᑉ 

ᐊᑭᒋᒐᔭᖅᑕᖓ ᖄᖏᐅᑎᒻᒪᕆᒻᒪᑦ ᒐᕙᒪᒃᑯᑦ 

ᑮᓇᐅᔭᖅᑑᑎᒋᕙᒃᑕᖏᓐᓂᒃ. ᐄ, 

ᐅᖃᖃᑎᒌᖏᓐᓇᖅᑕᕗᑦ ᒫᓐᓇᐅᔪᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᐅᖃᖃᑎᒌᓐᓇᕋᐃᔫᒐᓗᐊᖅ, ᑭᓯᐊᓂ ᓄᓇᕗᑦ 

ᒐᕙᒪᒃᑯᖓᑦ ᓇᒦᒻᒪᖔᕐᓕ ᑐᑭᓯᔪᒪᑲᐃᓐᓇᕋᓗᐊᕋᒪ 

ᑖᓐᓇ ᐱᔾᔪᑎᒋᓪᓗᒍ ᐃᓚᓕᐅᕇᓐᓇᖅᐸ 

ᓴᖅᑭᑎᑕᐅᕙᓪᓕᐊᒍᒪᓯᒪᓂᖓᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑐ ᓂᖏᐅᖓᓐ. 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᒪᓐᓇ ᑕᑯᔪᒥᓇᖅᑐᐊᓘᒐᓗᐊᖅᑐᖅ 

ᐃᑲᔪᖅᑕᐅᓂᖃᑦᑎᐊᕋᓗᐊᖅᑐᒍᑦ ᑭᓯᐊᓂ ᑮᓇᐅᔭᖅ 

ᑕᕝᕙ ᐱᑕᖃᓐᖏᒻᒪᑦ.  

ᐊᑭᑐᔪᒻᒪᕆᐊᓘᒻᒪᑦ ᒥᓂᔅᑐ ᐅᖃᖃᑖᕐᒥᒻᒪᑦ 

ᐸᕐᓇᐅᑎᒋᓪᓚᕆᐊᓗᓪᓗᒍ ᑭᓯᐊᓂ 

ᐱᔭᕆᐊᖃᕋᔭᕐᒪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᒃ 

ᑐᑭᓯᒐᓗᐊᖅᑐᖓ ᐊᑭᑐᒐᓱᓐᓇᖅᑑᔪᖅ ᒫᓐᓇᐅᔪᖅ, 

ᑭᓯᐊᓂᑦᑕᐅᖅ ᓯᕗᓂᒃᓴᒧᑦ 

ᐸᕐᓇᖃᑕᐅᔭᕆᐊᖃᓐᓂᕐᒥᒃ 

ᐃᓱᒪᓂᖅᓴᐅᔭᕆᐊᖃᖅᑰᕋᓗᐊᕋᑦᑕ 

ᐱᔪᓐᓇᐅᑎᑖᖅᐸᓪᓕᐊᔪᓕᕆᖃᑦᑕᖅᑎᓪᓗᑕᓗ 

ᒥᑭᔪᑯᓗᒻᒥᒃ ᐱᕚᓪᓕᕈᑎᒃᓵᕐᔪᑯᓗᑐᐃᓐᓇᕐᒥᒃ 

ᑕᐅᑐᖅᑰᕆᐊᓐᖏᓪᓚᑦᑖᖅᑰᕋᑦᑕ. 

 

ᓱᓇᑐᐃᓐᓇᐃᑦ ᐃᖏᕐᕋᔪᓕᕆᓂᕐᒧᑦ, 

ᐅᖅᓱᐊᓗᓕᕆᓂᕐᒧᑦ ᐃᓗᓕᖁᑎᒋᑦᑐᒻᒪᕆᐊᓘᒻᒪᑦ 

ᑕᒪᓐᓇ ᐃᓱᒪᒋᖃᑕᐅᖃᑦᑕᕆᐊᖃᖅᑰᕋᑦᑎᒍ.  

 

ᐊᐱᖅᑯᑎᒋᓚᖓᖅᑲᐅᔭᒃᑲ ᓈᒐᓚᒻᒪᑕ, ᐃᒃᓯᕙᐅᑕᖅ, 

ᑐᑭᓯᓇᓕᑐᖅ ᐅᖃᐅᓯᕆᕋᑖᖅᑕᕋ ᑭᖑᓪᓕᖅᐹᒥᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑐ ᓂᖏᐅᖓᓐ. 

ᓯᕗᓕᖅᑏ, ᑐᑭᓯᕕᐅᒃ? 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᔅᓱᒥᖓᓗ ᖁᔭᓐᓇᒦᕆᕙᕋ ᓂᕈᐊᖅᑕᐅᓯᒪᔪᖅ. 

ᐱᕕᔾᔪᐊᖑᒻᒪᑦ, ᐱᓗᐊᖅᑐᒥᑦᑕᐅᖅ ᑭᕙᓪᓕᕐᒥ  

ᐊᒃᓱᒻᒪᕆᐊᓗᒃ ᐃᓱᒪᒋᔭᐅᖃᑦᑕᕐᒪᑦ ᒪᐃᔪᖏᓐᓂᓪᓗ 

ᐊᑯᓂ ᐃᓱᒪᒋᔭᐅᖃᑦᑕᖅᓯᒪᓪᓗᓂ. 

 

ᒥᓂᔅᑑᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐅᖃᖅᑲᐅᒻᒪᑦ 

ᐅᖃᓪᓚᕈᑕᐅᑲᑕᒃᑐᖅ. ᑕᐃᒫᒃ ᑭᓯᐊᓂ 

ᐅᖃᓪᓚᒍᑕᐅᕙᓚᐅᕐᓗᓂ ᐋᔩᕈᑕᐅᕙᓚᐅᕐᓗᓂ 

ᐸᕐᓇᐅᑎᓂᑦ ᓴᖅᑭᑦᑐᖃᓕᕈᓐᓇᕋᔭᕐᒪᑦ. 

 

ᒫᓐᓇᓕ ᐊᔪᕐᓇᕈᑎᒋᓚᐅᑲᒃᑕᖓ ᑮᓇᐅᔭᑭᒃᓴᕐᓂᖅ. 

ᑭᓯᐊᓂᑦᑕᐅᖅ ᐊᕗᖓ ᐱᓕᕆᖃᑎᒌᓐᓂᒃᑯᑦ 

ᐊᔾᔨᒌᓐᖏᑦᑐᓂᒃ ᒐᕙᒪᐅᔪᓂᓪᓗ 

ᐱᓕᕆᐊᖑᕙᓪᓕᐊᔪᓐᓇᕋᔭᕐᒪᑦ ᒐᕙᒪᒃᑯᓐᓄᑐᐊᖅ 

ᐊᑐᓂ ᐱᓕᕆᐊᖑᔪᓐᓇᕋᔭᓐᖏᒻᒪᑦ 

ᑲᑐᔾᔨᖃᑎᒌᓐᓂᒃᑯᑦ 

ᐱᓕᕆᐊᖑᔭᕆᐊᖃᓪᓚᕆᒃᑲᔭᕐᖓᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑐ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᒥᐊᓇᐅᒐᓗᐊᖅ ᑐᑭᓯᑦᑎᐊᕐᓂᖏᒃᑯᒪ. 

ᑕᐅᑐᖅᑰᑕᖃᓗᐊᖏᑦᑐᐊᓘᒐᒪ GN-ᖏᓐᓇᐅᓗᓂ 

ᑮᓇᐅᔭᖃᓕᖅᑐᐊᓘᔪᒪᒻᒪᖔᖅ ᐊᕐᕌᒍᑦ ᖃᑦᓯᑦ 

ᖁᓕᓪᓘᓐᓃᑦ 20-ᓘᓐᓃᑦ. ᑖᓐᓇ ᓯᕗᓂᕆᔭᑦᑎᓐᓂ 

ᑮᓇᐅᔭᖃᑦᑎᐊᖏᓐᓂᕋᐃᓐᓇᓚᖅᑰᕋᑦᑕ ᐊᓯᖏᑎᒍᑦ 

ᐱᕙᓪᓕᐊᔾᔪᑎᔅᓴᓂᒃ 

ᐃᓱᒪᓕᖅᐹᓪᓚᒋᐊᖃᖅᑰᕋᑦᑕᐃᓛᒃ. ᑕᒪᓐᓇ 

ᓂᓪᓕᑲᓐᓃᔮᒍᓐᓃᑲᓚᐅᖅᑐᖓᓗ ᑐᑭᓯᓇᖅᑰᕐᒪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᐊᒻᒪ 

ᑭᐅᔭᐅᑦᑎᖅᑰᖏᓐᓇᕕᑦ ᑖᑦᓱᒧᖓ. ᑕᕝᕙᓂ, ᑕᕝᕙᓂ 

ᓱᓕ B-9 ᖃᓪᓗᓈᑎᑑᖓᔪᓂ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑕᒪᓐᓇ 

ᐅᑭᐅᖅᑕᖅᑐᖅ ᑲᓇᑕᒦᓐᓂᖅ, ᐱᖃᑎᐊᓗᒻᒪ ᒥᔅᑕ 

ᑰᓕ ᐅᖃᐅᓯᕆᖅᑲᐅᒻᒪᒍ. ᖁᔭᓕᓪᓗᒍᓗ 

ᐃᑲᔪᖅᑐᖅᓱᒍᓗ.  

ᖃᓄᑭᐊᖅ ᐊᖏᑎᒋᔪᒥᒃ ᓴᓐᖏᓂᖃᕋᓗᐊᖅᐱᑕ 

ᑕᒫᓂ ᓄᓇᕘÇᒥ ᐊᒻᒪᓗ ᑲᓇᑕᒥᐅᑕᐅᒻᒥᒐᑦᑕ, 

ᓲᖃᐃᒻᒪ ᐅᐱᓐᓇᕋᓂ. ᑲᓇᑕᒥᐅᑕᑐᑦ ᑖᓐᓇ 

ᐊᖏᔫᒻᒪᑦ ᐅᑭᐅᖅᑕᖅᑐᖅ ᑲᓇᑕᒦᓐᓂᖓ 

ᐅᖃᐅᓯᕆᓪᓗᒍ. ᐅᕝᕙᓘᓐᓃᑦ ᐅᑭᐅᖅᑕᖅᑐᒧᑦ 

ᐊᑐᐊᒐᖅ, ᐃᒪᓐᓇᖃᐃ ᑕᐃᔪᓐᓇᖅᖢᒍ, 

ᐄᖑᖅᑰᕐᒪᓕ ᓄᓇᕗᒻ ᑲᓇᑕᒥᓗ. 

 

ᑕᒪᓐᓇ ᓄᓇᕗᑦ ᐃᓗᐊ ᓄᓇᕗᑦ 

ᐅᖅᑰᓯᒻᕙᓪᓕᐊᓂᖓᓄᑦ ᓯᓚᐅᑉ ᐊᓯᔾᔨᕐᓂᖓ, 

ᐊᓯᐊᓐᖑᖅᐸᓪᓕᐊᒻᒪᑦ, ᐊᓯᐊᓐᖑᖅᐸᓪᓕᐊᓂᖓᓗ 

ᓇᓗᓇᖏᑦᑐᖅ ᒥᐊᓕᒐᕐᒥᐅᑦ ᑕᐅᑐᓕᖅᐸᓪᓕᐊᔪᑦ 

ᐅᑭᐅᑕᖅᑐᒥᒃ. ᓇᓗᓇᖏᑎᐊᖅᑐᖅ ᓯᓚᐅᑉ 

ᐊᓯᔾᔨᕐᓂᖓ. ᒪᑯᓄᖓ ᓄᓇᒥᐅᑕᓕᕆᓂᖅ 

ᐊᒃᓱᕈᒻᒪᑕ. ᐊᒻᒪ ᓯᓚᕐᔪᐊᒧᐊᖓᓂᖅ, ᓄᓇᕐᔪᐊᒥᑦ 

ᑕᐅᑐᑦᑕᐅᓂᐊᕐᒪᑦ, ᑕᐅᑐᑦᑕᐅᒻᒪᑦ 

ᐊᓯᐊᓐᖑᖅᐸᓪᓕᐊᓂᖓᓄᑦ ᐅᑭᐅᑕᖅᑐᖅ ᑕᒪᓐᓇ. 

Northwest Passage, shortcut-ᖑᔫᔮᖅᖤᒻᒪᑦ 

ᐊᑐᖅᑕᐅᖃᑦᑕᓕᖅᐸᓪᓕᐊᓂᐊᖅᖢᓂᓗ. 

 

ᑕᐃᒪ ᐅᕙᒍᑦ ᓄᓇᕗᒻᒥᐅᑕᑎᒍᑦ 

ᓂᐱᖃᓐᖏᐊᕐᔪᓗᐊᕈᑦᑕ. (ᑐᓵᔨᑎᒍᑦ) ᓯᓚᕗᑦ 

ᐊᓯᔾᔨᖅᐸᓪᓕᐊᓂᖓ ᑕᒪᓐᓇ ᑕᑯᓐᓇᕐᓗᒍ ᐊᒻᒪᓗ 

ᓯᓚ ᐅᖅᑰᓯᕙᓪᓕᐊᓂᖓ ᐱᔾᔪᑎᒋᓪᓗᒍ. 

ᐅᓄᖅᓯᕙᓪᓕᐊᑐᐃᓐᓇᓂᐊᖅᑐᑦ ᐅᒥᐊᕐᔪᐊᑦ 

ᐊᖏᔫᑎᕐᔪᐊᕌᓗᐃᑦ ᒪᐅᓐᖓᖃᑦᑕᕈᒪᓂᐊᖅᑐᑦ ᐊᒻᒪ 

ᓱᓪᓗᑯᑖᕌᓗᒃᑯᑦ ᑕᑉᐱᑰᓈᕋᓱᖃᑦᑕᓂᐊᖅᑐᑦ 

ᑕᒪᔾᔭᐅᓕᕐᓂᐊᖅᑐᑦ ᑕᐃᓐᓇ ᐱᓗᐊᓐᖑᐊᕐᓗᒍ 

ᐅᒥᐊᕐᔪᐊᓄᑦ ᓱᓪᓗᑯᑖᖅ ᐊᖅᑯᑎᑖᕆᔭᐅᔪᒪᔪᖅ. 

 

ᑕᐃᒪ ᑲᓇᑕᒥᐅᑕᐅᓪᓗᑕ 

ᐃᓱᒫᓘᑎᒋᔭᕆᐊᖃᖅᐱᑎᒎᑦ? ᐄᓗᐊᔮᖅ 

ᐃᓱᒫᓗᖃᑕᐅᔭᕆᐊᖃᓂᐊᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ  

ᐃᓱᒫᓗᒋᔭᕆᐊᖃᖅᑕᕗᑦ ᐅᖅᑰᓯᕙᓪᓕᐊᔪᖅ 

ᓄᓇᕗᑦ. 
 

ᐃᓱᒫᓗᒋᓐᖏᓗᐊᕈᑦᑎᒍ ᕿᓚᒥᐊᓗᒃ 

ᒥᐊᓕᒐᕐᒥᐅᓂᒃ ᑕᐅᓐᓇᓐᖓᑦ 

ᑲᒪᒋᔭᐅᓕᖅᐸᓪᓕᐊᓂᐊᕐᒪᑦ 

ᐊᑐᖅᑕᐅᓕᖅᐸᓪᓕᐊᓗᓂᓗ ᐅᐱᓐᓇᕋᓂ. 

(ᑐᓵᔨᑎᒍᑦ) ᐊᓚᓐᖑᐊᕆᖃᕈᓐᓃᖅᑕᕗᑦ ᑕᐃᒃᑯᐊ 

ᒪᐅᖓ ᑎᑭᑉᐸᓪᓕᐊᓂᐊᖅᑐᑦ ᓯᓚ 

ᐅᖅᑰᓯᕙᓪᓕᐊᓂᖓ ᐱᔾᔪᑎᒋᓪᓗᒍ. ᒪᑯᐊᓗ 

ᓄᓇᒥᐅᑕᐃᑦ ᓱᓇᒃᑯᑖᑦ ᑮᓇᐅᔭᓕᐅᖁᕈᓐᓇᖅᑐᓐ 

ᑕᕆᐅᑉ ᐊᑭᐊᓂ ᐃᓱᒪᒋᔭᐅᕙᓪᓕᐊᒻᒪᑕ ᓯᓚ 

ᐅᖅᑰᓯᕙᓪᓕᐊᓂᖓ ᒪᓕᓪᓗᒍ. ᐃᒻᒪᖃ 

ᓱᖁᑦᑎᒋᓐᖏᓐᓂᕈᑦᑎᒃᑯᑦ ᐃᒻᒪᖃ ᒥᐊᓕᒐᐃᑦ 

ᒪᐅᖓᕋᓱᑐᐃᓐᓇᕆᐊᓕᑦ. ᑕᒪᓐᓇ 

ᐃᓱᒪᖅᓴᖅᓯᐅᕈᑎᑐᐃᓐᓇᑦᑎᐊᖅ. ᓇᓄᕐᓂᑦ 

ᐃᓱᒫᓗᑦᑐᐃᑦ, ᐃᓱᒫᓗᒋᔭᖃᖅᑐᐃᑦ ᑕᒑᖅ ᑰᓕ 

ᑲᑎᒪᕕᒋᓚᐅᖅᑕᖏᑦ ᓄᓇᕐᔪᐊᓗᑦᑖᕐᒥᑦ 

ᐃᑲᔪᖅᑎᒋᓇᓱᒍᓐᓇᖅᑕᕗᑦ. ᑕᒪᓐᓇ ᓄᓇ 

ᐅᑭᐅᖅᑕᖅᑐᖅ ᐅᕝᕙᓘᓐᓃᑦ ᐃᑭᕋᓴᒃ 

ᐊᑐᖅᑕᐅᑲᑕᓗᐊᓕᖅᐸᑦ ᓇᓄᐃᑦ 

ᐃᓱᒫᓗᓐᓇᖅᑐᒦᓕᕋᔭᖅᑐᐃᑦ. 
 

ᑲᓇᑕᒥᐅᑕᐅᔪᒍᑦ, ᓄᓇᕗᒻᒥᐅᑕᐅᔪᒍᑦ 

ᑲᒪᑦᑎᐊᕈᓐᓇᓛᖑᔪᒍᑦ ᓂᕐᔪᑎᖁᑎᑦᑎᓐᓂᑦ. 

ᑕᐃᒪᓐᓇ ᑐᑭᓯᑦᑕᕆᐊᖃᖅᑕᕗᑦ 

ᑲᒪᓱᑦᑎᐊᓛᖑᔪᓐᓇᕋᑦᑕ ᓂᕐᔪᑎᖁᑎᑦᑎᓐᓂᒃ. 

ᐃᓱᒫᓗᒍᑎᒋᒐᑦᑎᒍ ᐅᖅᑰᓯᕙᓪᓕᐊᓂᖓᓄᑦ 

ᐅᑭᐅᖅᑕᖅᑐᖅ ᒐᕙᒪᒃᑯᑦ ᓄᓇᖁᑎᖓ 

ᓄᓇᒋᒐᑦᑎᒍ. ᑲᒪᒋᔪᒪᒐᑦᑎᒍ ᑲᒪᑦᓯᐊᕈᓐᓇᓛᖑᒐᑦᑕ 

ᐃᑲᔪᓚᐅᖅᑎᒍᑦ, ᓇᓄᕐᓂᑦ ᐃᓱᒫᓗᒍᑎᖃᕈᑉᓯ 

ᑕᐃᒪᓐᓇ ᐅᖃᐅᑎᓯᒪᔭᕆᐊᖃᖅᑕᕗᑦ ᐆᒪᔪᕐᓂᒃ 

ᑲᒪᓱᑦᓯᐊᖏᓐᓇᐅᔭᕆᐊᖃᕋᑦᑕ. ᓵᓚᐅᔪᒪᓐᖏᓇᑦᑕ 

ᓲᖃᐃᒻᒪ ᐊᒥᐊᓕᑲᕐᒥᐅᑕᓄᑦ, ᑖᓐᓇ 

ᐅᖃᐅᓯᕆᔪᒪᑐᐃᓐᓇᖅᑕᕋ ᐅᑕᖅᑭᓐᖏᓪᓗᑕ, ᐊᑏ 

ᐅᕙᒍᑦ ᐃᓅᓪᓗᑕ ᐊᔪᕋᓗᐊᖅᑐᒍᑦ ᓯᕗᓕᖅᑎ 

ᐅᖃᐅᑎᔪᒪᑐᐃᓐᓇᖅᑕᕋ ᑕᐃᒃᑯᐊ ᒐᕙᒪᑐᖃᒃᑯᑦ 

ᑲᑐᔾᔨᖃᑎᒌᑦ ᑐᑭᓯᑎᔅᓯᒪᒋᐊᖁᓪᓗᒋᑦ.  
 

ᐊᑏ, ᐅᑕᖅᑭᑐᐃᓐᓇᖏᓪᓗᑕ 

ᒪᓕᒐᓕᐅᖅᐸᓪᓕᐊᓂᕐᒧᑦ ᐸᕐᓇᓚᐅᖅᑕ 

ᒐᕙᒪᑐᖃᒃᑯᑦ ᓄᓇᖁᑎᖏᑕ ᒥᒃᓵᓄᑦ, ᑕᐃᒪᓐᓇ 

ᐅᖃᐅᑎᔪᒪᕙᕋ. ᒫᓐᓇ ᐱᔭᕆᐊᖃᕋᑦᑕ, 

ᐅᑕᖅᑭᔭᕆᐊᖃᓐᖏᓐᓇᑦᑕ. ᑐᑭᓯᕖᑦ? ᑕᒪᓐᓇ 

ᐃᓕᑕᕆᔭᐅᖃᑕᐅᓯᒪᒻᒪᑦ ᓂᕐᔪᑎᖁᑎᑦᑎᓐᓂᒃ 

ᓄᓇᕗᑦ ᐃᓗᐊᓃᑦᑐᑦ ᑲᒪᓯᑦᑎᐊᕈᓐᓇᓛᖑᒐᑦᑕ. 

ᑕᒪᓐᓇ ᐅᖃᐅᓯᕆᔪᒪᑐᐃᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᐱᖅᑯᒻᒥᑦ ᑐᓴᓐᖏᓐᓇᒪ ᑐᑭᓯᑦᑎᐊᖅᑰᖅᖢᑕᓗ 

ᐅᖃᑦᑎᐊᖅᑐᒻᒪᕆᐊᓘᒐᕕᑦ. ᑲᔪᓯᑐᐃᓐᓇᕐᓗᖓ. 

ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᓪᓕᐅᑎᖃᒃᑲᓐᓂᒐᓛᑐᐃᓐᓇᓵᕋᒪ 

ᓂᓪᓕᐅᑎᒋᔭᐅᖅᑲᐅᔪᖅ ᒥᔅᑕ ᓂᓐᖓᕐᒧᑦ. ᐱᖓᓱᑦ 

ᑎᓴᒪᓪᓘᓐᓃᑦ ᐊᕐᕌᒍᑦ ᐊᓂᒍᖅᓯᒪᓕᖅᑐᑦ 

ᐅᖃᐅᓯᖃᓚᐅᖅᓯᒪᒐᒪ ᐅᑭᐅᖅᑕᖅᑐᖅ ᑲᓇᑕᐅᑉ 

ᐃᓚᒋᒻᒪᒍ ᐊᒻᒪᓗ ᒥᔅᑕ ᑰᓕᐅᑉ 

ᓂᓪᓕᐅᑎᒋᖅᑲᐅᒻᒥᔭᖓ ᑐᓂᖅᑲᐅᒐᑦᑕ ᑲᓇᑕᓕᒫᒥ 

ᐃᑲᔪᖅᓯᒪᓪᓗᑕᓗ. 

 

ᖁᔭᓐᓇᒦᕈᒪᒻᒥᔭᕋ ᒥᔅᑕ ᓂᖏᐅᖓᓐ 

ᓂᓪᓕᐅᖅᑲᖅᑲᐅᒻᒪᑦ ᓄᓇᕗᒻᒥ ᒫᓂᑑᕙᒧᑦ 

ᐊᖅᑯᑎᕐᔪᐊᓕᐊᕆᔭᐅᔪᒪᔫᑉ ᒥᒃᓵᓄᑦ. ᓄᓇᕗᒻᒥ 

ᒪᓕᒐᓕᐅᖅᑏᑦ ᑐᓐᖓᓱᑦᑎᓚᐅᖅᓯᒪᒐᑦᑎᒃᑯᑦ 

ᐃᖅᑲᓇᐃᔭᖃᑎᒌᒻᒪᑕᐃᒃᑯᐊ ᓄᓇᕗᒻᒥᐅᑕᐃᑦ 

ᒫᓂᑑᕙᒥᐅᓪᓗ ᐊᕐᕌᒍᒐᓵᓘᓕᖅᑐᓄᑦ 

ᐋᓐᓂᐊᕕᓕᐊᖅᐸᑦᑐᑦ ᓄᓇᕗᒻᒥᐅᑦ ᑕᐅᓄᖓ, 

ᐃᓕᓐᓂᐊᕆᐊᖅᐸᑦᑐᑦ, ᓯᓚᑦᑐᖅᓴᕐᕕᓕᐊᖃᑦᑕᖅᑐᑦ, 

ᐱᓕᒻᒪᒃᓴᖅᑕᐅᔭᖅᑐᖃᑦᑕᖅᑐᑦ ᑕᒪᔾᔮᓘᒻᒪᑕ. 

ᓄᓇᕗᒻᒥᐅᑦ, ᐃᓄᐃᑦ ᑭᕙᓪᓕᕐᒥᐅᑦ 

ᓇᓗᓇᐃᖅᓯᔭᖅᑐᓚᐅᖅᓯᒪᒻᒪᑕ 

ᐃᖅᑲᓇᐃᔭᖃᑎᖃᕐᓂᕐᒥᓂᒃ.  

 

ᑲᑎᒪᖃᑎᖃᖃᑦᑕᖅᓯᒪᔪᒍᑦ ᒪᓕᒐᓕᐅᖅᑎᓂᒃ 

ᒫᓂᑑᕙᒥᐅᑕᓂᒃ ᓄᓇᕗᒻᒥ ᒫᓂᑑᕙᒧᑦ ᐊᖅᑯᑦ 

ᐊᒃᓱᐊᓗᒃ ᐃᑲᔫᑎᖃᕐᓂᐊᕐᒪᑦ ᑲᑐᔾᔭᐅᓗᓂ 

ᐱᓕᕆᐊᕆᔭᐅᑉᐸᑦ ᒫᓂᑑᕙᒥᐅᑕᓄᑦ 

ᓄᓇᕗᒻᒥᐅᓄᓪᓗ. 

ᐃᑲᔪᕐᓂᖃᖅᑐᕐᔪᐊᒻᒪᕆᐊᓘᔪᓐᓇᕐᒪᑕ 

ᑲᓇᑕᒥᐅᓕᒫᓄᑦ ᐊᑦᑐᐃᓂᖃᓪᓚᕿᒐᔭᕐᒪᑦ 

ᐊᖅᑯᑎᖃᓕᖅᐸᑦ ᐊᑭᓪᓕᒋᐊᕋᔭᖅᑐᑎᒃ ᑕᒪᒃᑯᐊ 

ᓄᑦᑎᖅᑕᐅᖃᑦᑕᕆᐊᓖᑦ ᓄᓇᕗᒻᒥᐅᓪᓗ ᑕᐅᓄᖓ 

ᐊᖁᓪᓗᑎᒃ ᑕᐅᓄᓐᖓᐅᖃᑦᑕᕈᓐᓇᕋᔭᖅᑐᑦ.  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥᐅᑕᐅᖃᑎᕐᒥᑐᑦ ᓇᒧᕈᓘᔮᓗᓪᓕ 

ᐊᐅᓪᓚᑲᑕᕈᓐᓇᕐᒪᑕ ᐊᖅᑯᑎᒃᑰᑐᐃᓐᓇᕐᓗᑎᒃ, 

ᑕᐃᒪᐃᖃᑕᐅᔪᓐᓇᖅᓯᒐᔭᖅᑐᖅ. 

 

ᒪᑯᐊᓗ ᓄᓇᒥᐅᑕᐃᑦ ᐱᖁᑏᓪᓗ 

ᐊᔾᔭᖅᑐᖅᑕᐅᓂᖏᑦ ᐅᑎᖅᑕᕋᐅᔭᐅᑏᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᕆᐊᓕᒃ, 

ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᕆᐊᓕᒃ. 

ᐸᕐᓇᐅᓯᐅᕋᔭᖅᑐᒍᑦ ᐃᓅᔾᔪᑏᑦ ᐊᑭᑐᔪᕐᔪᐊᕌᓘᒻᒪᑕ 

ᐱᐅᓯᓂᖅᓴᓪᓚᕆᐊᓘᒐᔭᕐᒪᑕ 

ᐊᖅᑯᑎᕐᔪᐊᖅᑕᖃᓕᖅᐸᑦ. 

 

ᑕᐃᒪ ᓂᐱᓕᐅᖅᑕᐅᒐᑦᑕ ᐅᐱᓐᓇᕋᓂ 

ᐊᐱᖅᑯᑎᖃᕈᒪᔪᖓ ᖃᓄᐃᓕᖓᓕᕐᒪᖔᖅ ᑕᐃᒃᑯᐊ 

ᐋᔩᕈᑎᒋᔭᐅᔪᑦ ᑭᒡᓕᓕᐅᖅᑕᐅᓯᒪᓂᖏᑦᑕ ᐊᓪᓚᐃᑦ 

ᒫᓂᑐᐸᒥᐅᑦ ᐊᒻᒪᓗ ᓄᓇᕗᒻᒥᐅᑦ, ᐊᒻᒪᓗ 

ᖃᓄᐃᓕᐅᖅᐸᑦ ᒐᕙᒪᒃᑯᑦ ᑐᓴᐅᒪᓂᐊᕐᒪᑕ ᐃᓄᐃᑦ 

ᐱᓗᐊᕐᓗᒋᑦ ᐊᕐᕕᐊᕐᒥᐅᑕᐃᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. ᑖᓐᓇ 

ᑭᐅᔭᐅᑎᒋᐊᓐᖏᓐᓂᖓᓂ ᐃᒃᓯᕙᐅᑕᐅᓪᓗᖓ 

ᐃᖅᑲᐃᓯᓚᐅᕐᓚᔅᓴᐃᑦ ᐅᖃᐅᓯᒃᓴᑐᐃᓐᓇᐃᑦ 

ᐱᓕᕆᐊᕆᕙᒌᓚᐅᖅᓯᒪᒐᑦᑎᒍ ᒫᓐᓇ 

ᐊᐱᖅᑯᑎᒃᓴᓪᓚᑦᑖᓃᓐᓂᖅᓴᐅᓇᓱᒍᓐᓇᕈᔅᓯ 

ᐃᖏᕐᕋᕙᓪᓕᐊᓂᖅᓴᐅᓂᐊᕋᑦᑕ. ᑕᐃᔅᓱᒪᓂ 

ᐱᕕᖃᓚᐅᖅᓯᒪᒐᑦᑕ ᐅᖃᓪᓚᑐᐃᓐᓇᕈᒪᒍᑦᑕ 

ᒪᒃᐱᖅᓯᕋᑖᕐᓗᓂ ᐱᒋᐊᕈᑎᖏᓐᓂᒃ 

ᐅᓂᒃᑳᕋᑖᖅᑎᓪᓗᒍ. ᐃᖅᑲᐃᓯᔪᒪᑐᐃᓐᓇᖅᐸᔅᓯ 

ᐊᐱᖅᑯᑎᑦᑎᐊᖅᓴᕋᐃᓐᓂᖅᓴᐅᓇᓱᖃᑦᑕᕈᑦᑕ 

ᐊᑲᐅᒋᓂᖅᓴᕆᕙᕋ. ᑲᔪᓯᑦᑎᐊᕐᓂᖅᓴᐅᖁᓪᓗᑕ. 

ᑖᓐᓇᐅᓚᐅᖅᑎᓪᓗᒍ ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒃᑯᐊ ᐊᖅᑯᑎ ᑕᐅᕙᓂ ᒫᓂᑐᐸᒥ ᑕᖅᐸᐅᖓ  

ᐅᑭᐅᖅᑕᖅᑐᒧᑦ ᑖᒃᑯᓇᓐᖓᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᖑᓪᓗᑎᒃ ᑕᐃᒪ 

ᐊᐅᓚᓂᖃᕈᓐᓇᕋᔭᕐᓂᖓᓂᒃ. 

 

ᓴᖅᑭᓚᐅᕐᒪᔾᔪᒃ ᐊᕐᕌᓂ ᑕᕝᕙᓂ ᓴᖅᑭᑕᐅᓚᐅᕐᒪᑦ 

ᑲᑎᒪᕕᖕᒥ ᑕᑯᓯᒪᔭᓯ ᓇᓗᓇᖏᑦᑐᖅ 

ᐅᖃᓕᒫᖅᓯᒪᓕᖅᑕᓯ ᐊᑭᑐᔪᒻᒪᕆᐅᓪᓗᓂ $1.3 

ᐱᓕᐊᓐᖏᓐᓂ ᐊᑭᖃᕋᔭᖅᖢᓂ ᑕᐃᓐᓇ 

ᐅᖃᐅᑎᒋᔭᖓ ᑕᐃᒪᐃᑦᑐᒦᑦᑐᖅ. ᐊᒻᒪ ᓱᓕ ᑕᐃᓐᓇ 

ᐊᐱᖅᑯᓯᕆᕋᑖᖅᑕᖓ ᐅᐊᑦᑎᐊᖅ ᑭᐅᔭᕇᖃᐅᔭᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᕗᓕᖅᑎ ᐋᕆᐊᒃ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᖁᔭᓐᓇᒦᖅᖢᒍᓗ ᑖᓐᓇ ᑭᐅᔪᖅ ᑭᓯᐊᓂᑦᑕᐅᖅ B9-

ᒦᒃᑲᑦᑕ ᐅᖃᖅᓯᒪᖕᒪᑦ 

ᓯᕗᒃᑲᖅᑕᖅᑎᒋᔭᐅᓂᐊᖅᑐᒡᒎᖅ 

ᑐᑭᒧᐊᒃᑎᒋᔭᐅᓗᑎᒃᓗ ᐋᖅᑭᒃᓱᐃᓇᓱᒃᑎᓪᓗᒋᑦ 

ᐊᑐᐊᒐᓕᐅᖅᑎᓪᓗᒋᑦ ᑲᓇᑕᐅᑉ ᒐᕙᒪᖃᕐᕕᑦ ᐊᒻᒪᓗ 

ᐅᑭᐅᖅᑕᖅᑐᒥ ᒐᕙᒪᖃᕐᕕᑦ ᐃᖅᑲᓇᐃᔭᕐᓂᖏᑦ, 

ᐊᐅᓚᑦᑎᓗᑎᒃ ᓄᓇᖃᖅᑳᖅᓯᒪᔪᓂ 

ᐅᑭᐅᖅᑕᖅᑐᒥᐅᑕᓂᒃ ᐊᒻᒪᓗ ᓄᓇᕐᔪᐊᕐᒧᑦ 

ᑎᒥᖑᖅᑎᑕᐅᓯᒪᔪᑦ. ᑕᐃᒫᒃ ᐊᐱᖅᑯᑎᒋᖃᐅᕙᕋ 

ᒫᓂᑐᐸᒥ ᓄᓇᕗᒻᒧᑦ ᐊᖅᑯᓯᐅᖅᑕᐅᔪᒪᔪᖅ ᒪᑯᐊᓗ 

ᐊᖏᕈᑎᓕᐅᖅᓯᒪᓕᕐᒪᖔᑕ ᐊᓪᓚᐃᑦ ᐊᒻᒪᓗ 

ᐃᓄᐃᑦ. ᓄᓇᖃᖅᑳᖅᓯᒪᔪᓕᕆᖕᒪᑦ ᐅᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓵᔨᒃᑯᑦ) ᖁᔭᓐᓇᒦᒃ. ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᐃ, ᖁᔭᓐᓇᒦᕌᓗᒃ ᑕᒪᒃᑯᐊ 

ᓂᓪᓕᐅᑎᒋᔭᐅᖕᒪᑕ. ᐃᒃᓯᕙᐅᑕᖅ 

(ᑐᓵᔨᒃᑰᕈᓐᓃᖅᑐᖅ) ᐅᖃᐅᓯᑦ  

ᑖᒃᑯᐊ ᐃᓚᖏᑦ ᑕᐃᔭᐅᖃᐅᔪᑦ parliamentary 

rule implicate-ᑕᐅᒐᓚᒃᑑᔮᕐᓂᖓᓂᒃ 

ᖃᓪᓗᓈᑎᑑᕈᒪᔮᒐᓪᓚᒃᖢᖓ. 

 

(ᑐᓵᔨᒃᑯᑦ) ᐱᒃᑯᒋᒐᓗᐊᖅᖢᒍ ᑕᒪᒃᑯᐊ ᑲᖑᓇᖅᑑᑎᑦ 

ᐱᔾᔪᑎᒋᓪᓗᒋᑦ ᐃᖅᑲᓇᐃᔭᕐᓂᕐᒧᑦ ᐊᖏᕈᑎᑦ 

ᑕᐅᖅᓯᕐᓂᕐᒧᓪᓗ ᐋᔩᕈᑎᑦ ᑕᖅᑲᒃᑯᓄᖓ 

ᐊᑐᖅᑕᐅᔪᑦ ᑕᐃᒃᑯᐊ ᐋᔩᕈᑎᒋᔭᐅᔪᑦ ᓄᓇᑖᕐᓂᕐᒧᑦ, 

ᐃ, ᑲᓐᖑᓇᖅᑑᑎᒋᔭᐅᔫᒐᓗᐊᑦ ᑭᓯᐊᓂ 

ᑲᓐᖑᓇᖅᑑᑎᖃᕐᓂᕐᒧᑦ ᐊᖏᕈᑎᑦ 

ᐊᐱᖅᑯᑎᒋᔭᐅᖏᑦᑑᑎᑕᐅᔭᕆᐊᖃᖅᑰᖏᒻᒪᑦ 

ᐅᕝᕙᓘᓐᓃᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐊᐱᖅᑯᑕᐅᖏᑦᑑᔭᕆᐊᖃᖅᑰᖏᒻᒪᑦ ᐊᑕᐅᓯᐊᓗᖕᒧᑦ 

ᐊᐅᓚᑕᐅᓕᕋᔭᕋᑦᑕ ᑕᐃᒪᐃᓕᖓᓐᓂᖅᐸᑦ. 

 

ᓯᕗᓕᖅᑎᒧᑦ ᐅᓇ ᐊᐱᕆᔪᒪᔭᕋ, ᑕᐃᓐᓇ 

ᑲᓐᖑᓇᖅᑑᑎᑦᑎᓂᕐᒧᑦ ᐊᖏᕈᑦ ᐅᕙᓐᓄᑦ 

ᐊᖑᓇᓱᖕᓂᓐᓄᑦ ᐊᑐᖅᑕᐅᕙ ᑭᕙᓪᓕᕐᒥ, ᑭᕙᓪᓕᐅᑉ 

ᓂᒋᐊᓂ? ᐊᐱᖅᓲᑎᖃᕆᐊᖃᓐᖏᓚᖔ 

ᐱᕙᓪᓕᐊᓂᖅ ᐋᔩᕈᑎᒋᔭᐅᑎᓪᓗᒋᑦ ᑕᐃᒃᑯᐊ 

ᓄᓇᐅᑉ ᑭᒡᓕᓕᐅᖅᑕᐅᓯᒪᓂᖏᑦ ᒪᓕᒐᓕᐅᖅᑎᐅᒐᒪ 

ᑭᕙᓪᓕᕐᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᕐᒥᒃ 

ᐅᖃᖅᑕᖏᑦ ᓈᓚᑦᑎᐊᖅᑕᕗᑦ ᓱᓕᑦᑎᐊᖅᑐᓂᒃ 

ᐅᖃᓪᓚᒃᖢᑎᒃ ᐱᖕᒪᑕ ᓄᓇᕗᑦ ᒥᒃᓵᓅᖓᔪᓂᒃ 

ᐱᒻᒪᕆᐅᔪᓂᒃ ᐅᖃᑲᑕᖕᒪᑕ. ᐃ, 

ᐊᐱᕆᑦᑕᐃᓕᖏᑦᑎᐊᖅᑐᑦ ᑭᒃᑯᑐᐃᓐᓇᐃᑦ ᑕᕝᕙᓂ 

ᓂᕈᐊᖅᑕᐅᖃᑎᒋᓯᒪᔭᕗᑦ ᐃᓛᓐᓂ ᑭᓯᐊᓂ ᑖᒃᑯᐊ  

ᑭᒡᒍᓯᖏᑦ ᐱᓯᒪᖏᒃᑯᑎᒍᓘᓐᓃᑦ ᐊᐃᕙᓃᓪᓗᓗ 

ᐃᓗᐊᓃᑉᐸᑕ ᓲᕐᓗ ᑲᓐᖑᓇᖅᑐᒃᑯᖅᓯᒪᖅᐸᑕ 

ᐃᓛᓐᓂ ᐱᕕᖃᓲᖑᖏᓐᓇᑦᑕ ᓴᖅᑭᑦᑕᕆᐊᖓ, 

ᑭᓯᐊᓂ ᐊᐱᖅᑯᑏᑦ ᑐᓐᖓᓱᑦᑎᒃᑎᐊᖅᑕᕗ ᐊᒻᒪᓗ 

ᐊᐱᖅᓱᖅᑕᐅᖃᑦᑕᖅᑕ. ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ, ᓯᕗᓕᖅᑎ ᐄᕙ ᐋᕆᐊᒃ. 

ᒥᔅᑕ ᑰᓕ. 

 

ᑰᓕ (ᑐᓵᔨᑎᒍ): ᖁᔭᓐᓇᒦ, ᐃᒃᓯᕙᐅᑕ. 

ᖁᔭᓐᓇᒦᖅᖢᒍᓗ ᓯᕗᓕᖅᑎᒋᔭᐅᔪᖅ ᑭᐅᖕᒪ. 

ᐊᐱᖅᑯᑎᒋᓕᖅᐸᕋ ᐅᓇ. ᐱᔾᔪᑎᒋᓪᓗᒋ 

ᐊᖏᕈᑕᐅᓚᐅᖅᑐᑦ ᐋᖅᑭᒋᐊᖅᓯᔪᒪᔾᔪᑏ ᓄᓇᕗᑦᒥ 

ᓄᓇᑖᕐᓂᕐᒧ ᐊᖏᕈᑏ ᐃᓗᓕᖏᓐᓂ 

ᐋᖅᑭᒋᐊᕈᑕᐅᔪᒪᓚᐅᖅᑐᑦ ᐊᑎᓕᐅᕆᓚᐅᖅᓯᒪᒐᑦᑕ 

ᐅᒃᐱᕆᒐᑦᑎᒃᑯ 15 ᐊᕐᕌᒎᓕᖅᑐᖃᐃ. ᐅᓇ 

ᐊᐱᖅᑯᑎᒋᔪᒪᒐᒃᑯ ᐋᔩᖅᑎᓪᓗᒋ ᑲᓇᑕᐅᑉ 

ᒐᕙᒪᒃᑯᖏᓐᓂ ᓄᓇᕗᑦ ᑐᓐᖓᕕᒃᑯᖏᓪᓗ 

ᐋᖅᑭᒋᐊᖅᑕᐅᓂᐊᖅᐹ, ᓄᓇᑖᕐᓂᕐᒧ ᐊᖏᕈᑏᑦ, 

ᑕᐃᒪᐃᓐᓂᐊᖅᐸ ᐊᖓᔪᖅᑳᕆᔭᐅᔪᖅ 

ᐃᓱᒪᒃᓴᒃᓯᐅᕈᑎᖃᕈᓐᓇᖅᐹ ᐅᓂᒃᑲᐅᔾᔨᓂᐊᕐᓂᕐᒥ 

ᒪᓕᒐᓕᐅᖅᑎᓂᖅ ᖃᓄᐃᓕᖓᓂᐊᕈᓐᓇᕐᒪᖔᖓ 

ᓯᕗᓂᒃᓴᒃᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ, ᐃᒃᓯᕙᐅᑕ. 

ᐊᓯᔾᔨᕈᑎᐅᓇᔭᖅᑐᑦ ᐋᖅᑭᒋᐊᕈᑎᐅᑉ ᒥᒃᓵᓄ 

ᖃᐅᔨᒪᖏᑦᑐᒍᑦ, ᐊᒻᒪ ᐊᓯᒡᔨᖅᑐᖃᓐᓂᖅᐸᑦ 

ᑐᓴᒐᒃᓴᖃᓕᕐᓂᕈᑦᑕ, ᖁᕕᐊᓱᒃᑎᐊᕋᕆᕗᖓ 

ᓇᓗᓇᐃᕆᒃᑲᓐᓂᕋᔭᕆᐊᒃᓴ. ᖁᔭᓐᓇᒦ, ᐃᒃᓯᕙᐅᑕ.  

 

ᐃᒃᓯᕙᐅᑕᖅ: ᖁᔭᓐᓇᒦ, ᓯᕗᓕᖅᑎ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦ, ᐃᒃᓯᕙᐅᑕ. ᐋᖅᑭᒋᐊᕆᓂᖅ 

ᐃᓚᒋᐊᕐᓂᐊᖅᐸᑦ. ᖃᐅᔨᒪᓗᑕ ᑭᓯᐊᓂᐅᒐᔭᖅᑰᕐᒪᑕ  

ᑕᐃᑲᓃᓛ ᐊᖏᐊᑎᒌᒍᑎᑦᑎᓐᓂ ᐆᒪᔪᕐᓂᐊᕐᓂᕐᒧᑦ 

ᐱᔪᓐᓇᐅᑎᖏᑦ ᑕᐃᒃᑯᐊ 

ᐃᓱᒫᓘᑕᐅᓯᒪᓐᖏᑦᑎᐊᕐᒪᑕ 

ᐊᔪᖅᑎᑕᐅᓐᖏᑦᑎᐊᕐᓛᓗᒃᕐᓗᑎ ᑕᓂᒃᑯᑦ (ᐊᓪᓚᐃᑦ) 

ᒫᓂᑑᐸᒥᐅᑕᐅᒃᐸᑕ. 

 

ᑲᑐᔾᔨᐊᖃᕐᓗᑎᒃ ᐆᒪᔪᕐᓂᐊᕈᓐᓇᓂᕐᒧᑦ 

ᐊᖏᖃᑎᒌᒍᑎᖃᖅᖢᑎᒃ ᑕᐃᑲᓂ. ᐅᕙᒍᓪᓕ 

ᓇᐅᒐᓕᕐᒪᕆᐅᓪᓗᓂ ᑕᐅᓇᓂ. 

ᒪᑐᔭᐅᓯᒪᔭᐅᓪᓚᕆᑦᑐᑦ ᒫᓂᑑᐸᒥ. 

ᑕᐃᒪᓐᓇᐃᓐᓂᖓᓄ ᓄᑖᕌᓘᓪᓗᓂ 

ᑭᓯᐊᓂᐅᒐᔭᖅᑰᕐᒪ ᐃᑲᔫᑎᓂᒃ ᐊᐅᓚᑦᓯᓂᕐᒥᒃ 

ᓄᓇᓪᓚᑦᑖᒥ ᑎᒍᓯᕝᕕᐅᓂᐊᖅᑰᕐᒪ ᓄᓇᕗᑦ. 

ᑕᐃᒪᓐᓇᐃᓐᓂᐊᕐᓂᖅᐸᑦ 

ᑐᓴᐅᒪᑎᑕᐅᔭᕆᐊᖃᖅᑑᔮᖅᑐᑦ ᑭᕙᓪᓕᕐᒥᐅᑦ ᐊᒻᒪ 

ᒪᓕᒐᓕᐅᖅᑏᑦ. ᑕᐃᒪᓐᓇᐃᒍᓐᓇᖅᐳᖃᐃ? 

ᖁᔭᓐᓇᒦ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦ, ᐃᒃᓯᕙᐅᑕ. 

ᑕᒪᒃᑯᐊ ᐊᒃᑐᐃᓐᓂᖃᕐᓂᐊᖅᐸᑕ ᓄᓇᕗᒻᒥᐅᓄᑦ 

ᑖᕙᓂᓗ ᐱᓗᐊᖅᑐᒥᒃ ᑭᕙᓪᓕᕐᒥ. 

ᖃᐅᔨᒪᔭᐅᔭᕆᐊᖃᕐᒪᑕ, ᖃᐅᔨᒪᔭᐅᔭᕆᐊᓖᑦ 

ᓇᓗᓇᐃᕈᓐᓇᕋᔭᖅᑕᕗᑦ. ᖁᔭᓐᓇᒦ, ᐃᒃᓯᕙᐅᑕ.  

 

ᐃᒃᓯᕙᐅᑕᖅ: ᖁᔭᓐᓇᒦ, ᓯᕗᓕᖅᑎ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦ, ᐃᒃᓯᕙᐅᑕ. ᑖᓐᓇ 

ᐊᓯᐊᓅᒃᑲᓚᐅᖅᑐᕐᖓ, 

ᐱᓕᕆᐊᕆᒃᑲᓐᓂᖅᑕᓐᓂᐊᕋᑦᑎᒍ. ᒥᓂᔅᑐ 

ᑕᒫᓃᓐᖏᒻᒪ ᐹᓐᑳᒃᒦᖃᑎᒋᖅᑲᐅᔭᕗᑦ 

ᐊᕙᑎᓕᕆᔨᒃᑯᑦ ᒥᓂᔅᑕᖓ. 

ᓇᓗᓇᕈᓐᓃᖅᑲᐅᒻᒪ, ᐃᒃᓯᕙᐅᑖᖅ, ᒐᕙᒪᕗᑦ, 

ᓯᕗᓕᖅᑎᐅᑉ ᑖᑦᓱᒫ ᐊᖓᔪᖅᑳᖑᕝᕕᒋᒐᓐᓂ. 

ᓇᓄᐃᑦ ᒥᒃᓵᓄᑦ ᐃᓄᐃᓪᓗ ᐃᓕᖅᑯᓯᖏ 

ᑐᑭᓯᒪᔭᐅᓐᖏᓪᓚᕆᖅᖢᓂ. ᓯᓚᑐᔫᑎᖏ ᓇᓄᐃ 

ᒥᒃᓵᓄᑦ ᒐᕙᒪᑐᖃᒃᑯᓐᓂ 

ᐃᖅᑲᓇᐃᔭᖅᑐᕕᓂᐅᒡᓗᑎ, ᐆᒪᔪᑦ ᐱᔪᓐᓇᐅᑎᖏᑦ 

ᐊᒃᓱᓪᓚᕆᐊᓗᒃ ᐊᑐᖅᑕᐅᓕᕐᒪᑕ. ᐊᑎᖏᓪᓗ 

ᑕᐃᔭᐅᖃᑦᑕᖅᖢᑎ ᓱᓪᓗᑯᑖᒥ ᑕᑯᒑᖓᑦᑎᒍ.  

 

ᑖᓐᓇ ᐱᔾᔪᑎᒋᓪᓗᒍ, ᓄᓇᕗᑦ ᒐᕙᒪᒃᑯ 

ᑐᓴᖅᑎᑦᓯᒃᑲᓐᓂᕆᐊᖃᓪᓚᒃᑖᖅᑐᑦ. ᑖᓐᓇ 

ᓴᓂᑦᑎᐊᓐᓃᑦᑐᖅ ᑐᑭᓯᑦᑎᐊᖅᑐᖅ ᐊᒻᒪ 

ᐃᑲᔪᖅᑎᒋᓪᓚᕆᒃᑖᓗᒋᖅᑰᒐᑦᑎᒍ, 

ᐅᖃᓪᓚᒍᓐᓇᓚᐅᖅᖢᓂᓗ ᑕᐃᕕᑦ, ᑕᐃᓐᓇ 

ᐋᖅᑭᒋᐊᖅᑕᐅᓯᒪᔪᖅ ᐱᔭᐅᒋᐊᕐᒪᑦ ᑕᕆᐅᑉ 

ᐊᑭᐊᓃᓐᖔᖅᑐᖅ. 

 

ᐱᖓᓱᐃᓐᓇᐅᓚᐅᕋᑦᑕ ᐃᓄᒃᑎᒍᑦ ᐅᖃᓪᓚᒃᑐᑎᒍᑦ. 

ᐅᕙᖓ ᓯᕗᓪᓕᖅᐸᐅᓪᓗᖓ, ᑕᐃᕕᑦ 

ᐋᖅᑭᒋᐊᖅᓯᒪᔪᒥᒃ ᐅᖃᓪᓚᖅᖢᓂ, ᐊᒥᐊᓕᒐᐃᑦ 

ᑐᒃᓯᕋᐅᑎᖓᓂᒃ ᐅᖃᓪᓚᖅᖢᖓ 

ᐋᖅᑭᒋᐊᖅᑕᐅᓯᒪᔪᒥᒃ ᐅᖃᓪᓚᖅᖢᓂ. ᐊᒻᒪ 

ᑭᓐᖑᓪᓕᖅᐹᒥ ᒐᕙᒪᐅᓐᖏᑦᑐᑦ ᑎᒥᐅᔪᐃᑦ 

ᓯᑕᒪᐃᓐᓇᐃᑦ ᐅᖃᕈᓐᓇᖅᑎᑕᐅᓚᐅᕐᒪᑕ, 50 

ᒥᒃᓵᓃᑦᑐᑦ ᓄᓇᕐᔪᐊᒦᓐᖔᖅᑐᑦ, ᐃᒻᒪᖃ 40. 

 

ᐅᖃᓪᓚᓚᐅᖅᑎᓪᓗᒋ ᑎᐅᕆ ᐊᒡᓚᒃ 

ᑭᖑᓪᓕᖅᐹᖑᒐᓚᒻᒪᕆᖅᖢᓂ. ᐅᓇ 

ᐅᖃᐅᓯᕇᓐᓇᓱᒃᑕᕋ ᑐᓴᐅᒪᑎᑦᓯᓂᖅ, ᓇᓄᐃᑦ 

ᓯᑯᒦᖏᓐᓇᕋᓱᒋᔭᐅᒻᒪᑕ. 

ᓯᑯᒥ ᑭᓯᐊᓂ, ᓄᓇᒨᕈᓐᓇᖏᑦᑐᑎᒡᓗ. 

ᐊᐅᒃᐸᓪᓕᐊᓂᖓ ᓇᒧᓐᖓᓐᓂᐊᖅᑐᐊᓘᓕᖅᐸᓪᓕ? 

ᑖᓐᓇᖃᐃ ᒥᓂᔅᑕ ᑎᑭᐸ 

ᐅᖃᖃᑎᒋᒃᑲᓐᓂᕐᓂᐊᕋᖕᓂ 

ᐱᒋᐊᒃᑲᓐᓂᕆᐊᖃᓪᓚᕆᒃᑐᒍ, ᐃᓄᐃᑦ ᖃᐅᔨᒪᓂᖓ 

ᐊᑐᖅᑕᐅᑲᓐᓂᕆᐊᓕᒃ 

ᑐᑭᓯᔭᐅᒃᑲᓐᓂᕆᐊᖃᓪᓚᑖᖅᑐᖅ 

ᓇᓗᓇᕈᓐᓃᖃᐅᒻᒪᑦ. 

 

ᑖᑦᓱᒧᖓᖃᐃ ᐅᖃᖃᑎᒋᓪᓚᕆᓪᓗᒍ 

ᖃᓄᐃᓘᒃᑲᓐᓂᕆᐊᖃᕐᓂᑎᓐᓂᒃ ᓄᓇᕗᑦᒥ. ᐊᒻᒪ 

ᖁᔭᓐᓇᒦᒐᒃᓴᕆᓪᓚᕆᑦᑕᕗᑦ ᐃᓄᐃᑦ 

ᓴᐱᓕᖅᓱᐃᓐᓂᖓᑦ ᓇᓗᓇᕈᓐᓃᓚᑦᑖᖅᑲᐅᒻᒪᑦ 

ᑕᐃᑲᓃᑎᓪᓗᑎᑦ. ᑭᓯᐊᓂ 

ᐱᒋᐊᒃᑲᓐᓂᕆᐊᖃᕐᓂᐊᕋᑦᑕ ᑖᑉᓇ 

ᐅᖃᖃᑎᒋᒃᑲᓐᓂᕈᓐᓇᕐᓂᐊᕋᖕᓂ ᐃᒻᒪᖃ 

ᐅᖃᖃᑎᒋᓚᐅᕐᓗᒍ 

ᑐᑭᓯᑎᑕᐅᒃᑲᓐᓂᕈᒥᓐᓇᐅᒐᓗᐊᖅ ᑕᐃᑯᖓ 

ᐱᓕᕆᐊᒃᓴᖃᒃᑲᓐᓂᓕᑲᐅᑎᒋᖅᑲᐅᒐᑦᑕ 

ᓄᓇᕗᑦᒥᐅᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᐱᖅᑯᑎᒥᒃ 

ᑐᓴᖏᒃᑲᓗᐊᖅᑰᖅᑐᖓ. ᓯᕗᓕᖅᑎ ᐋᕆᐊᒃ.  
 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᓯᕗᓪᓕᖅᐹᒥᓪᓗ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕗᑦ 

ᒥᓂᔅᑕ ᑰᓕ ᑕᐅᕗᖓ ᖁᔭᒋᑦᑎᐊᖅᐸᕋ 

ᐃᓚᐅᔪᓐᓇᓚᐅᕐᒪᑦ. Bangkok-ᒨᖓᐅᑎᓪᓗᒋᑦ 

ᐊᑑᑎᖃᓪᓚᕆᓚᐅᖅᑐᖅ ᓇᓗᓇᖏᑦᑐᖅ. 
 

ᐃᑉᐸᒃᓴᖅ ᒥᔅᑕ ᑰᓕᓗ, ᒥᓂᔅᑕᒧᑦ 

ᐅᑎᖅᑎᓕᕋᓗᐊᖅᐸᒋᑦ, ᑕᖅᑳᓂ 

ᐅᖃᖃᑎᒌᑲᐃᓐᓇᓚᐅᕐᒥᒐᓐᓄᒃ ᐊᔅᓱᒻᒪᓴᕆᐊᓗᒃ 

ᐃᓱᒪᖅᓴᖅᓯᐅᕈᑎᓂᒃᑦ ᐋᔩᖃᑎᒌᑲᐃᓐᓇᖅᖢᓄᒃ. 

ᓇᓗᓇᖏᑎᐊᖅᑐᖏᓛᖅ ᓯᕗᓂᔅᓴᑎᓐᓄᑦ ᑕᐅᕗᖓ 

ᐱᓗᐊᖅᑐᒥᒃ ᐊᕐᕌᒍᓂᑦ ᐱᖓᓱᓂᑦ ᐊᒡᒋᖅᑐᓂᒃ 

ᐸᕐᓇᒃᓯᒪᑦᑎᐊᕆᐊᖃᓂᐊᖅᑐᒍᑦ ᓄᓇᕗᑦ 

ᒐᕙᒪᐅᔪᑎᒍᑦ ᑕᒪᒃᑯᓄᖓ ᓂᕐᔪᑎᑦ ᒥᔅᓵᓄᑦ 

ᓇᓄᕐᓄᓪᓗ. 
 

ᑖᒃᑯᐊ ᓇᓗᓇᖏᑐᖅᑕᐅᖅ ᒥᓂᔅᑕᕗᑦ, ᒥᓂᔅᑕ 

ᐋᕆᐊᒃ ᑕᒫᓂ ᑲᑎᒪᔭᕇᕈᑦᑕᓘᓐᓃᑦ ᑕᒪᑐᒥᖓ 

ᐱᓕᕆᒋᐊᓪᓚᓂᐊᕐᒥᔪᖅ ᐊᔅᓱᕉᑎᖃᕋᒥ ᑕᒪᓐᓇ 

ᐸᕐᓇᔅᓯᒪᑦᑎᐊᕆᐊᖃᓂᐊᕐᓂᕗᑦ 

ᓇᓗᓴᐃᖅᓯᑲᓐᓂᕐᒪᑦ ᖁᔭᓐᓇᒦᖅᐳᖓ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᐋᕆᐊᒃ. ᒥᔅᑕ 

ᑰᓕ. 

ᑰᓕ: ᑖᓐᓇ ᐊᖏᔪᖅᑳᖑᓂᑦ ᐊᑐᖅᖢᒍ 

ᐊᐱᖅᑯᑎᒋᓗᐊᖅᑕᕋ ᐱᐊᓂᖏᒻᒪᑕ ᓱᓕ, ᑕᐃᒃᑯᐊ 

CITES ᑲᑎᒪᔪᑦ ᑕᑲᓇᓂ. 176-178-ᓗᑭᐊᖅ 

ᓄᓇᓕᕐᔪᐊᖑᒻᒪᑕ. ᓱᓕ ᑕᐃᒪ ᐱᓕᕆᒻᒪᑕ ᐊᒻᒪ 6 

ᐃᑲᕐᕋᓂᒃ ᑕᒫᓂ ᐱᒋᐊᕐᓗᒍ ᓱᓕ ᑕᐃᑲᓂ 

ᑲᑎᒪᓂᐊᕐᒪᑕ. ᕿᑎᖅᑰᖑᖅᐸᓪᓕᐊᒻᒪᑦ. ᕿᑎᖅᑰᒥᒎᖅ 

ᑎᑭᓪᓗᒍ ᐸᓴᓇᕐᒪᑦ ᓇᓄᐃᑦ ᓱᓕ 

ᓂᕈᐊᖅᑕᐅᑲᓐᓂᑐᐃᓐᓇᕆᐊᓕᑦ 

ᓄᖅᑲᖅᑎᑦᑎᓇᓱᑦᑐᓄᑦ. 

 

ᑖᓐᓇ ᐱᔾᔪᑎᒋᓪᓗᒍ ᓴᓂᓕᕆᔭᐃᓪᓗ ᑐᖏᓕᕆᔭᖅ 

ᒥᓂᔅᑕᒧᐊᖅᖢᓂ ᐊᕙᑎᓕᕆᓂᕐᒧᑦ, 

ᖃᐅᔨᒋᐊᕈᓐᓇᖅᐳᒍᖅᑲᐃ ᑕᐃᒃᑯᐊ 

ᐱᓕᕆᔪᓐᓇᖅᓯᑐᐊᖅᐸᑕ ᐸᓴᓇᕐᒪᖔᑦ ᒐᕙᒪᑐᖃᒃᑯᑦ 

ᑕᐃᒃᑯᐊ ᐅᖃᖅᑎᑦ ᐃᑲᔪᖅᑎᖏᓪᓗ ᐊᒥᓱᐊᓘᒻᒪᑕ 

External Affairs-ᑯᓃᓐᖔᖅᑐᑦ. ᑕᐃᒃᑯᐊ 

ᑐᑭᓯᕝᕕᒋᒋᐊᖃᖅᑕᕗᑦ ᓂᕈᐊᒃᑲᓐᓂᑐᐃᓐᓇᕆᐊᖃᖅᐸᑦ 

ᓱᓕ? ᒫᓃᓕᖅᑎᓪᓗᑕ ᑕᐃᒪᓐᓇᐃᓂᖅᐸᑕ 

ᑕᐃᒫᑦᑎᐊᖑᔮᖏᑦᑐᖅ. 

 

ᑕᐃᒃᑯᐊ ᐊᒥᓱᓂᒃ ᓇᓪᓕᒍᓱᑦᑎᑕᖃᕐᒪᑦ ᓂᕐᔪᑎᓄᑦ 

ᑕᐃᔾᔮᖏᑕᒃᑲ. ᑕᐃᒃᑯᐊᒎᖅ ᐃᓚᓚᐅᖏᑦᑐᑦ 

ᓂᓪᓕᓚᐅᖏᑦᑐᑦ ᐆᑦᑐᑲᓐᓂᓕᒑᓇᓱᒋᔭᐅᓪᓚᕐᒪᑕ ᑖᓐᓇ 

ᓱᓕᒻᒪᖔᑦ ᑐᑎᑭᓯᔪᒪᓇᐅᒐᓗᐊᖅ. 

ᐅᓪᓗᑐᐃᓐᓇᖑᓚᐅᖅᑎᓪᓗᒍ, ᐅᓪᓗᑐᐃᓐᓇᒥ 

ᐱᐊᓂᓐᓂᐊᖅᑑᒐᓗᐊᑦ ᑕᐅᓇᓃᑦᑐᑦ, ᑭᓯᐊᓂ 

ᕿᑎᖅᑰᖑᓐᓂᐅᔭᕐᒪᑦ ᑕᐃᒃᑯᐊᒎᖅ 

ᐆᑦᑐᖅᑐᖃᑐᐃᓐᓇᕆᐊᖃᕐᓂᖓᓂᒃ email-

ᑕᐅᒻᒫᖅᑲᐅᓪᓗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ 

ᐋᕆᐊᒃ. ᐅᓇ ᒥᔅᑕ ᑰᓕ ᐊᐱᕆᖅᑰᕐᒪᑦ 

ᖃᐅᔨᒪᓇᓱᒍᓐᓇᖅᐱᑕ ᐅᕝᕙᓘᓐᓃᑦ 

ᖃᐅᔨᒋᐊᖅᑎᑦᑎᔪᓐᓇᖅᐱᓯ? ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. 

ᖁᔭᓐᓇᒦᖅᐸᕋᓗ ᑖᔅᓱᒥᖓ ᐅᖃᐅᓯᖓᓂᒃ. ᑕᐃᒪ 

ᑕᐅᕙᓂ ᒫᓐᓇ ᑲᓇᑕᒦᓐᖔᖅᑐᑦ ᓱᓕ ᑕᐅᕙᓃᒻᒪᑕ 

ᓇᐅᑦᑎᖅᓱᖅᐸᓪᓕᐊᔪᑦ ᖃᓄᐃᒃᑲᔭᖅᖤᕐᒪᖔᑕ 

ᓂᕆᐅᑉᑐᑦ ᐊᒻᒪᓗ ᑖᒃᑯᐊ ᐅᐸᓗᖓᐃᖅᓯᒪᔪᑦ 

ᐊᕙᑎᓕᕆᔨᒃᑯᑦ ᓇᓕᐊᓐᓄᑦ 

ᖃᓄᐃᒋᐊᓂᐊᖅᐸᑕᓘᓐᓃᑦ. ᐄ, ᑐᓴᐅᒪᓇᓱᑦᑎᐊᖅᑐᑦ 

ᒫᓐᓇ ᑕᐅᕙᓂ ᖃᓄᐃᓘᖅᑐᓂᒃ ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᓯᕗᓕᖅᑎ ᐋᕆᐊᒃ. 

ᐅᕙᓃᒃᑲᑦᑕᐃ ᐱᓕᕆᕝᕕᐅᑉ ᓇᐃᓈᕈᑎᖓ 

ᒐᕙᒪᓕᕆᔨᒃᑯᑦ. ᒐᕙᒪᓕᕆᔨᒃᑯᑦ. ᑲᑎᒃᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔭᕆᐊᓕᑦ. 

$4,249,000. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᓚᐅᖅᑕ 

ᒪᑉᐱᖅᑐᒐᖓᓄᑦ 3, B-3. ᑖᓐᓇ ᓇᓂᖅᑰᕋᔅᓯᐅᒃ 

ᖃᓪᓗᓈᑎᑑᖓᔪᓂ B-3. ᐱᓕᕆᕝᕕᐅᑉ 

ᓇᐃᓈᕈᑎᖓ. ᒐᕙᒪᓕᕆᔨᒃᑯᑦ. ᐊᕕᑦᑐᖅᓯᒪᓂᖏᑦ 

ᐊᑭᓕᕆᐊᓕᑦ. ᑲᑎᖦᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓪᓗ ᓂᕈᐊᖅᑕᐅᔭᕆᐊᓕᑦ. 

$26,907,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑕ ᑖᓐᓇ 

ᒐᕙᒪᓕᕆᔨᒃᑯᑦ ᐱᓕᕆᕝᕕᖓᑦ ᑮᓇᐅᔭᓂᒃ 

ᐊᑐᕈᒪᔾᔪᑎᖏᑦ ᐱᔭᕇᓐᓂᕋᕈᓐᓇᖅᓯᕙᕗᑦ? 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐋᕆᐊᒃ, 

ᒫᓐᓇ ᑖᔅᓱᒥᖓ ᐱᔭᕇᖅᐸᓪᓕᐊᑎᓪᓗᑕ 

ᐅᖃᐅᓯᔅᓴᖃᕈᕕᑦ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. 

ᖁᔭᓐᓇᒦᑦᑎᐊᖅᐸᔅᓯ ᐊᐱᖅᑯᑎᒋᖃᑦᑕᖃᑖᖅᑕᓯᓐᓄᑦ 

ᐃᑲᔫᑎᒻᒪᕆᒻᒪᑕ ᓄᓇᕗᒥᐅᓕᒫᓄᑦ ᑕᒪᒃᑯᐊ 

ᐊᐱᖅᑯᑎᒋᖃᑦᑕᖅᑕᓯ ᐊᒻᒪ ᐱᓕᕆᐊᕆᓇᓱᒃᑕᕗᑦ 

ᒐᕙᒪᐅᓪᓗᑕ ᐱᒻᒪᕆᐅᔪᑦ. ᓯᕗᓂᑦᑎᓐᓂ 

ᐸᕐᓇᑉᐸᓪᓕᐊᔭᕗᑦ ᐱᕈᖅᐸᓪᓕᐊᓂᖓᓄᑦ ᓄᓇᕗᑦ 

ᑐᑭᖃᓪᓚᕆᒻᒪᑕ ᑕᒪᒃᑯᐊ ᐱᓕᕆᔭᕗᑦ ᐊᒻᒪᓗ 

ᐊᐱᖅᓲᑎᒋᖃᑦᑕᖅᑕᓯ.  

 

ᖁᔭᓐᓇᒦᑦᑎᐊᖅᐸᔅᓯ ᐊᒻᒪ ᑖᒃᑯᐊ 

ᐃᖅᑲᓇᐃᔭᖅᑎᑦᑎᓐᓃᑦᑐᑦ 

ᒐᕙᒪᐅᖃᑎᒌᓕᕆᔨᒃᑯᓪᓗ ᐊᒻᒪᓗ ᓇᒻᒥᓂᖅᓱᕐᓂᕐᒧᑦ 

ᐃᖅᑲᓇᐃᔭᖅᑎᐅᔪᑦ ᖁᔭᓐᓇᒦᑦᑎᐊᖅᐸᒃᑲ, 

ᐱᓗᐊᖅᑐᒥᑦᑕᐅᖅ ᑖᒃᑯᐊ ᒫᓃᖃᑎᒋᔮᒃᑲᒃ ᒥᔅᑐ 

ᕚᓐᑐᒥᐅᓚᓐ ᐊᒻᒪ ᒥᔅᑐ ᐊᕿᐊᕈᒃ. 

ᐅᖃᓪᓚᔅᓲᔭᓗᐊᒧᖅᑲᐃ 

ᐅᖃᓪᓚᑦᑎᐊᕈᓐᓇᐃᓕᖅᑰᔨᒐᒪ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᓯᕗᓕᖅᑎ ᐋᕆᐊᒃ. 

ᒫᓐᓇ ᑖᓐᓇ ᐱᔭᕇᕋᑦᑎᒍ ᑕᕝᕗᖓ 

ᐃᓚᒌᓐᓂᓕᕆᔨᒃᑯᓐᓄᑦ ᓅᓐᓂᐊᖅᑎᓪᓗᑕ 20 

ᒥᓇᒥᒃ ᓄᖅᑲᖓᓚᐅᑲᓐᓂᐊᕋᑦᑕ. ᐃᖅᓱᒃᑎ ᐅᑯᐊ  

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᒃᑭᑦ ᐊᒻᒪᓗ ᒫᓐᓇ 

20 ᒥᓇᒥᒃ ᓄᖅᑲᖓᓚᐅᑲᓐᓂᐊᖅᑐᒍᑦ 

ᐸᕐᓇᒐᓱᓐᓂᑦᑎᓐᓂᑦ. ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 15:02ᒥ ᑲᔪᓯᒃᑲᓂᖅᑐᑎᓪᓗ 

15:27ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑎᒪᔨᐅᖃᑎᒃᑲ ᒫᓐᓇ 

ᑲᔪᓯᒋᐊᕈᓐᓇᓕᕐᒥᒐᑦᑕ. ᑖᓐᓇ 

ᐱᒋᐊᖅᐸᓪᓕᐊᓕᖅᑎᓪᓗᑕ ᑕᕝᕙᓂ 

ᐃᓚᒌᓐᓂᓕᕆᔨᒃᑯᑦ ᐱᓕᕆᕝᕕᖓᓐᓂ ᑖᔅᓱᒥᖓ 

ᒥᓂᔅᑐᖑᔪᖅ ᒥᔅᑐ ᐲᑕᓴᓐ ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᕐᓗᓂ ᐱᒋᐊᖅᑎᑦᑎᔾᔪᑎᒥᓂᒃ 

ᐅᓂᒃᑳᕈᓐᓇᖁᓪᓗᒍ. ᒥᔅᑐ ᐲᑕᓴᓐ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᐃᓕᒌᓄᑦ 

ᐱᔨᑦᑎᕋᐅᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᓐᓄᓴᒃᑯᑦ ᐃᒃᓯᕙᐅᑕᖅ. 

ᖁᕕᐊᓱᑉᐳᖓ ᐅᓂᒃᑳᕆᐊᒃᓴᖅ 2013-2014 

ᒥᒃᓴᐅᓯᔭᕈᑎᒋᔭᐅᔪᓂᑦ ᐊᒻᒪᓗ ᐊᐅᓚᓂᕐᒧᑦ 

ᐸᕐᓇᐅᑎᒥᒃ ᐃᓚᒌᓄᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ. 

 

ᑖᒃᑯᐊ ᓄᑖᖑᔪᑦ ᐃᓚᒌᓄᑦ ᐱᔨᑦᑎᕋᖅᑐᓕᕆᓂᕐᒧᑦ 

ᐋᖅᑭᓱᖅᓯᒪᓂᖃᖅᐳᖅ ᐊᒥᓱᓂᒃ ᐃᓄᓕᒫᓂᒃ 

ᓴᐳᔾᔭᐃᒃᑯᑎᐅᔪᒫᓐᓂᐊᖅᑐᓂᒃ ᑐᑭᓕᐊᑦᑎᐊᖅᑐᒥᒃ 

ᑲᔪᓯᓂᖃᖁᓪᓗᒋᑦ. 

 

ᐃᒃᓯᕙᐅᑕᖅ, ᐃᓚᒌᓄᑦ ᐱᔨᑦᑎᕋᖅᑐᓕᕆᔨᒃᑯᑦ 

ᐊᑐᐃᓐᓇᖃᖅᑎᑦᑎᓂᐊᖅᐳᑦ ᐱᔨᑦᑎᕋᐅᑎᓂᒃ 

ᐃᑲᔫᑎᓂᓪᓗ ᓇᒻᒥᓂᖅ ᒪᑭᒪᓇᓱᒍᑕᐅᒐᔭᖅᑐᓂᒃ 

ᐊᒻᒪᓗ ᐊᑦᑕᓇᖅᑕᐃᓕᑎᒋᐊᕐᓗᒋᑦ 

ᐊᑦᑕᓇᖅᑐᒦᓛᖁᑎᒋᔭᕗᑦ. ᑕᒪᒃᑯᐊ ᐃᑲᔫᑎᑦ 

ᐱᔨᑦᑎᕋᐅᑎᓪᓗ ᑐᓐᖓᕕᖃᖅᐳᑦ 

ᐃᑲᔪᕈᑎᖃᖅᑎᑦᑎᓂᕐᒥᒃ ᐱᔭᕆᐊᖃᓪᓚᕆᑦᑐᓄᑦ 

ᓇᒻᒥᓂᖅ ᐸᖅᑭᔪᓐᓇᖏᑦᑐᓄᑦ ᑕᕝᕘᓇᑦᑕᐃᓐᓇᕐᓗ 

ᓇᒻᒥᓂᖅ ᒪᑭᒪᓂᕐᒧᐊᖅᑎᕙᓪᓕᐊᑎᓇᓱᓪᓗᒋᑦ 

ᐃᑲᔫᑎᖃᖅᑎᓪᓗᒋᑦ ᑲᑎᓯᒪᔪᓂᒃ ᐃᖅᑲᓇᐃᔮᓂᒃ 

ᐃᓕᓐᓂᐊᓂᕐᒧᑦ, ᖁᕝᕙᓯᓐᓂᖅᓴᓄᑦ 

ᐃᓕᓐᓂᐊᕈᑎᓂᒃ ᐊᒻᒪᓗ ᐱᓕᒻᒪᖅᓴᐅᑎᓂᒃ. 

 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3901 

ᐊᔪᖅᓴᓗᐊᖅᑕᐃᓕᒪᔪᓕᕆᔨᒃᑯᑦ ᑎᑎᕋᕐᕕᒃ, 

ᐊᖏᕐᕋᖃᓐᖏᑦᑐᓕᕆᓂᖅ ᐊᒻᒪ ᐃᓚᒌᓂ 

ᐋᓐᓂᖅᑎᕙᑦᑐᑦ ᐱᓪᓗᒋᑦ ᐸᕐᓇᐅᑎ 

ᐱᖃᓯᐅᔾᔭᐅᓂᐊᖅᐳᖅ. ᑕᒪᒃᑯᐊᓗ 

ᑲᓲᑎᒍᑕᐅᓂᐊᖅᐳᑦ ᒫᓐᓇ ᐃᑲᔫᑎᑦ 

ᐱᔨᑦᑎᕋᐅᑎᓪᓗ ᐃᓛᒃᑰᖓᔪᒥᒃ ᐊᐅᓚᑦᑕᕇᖅᑐᓂᒃ. 

ᐃᓚᐅᑎᑦᑏᓐᓇᕐᓂᐊᖅᐳᒍᑦ ᓄᓇᓕᓐᓂ 

ᐋᖅᑭᑦᑕᐅᖃᑦᑕᖅᑐᓂᒃ ᑕᒪᒃᑯᓂᖓ 

ᐋᖅᑭᒃᓯᒪᓇᓱᐊᖅᑎᓪᓗᑕ ᓯᕗᓂᔅᓴᒻᒥᓐᓂᒃ 

ᐃᓄᑐᐃᓐᓇᐃᑦ ᐃᑲᔪᕈᒪᓪᓗᒋᑦ ᐃᓚᒌᓪᓗ 

ᐊᑲᐅᓯᕚᓪᓕᖁᓪᓗᒋᑦ ᖃᓄᐃᓐᖏᑦᑎᐊᕐᓂᕐᒧᑦ 

ᐊᒻᒪᓗ ᐱᔪᓐᓇᖅᓯᕚᓪᓕᖁᓪᓗᒋᑦ ᐃᒻᒥᓂᒃ 

ᒪᑭᒪᔪᓐᓇᓂᕐᒧᑦ. ᑖᓐᓇ ᑲᑐᔾᔨᖃᑎᒌᓐᓂᒃᑯᑦ 

ᐊᑐᖅᑕᐅᓂᐊᖅᑐᑦ ᑖᓐᓇ ᐱᒻᒪᕆᐅᓂᐊᕐᒪᑦ 

ᑲᔪᓯᑦᑎᐊᕐᓂᖓᓄᑦ ᐃᓚᒌᔮᓄᑦ ᐱᓕᑦᑎᕋᕐᕕᓐᓄᑦ. 

 

ᑕᖅᑭᓂᒃ ᐊᒡᒋᖅᑐᓂᒃ ᑲᑎᒪᖃᑎᖃᖃᑦᑕᓛᕋᑦᑕ 

ᑕᐃᒃᑯᓂᖓ ᑕᒪᕐᒥᓕᒫᑦᑎᐊᖅ ᐊᒃᑐᖅᑕᐅᔪᓂᒃ 

ᐱᓕᕆᕕᐅᔪᓂᒃ ᓇᓗᓇᐃᖅᑕᐅᖁᓪᓗᒋᑦ 

ᐊᖏᖃᑎᒌᒍᑎᓂᒃ ᓴᖅᑭᑦᑎᐊᕆᐊᖃᕐᒪᖔᑕ 

ᓇᓗᓇᐃᖅᓯᒪᔪᓂᒃ ᖃᓄᖅ ᑎᒥᐅᔪᑦ 

ᐱᓕᕆᖃᑎᖃᕐᓂᐊᕐᒪᖔᑕ ᐊᐅᓚᔾᔭᒋᐊᖅᑎᓪᓗᒍ.  

 

ᑖᓐᓇ ᓄᑖᖑᔪᖅ ᐱᓕᕆᕕᐅᔪᖅ 

ᓴᖅᑭᑦᑎᐊᕆᐊᖃᕐᓂᐊᕐᒪᑦ ᑕᐅᓐᖑᐊᖅᑕᐅᔪᖅ 

ᑲᑎᖅᓱᖅᑕᐅᓯᒪᔪᒥᒃ ᐱᓕᕆᐊᒥᒃ ᐱᔨᑦᑎᕋᕐᓂᐅᔪᒥᒃ 

ᒐᕙᒪᒃᑯᓐᓂᒃ ᐊᖏᕈᑎᒋᓯᒪᔭᖏᓐᓂᒃ ᐊᒻᒪᓗ 

ᐊᑐᐊᒐᑎᖃᖅᑎᐊᑐᒃᑯᑦ ᑲᔪᓯᔪᓐᓇᖁᓪᓗᒋᑦ. ᑖᓐᓇ 

ᐱᓕᕆᐊᖑᔪᖅ ᐱᕚᓪᓕᕈᑕᐅᓂᐊᖅᑐᖅ 

ᑲᑎᒪᖃᑎᖃᕐᓂᒃᑯᑦ ᐊᒻᒪ ᑖᒃᑯᐊ ᐱᔭᕇᖅᓯᒪᒻᒪᑕ 

ᐃᓄᓕᕆᓂᕐᒧᑦ ᖃᐅᔨᓴᖅᑕᐅᖃᑦᑕᓚᐅᕐᓂᖏᑦ 

ᐊᒻᒪᓗ ᐊᔾᔨᒌᓐᖏᑦᑐᑦ ᓱᒃᑰᓗᐊᖅᑕᐃᓕᒪᓂᕐᒧᑦ 

ᐱᒋᐊᖅᑎᑕᐅᓯᒪᔪᑦ.  

 

ᐃᒃᓯᕙᐅᑕᖅ, ᑖᒃᑯᐊ ᐱᓕᕆᕕᐅᔪᖅ 

ᐊᐅᓚᓇᓂᐊᖅᑎᓪᓗᒍ ᐊᐃᐳᕈᓪ 1-ᒥᒃ, ᑖᒃᑯᐊ 

ᑮᓇᐅᔭᖅᑑᑎᔅᓴᖏᓐᓂ $112.9 ᒥᓕᐊᓐ 2013-

2014 ᐊᕐᕌᒍᐊᓂ ᓴᓂᕐᕙᐃᓯᒪᒐᑦᑕ 174.6 

ᐃᖅᑲᓇᐃᔮᑦ ᐊᐃᔭᐅᓂᐊᖅᖢᑎᒃ. 

ᑮᓇᐅᔭᖅᑑᑎᔅᓴᓄᑦ ᐅᑯᓂᖓ ᓴᖅᑭᔮᖅᑎᑦᑎᕗᖅ: 

  

 ᓇᓗᓇᐃᖅᓯᒪᔪᖅ ᐊᖏᓪᓕᒋᐊᖅᓯᒪᓪᓗᑎᒃ 

$1.79 ᒥᓕᐊᓐ ᑖᒃᑯᐊ ᓈᓗᐊᕈᑕᐅᓚᐅᖅᓯᒪᔪᑦ  

ᑕᕝᕙᓂ 2011-2012 ᑕᕝᕙᓂ 

ᐃᑲᔫᓯᐊᖃᑦᑕᓂᕐᒧᑦ. 

 

 ᐋᖅᑭᑦᑕᐅᓂᖏᑦ ᑕᐃᒃᑯᐊ 

ᐃᓕᓐᓂᐊᕆᐊᖃᑦᑕᖅᑐᑦ 

ᑮᓇᐅᔭᖅᑖᖃᑦᑕᕐᓂᖏᑦ, ᑖᓐᓇᓗ 

ᐋᖅᑭᓂᐊᖅᖢᓂ ᐃᓐᓇᕐᓄᑦ 

ᑮᓇᐅᔭᖅᑑᑎᖃᖅᑎᑕᐅᓂᖏᑦ ᐱᓂᐊᕆᓪᓗᑎᒃ 

ᐊᒻᒪᓗ 

 

 $2,049,000-ᖑᓂᐊᖅᑐᑦ ᐊᖏᕐᕋᒋᔭᒻᒥᓐᓂᒃ 

ᑲᒪᒋᔭᐅᔭᕆᐊᖃᖅᑐᑦ 

ᐊᖏᕐᕋᒥᓂᐱᔾᔪᑎᒋᓪᓗᒋᑦ. 

 

ᐊᖏᖅᑕᐅᔪᒪᓂᐊᖅᖢᑕ ᕕᕗᐊᕆᒥ ᑲᑎᒪᓕᕈᑦᑕ.  

 

ᐊᒃᓱᓛᓗᒃ ᓂᕆᐅᓐᓂᖅᑕᖃᑦᑎᐊᕐᒪᑦ ᑕᕝᕙᓂ ᓄᑖᒥ 

ᐱᓕᕆᕝᕕᐅᔪᒥᒃ ᑭᓯᐊᓂ ᐊᓯᔾᔨᓗᐊᕐᔮᖅᑰᖏᑦᑐᖅ 

ᑕᕝᕙᖓᑲᐅᑎᒋ. ᑕᐃᒪᓐᓇ ᓄᑖᖑᓪᓗᑕ ᑎᒥᐅᓗᑕ 

ᐅᑎᕆᐊᕈᑎᓂᒃ ᐱᑕᖃᖃᑦᑕᓂᐊᕐᒪᑕ ᐊᒻᒪᑦᑕᐅᖅ 

ᐸᕐᓇᐃᑦᑎᐊᕋᓱᒃᖢᑕ ᑲᑎᖅᓱᕋᓱᐊᕐᓗᒋᑦ ᑖᑯᐊ 

ᐃᑲᔫᑕᐅᔪᓐᓇᖅᑐᑦ ᐱᔨᑦᑎᕋᕈᑕᐅᔪᓐᓇᖅᑐᑦ 

ᐊᒃᓱᓛᓗᒃ ᑲᔪᓯᑦᑎᐊᓂᐊᖅᑐᖅ.  

 

ᐃᓚᒌᔮᓄᑦ ᐱᔨᑦᑎᕋᕐᕕᑦ ᑖᒃᑯᐊ ᓴᓐᖏᔪᓂᒃ 

ᐱᓕᕆᖃᑎᖃᕈᒪᓂᐊᖅᑐᑦ ᐃᖅᑲᓇᐃᔭᖅᑎᓂᒃ 

ᐊᒻᒪᓗ ᑲᔪᓰᓐᓇᕈᓐᓇᖁᓪᓗᑕ ᑖᒃᑯᓂᖓ 

ᐱᓕᕆᐊᖑᖃᑦᑕᖅᓯᒪᔪᓂᒃ ᐊᕐᕌᒍᓂᒃ ᐊᓂᒍᖅᑐᓂᒃ. 

ᓂᕆᐅᑉᐳᖓ ᑲᑎᒪᔨᕋᓛᑦ 

ᐱᓕᕆᖃᑎᖃᕐᓂᐊᕆᐊᒃᓴᖅ ᐊᒻᒪᓗ ᑖᒃᑯᐊ 

ᐊᑲᐅᓯᒋᐊᕐᓗᒋᑦ ᐱᔨᑦᑎᕋᕐᓂᕆᔭᕗᑦ ᑕᐃᒃᑯᓄᖓ 

ᐊᒃᑐᖅᑕᐅᓯᒪᓗᐊᖅᑐᓄᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᓪᓗ ᓄᓇᕗᒻᒥ. 

 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᓐᓂᐊᖅᐳᖓ 

ᐊᐱᖅᑯᑎᔅᓴᖃᕈᔅᓯ ᑭᐅᔭᕆᐊᔅᓴᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᐲᑕᓴᓐ. 

ᑲᔪᓯᒃᑲᓂᓐᖏᓂᑦᑎᓐᓂ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ 

ᐃᖅᑲᓇᐃᔭᖅᑎᓐᓂᒃ ᐃᓚᖃᕈᒪᕕᑦ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ.  

3902 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐃᖅᓱᒃᑎ, ᐃᖅᑲᓇᐃᔭᖅᑎᖏᑦ 

ᐃᓯᖅᑎᑲᐃᓐᓇᓚᐅᒃᑭᑦ. ᒥᔅᑕ ᐲᑕᓴᓐ, 

ᑎᑎᕋᖅᓯᒪᓂᐊᕐᒪᑦ ᑲᑎᒪᔾᔪᑎᑦᑎᓐᓂᓗ 

ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊ ᐃᑲᔪᖅᑎᒋᓂᐊᖅᑖᒃᑭᒃ 

ᑭᒃᑰᒻᒪᖔᑎᒃ ᐅᖃᐅᑎᓚᐅᖅᑎᒍᑦ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᓕᖅᐱᓐᓃᑦᑐᖅ ᓵᓐᑎ ᑏᒪᓐ, ᑖᓐᓇ 

ᒥᓂᔅᑕ ᑐᒡᓕᕆᓚᐅᑲᑦᑕᖓ ᐃᓚᔮᕇᓄᑦ 

ᐱᔨᑦᑎᕋᓐᓂᕐᒧᑦ. ᑕᐃᕕᑦ ᑲᓛᒃ, ᑮᓇᐅᔭᓕᕆᔨᑦ 

ᑖᒃᑯᓄᖓ ᐃᓚᒌᔮᓄᑦ ᐱᔨᑦᑎᕋᖅᑎᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦᑎᓪᓗ. ᑖᒃᑯᓄᖓ ᐃᓅᓯᓕᕆᓂᕐᒧᑦ 

ᑲᑎᒪᔨᕋᓛᓄᑦ ᐃᒃᓯᕙᐅᑕᖓᑦ ᐅᖃᐅᓯᔅᓴᖃᕈᕕᑦ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᔨᑦ ᐃᓅᓯᕐᒧᑦ 

ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑲᑎᒪᔨᕋᓛᑦ 

ᕿᒥᕐᕈᓇᓚᐅᕐᒪᑕ 2013-2014-ᒥᓗ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐱᓕᕆᓂᕐᒧᑦ 

ᐸᕐᓇᒃᓯᒪᒍᑎᖏᓐᓂᒡᓗ ᐃᓚᒌᑦ 

ᐱᔨᑦᕋᐅᑕᐅᒍᑎᒋᕙᒃᑕᖏᓐᓂᑦ. 

 

2013-2014-ᓗ ᐊᐅᓚᒍᑎᖏᑦ ᐋᖅᑭᐅᒪᒍᑎᖏᓪᓗ 

ᑮᓇᐅᔭᑦ ᑖᒃᑯᓄᖓ ᐃᓚᒌᑦ ᐱᔨᑦᓯᕋᐅᑎᖏᓐᓄᑦ 

ᐱᑕᖃᕐᒪᑕ ᑮᓇᐅᔭᓂᒃ $113-ᑲᓴᖕᓂᒃ ᑲᑎᓪᓗᒋᑦ 

ᐊᒥᓱᓄᑦ ᐱᓕᕆᐊᖑᔪᓄᑦ ᐊᓯᖏᓐᓄᑦ ᒐᕙᒪᒃᑯᖏᑦ 

ᐃᖅᑲᓇᐃᔭᕐᕕᖏᓐᓄᑦ ᐱᓕᕆᐊᕆᔭᐅᓚᐅᖅᑐᓂᒃ 

ᓄᒃᑎᖅᑕᐅᓯᒪᓕᖅᖢᑎᒃ ᓄᑖᒧᑦ 

ᐃᖅᑲᓇᐃᔭᕐᕕᐅᓂᐊᓕᖅᑐᒧᑦ. 

 

ᐃᓚᒌᑦ ᐱᔨᑦᓯᕋᐅᑎᖏᓐᓄᑦ ᐃᖅᑲᓇᐃᔭᕐᕕᒃ 

ᐱᒋᐊᖅᑕᐅᓚᐅᖅᓯᒪᓪᓗᓂ ᐄᐳᕈ 1, 2013−ᒥ. 

ᑲᑎᒪᔨᕋᓛᑦ ᐃᓱᒫᓗᒍᑎᖃᓚᐅᕐᒪᑕ ᐱᔾᔪᑎᒋᓪᓗᒋᑦ 

ᓄᒃᑎᖅᑕᐅᓂᐊᕐᓂᖏᓐᓄᑦ ᐱᓕᕆᕕᒃ ᐊᑕᐅᓯᕐᒧᑦ 

ᐊᓯᖏᓐᓂᑦ ᐃᖅᑲᓇᐃᔭᕐᕕᖕᓂᑦ ᐊᒻᒪ  

ᑎᓕᐅᕈᑎᖃᖅᐳᒍᑦ ᒥᓂᔅᑕᒧᑦ ᑕᒪᒃᑯᐊ ᑕᒪᕐᒥᒃ 

ᐃᑲᔪᖅᑕᐅᓂᖃᑦᓯᐊᖁᓪᓗᒋᑦ ᑭᒃᑯᑐᐃᓐᓇᐃᑦ. 

 

ᑲᑎᒪᔨᑦ ᑎᓕᐅᕆᕗᑦ ᐃᖅᑲᓇᐃᔭᕐᕕᐅᓂᐊᖅᑐᒧᑦ 

ᐃᓚᒌᑦ ᐱᔨᑦᓯᕋᖅᑕᐅᓂᖏᓐᓄᑦ 

ᐱᓕᕆᖃᑎᖃᑦᓯᐊᖁᓪᓗᒋᑦ 

ᐃᓕᓐᓂᐊᖅᑐᓕᕆᒃᑯᓐᓂᒃ, ᐊᐅᓚᑦᓯᔩᑦ 

ᒐᕙᒪᐅᖃᑎᒌᓕᕆᔨᒃᑯᓐᓂᒡᓗ, 

ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᒡᓗ, 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒡᓗ ᐊᒻᒪᓗ ᓄᓇᕗᒥ 

ᐃᒡᓗᓕᕆᔨᒃᑯᓐᓂᒃ ᑕᒪᓐᓇ ᐱᔾᔪᑎᒋᓪᓗᒍ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ 

ᑕᐃᒪᓐᓇ ᓄᑖᖅ ᐃᖅᑲᓇᐃᔭᕐᕕᒃ ᐃᓚᒌᓂᒃ 

ᐱᔨᑦᓯᕋᐅᑕᐅᓂᐊᖅᑐᓂᒃ ᐱᓕᕆᐊᖃᕐᓂᐊᕐᒪᑕ 

ᐱᓕᕆᐊᓂᒃ ᐱᔨᑦᓯᕋᐅᑎᓂᒡᓗ ᐃᓄᓕᕆᓂᖅ 

ᐅᓗᕆᐊᓇᖏᑦᑐᒃᑯᑦ ᑲᒪᒋᔭᐅᔪᓐᓇᖁᓪᓗᒍ. 

ᓴᐳᒻᒥᔭᐅᓂᐊᕐᒪᑕ ᑕᒪᒃᑯᐊ ᐃᑲᔪᖅᑕᐅᒋᐊᖃᖅᑐᑦ 

ᐊᒻᒪᓗ ᐱᕙᓪᓕᐊᓂᖃᑦᓯᐊᖁᓪᓗᒋᑦ ᓇᖕᒥᓂᖅ 

ᐃᓅᓯᖃᑦᓯᐊᕋᓱᐊᕐᓂᕐᒧᑦ. 

 

ᑕᐃᒪᓐᓇᑦᑕᐅᖅ ᓄᑖᒧᑦ ᐱᒋᐊᕈᑕᐅᓯᒪᔪᒧᑦ, 

ᐊᑲᐃᓪᓕᐅᕈᑏᑦ ᐊᑐᓕᖅᑎᑦᑎᓂᐊᕐᓗᓂ 

ᐊᖅᑭᒋᐊᖅᓯᒪᔪᓄᑦ ᐱᔨᑦᑎᕋᕈᑏᑦ 

ᑲᔪᓯᑎᑕᐅᓂᖏᓐᓄᑦ ᓂᕆᐅᒋᔭᐅᔪᑦ. ᑭᓯᐊᓂ, 

ᐱᔾᔪᑎᒋᓪᓗᒍ ᐱᓕᕆᕕᐅᔪᖅ ᑲᒪᒋᔭᖃᕐᓂᐊᕐᒪᑦ 

ᐊᑕᐅᓯᐅᖏᑦᑐᓂᒃ ᓂᑲᓇᖅᑐᒻᒪᕆᖕᓂᒃ ᐊᒻᒪᓗ 

ᐱᒻᒪᕆᐅᓛᓂᒃ ᐱᔨᑦᑎᕋᕐᕕᐅᔪᓂᒃ, ᓲᕐᓗ ᓱᕈᓰᑦ 

ᖃᓄᐃᖏᑦᑎᐊᕆᐊᖃᕐᓂᖏᓐᓄᑦ, 

ᐊᔪᖅᓴᓗᐊᕈᓐᓃᖅᑎᑦᑎᑦᑕᐃᓕᒪᓂᕐᒧᑦ, 

ᓂᖃᐃᓲᓯᐊᖃᑦᑕᕐᓂᕐᒧᑦ ᐊᒻᒪᓗ 

ᐃᖅᑲᓇᐃᔭᕈᓐᓇᖅᓯᕙᓪᓕᐊᓂᕐᒧᓪᓗ ᐃᓚᐃᓐᓇᖏᑦ 

ᑕᐃᓪᓗᒋᑦ, ᑲᑎᒪᔩᑦ ᐅᖃᐅᓯᖃᖃᑦᑕᓚᐅᖅᑐᑦ 

ᖃᐅᔨᓴᖅᑕᐅᑦᑎᐊᕆᐊᖃᕐᓂᖏᓐᓂᒃ ᑕᒪᕐᒥᓕᒫᖅ 

ᐱᒋᐊᕐᓂᖓᓂᑦ. ᐊᑑᑎᖃᑦᑎᐊᕐᑐᒃᑯᑦ 

ᑐᓴᐅᒪᑎᑕᐅᓂᖏᑦ ᐃᓄᓕᒫᑦ ᐱᒻᒪᕆᐅᓂᐊᖅᐳᖅ 

ᑲᔪᓯᑦᑎᐊᕐᑐᒃᑯᑦ ᐊᓯᐊᓄᐊᖅᑕᐅᓂᖓᑕ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᒃᓱᕈᖅᖢᑎᒃ 

ᑎᓕᐅᕆᕗᑦ  ᒥᓂᔅᑕᒥᒃ ᐊᒻᒪᓗ 

ᐃᖅᑲᓇᐃᔭᖅᑎᖏᓐᓂᒃ ᐊᐅᓚᑦᑎᖁᓪᓗᒋᑦ 

ᐱᔨᑦᑎᕋᕐᓂᕐᒥᒃ ᐊᒻᒪᓗ ᐊᓯᐊᓄᐊᖅᑕᐅᓂᖏᑎᒍᑦ 

ᐊᔾᔨᒌᖏᑦᑐᑦ ᐱᔨᑦᑎᕋᕐᓂᕐᒨᖓᔪᑦ ᑕᒪᐃᑕ 

ᐱᓕᕆᕕᐅᔪᑦ. 

ᓱᓕᒃᑲᓐᓂᖅ, ᐱᓕᕆᖃᑕᐅᓪᓚᕆᒃᑐᑦ ᓲᕐᓗ 

ᐃᓄᓕᕆᔩᑦ, ᓂᖃᐃᓲᓯᐊᖅᑐᓕᕆᔩᑦ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔩᑦ ᐃᑲᔪᖅᑕᐅᔭᕆᐊᖃᕐᒪᑕ 

ᑕᒪᐃᓐᓂᒃ ᐊᑐᐃᓐᓇᐅᔪᑎᒍᑦ ᐊᒻᒪᓗ 

ᓇᒻᒪᑦᑎᐊᕐᑐᓂᒃ ᐱᓕᕆᔾᔪᑎᒃᓴᖃᕐᓗᑎᒃ 

ᑲᔪᓯᑎᑦᑎᔪᓐᓇᖁᓪᓗᒋᑦ ᐱᔭᒃᓴᒥᖕᓂᒃ. 

 

ᑲᑎᒪᔨᕋᓛᑦ ᓱᓕ ᑎᓕᐅᕆᕗᑦ ᒐᕙᒪᓂᒃ 

ᐊᑐᖅᑕᐅᖁᓪᓗᒋᑦ ᐃᖅᑲᓇᐃᔭᖅᑎᓂᒃ 

ᓄᓇᓕᖕᓃᑦᑐᓂᒃ ᒐᕙᒪᒃᑯᑦ 

ᑐᓴᐅᒪᖃᑦᑕᐅᑎᓕᕆᔨᖏᓐᓂᒃ ᐃᑲᔪᕈᓐᓇᖁᓪᓗᒋᑦ 

ᓄᓇᖃᕐᑐᓂᒃ ᐱᔨᑦᑎᕋᖅᑕᐅᓂᖏᑎᒍᑦ ᐊᒻᒪᓗ 

ᐃᑲᔪᖅᑐᖅᑕᐅᓂᖏᑎᒍᑦ ᓈᒻᒪᒃᑐᓂᑦ 

ᐱᓕᕆᕕᐅᔪᓂᑦ ᐊᒻᒪᓗᑦᑕᐅᖅ ᑐᓴᐅᒪᑎᑦᑎᓂᕐᒧᑦ 

ᐊᑐᐊᒐᓂᒃ ᐊᒻᒪᓗ ᐊᑐᖅᑕᐅᒐᔪᒃᑐᓂᒃ ᐊᒃᑐᐊᔪᓂᒃ 

ᐱᔨᑦᑎᕋᕐᓂᕐᒧᑦ ᑭᒃᑯᑐᐃᓐᓇᕐᓂᒃ. 

 

ᐃᒃᓯᕙᐅᑖᖅ, ᐃᓚᒌᓄᑦ ᐱᔨᑦᑎᕋᕐᕖᑦ 

ᑲᒪᒋᔭᒃᓴᖃᕐᓂᐊᕐᒪᑕ ᐊᐅᓚᑦᑎᓗᑎᒃ 

ᓂᖃᐃᓲᓯᐊᖃᑦᑕᕐᓂᐅᔪᓄᑦ ᐱᓕᕆᐊᓂᒃ, 

ᑐᕌᒐᖃᕐᑐᓂᒃ ᐃᑲᔪᕈᓐᓇᖁᓪᓗᒋᑦ ᐃᓚᒌᖑᔪᑦ 

ᐊᒻᒪᓗ ᐃᓐᓇᐃᑦ ᐃᓄᑐᐊᑦ ᐱᔭᕆᐊᖃᕐᑕᒥᖏᒃ 

ᐱᔪᓐᓇᖁᓪᓗᒋᑦ. 

 

ᑖᓐᓇ ᐱᓕᕆᐊᖅ ᑭᖑᓪᓕᖅᐹᒥᒃ ᑭᓯᐊᓂ 

ᐊᑐᖅᑕᐅᓗᓂ ᑐᕌᒐᖃᕐᒪᑦ ᐊᒻᒪᓗ ᑲᑎᒪᔩᑦ 

ᓇᓗᓇᐃᖅᓯᓯᒪᓪᓗᑎᒃ ᐃᓱᒫᓗᑎᖃᕐᖢᑎᒃ 

ᐊᖏᓕᒋᐊᖅᓯᒪᓂᖏᓐᓂᒃ ᐱᕚᓪᓕᕈᑕᐅᔭᕆᐊᓖᑦ. 

ᑲᑎᒪᔨᕋᓛᑦ ᑎᓕᐅᕆᕗᑦ ᐱᓕᕆᕕᐅᔪᓂᒃ 

ᑲᔪᓰᓇᖁᓪᓗᒋᑦ ᓄᑖᒥᒃ ᖃᕋᓴᐅᔭᒃᑯᑦ 

ᓂᖃᐃᓲᓯᐊᖃᑦᑕᕐᓂᕐᒧᑦ ᐊᐅᓚᑦᑎᔾᔪᓯᖏᓐᓂᒃ 

ᑕᒪᐃᓐᓂ ᓄᓇᕗᑦᒥ ᓄᓇᓕᐅᔪᓂ. 

  

ᐃᒃᓯᕙᐅᑖᖅ, ᐃᓚᒌᓄᑦ ᐱᔨᑦᑎᕋᕐᕖᑦ 

ᑲᒪᒋᔭᖃᕐᓂᐊᕐᒪᑕ ᐊᑕᐅᓯᐅᖏᑦᑐᓂᒃ ᐱᓕᕆᐊᓂᒃ 

ᐊᒻᒪᓗ ᐊᑐᕐᓗᑎᒃ ᐊᒃᑐᐊᔪᓂᒃ ᐃᓐᓇᕐᓄᑦ ᐊᒻᒪᓗ 

ᐃᓕᓐᓂᐊᒃᑲᓐᓂᕐᓂᐅᔪᓂᒃ, ᐃᓚᒋᓗᒋᑦ 

ᑲᔪᓯᑎᑕᐅᓂᖏᑕ ᑮᓇᐅᔭᖅᑖᕆᔭᐅᓲᑦ ᓄᓇᕗᑦᒥ 

ᐃᓕᓐᓂᐊᕆᐊᖅᓯᒪᔪᓄᑦ ᐱᓕᕆᐊᓂ. 

 

ᑲᑎᒪᔩᑦ ᓇᓗᓇᐃᖅᓯᔪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᔪᓰᓇᕐᓂᐊᖅᑐᑦ ᐱᓕᕆᐊᖃᕐᓗᑎᒃ 

ᐊᑐᐊᒐᓕᕆᓂᕐᒥᒃ ᐊᒻᒪᓗ ᑐᑭᒧᐊᖅᑎᑕᐅᓂᖓᓂᒃ 

ᑮᓇᐅᔭᖅᑖᕆᔭᐅᓲᑦ ᓄᓇᕗᑦᒥ 

ᐃᓕᓐᓂᐊᕆᐊᖅᓯᒪᔪᓄᑦ ᐱᓕᕆᐊᖑᓂᖕᓂᒃ ᐊᒻᒪᓗ 

ᐊᓯᖏᓐᓂᒃ ᐃᓐᓇᕐᓄᑦ ᐃᓕᓐᓂᐊᖅᑕᐅᔪᓐᓇᕐᑐᓂᒃ  

ᐊᒻᒪᓗ ᑲᑎᒪᔩᑦ ᐅᖃᐅᓯᖃᒃᑲᓐᓂᕐᐳᑦ 

ᑐᓴᐅᒪᑎᑦᑎᖃᑦᑕᕆᐊᖃᕐᓂᕐᒥᒃ ᐊᒻᒪᓗ ᐱᓕᕆᕖᑦ 

ᐱᓕᕆᖅᑲᑎᒌᖕᓂᖏᓐᓂᒃ. 

  

ᑲᑎᒪᔩᑦ ᓇᓗᓇᐃᖅᓯᔪᑦ ᐊᓯᔾᔨᕐᓂᐅᓛᖅᑐᑦ  

ᑮᓇᐅᔭᖅᑖᕆᔭᐅᓲᑦ ᓄᓇᕗᑦᒥ 

ᐃᓕᓐᓂᐊᕆᐊᖅᓯᒪᔪᓄᑦ ᐱᓕᕆᐊᖅ 

ᐊᓯᔾᔩᑐᐃᓐᓇᕆᐊᖃᕐᒪᑦ ᑮᓇᐅᔭᖃᖅᑎᑕᐅᕙᒃᑐᑦ 

ᐊᑐᐃᓐᓇᐅᓂᖏᓐᓂᒃ ᐃᓐᓇᕐᓄᑦ ᐃᓕᓴᕐᑐᓄᑦ 

ᐊᒻᒪᓗ ᖁᕕᐊᓱᓚᐅᖅᑐᑦ ᑐᓴᕋᒥᒃ ᐊᓯᐊᒍᑦᑕᐅᖅ 

ᑮᓇᐅᔭᖃᕐᕕᐅᔪᓐᓇᕐᑐᓂᒃ 

ᓇᓗᓇᐃᖅᓯᔪᖃᕐᐸᓪᓕᐊᖕᒪᑦ ᑕᐃᒃᑯᓄᖓ 

ᐃᓖᓂᐊᕆᐊᖅᓯᒪᔪᓄᑦ ᑮᓇᐅᔭᖅᑖᕐᕕᐅᓲᓂᑦ 

ᐱᔪᓐᓇᐃᓪᓕᓯᒪᔪᓄᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᑐᐃᒐᓗᐊᖅᑎᓪᓗᒋᑦ 

ᒐᕙᒪᒃᑯᑦ ᐊᑐᕈᒪᔭᖓᓂᒃ ᓴᖅᑭᑦᑎᔪᒪᓪᓗᑎᒃ 

“ᐊᑕᐅᓯᕐᒥᒃ ᐃᒐᓛᕐᒥᒃ” ᐊᑐᕐᓗᑎᒃ 

ᐱᔨᑦᑎᕋᕈᑕᐅᔪᒪᔪᓂᒃ, ᑲᑎᒪᔩᑦ ᑎᓕᐅᖅᓯᒋᕗᑦ 

ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᒡᓗ 

ᐃᑲᔪᖅᑐᐃᒃᑲᓐᓂᖁᓪᓗᒋᑦ ᐊᔾᔨᒋᔭᐅᖏᑦᑐᑦ ᑎᒥᐅᔪᑦ 

ᐃᓚᒋᓗᒋᑦ ᐃᓄᑐᖃᐃᑦ ᑲᑐᔾᔨᖃᑎᒌᖏᑦ, ᒪᒃᑯᒃᑐᓄᑦ 

ᐱᒋᐊᕈᑕᐅᓯᒪᔪᓄᑦ, ᐊᖑᑏᑦ ᑎᒥᖁᑎᖏᓐᓄᑦ ᐊᒻᒪᓗ 

ᐊᓯᖏᓐᓄᑦ, ᕿᓂᕐᒪᑕ ᑲᒪᒋᔭᐅᖁᔨᓪᓗᑎᒃ ᐱᔾᔪᑎᓂᒃ 

ᐊᒃᑐᐃᔪᓂᒃ ᑖᒃᑯᓂᖓ.  

 

ᐃᒃᓯᕙᐅᑖᖅ, ᑕᒃᑯᐊᑕᕝᕙ ᒪᑐᐃᕈᑎᒃᑲ ᐅᓂᒃᑳᑦ 

ᐃᓱᓕᑉᐳᑦ. ᓂᕆᐅᒃᐳᖓ ᑲᑎᒪᔨᑐᐃᓐᓇᐃᑦ 

ᐊᐱᖅᑯᑎᒃᓴᖃᕐᓂᐊᕆᐊᖏᓐᓂᒃ ᐊᒻᒪᓗ 

ᐅᖃᐅᓯᒃᓴᖃᕐᓗᑎᒃ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᑖᒃᑯᓄᖓ 

ᐃᒻᒥᒃᑰᖓᔪᓄᑦ ᐊᕕᑦᑐᖅᓯᒪᔪᖏᓐᓄᐊᓚᐅᓐᖏᓂᑦᑎᓐᓂ 

ᒫᓐᓇ ᐱᒋᐊᖅᑎᑦᑎᔾᔪᑕᐅᔪᓄᑦ ᐅᓂᒃᑲᐅᓯᐅᔪᓄᑦ 

ᑕᕝᕗᖓᓘᓐᓃᑦ ᐅᖃᐅᓯᒃᓴᑐᐃᓐᓇᕐᓂᑦ ᐱᑕᖃᖅᐹ? 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ ᑐᓐᖓᓱᒋᑦᓯ. ᒪᑉᐱᒐᖓᓂ 2, 

ᓇᓗᓇᐃᒃᑯᓯᕐᓂ ᐊᐃᑉᐸᖓᓃᑦᑐᖅ, ᐅᖃᐅᑕᐅᔪᖅ 

ᐃᓕᓐᓂᐊᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᓯᐊᖑᖃᑦᑕᖅᑐᑦ 

ᑐᑭᓯᐊᓂᒍᓐᓇᓗᐊᓐᖏᓐᓇᒃᑯ. ᐃᓕᓐᓂᐊᖅᑐᓕᕆᔨᒃᑯᑦ 

ᑐᑭᒧᐊᖅᑎᑦᑎᔨᐅᓚᖓᓪᓗᓂ 

ᑐᑭᒧᐊᕈᑎᒃᓴᖏᓐᓂᓪᓗ ᐋᖅᑭᑦᑎᔨᐅᓂᐊᖅᑎᓪᓗᒍ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒌᓄᑦ ᐱᔨᑦᓯᖅᑎᒃᑯᓐᓅᖅᑕᐅᓯᒪᓂᖓ 

ᐊᐱᖅᑯᑎᔅᓴᖃᕐᕕᒋᓚᖓᒐᒃᑯ ᒪᑉᐱᖅᑐᒐᐃᑦ 

ᐃᒻᒥᒃᑯᐊᖅᑎᖅᓯᒪᔪᓅᕈᑦᑕ. ᐅᔾᔨᕆᔭᐅᑐᐃᓐᓇᖅᑐᒍ 

ᑐᑭᓯᑦᑎᐊᒃᑲᓐᓂᕈᒪᓚᖓᒐᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐸᕐᓇᒃᓯᒪᕙᒌᕐᓂᐊᖅᐳᓯ ᑖᔅᓱᒧᖓ 

ᐊᐱᖅᓱᖅᑕᐅᓂᐊᕋᔅᓯ. ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ ᑕᕝᕙᓃᑦᑐᓐᓇᕐᒪᑕ 

ᑲᑎᒪᑐᐃᓐᓇᖅᑎᓪᓗᒋᑦ. ᐃᖅᑲᐃᓯᔭᐅᖃᑦᑕᕋᑦᑕ 

ᑲᓇᑕᒥ ᑕᒻᒪᖅᓯᒪᓐᖏᑐᖅᓯᐅᖅᑎ ᐊᖓᔪᖅᑳᖓᓐᓂᑦ 

ᓱᓕᕆᔭᕆᐊᖃᕐᒪᖔᑦᑕ. ᐃᓱᒪᒋᑐᐃᓐᓇᕋᓗᐊᖅᑕᕋ, 

ᑭᓯᐊᓂ ᓇᓗᓇᐃᖅᓯᔭᕆᐊᖃᖅᑰᖅᐳᒍᑦ 

ᐱᒻᒪᕆᐊᓘᒻᒪᑕ. ᑲᒪᒋᓇᓱᒋᐊᖃᖅᑐᑎᒍᑦ, 

ᐊᐅᓚᔾᔭᐅᑎᔅᓴᒥᑦ, ᐱᖃᑐᐊᕌᖓᑦᑕ. 

 

ᓴᖅᑭᑕᐅᓯᒪᔪᖅ ᑎᑎᕋᖅᑕᐅᓯᒪᔪᑦ ᒪᓕᑦᑐᒋᑦ 

ᑲᓇᑕᒥᐅᑉ ᑕᒻᒪᖅᓯᒪᓐᖏᑦᑐᖅᓯᐅᖅᑎᐅᑉ 

ᐅᓂᒃᑳᖏᓐᓂᑦ, 21-3(3), ᓴᖅᑭᑕᐅᓚᐅᖅᓯᒪᔪᑦ, 

ᒫᔅᓯ 8, 2011-ᒥ, ᒪᑉᐱᒐᖓᓂ 2-ᖓᓃᒻᒪᑦ. 

ᑕᒻᒪᖅᓯᒪᓐᖏᑦᑐᖅᓯᐅᖅᑎᐅᑉ ᐊᖓᔪᖅᑳᖓᑦᑕ 

ᐅᓂᒃᑳᖏᓐᓂᑦ ᐅᖃᖅᓯᒪᒻᒪᑕ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓈᒪᓐᖏᓗᐊᕐᒪᑕ 

ᑲᒪᒋᔭᕆᐊᖃᖅᑕᖏᓐᓂᒃ ᓄᓇᕗᒻᒥᐅᓂᑦ 

ᑲᒪᔭᕆᐊᖃᖅᑎᓪᓗᒋᑦ ᐃᓚᒌᓂᓪᓗ ᓄᑖᖑᓂᐊᖅᑐᖅ 

ᐱᓕᕆᕕᐅᔪᖅ ᐃᓚᒌᔮᓄᑦ ᐱᔨᑦᑎᕋᕐᕖᑦ ᑕᐃᑲᓃᒻᒪᑦ 

ᓇᐅᔮᓂ ᐊᒻᒪᓗ ᑰᒑᕐᔪᒻᒥᐅᓄᑦ 

ᒪᓕᒐᓕᐅᖅᑎᐅᓪᓗᖓ ᑐᓐᖓᓱᑦᑎᑦᑎᐊᖅᐸᕋ 

ᐊᒃᓱᒻᒪᕆᐊᓗᒃ. 

 

ᐱᔭᒃᓴᖃᖅᑎᑕᐅᒐᑦᑕ ᑕᒪᕐᒥᓕᒫᑦᑎᐊᖅ 

ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᑦ 

ᐃᓅᔭᕆᐊᖃᕐᒪᑕ ᐊᖏᕐᕋᒥᓐᓂᒃ 

ᐊᑦᑕᕐᓇᖏᑦᑎᐊᖅᑐᒦᓪᓗᑎᒃ ᐃᓚᕗᐃᔮᕐᓗᑎᒃ 

ᐊᒻᒪᓗ ᓄᓇᓕᒻᒥᓂᒃ ᐅᐱᒋᔭᖃᕐᓗᑎᒃ. 

ᓄᑖᖑᓂᐊᖅᑐᒥᑦ ᐱᓕᕆᕕᐅᔪᒥᑦ 

ᑭᒡᒐᖅᑐᐃᔭᕆᐊᖃᕐᓂᐊᕐᒪᑕ ᐱᔭᐅᔭᕆᐊᓕᓐᓂᑦ 

ᐊᑦᑐᖅᑕᐅᑐᐃᓐᓇᕆᐊᓕᓐᓂᑦ. 

ᑲᒪᒋᔭᐅᓂᐊᕋᓗᐊᖅᖢᓂ ᑕᕝᕘᓇ. 

 

ᑭᓯᐊᓂ ᐃᒪᓐᓇᐅᔭᕆᐊᖃᕐᓂᐊᕋᑦᑕ ᑲᓇᑕᒥ 

ᑕᒻᒪᖅᓯᒪᓐᖏᑦᑐᖅᓯᐅᑦᑎᐅᑉ ᐅᓂᒃᑳᖏᑦ  

ᐅᖃᖅᓯᒪᓚᐅᕐᒪᑕ. ᐊᑐᕆᐊᖃᑦᑕᖏᓐᓂ 

ᐱᔭᕆᐊᖃᕋᑦᑕ ᐃᓄᓕᕆᔨᓂᒃ ᐃᓛᒃᑯᑦᑎᐊᖅ 

ᓄᓇᕗᒻᒥᐅᓂᒃ ᓄᓇᖃᖅᑐᓂᒃ ᐊᒻᒪᑦᑕᐅᖅ ᑖᒃᑯᐊ 

ᐱᓕᕆᕕᐅᔪᑦ ᑖᒃᑯᓂᖓ ᑲᒪᒋᔭᖃᕐᓂᐊᕈᑎᑦ, ᓱᕈᓯᑦ 

ᐱᔭᕆᐊᖃᖅᑕᖏᓐᓂᒃ, ᒪᒃᑯᑦᑐᐃᑦ ᐊᒻᒪᓗ 

ᐃᓚᖏᓐᓂᒃ ᐱᑕᖃᖅᑎᑦᑎᔭᕆᐊᖃᕐᓂᐊᕋᑦᑕ 

ᑖᒃᑯᓂᖓ ᐊᑐᕈᓐᓇᖅᑕᒃᑎᓐᓂᒃ, ᓄᓇᓕᐅᔪᑦ 

ᐱᕙᓪᓕᐊᒐᓗᐊᕐᒪᖔᑕ. ᑖᒃᑯᐊ 

ᓂᓪᓕᐅᑎᒋᔪᒪᑲᐃᓐᓇᑕᒃᑲ ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᕐᒥᔅᑕ ᓂᓐᖓᖅ. 

ᐅᖃᐅᓯᒃᓴᑐᐃᓐᓇᐃᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᒃᑯᓄᖓ ᒥᓂᔅᑕᐅᑉ ᐅᓂᒃᑳᕆᕋᑖᖅᑕᖏᓐᓂ 

ᐊᐃᑉᐸᕆᔭᖓᓂᒃ ᒥᔅᑕ ᓂᓐᖓᖅ ᐅᖃᖅᑲᐅᖕᒪᑦ, 

ᑕᐃᒃᑯᐊ ᐊᒃᑐᖅᑕᐅᑐᐃᓐᓇᕆᐊᓕᑦ. ᐊᒻᒪᒃᑕᐅᖅ 

ᑭᖑᓂᖓᓂ ᐅᖃᖅᓯᒪᓪᓗᓂ ᐃᒃᓯᕙᐅᑕᖅ, ᑖᒃᑯᐊ 

ᑐᓐᖓᒋᔭᐅᓂᐊᖅᑐᑦ ᐃᑲᔪᖅᑕᐅᒍᓐᓇᕐᓗᑎᒃ ᐃᒻᒥᓂᒃ 

ᒪᑭᒪᔪᓐᓇᖏᑦᑐᓄᑦ ᐊᒻᒪ ᑖᓐᓇ ᐱᖓᔪᓐᖓᓐᓂᒃ 

ᐅᖃᖅᓯᒪᖕᒪᑦ, ᑖᓐᓇ ᐱᖓᔪᓐᖓᑦ ᐅᖃᖅᓯᒪᖕᒪᑦ 

ᓲᕐᓗᖃᐃ ᑕᒪᕐᒥᓕᒫᑦᑎᐊᖅ ᑕᐃᒃᑯᐊ ᐅᕙᓂ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐃᓚᒌᖑᔪᑦ 

ᖃᓄᐃᓐᖏᑦᓯᐊᕋᓱᐊᖁᓪᓗᒋᑦ. ᐃᒻᒥᓂᒃ 

ᒪᑭᒪᔪᓐᓇᑦᑎᐊᖁᓪᓗᒋᑦ. 

 

ᑖᓐᓇᖃᐃ ᐃᒪᓐᓇᐃᓕᖓᔭᕆᐊᖃᖅᑰᕐᒥᔪᖅ ᑖᓐᓇ 

ᖃᐅᔨᒪᔭᐅᑦᑎᐊᕐᒪᑦ, ᑖᓐᓇ ᒥᓂᔅᑕ ᐅᔾᔨᕈᓱᒻᒪᑦ 

ᑖᒃᑯᐊ ᓂᑲᓄᓛᖑᔪᑦ ᑖᒃᑯᐊ ᐱᓕᕆᕝᕕᐅᔪᓂ ᑖᓐᓇ 

ᑭᒃᑯᑐᐃᓐᓇᐃᑦ ᐃᓅᓯᖏᖕᓂᒃ ᐊᒃᑐᐃᓲᖑᖕᒪᑦ 

ᐊᒻᒪᒃᑕᐅᖅ ᓇᓗᓇᓐᖏᑦᑎᐊᖅᑐᓂ ᐅᖃᖅᓯᒪᖕᒪᑕ. 

ᐊᑲᐅᑦᑎᐊᑐᒃᑯᑦ ᐸᕐᓇᐃᖃᑦᑕᕐᓂᐊᕐᒪᑕ ᓯᕗᓂᒃᓴᒧᑦ  

ᐱᓕᕆᐊᓂᒃ ᐱᔨᑦᑎᕋᕐᓂᒡᓗ ᐊᒻᒪᓗ 

ᓇᓗᓇᐃᖅᓯᔪᒪᑐᐃᓐᓇᖅᑐᖓ ᐊᒻᒪᓗ 

ᐱᔭᐅᖃᕆᐊᖃᕐᒪᑦ ᑕᒪᒃᑯᓂᖓ ᐱᔪᓐᓇᑦᑎᐊᖅᑐᓂᒃ 

ᐃᓄᓕᕆᔨᑖᕆᐊᖃᕐᒪᑦ ᐊᒻᒪᓗ ᐊᑕᐅᓯᐅᖏᑦᑐᒥᒃ 

ᐅᖃᐅᓯᖃᕈᓐᓇᕐᓗᑎᒃ ᐊᒻᒪᒃᑕᐅᖅ ᑕᐃᒃᑯᐊ 

ᐳᖅᑐᔪᐊᓘᖕᒪᑕ ᐃᓛᒃ ᐅᓄᖅᑐᒻᒪᕆᐅᖕᒪᑕ ᑕᐃᒃᑯᐊ 

ᑎᒍᔭᐅᓯᒪᖃᑦᑕᖅᑐᑦ ᑲᓇᑕᓕᒫᒥ ᑖᒃᑯᐊ 

ᐃᖅᑲᓇᐃᔮᒃᓴᐃᒃ ᐅᓄᕐᓂᖏᑦ ᐊᒻᒪᑦᑕᐅᖅ 

ᑲᔪᓰᓐᓇᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᐊᒻᒪᖃᐃ ᑖᒃᑯᐊ 

ᐊᖑᑏᑦᑕᐅᖅ ᐃᓄᓕᕆᔨᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᒪᑕ ᑖᒃᑯᓂᖓ 

ᐊᒃᑐᐃᖃᑦᑕᖅᑐᓂᒃ ᓄᓇᓕᖕᓂᒃ ᐊᔾᔨᒌᓐᖏᑦᑐᓂᒃ, 

ᑖᒃᑯᐊ ᐅᖃᐅᓯᒃᓴᑐᐃᓐᓇᐃᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᐅᖃᐅᓯᒃᓴᑐᐃᓐᓇᐃᑦ ᑖᑦᓱᒧᖓ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ. ᑐᓐᖓᓱᒋᑦᓯ ᒥᓂᔅᑕ ᐲᑕᓴᓐ 

ᐃᖅᑲᓇᐃᔭᖅᑏᓪᓗ ᒥᔅᑕ ᑰᓚᑦ ᐊᒻᒪ ᒥᔅ ᑏᒪᓐ. 

ᑕᑯᕈᓘᔭᖃᑦᑕᖅᓯᔭᒐᒃᑭᑦ ᑖᒃᑯᐊ 

ᓄᑖᒧᐊᕋᓱᒃᑐᐊᓘᓕᕐᓂᕐᒥᖕᒪᑕᐃᓛᒃ. 

 

ᐃᒃᓯᕙᐅᑕᖅ, ᑖᓐᓇᖅ ᓄᑖᖅ ᐃᓚᔮᕇᓄᒃ ᑐᕌᖓᔪᖅ 

ᐱᓕᕆᕝᕕᐅᓂᐊᖅᑐᖅ ᓴᖅᑭᑕᐅᓂᐊᓕᓵᖅᑎᓪᓗᒍ 

ᓲᖃᐃᒻᒪ ᓇᓗᓇᖅᑰᔨᖏᖕᒪᑕ. ᐃᓛᑎᒍᑦ 

ᐊᕐᕌᒍᓕᒫᖅ ᐃᖏᕐᕋᓕᕋᓗᐊᖅᐸᑦ 

ᖃᐅᔨᓴᕐᕕᖃᕈᓐᓇᔾᔮᖏᓐᓇᑦᑕ ᓂᕈᐊᕐᓇᐅᓂᐊᖅᑐᖅ 

ᐱᔾᔪᑎᒋᓪᓗᒍ. 

 

ᑖᓐᓇ ᓲᖃᐃᖕᒪᑦ ᓯᕗᓂᒃᓴᑦᑎᖕᓄᑦ ᑖᓐᓇ 

ᐸᕐᓇᐅᑎᑦᑎᐊᕙᒃ. ᐊᒻᒪᓗ ᖃᓄᖅ ᐃᓄᐃᑦ 

ᓂᕈᐊᖅᑎᒋᓯᒪᔭᕗᓪᓕ ᑕᐃᒃᑯᐊ ᐃᓱᒪᒋᒋᐊᔭᒃᑲᒃᑭᑦ 

ᑕᐃᒃᑯᐊ ᓇᓗᒋᔭᖃᕐᒪᑕ ᐱᔪᒪᔭᖏᓐᓂᒃ ᑖᒃᑯᓄᖓ 

ᒐᕙᒪᒃᑯᓐᓄᑦ ᐋᖅᑭᒃᓱᐃᕙᓪᓕᐊᓂᐊᕐᓂᕐᒧᑦ 

ᑕᐃᒪᓐᓇᐃᑦᑐᒥᒃ ᑎᓕᔭᐅᓯᒪᓂᕋ ᐱᔾᔪᑎᒋᕝᓗᒍᑦ. 

ᑕᐃᒪ ᑖᓐᓇ ᐅᖃᐅᓯᐅᒐᔪᖕᓂᖅᐹᖑᖃᑕᐅᖕᒪᑦ ᐊᒻᒪᓗ 

ᓂᕆᐅᒃᑲᓗᐊᕆᕗᖓᑦᑕᐅᖅ ᓲᖃᐃᒻᒪ ᒫᓐᓇ 

ᐊᑲᐃᓪᓕᐅᕈᑎᖃᓪᓚᕆᖅᑰᔨᒋᒐᒃᑯ ᑕᕝᕙᓂ ᒐᕙᒪᒃᑯᑦ. 

ᓱᓇᑐᐃᓐᓇᐃᑦ ᐊᑐᐊᒐᖏᑦ ᐱᓂᐊᕐᓂᕆᔭᖏᑦ 

ᑕᑉᐹᖓᑦ ᖁᓛᓂ ᐊᒻᒧᑦ ᐃᓄᖕᓄᑦ ᑐᓂᔭᐅᖃᑦᑕᕐᒪᑕ,  

ᓲᕐᓗ ᐃᒪᓐᓇᐃᓕᐅᕆᐊᖃᖅᐳᓯ ᐃᓄᐃᑦ 

ᐅᖃᐅᔾᔭᐅᓪᓗᑎᒃ ᐃᒪᓐᓇᐃᓕᐅᓐᖏᑐᐊᕈᔅᓯ ᑕᐃᒪ 

ᓄᑕᖅᑲᓯ ᐊᖅᓵᖅᑕᐅᓂᐊᖅᐳᑦ ᒪᑯᓂᖓᕈᔪᒃ. 

 

ᐃᓄᖕᓃᖔᕆᐊᖃᕐᒪᑕ ᑕᒪᒃᑯᐊ ᐃᓄᐃᑦ ᐱᔪᒪᔭᖏᑦ, 

ᐃᓚᔮᕇᑦ ᐱᔪᒪᔭᖏᑦ ᑖᒃᑯᓂᖓ ᓈᓚᒐᓱᒋᖓᖃᕋᑦᑕ 

ᐊᒻᒪᓗ ᓈᓚᒡᓗᑎᒍᑦ ᐱᔪᒪᓂᕆᔭᖏᑦ ᑕᐃᒃᑯᐊ 

ᒪᓕᒐᕐᓄᓪᓗ ᐊᑐᐊᒐᕐᓄᓪᓗ ᐃᓕᓇᓱᒋᐊᖃᕋᑦᑎᒍ. 

ᒫᓐᓇᒧᑦ ᑎᑭᒃᖢᒍ ᑕᐃᒪᓐᓇ ᐊᔪᖅᑎᑕᐅᓪᓚᕆᒃᑲᑦᑕ. 

ᑖᓐᓇ ᐊᓯᔾᔨᖁᓐᓇᐅᒐᓗᐊᖅ ᑖᓐᓇ ᓄᑖᖅ 

ᐃᓚᔮᕇᖕᓄᑦ ᐱᓕᕆᕝᕕᐅᓂᐊᓕᖅᑎᓪᓗᒍ. 

 

ᐊᒻᒪ ᐃᒃᓯᕙᐅᑕᖅ ᑕᕝᕙᓂᑦᑕᐅᖅ 

ᐊᐱᖅᑯᑎᒃᓴᐅᓇᔭᕐᒥᔪᖅ ᑖᒃᑯᐊ ᐃᓄᓕᕆᓂᕐᒧᑦ 

ᐃᓚᔮᕇᓄᑦ ᑐᕌᖓᔪᒥᒃ ᐱᓕᕆᓂᐊᖅᑎᓪᓗᒋᑦ ᓲᖅ 

ᐃᓄᓪᓚᑦᑖᓂᒃ ᐃᓄᓕᕆᔨᑖᕈᒪᖏᓚᒍᑦ? 

ᒪᓕᒐᖏᓐᓄᖃᐃ ᐊᑲᐃᓪᓕᐅᕈᑎᑕᓕᐊᓘᖕᒪᑦ ᑭᓯᐊᓂ 

ᑕᐃᒪᓐᓇ ᐊᔪᖅᑕᐅᔪᒥᒃ 

ᐃᓄᖅᓴᖅᑎᑕᐅᓇᓱᖏᒃᑲᓗᐊᖅᐱᑕ ᒐᕙᒪᒃᑯᓐᓂᑦ 

ᑕᒪᒃᑯᓂᖓ ᐱᓕᕆᐊᕆᔪᒪᔭᑦᑎᓐᓂᒃ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖏᓐᓂᒃ? ᑖᓐᓇ 

ᐃᒪᓐᓇᒻᒪᕆᖏᓛᒃ ᓱᖁᑎᒋᔭᖃᑦᑕᖏᓐᓂᑰᖕᒪᑦ 

ᒫᓐᓇᒧᑦ ᑎᑭᒃᖢᒍ. ᑕᐃᒪᐃᑦᑑᓂᖓᓄᑦ ᑕᒪᒃᑯᐊ 

ᓂᕆᐅᒋᔭᖃᑦᑎᐊᖅᐳᖓ ᓂᕆᐅᒐᓱᖕᓂᐊᖅᐳᒍᓪᓗ 

ᐅᕙᖓᐃᓛᒃ ᑕᒪᒃᑯᐊ ᐊᑐᐊᒐᐃᑦ ᒪᓕᒐᐃᓪᓗ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖓᓂᒃ ᑐᓐᖓᕕᒃᑖᕆᐊᓕᑦ. 

 

ᐊᒻᒪ ᑖᒃᑯᐊ ᐃᓄᓕᕆᔨᑦ ᐃᓚᖏᑦ 

ᐃᖅᑲᖅᑐᖅᑕᐅᕌᓂᒃᓯᒪᓂᑰᔪᕕᓂᕐᓄᑦ ᓲᕐᓗ 

ᓇᐅᑦᑎᖅᓱᖅᑎᐅᖕᒪᑕ ᑎᒍᔭᐅᖅᑲᔪᒥᓂᓕᕆᔩᑦ. ᑖᓐᓇ 

ᐃᓱᒪᒋᔭᐅᔭᕆᐊᖃᒃᑲᓐᓂᖅᑐᖅ 

ᑕᕝᕙᓃᑦᑐᒃᓴᐅᒐᓗᐊᕐᒪᖔᑦ 

ᑕᕝᕙᓃᑦᑐᒃᓴᐅᔪᕕᓂᐅᓐᓂᖅᐸᑦ ᐊᒻᒪ 

ᐃᓱᒪᒋᔭᐅᔭᕆᐊᖃᕋᔭᕐᒪᑦ ᑕᐃᓐᓇ ᐃᓚᔮᕇᓄᑦ 

ᐊᑲᐃᓪᓕᐅᕈᑎ ᐋᖅᑭᒃᐹᓪᓕᕈᑕᐅᓇᔭᖅᑐᖅ ᒪᓕᒐᖅ 

ᖃᓪᓗᓈᑐᑦ ᑕᐃᔭᐅᖃᑦᑕᖅᑐᑦ ᐃᓚᒌᓂᑦ 

ᐱᓂᕐᓗᒃᑕᐅᔪᓂᑦ ᓄᖅᑲᑎᑦᑎᓂᕐᒧᑦ ᒪᓕᒐᖅ. ᑕᐃᖕᓇ 

ᐱᕐᔪᐊᒻᒪᕆᐅᖕᒪᑦ ᐋᖅᑭᒃᓯᔾᔪᑕᐅᓇᓱᒃᐸᒃᖢᓂᓗ 

ᐃᓚᔮᕇᓄᑦ. ᖃᓄᐃᒻᒪᑦ ᑖᒃᑯᓇᓂ 

ᐃᓱᒪᒋᔭᐅᖏᑦᑐᕕᓂᐅᔭᕆᐊᒃᓴᖓᓂᒃ ᑖᓐᓇ 

ᐃᓱᒫᓘᑎᒋᓂᐊᖅᑕᕋ ᐊᒻᒪᓗ 

ᐊᐱᖅᑯᑎᒃᓴᕆᓂᐊᖅᑕᕋᓘᓐᓃᑦ ᐊᒡᓛᑦ ᓇᐅᒃᑯᑦ 

ᐊᑲᐃᓪᓕᐅᕈᑎᑕᖃᖅᐸ ᑖᒃᑯᓇᖓᑦ 

ᑲᒪᒋᔭᐅᔪᓐᓇᐅᑎᒃᓴᖓᓂᒃ ᐃᓚᔮᕇᓄᑦ ᑖᓐᓇ 

ᐃᓚᒌᓂᑦ ᐱᓂᕐᓗᒃᑕᐅᔪᓂᑦ ᓄᖅᑲᑎᑦᑎᓂᕐᒧᑦ ᒪᓕᒐᖅ? 

ᖃᓄᐃᒻᒪᑦ ᑖᒃᑯᓇᖓᑦ ᐱᔭᐅᓯᒪᖏᓚᖅ? 

ᑖᒃᑯᓇᖓᓗ ᐃᖅᑲᖅᑐᐃᔨᓕᕆᔨᒃᑯᓐᓂ 

ᑎᒍᒥᐊᖅᑕᐅᑎᓪᓗᒍ ᑖᓐᓇ ᐃᑲᔪᖅᐸ? 

ᐃᑲᔫᑎᖃᓪᓚᕆᒃᑲᓱᐊᖅᐸ ᑖᒃᑯᓄᖓ ᐃᓚᔮᕇᓄᑦ 

ᑐᕌᖓᒐᓱᐊᖅᑐᓄᑦ. 

 

ᒪᑐᐃᕈᑎᒃᓴᑐᐃᓐᓇᐃᑦ ᐅᖃᐅᓯᒃᑲ ᐃᒃᓯᕙᐅᑕᖅ. 

ᑕᕝᕗᖓ ᐃᓱᓕᐊᓪᓚᓚᐅᕐᓂᐊᕋᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐸᕐᓇᒃᓯᒪᓂᐊᖅᑐᒃᓴᐅᕗᑦ ᐊᐱᖅᓱᕐᓂᐊᕐᓂᕐᓄᑦ. 

ᑖᔅᓱᒧᖓ ᐅᖃᐅᓯᒃᓴᑐᐃᓐᓇᕐᓄᑦ ᓱᓕ ᐱᑕᖃᖅᐸ? 

ᐱᒋᐊᖅᐸᓪᓕᐊᑎᓪᓗᑕ ᑖᔅᓱᒧᖓ ᐱᑕᖃᕈᓐᓃᖅᐸᑦ. 

ᑕᕝᕗᖓ ᐃᒻᒥᑰᖓᔪᓄᐊᖅᐸᓪᓕᐊᑎᓪᓗᑕ 

ᐅᖃᖅᐸᒌᓚᐅᑲᒡᓚᖓᐃᑦ ᑖᒃᑯᐊ ᒪᒃᐱᖅᑐᕋᖏᑦ 

ᐃᓄᒃᑎᑑᖓᔪᓂᒃ ᐱᓯᒪᔪᖃᕐᓂᕈᔅᓯ ᐃᓄᒃᑎᑑᖓᔪᑦ 

ᐊᑐᔾᔮᖏᓐᓇᒃᑭᑦ ᓈᓴᐅᑎᖏᑦ ᑕᒻᒪᖅᑕᖅᓯᒪᐅᕐᒪᑕ. 

ᖃᓪᓗᓈᑎᑑᖓᔪᑦ ᐊᑐᕐᓂᐊᕋᒃᑭᑦ. 

 

ᐅᕙᓂ ᐱᒋᐊᕈᑎᖃᓯᕗᒍᑦ ᑕᕝᕙᓂ ᐃᓗᐊᓂ 

ᒪᑉᐱᖅᑐᒐᖓ D-4, ᐃᓚᒌᖕᓂᓕᕆᔨᒃᑯᑦ 

ᐱᓕᕆᕝᕕᐅᑉ ᓇᐃᓈᕈᑎᖓ ᑮᓇᐅᔭᓕᕆᔨᑦ 

ᐊᐅᓚᑦᑎᔨᖏᑦ ᑲᑎᒃᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᒃᓴᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ 

ᐊᐱᕆᐊᓪᓚᓚᐅᕐᓚᒍ ᓯᕗᓕᖅᐹᒥᒃ ᑖᒃᑯᐊ ᓄᑖᑦ 

ᐱᔭᐅᓇᓱᐊᕐᒪᑕ. ᐃᒻᒪᖃ 170 PY’s-ᖑᖂᖅᑐᓄᑯᐊ 

170-ᓂᒃ ᐃᖅᑲᓇᐃᔭᖅᑎᖃᕐᕕᒃᓴᐅᖂᔨᓪᓗᓂ. ᐊᒻᒪ 

ᑖᒃᑯᐊ ᑲᑎᖅᓱᖅᑕᐅᑯᓘᔭᕐᒪᑕ ᐱᓕᕆᕝᕕᐅᔪᑦ 

ᑕᒪᒃᑯᓇᖓᑦ ᓇᓗᓇᐃᖅᑕᐅᖃᐅᓪᓗᑎᒃ. 

 

ᑖᒃᑯᓇᓂ ᒥᓂᔅᑕ ᒪᑐᐃᕈᑎᖏᓐᓂᒃ. 

ᐃᖅᑲᓇᐃᔮᒃᓴᓂᖃᐃ ᓇᑲᑎᕆᔭᕆᐊᖃᓚᐅᖅᐳᑦ 

ᑖᓐᓇ ᓄᑖᖅ ᓴᖅᑭᑕᐅᓇᓱᓕᖅᑎᓪᓗᒍ ᐅᕝᕙᓘᓐᓃᑦ 

ᐃᓚᔭᕆᐊᖃᓚᐅᖅᐸᑦ ᐃᖅᑲᓇᐃᔭᖅᑎᒃᑲᓐᓂᕐᓂ 

ᐅᕝᕙᓘᓐᓃᑦ ᐃᓚᓐᖓᐃᔭᕆᐊᖃᓚᐅᖅᐸᑦ 

ᐃᖅᑲᓇᐃᔭᖅᑎᒃᑯᓐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒪᓐᓇᐃᓕᖓᓚᐅᕐᒪᑦ ᑖᒃᑯᐊ 

ᓅᑐᐃᓐᓇᓚᐅᖅᓯᒪᔭᕗᑦ ᐃᖅᑲᓇᐃᔮᖑᕙᓚᐅᖅᑐᑦ 

ᑕᕝᕗᖓ ᓄᑖᖑᓂᐊᖅᑐᒧᑦ ᐱᓕᕆᕕᖕᒧᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓛᒃ ᐅᐊᑦᑎᐊᖅ 

ᐅᖃᐅᓯᕆᔭᓐᓂ ᒪᑐᐃᕈᑎᒋᔭᓐᓂ ᑕᕝᕙᓂ 

ᐅᖃᖅᑲᐅᒐᒪ ᐃᓛᑎᒍᑦ ᑖᓐᓇ ᐊᕐᕌᒍᓕᒫᕐᒧᑦ 

ᐃᖏᕐᕋᓕᖅᑎᓪᓗᒍ ᑕᑯᔾᔮᖂᖏᓐᓇᑦᑎᒍᑦ ᐅᑭᐊᒃᓵᖅ 

ᓂᕈᐊᕐᓇᐅᓂᐊᕐᓂᖓ ᐱᔾᔪᑎᒋᓪᓗᒍ. ᑕᐃᒪᖃᐃ 

ᐃᒃᓯᕙᐅᑕᖅ, ᓲᖃᐃᒻᒪᑦ ᓄᑖᖑᒻᒪᑦ 

ᐊᑲᐃᓪᓕᐅᕈᑎᑕᖃᒐᓛᓐᓂᐊᖅᑐᖅ 

ᓇᓗᓇᖅᑰᔨᖏᒻᒪᑦ. ᑖᒃᑯᐊ ᐊᑲᐃᓪᓕᐅᕈᑎᒥᒃ 

ᓇᓂᓯᔪᕕᓂᐅᓐᓂᖅᐸᑕ ᓂᕆᐅᑉᐸᑦ 2013-2014 

ᐊᑐᓕᖅᐸᑦ 

ᐋᖅᑭᒋᐊᒃᑲᓐᓂᑐᐃᓐᓇᕆᐊᖃᕆᐊᔅᓴᖏᓐᓂᒃ ᑖᒃᑯᐊ 

ᐊᑲᐃᓪᓕᐅᕈᑎᓂᒃ ᖃᐅᔨᒪᓕᕈᑎᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ ᑕᐃᒪᓐᓇ ᐅᖃᓚᐅᕋᒪ 

ᑖᒃᑯᓇᓂ ᐅᖃᐅᓯᔅᓴᑦᑎᓐᓂ ᑖᓐᓇ ᓄᑖᖑᔪᖅ 

ᐱᓕᕆᐊᖅ ᐱᒋᐊᕐᓂᐊᕐᒪᑦ ᐊᐃᐳᕈ 1, 2013-ᒥ. 

ᑖᒃᑯᓂᖓ ᐃᓚᐅᓐᖏᓗᐊᕈᑎᓂᒃ ᐅᓐᓄᐊᖏᓐᓇᖅ 

ᐋᖅᑭᓯᔾᔮᖏᑦᑐᑦ ᑭᓯᐊᓂ ᐱᕕᔅᓴᐅᓂᐊᕐᒪᑦ ᑖᓐᓇ 

ᓄᑖᖑᔪᖅ ᐃᖅᑲᓇᐃᔭᖅᑎᖏᑦ ᑖᒃᑯᓂᖓ 

ᑲᔪᓯᑎᑎᑕᐅᑦᑎᐊᕈᓐᓇᕐᒪᖔᑕ ᐱᔨᑦᑎᕋᕐᓂᖏᑦ 

ᐊᒻᒪᓗ ᓂᕆᐅᑉᐳᖓ, ᐄ, ᐱᔾᔪᑎᑕᖃᖃᑦᑕᓂᐊᖅᑐᖅ. 

ᑕᐃᒪᓐᓇ ᑕᐃᒪᓐᓇᐃᖏᓐᓇᐅᔭᑦᑐᑦ ᒐᕙᒪᒃᑯᓐᓂ 

ᐊᑭᐅᓯᕚᓪᓕᕈᑎᔅᓴᒥᒃ ᕿᓂᓲᖑᒐᑦᑕ 

ᐃᓚᐅᓐᖏᓕᐅᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑕᕝᕙᓃᒃᑲᑦᑕ ᐃᓚᒌᓐᓂᓕᕆᔨᒃᑯᑦ. ᐱᓕᕆᕝᕕᐅᑉ 

ᓇᐅᓈᕈᑎᖓ ᑮᓇᐅᔭᓕᕆᔨᑦ ᐊᐅᓚᑦᑎᔨᖏᑦ 

ᑲᑎᒃᖢᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᔅᓴᑦ. $5,456,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᑲᔪᓯᓗᑕ 

ᒪᑉᐱᖅᑐᕋᖓ ᖃᓪᓗᓈᑎᑑᖓᔪᓂ D-5. 

ᐱᓕᕆᕝᕕᐅᑉ ᓇᐅᓈᕈᑎᖓ. ᐃᓚᒌᓐᓂᓕᕆᔨᒃᑯᑦ. 

ᓱᕈᓯᑦ ᐃᓚᒌᓪᓗ ᐱᔨᑦᓯᖅᑕᐅᔾᔪᑎᖏᑦ. ᑲᑎᒃᖢᒋᑦ 

ᐊᐅᓪᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᔅᓴᑦ. 

$50,330,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ, ᒪᑉᐱᖅᑐᕋᖓ 

D-6. ᒪᒥᐊᓇᖅ. ᐃᓚᒌᓐᓂᓕᕆᔨᒃᑯᑦ ᐱᓕᕆᕝᕕᐅᑉ 

ᓇᐅᓈᕈᑎᖓ. ᑮᓇᐅᔭᑎᒍᑦ ᐃᑲᔪᕈᑎᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᐃᑲᔫᓯᐊᖑᖃᑦᑕᖅᑐᑦ ᐊᔾᔨᒌᓐᖏᕈᓘᔭᖅᑐᒥᒃ 

ᑮᓇᐅᔭᓂᒃ ᐃᑲᔪᓲᖑᒻᒪᑦ ᐃᓚᒌᓄᑦ ᐊᒻᒪᓗ ᑖᓐᓇ 

ᐊᑐᐃᓐᓇᐅᑎᑦᑎᓪᓗᓂ ᐱᓕᕆᐊᓂᒃ ᐃᒻᒥᓂᒃ 

ᒪᑭᒪᔪᓐᓇᖁᓪᓗᒋᑦ . 

 

ᑐᑭᓯᐅᒪᔭᖓᑦ ᑖᒃᑯᐊ ᓇᓗᓇᐃᔭᖅᑕᐅᓲᖑᒻᒪᑕ 

ᐃᑲᔫᓯᐊᖑᔪᑦ ᑮᓇᐅᔭᐃᑦ ᐊᑐᖅᑕᐅᔪᕕᓃᑦ 

ᒪᓕᒃᖢᒋᑦ. ᐊᒻᒪᑦᑕᐅᖅ ᑖᒃᑯᐊ ᐃᓚᖏᑦ ᑮᓇᐅᔭᐃᑦ 

ᑮᓇᐅᔭᓕᐊᖑᓂᕋᖅᑕᐅᕙᒃᖢᑎᒃ ᐊᒻᒪᓗ ᐃᓚᖏᑦ 

ᐋᒡᒐ.  

 

ᑖᒃᑯᐊ ᑕᑯᓇᒃᖢᒋᑦ ᒪᓕᒐᖏᑦ ᑖᑯᐊ ᑮᓇᐅᔭᑦ 

ᑖᒃᑯᐊ ᐱᔭᐅᖃᑦᑕᖅᑐᑦ ᓱᕈᓯᑦ ᑮᓇᐅᔭᖅᑖᖏᑦ 

ᑖᒃᑯᐊ ᑕᖅᑭᑕᒫᑦ ᑮᓇᐅᔭᓕᐅᓐᓂᕐᒥᒃ 

ᑕᐅᑐᑦᑕᐅᖃᑦᑕᖏᒻᒪᑕ ᐊᒻᒪᓗ ᐃᓐᑲᒥ 

ᑖᒃᓯᓕᕆᓂᐅᑉ ᐊᑖᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᐃᒻᒪᖃ ᑖᒃᑯᐊ 

ᑖᒃᓯᒧᑦ ᐅᑎᖅᑎᑕᐅᔪᑦ 

ᑮᓇᐅᔭᓕᐊᖑᓂᕋᖅᑕᐅᓲᖑᕙᑦ ᐅᕝᕙᓘᓐᓃᑦ ᑖᒃᑯᐊ 

ᑕᕝᕙᓐᖓᑦ ᐃᓚᖓᖅᑕᐅᓕᓲᖑᕙᑦ ᐃᑲᔫᓯᐊᖑᔪᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᕆᕋᑖᕐᒪᑦ. ᑮᒡᒍᓯᖓ, ᐄ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪᓐᓇ ᑖᒃᓯᒧᑦ ᑐᓂᓯᓕᕌᖓᕕᑦ 

ᓂᖃᐃᓲᓯᐊᓕᕆᓂᕐᒧᑦ ᖃᔅᓯᓐᓂᒃ ᑕᐃᒪ 

ᐃᓚᓐᖓᖏᑕᐅᔪᓐᓇᖅᐸ ᖃᔅᓯᐅᓕᕌᖓᒥ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ 

ᐊᐱᕆᕋᑖᕐᒪᑦ. ᐃᒃᓯᕙᐅᑕᖅ, ᑖᒃᑯᐊ 

ᑮᓇᐅᔭᓕᐊᖑᓂᕋᖅᑕᐅᖃᑦᑕᕐᒪᑕ 

ᐲᖅᑕᐅᓲᖑᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᐊᐃᕙᔾᔪᑕᐅᔪᓐᓇᖅᑐᖅ ᐃᓐᑲᒻᑖᒃᓯᓄᑦ, 

ᑮᓇᐅᔭᐅᑕᐅᔪᑦ ᑐᓗᕋᑕᐅᓲᖑᒻᒪᑕ 

ᑮᓇᐅᔭᓕᐅᕋᓱᐊᑐᐃᓐᓇᖏᓚᓪᓖ? ᒥᓂᔅᑕ 

ᐅᓂᒃᑳᕈᓐᓇᖅᐸ ᖃᓄᐃᒻᒪᑦ ᐃᓐᑲᒻᑖᒃᓯᓄᑦ 

ᐅᑎᕐᔨᐅᔾᔪᓯᐊᑦ ᑮᓇᐅᖁᔭᓕᐅᕐᓂᕋᖅᑕᐅᓲᖑᕙᑦ 

ᑐᔅᓯᕋᓕᕌᖓᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓇᓗᓇᐃᔭᖅᓯᒪᓂᖏᑦ ᒥᔅ ᑏᒪᓐ 

ᑭᐅᑎᓐᓂᐊᕋᒃᑯ ᒥᓂᔅᑕᐅᑉ ᑐᒡᓕᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒫᓐᓇᐅᔪᖅ ᐃᓐᑲᒻᑖᒃᓯᒧᑦ ᐅᑎᕐᕕᐅᔾᔪᓯᐊᑦ 

ᑮᓇᐅᔭᓕᐊᕆᓂᕋᖅᑕᐅᓲᖑᒻᒪᑦ ᑮᓇᐅᔭᐃᑦ 

ᐅᓄᕐᓂᖏᑦ ᒪᓕᒃᖢᒋᑦᐊᑐᖅᑕᐅᓲᑦ. ᐊᖏᕋᒥᓄᑦ 

ᐱᖁᑎᓄᑦ, ᑭᐳᓄᓪᓘᓐᓃᑦ ᐃᔅᓯᕙᐅᑖᓗᓐᓄᑦ 

ᐊᑐᖅᑕᐅᓐᓂᕌᖓᒥ ᓇᓗᓇᐃᖅᓯᒍᓐᓇᕌᖓᒥ 

ᓇᓗᓇᐃᔭᖅᑕᐅᓲᑦ. ᑭᓯᐊᓂ ᒪᓕᒐᑎᒍᑦ 

ᑮᓇᐅᔭᓕᐊᖑᖏᑦᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

1999-ᒥᓂᑦ ᓂᐅᐸᓐᓛᒥ ᓛᐸᑐᐊᒥ ᐃᑲᔫᓯᐊᓲᖑᔪᑦ 

$500-ᓂᒃ ᐃᓐᑲᒻᑖᒃᓯᓃᓐᖔᖅᑐᒥᒃ 

ᐲᖅᓯᑯᐅᖏᑦᑐᓐᓇᓲᖑᒻᒪᑕ ᐊᒻᒪᓗ ᐊᑦᑑᕝᕙ 2012-

ᖑᑎᓪᓗᒍ ᐳᕆᑎᔅ ᑲᓚᒻᐱᐊᒥᐅᑦ 

ᐲᖅᓯᖃᑦᑕᕈᓐᓃᓚᐅᖅᓯᒪᔪᑦ ᐃᓐᑲᒻᑖᒃᓯᓂᑦ 

ᐃᑲᔫᓯᐊᕋᓱᐊᖅᑐᓂᑦ. 

 

ᒥᓂᔅᑕᖃᐃ ᐊᓯᔾᔩᒍᓐᓇᕆᕙ ᓄᓇᕗᒻᒥ 

ᐃᑲᔫᓯᐊᖃᑦᑕᖅᑐᑦ ᐲᖅᓯᕕᐅᖃᑦᑕᖏᓪᓗᑎᑦ 

ᐃᑲᔫᓯᐊᒥᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᕋᒻᐴᑦ ᐊᐱᕆᕋᑖᕐᒪᑦ. 

ᑕᑯᔪᓐᓇᖅᑕᕗᑦ ᑭᓯᐊᓂ ᑐᓴᖅᑎᑦᑐᓐᓇᖅᑕᕋ 

ᒪᓕᒐᓕᐅᖅᑎ ᐊᑭᑐᔪᒻᒪᕆᐊᓘᒐᔭᕐᒪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ ᐊᐱᕆᔪᒪᔪᖅ. 

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂᑦᑕᐅᖅ 

ᐊᐱᖅᓱᕈᒪᓪᓗᖓ ᐃᓛᒃ, ᑐᑭᓯᒋᐊᕈᒪᓪᓗᖓ 

ᓄᓇᕗᒻᒥᐅᑎᒍᑦ ᑐᑭᓯᐅᒪᑦᑎᐊᕐᓂᐊᕋᑦᑕ ᐅᕙᖓᓗ 

ᐱᓗᐊᖅᑐᒥᑦ ᑕᒪᒃᑯᓄᖓ ᐃᑲᔫᑕᐅᕙᑦᑐᓄᑦ. 

 

ᐃᔅᓯᕙᐅᑖᖅ, ᓯᕗᓪᓕᖅᐹᒥᑦ ᐊᐱᕆᔪᒪᔪᖓ 

ᖃᐅᔨᒪᑦᑎᐊᖃᑕᐅᓂᐊᕋᒪᑦᑕᐅᖅ. ᖃᐅᔨᒪᒐᑦᑕ 

ᐊᑑᑎᖃᖅᑎᑕᐅᓇᓱᒃᑲᓗᐊᕐᒪᑕ ᐱᓗᐊᖅᑐᒥᒃ 

ᓂᕿᒧᑦ ᐃᑲᔫᑕᐅᕙᑦᑐᑦ. ᖃᓄᖅ ᐱᑕᖃᖅᐸ 

ᐅᕝᕙᓘᓐᓃᑦ ᑭᓱᓂᑦ ᐋᖅᑭᒃᓯᒪᔪᖃᐅᖅᐸ ᑮᓇᐅᔭᑦ 

ᐊᑑᑎᒃᓴᖏᓐᓄᑦ ᐊᑐᖅᑕᐅᖁᓪᓗᒋᑦ? 

ᐊᐱᖅᑯᒋᖅᑳᓚᐅᕐᓚᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᓄᒃ. ᑭᐅᔾᔪᓯᒐ 

ᐃᓄᐃᑦ ᑮᓇᐅᔭᓂᑦ ᐃᓱᒪᖅᓲᑎᖃᖅᑐᑦ 

ᖃᓄᑐᐃᓐᓇᖅ ᐊᑐᕈᒪᒍᑎ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᔪᖔ 

ᐅᖃᐅᔾᔭᐅᔪᓐᓇᖏᑦᑐᖓ  

ᐃᑲᔫᑎᑖᖃᑦᑕᕈᒪ, ᑐᑭᓯᔪᖔ 

ᐅᖃᐅᔾᔭᐅᔪᓐᓇᖏᑦᑐᖓ ᑭᓱᒧᑦ ᐊᑐᕆᐊᖃᖅᑕᒃᑲ, 

ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᖅᐸᕋ, ᒥᔅᑕ ᐃᓄᒃ 

ᐊᐱᕆᕋᑖᕐᒪᑦ. ᐊᒃᓱᓪᓗᒃ ᐱᔭᕐᓂᖏᒻᒪᑦ 

ᐃᑲᔫᓯᐊᖅᑐᓕᕆᔨᒃᑯᑦ ᐊᐅᓚᑦᑎᓇᓱᓪᓗᑎ ᖃᓄᖅ 

ᑖᒃᑯᐊ, ᑭᓱᒧᑦ ᐊᑐᓲᖑᒻᒪᖔᑕ ᐃᑲᔫᓯᐊᓲᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇᖃᐃ 

ᐱᓕᕆᕝᕕᐅᔪᒥᑦ ᐃᓱᒫᓘᑎᒋᔭᐅᓚᐅᖅᓯᒪᖏᓚᖅ. 

ᒪᓕᒐᓕᐅᖅᑎᐅᓪᓗᖓ ᑐᑭᓯᑎᑕᐅᖃᑦᑕᖅᓯᒪᒐᒪ 

ᐅᖃᐅᔾᔭᐅᖃᑦᑕᖅᓯᒪᓪᓗᖓᓗ, ᐃᒻᒪᖃ 

ᐊᑐᕐᓂᓪᓗᑦᑕᐅᓚᑦᑖᖃᑦᑕᖅᑐᑦ 

ᐃᑲᔫᑎᑦᑎᐊᕙᐅᓇᓱᑦᑑᒐᓗᐊᑦ. 

 

ᐃᓱᒪᒋᔭᐅᓚᐅᖅᓯᒪᖏᓚᖃᐃ ᓲᖃᐃᒻᒪ ᒐᕙᒪᒃᑯᑦ 

ᑮᓇᐅᔭᑦ ᓇᒻᒥᓂᕆᒻᒪᔾᔪᒃ, ᐅᖃᕈᓐᓇᖂᖅᖢᑎᓪᓗ 

ᑭᓱᒧᑦ ᐊᑐᖅᑕᐅᖁᒍᓂᔾᔪᒃ, ᐱᕕᖃᖅᑰᕐᒪᑦ, 

ᑮᓇᐅᔭᕆᒻᒪᔾᔪᑦ ᒐᕙᒪᒃᑯᑦ. ᑕᒪᓐᓇᖃᐃ 

ᐋᖅᑭᒃᓲᑎᒃᓴᖃᕈᓐᓇᕋᔭᕐᒪᖔᑦ 

ᐃᓱᒪᒋᔭᐅᒃᑲᓐᓂᓚᐅᖅᓯᒪᓐᖏᓚᖅ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃ ᐃᓄᒃ ᐊᐱᕆᕋᑖᕐᒪᑦ. ᑖᓐᓇ 

ᐃᓱᒫᓘᑎᒋᔭᐅᓲᖅ  

ᑖᒃᑯᐊ ᑮᓇᐅᔭᐃᑦ ᐊᑭᓕᐅᑕᐅᓲᖑᔪᑦ 

ᐊᑐᖅᑕᐅᖁᒐᑦᑎᒍᑦ ᐱᔾᔪᑎᔅᓴᖏᑦ ᐊᑐᕐᓗᒋᑦ.  

 

ᐃᒃᓯᕙᐅᑕᖅ, 90 ᐳᓴᖏᓐᓃᑦᑐᑦ ᐃᒪᓐᓇᐃᑦᑑᒐᔪᒻᒪᑦ 

ᓯᒃᑭᓕᐅᖅᑐᖃᕌᖓᑦ ᐃᑲᔫᓯᐊᖅᑐᓕᕆᔨᒃᑯᓐᓄᑦ 

ᓂᐅᕕᕐᕕᖏᓐᓄᑦ ᓂᐅᕕᐅᑕᐅᖁᓪᓗᒋᑦ, ᑖᓐᓇᖃᐃ 

10 ᐳᓴᓐ ᑖᒃᑯᓄᖓᖃᐃ ᐆᒻᒪᖅᑯᑎᓄᑦ ᐃᒡᓗᒧᓪᓗ 

ᑐᕌᖓᓲᖑᒻᒪᑕ. 

ᑮᓇᐅᔭᑐᐃᓐᓇᓐᖑᖅᑎᑕᐅᔪᓐᓇᓲᖑᓐᖏᒻᒪᑕ 

ᓂᐅᕕᕐᕕᓐᓄᑦ, ᐄ, ᐊᒻᒪᓗ ᐱᔭᕐᓂᖏᑦᑐᓪᓛᓘᓪᓗᓂ 

ᑕᒪᓐᓇ ᐊᐅᓚᓇᓱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐲᑕᓴᓐ 

ᐅᖃᕐᒪᑦ ᑲᒪᒋᔭᕆᐊᖓᓂᒎᖅ 

ᐱᔭᕆᐊᑐᓗᐊᖅᑐᐊᓘᒐᔭᖅᑐᖅ. ᐃᒪᓐᓇ ᑐᑭᓯᒐᒃᑯ. 

ᑕᐃᒪᓕ ᑕᐃᒪᓐᓇᕈᔫᖅᑎᓐᓂᐊᓕᕆᕙᕗᑦ, 

ᓱᖁᑎᒋᓐᖏᒥᐊᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᐱᖅᑯᑎᒃᓴᑦᑎᐊᕙᒃ. ᐄ, ᑐᑭᓯᐅᒪᔭᕋ 

ᐃᓱᒫᓘᑎᒋᔭᕋ. ᐄ, ᐃᑉᐱᒋᔭᕆᐊᖃᕋᑦᑎᒍᑦ ᐃᓄᐃᑦ 

ᑲᒪᑦᑎᐊᕐᓂᐊᕐᒪᖔᑕ ᐊᒻᒪᓗ ᑕᐃᒪᓐᓇ 

ᐃᑲᔫᓯᐊᓲᖑᒻᒪᑕ ᐊᒻᒪᓗ ᐃᑲᔪᕐᓂᐊᕋᓱᒋᓪᓗᒋᑦ 

ᑖᒃᑯᓄᖓ ᑐᕌᒐᕆᔭᐅᔪᓄᑦ ᑮᓇᐅᔭᓄᑦ 

ᓂᕿᑖᕈᓐᓇᖁᓪᓗᒋᑦ ᐃᒻᒥᓐᓄᑦ, ᕿᑐᕐᖓᒥᓐᓄᑦ, 

ᐊᑭᓕᔅᓴᒥᓐᓂᒃ ᐊᑭᓖᓗᑎᒃ. ᑖᓐᓇ 

ᐃᑉᐱᒋᑦᑎᐊᕆᐊᖃᕋᑦᑎᒍ. ᑖᓐᓇ 

ᐱᔭᕐᓂᖏᑦᑐᐊᓘᒻᒪᑦ ᐊᐅᓚᓇᓱᓪᓗᒍ, 

ᐅᔾᔨᕆᓇᓱᐊᕐᓗᒍ, ᑲᒪᒋᓇᓱᓪᓗᒍ. ᐄ, ᑖᓐᓇ 

ᑐᑭᓯᔭᕋ ᒪᓕᒐᓕᐅᖅᑎᐅᑉ ᐃᓱᒫᓘᑎᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3910 

ᐅᖃᕐᒪᑦ ᐃᓱᒫᓘᑎᒋᔭᕋᒎᖅ ᑐᑭᓯᐅᒪᔭᖓ. 

ᑐᑭᓯᐅᒪᔭᐅᖁᑐᐃᓐᓇᓐᖏᒃᖤᕋᓗᐊᖅᐸᕋ.  

 

ᒪᑯᐊ, ᐅᖃᓲᖑᒐᑦᑕ 

ᐸᖅᑭᔭᐅᑦᑎᐊᕆᐊᖃᕐᓂᖅᐹᖑᓂᕋᖅᑐᑎᒍ ᓱᕈᑦᑎᑦ. 

ᐊᒻᒪᓗ ᐃᓪᓗᖔᖓᒍᑦ 

ᐸᖅᑭᔭᐅᑦᑎᐊᕆᐊᖃᓛᖑᓇᓱᒋᒐᒃᑭᑦᑕᐅᖅ 

ᐃᓐᓇᒻᒪᕆᑉᐳᑦ ᐊᑐᕐᓂᓪᓗᑦᑕᐅᓕᖃᑦᑕᕐᒪᑕ 

ᑐᓐᖓᕕᐅᓂᖅᐹᖑᓪᓗᑎᓪᓗ 

ᐊᑐᕐᓂᓪᓗᑦᑕᐅᓕᓲᖑᓪᓗᑎᓪᓗ ᐃᓐᓇᐃᑦ. 

 

ᑕᐃᒃᑯᐊ ᐃᓚᖏᑦ ᑕᒪᑐᒥᖓ 

ᓂᕿᑖᕈᑎᒥᓐᓂᓪᓘᓐᓃᑦ ᐊᑐᕐᓂᓪᓗᐊᓪᓚᓚᐅᖅᖢᑎᒃ. 

ᑕᒪᒃᑯᓄᖓ ᐊᑐᕐᓂᓪᓗᖔᓕᖃᑦᑕᕐᒪᑕ 

ᑕᐃᒃᑯᓇᓐᖓᑦ ᐱᖔᕋᓱᒃᑲᓐᓂᓕᕆᓪᓗᑎᒃ. 

ᖁᔭᓐᓇᒦᒃ, ᒥᓂᔅᑕᐅᑉ ᑐᑭᓯᐅᒪᒻᒪᒍ ᑕᒪᓐᓇ ᐊᒻᒪᓗ 

ᐃᓱᒪᒋᓂᐊᖅᑕᕋ ᐊᒻᒪ ᑐᑭᓯᐅᒪᓂᕋᕐᒪᒍ 

ᐃᓱᒪᒋᒋᐊᓯᑲᐅᑎᒋᓪᓗᒍ ᑕᒪᓐᓇ 

ᑕᑯᓇᑦᑕᐅᑦᑎᐊᒃᑲᓂᕐᓂᐊᖅᑐᖅ.  

 

ᐆᒥᖓᓗ, ᑖᓐᓇ ᐊᐱᖅᑯᑕᐅᓐᖏᒻᒪᑦ ᐃᒃᓯᕙᐅᑖᖅ 

ᑲᔪᓯᔪᓐᓇᕈᒪ,. ᐆᒥᖓᓗᑦᑕᐅᖅ ᐊᐱᖅᑯᑎᖃᕈᒪᔪᖓ 

ᑐᑭᓯᐅᒪᑦᑎᐊᕐᓂᐊᕋᒪᑦᑕᐅᖅ ᓄᓇᕗᒻᒥᐅᖑᖃᑎᒃᑲᓗ 

ᑐᑭᓯᐅᒪᑦᑎᐊᖃᑎᒋᓂᐊᕋᒃᑭᑦ. ᓄᓇᕗᒻᒥ 

ᐃᒡᓗᑭᒃᓴᖅᑐᒻᒪᕆᐊᓘᒐᑦᑕ. ᐅᓇ ᓯᕗᓪᓕᖅᐹᒥ 

ᐊᐱᖅᑯᑎᒋᓚᐅᕐᓚᒍ; ᐃᓪᓗᒥᑦ ᐊᑕᐅᓯᕐᒥᑦ 

ᐃᓪᓗᖃᑎᒌᒋᐊᖃᓕᓲᖑᒻᒪᑕ ᐃᓚᒌᑦ, ᐃᓚᔮᕇᑦ. 

ᑕᒪᒃᑮᒃ ᐃᓄᓕᕆᔾᔪᑎᒧᑦ 

ᐃᑲᔪᖅᑕᐅᔾᔪᑎᑖᖃᑦᑕᕈᓐᓇᖅᐹᒃ 

ᐃᖅᑲᓇᐃᔭᓐᖏᑦᑐᐃᓐᓇᐅᒍᑎᒃ ᒪᕐᕈᐃᖑᒍᑎᒃ, 

ᐱᖓᓱᐃᖑᒍᑎᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᔅᑕ ᐃᓄᒃ 

ᓂᓪᓕᕋᑖᕐᒪᑦ ᐊᒻᒪᓗ ᑖᒃᑯᐊ ᓂᓪᓕᐅᑎᒋᕋᑖᖅᑕᖏᑦ 

ᐱᓪᓗᒋᑦ. ᐄ, ᖃᐅᔨᒪᔪᒍᑦ ᐊᒃᓱᓪᓛᓗᒃ 

ᐱᒻᒪᕆᐅᔪᓂᑦ ᐱᔾᔪᑎᑕᖃᕐᒪᑦ  

ᐊᒻᒪᓗ ᐊᐅᓚᓇᓱᒃᑲᓗᐊᕐᓗᒋᑦ ᐊᔪᕐᓇᓲᖑᒻᒪᑕ 

ᐊᒻᒪᑦᑕᐅᖅ ᑕᐃᒃᑯᐊ ᐃᓄᑐᖃᐃᑦ 

ᐃᑉᐱᒋᑦᑎᐊᕆᐊᖃᕋᑦᑎᒍ ᓄᓇᓕᓐᓃᑦᑐᓂ.  

 

ᐄ, ᑖᒃᑯᐊ ᑐᕌᒐᕆᔭᖏᑦ ᑖᔅᓱᒪ ᓄᑖᖑᔫᑉ 

ᐱᓕᕆᕝᕕᐅᔫᑉ ᑖᒃᑯᓂᖓ ᑲᒪᔪᓐᓇᕐᓂᐊᕐᒪᑕ. 

ᐃᑲᔫᓯᐊᖃᑦᑕᖅᑐᑦ ᑖᒃᑯᐊ ᐃᓄᓕᕆᔨᒃᑯᑦ 

ᐊᑕᐅᓯᕐᒦᓕᕈᑎᒃ ᐱᓕᕆᕕᒻᒥ ᑖᒃᑯᐊ ᐃᓚᒌᖑᔪᑦ 

ᐃᑉᐱᒋᔭᐅᓂᖅᓴᐅᔪᓐᓇᕐᓂᐊᕐᒪᑕ. ᐄ, ᑖᒃᑯᐊ 

ᑐᓴᕈᒥᓇᑦᑎᐊᖅᑐᑦ ᓂᓪᓕᐅᑎᒋᔭᖏᑦ. 

 

ᑖᒃᑯᐊ ᐱᔾᔪᑎᒋᓪᓗᒋᑦ ᐃᑲᔫᓯᐊᖃᑦᑕᕐᓂᕐᒧᑦ 

ᐊᑭᓕᐅᑕᐅᖃᑦᑕᖅᑐᑦ ᐃᓛᒃᑯᑦ ᑖᒃᑯᐊ 

ᐃᓱᒪᒋᔭᐅᓲᖑᖕᒪᑕ ᐃᓄᑑᖕᒪᑕ. ᐄ, ᑕᐃᒃᑯᐊ 

ᑐᒃᓯᕋᕈᓐᓇᖅᑐᐃᑦ ᐃᑲᔫᓯᐊᓄᑦ 

ᑕᕝᕙᓃᒃᓴᐃᓐᓇᕋᓗᐊᕐᓗᑎᒃ ᐃᒡᓗᒥ. ᖁᔭᓐᓇᒦ 

ᐃᒃᓯᕙᐅᑕ.  

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᑮᑦ ᐲᑕᓴᓐ. ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐊᒻᒪᓗ ᖁᔭᓐᓇᒦᒃ ᐊᖓᔪᖅᑳᖅ. 

ᒥᔅᑕ ᑕᐸᕐᔪᒃ ᐊᖏᖃᑎᒋᖅᑰᕋᒃᑯ ᐅᖃᓪᓚᒃᑎᓪᓗᒍ, 

ᓂᕆᐅᓂᖃᑦᑎᐊᖅᑰᕋᑦᑕ ᒪᓐᓇ ᑖᔅᓱᒥᖓ 

ᐱᓕᕆᕝᕕᐅᓂᐊᖅᑐᒥᒃ ᓄᑖᖑᓪᓗᓂᓗ ᑕᒪᒃᑯᐊ 

ᐃᓱᒪᒋᕙᒌᖅᑕᐅᓯᒪᔪᓐᓇᕐᓂᐊᕐᒪᑕᓗ. ᐊᓕᐊᓇᐃᑦ, 

ᖁᕕᐊᓇᖅᑐᖅ. ᐅᖃᐅᓯᕆᕙᒌᕈᑦᑎᒍᓗ 

ᐱᓗᐊᓐᖏᓕᐅᕈᑎᑦ 

ᐱᒋᐊᓗᐊᖅᑐᐊᓕᓚᐅᓐᖏᓐᓂᖏᓐᓂ ᐃᒻᒪᖄ 

ᐃᓱᒪᒋᔭᐅᓯᒪᕙᒌᕈᓐᓇᕐᓂᐊᕐᒪᑕ. ᑖᓐᓇᓕ 

ᐊᐱᖅᑯᑎᒋᓕᕐᒥᔭᕋ ᐆᒥᖓ ᐱᔾᔪᑎᖃᖅᖢᖓ. 

 

ᑐᑭᓯᔪᒪᒐᒪ ᐃᓚᒌᒡᒎᖅ ᐃᓚᔮᕇᑦ, ᑕᖅᑭ ᓴᒃᓯᓪᓗᑭᐊ 

ᐊᓂᒍᖅᐸᑕ ᐃᑲᔪᖅᑕᐅᔪᓐᓇᓲᖑᖕᒥᖕᒪᑕ 

ᐱᖁᑎᑖᕈᑎᒃᓴᒧᑦ. ᓲᕐᓗ ᐃᒡᓗᖅᑖᕈᑎᒃᓴᒧᓪᓘᓐᓃᑦ 

ᐊᒧᔭᖅᑐᖅᑖᕈᑎᒃᓴᒧᓪᓘᓐᓃᑦ, ᑕᐃᒪᓐᓇ 

ᑐᑭᓯᐅᒪᒃᑎᐊᖅᐳᖓ, ᑖᓐᓇ ᓱᓕᕚ?. ᖁᔭᓐᓇᒦ 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᐃᓄᒃ. 

ᐊᖓᔪᖅᑳᖅ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᒥᔅᑕ ᐃᓄᒃ ᑐᑭᓯᑦᑎᐊᕈᒃᑯ 

ᐊᑐᖅᑐᐊᖅᑎᐅᒃᐸᑕ ᐃᒡᓗᒥᒃ ᑐᒃᓯᕋᕈᓐᓇᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ.. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒋᓗᒍ 

ᐅᓇ, ᐃᒡᓗᖃᖅᑎᐅᖏᑦᑐᖅ 

ᐃᒡᓗᑖᕈᓐᓇᖅᓯᓚᐅᖅᓯᒪᔾᔮᖏᑦᑐᖅ 

ᐃᒡᓗᑭᒃᓴᖅᑐᐊᓘᖃᑦᑕᕋᑦᑕ. ᒫᓐᓇᓕ 

ᐃᒡᓗᖅᑖᕈᑎᒃᓴᒥᒃ ᐱᔪᒪᓇᓱᒋᐊᒃᓴᖅ 

ᐃᓱᒪᓇᓐᖏᒻᒪᕆᒃᐸ. ᓇᑎᕐᒥᐅᑕᐅᓗᓂᐅᓐᓂᑦ 

ᐃᒡᓗᖃᖅᑎᐅᖏᓐᓇᒥ. ᓲᕐᓗ ᑕᐃᒪᓐᓇ ᑐᑭᓯᕙᕋ? 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ ᐃᓄᒃ. 

ᐊᖓᔪᖅᑳᖅ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᒃᑯᐊ ᐃᑲᔫᓯᐊᖅᑎᑦ ᑕᒪᑐᒥᖓ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᐲᑕᓴᓐ ᒥᔅᑐ ᐃᓄᒃ. 

 

ᐃᓄᒃ: ᐃᒃᓯᕙᐅᑕᖅ, ᖁᔭᓐᓇᒦᒃ ᐊᖓᔪᖅᑳᖅ 

ᐲᑕᓴᓐ ᖃᓂᒋᓗᐊᒧᓪᓗᑭᐊᖅ ᑐᓴᖏᖕᒪᕆᒃᑕᕋ 

ᐅᖃᐅᓯᕆᔭᖓ, ᐊᐱᕆᒃᑲᓐᓂᕈᓐᓇᕈᕕᐅᒃ 

ᑭᐅᔾᔪᑎᒋᕋᑖᖅᑕᖓ ᑐᑭᓯᕋᑖᖏᓐᓇᒃᑯ ᐃᒃᓯᕙᐅᑕᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. (ᑐᓵᔨᑎᒍ)  

ᐊᖓᔪᖅᑳᖅ ᐲᑕᓴᓐ ᑖᓐᓇ 

ᐅᖃᐅᓯᕆᒃᑲᓐᓂᑲᐃᓐᓇᕈᒃ ᑭᐅᔾᔪᑎᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᑦᑕᐅᒃ ᒥᔅᑐ ᐃᓄᒃ 

ᐊᐱᕆᕋᑖᕐᒪᑦ. ᑭᐅᕋᑖᖅᑐᖓ, ᑕᒪᑐᒥᖓ 

ᐃᓱᒪᒃᓴᒃᓯᐅᕈᑎᖃᕈᓐᓇᖅᑐᒍᑦ ᑐᒃᓯᕋᖅᑐᖃᖅᐸᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 

ᐲᑕᓴᓐ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒃᓴᖃᓗᐊᕈᓐᓃᕋᓗᐊᖅᖢᖓ ᑭᓯᐊᓂ 

ᑖᒃᑯᐊ ᓲᖃᐃᒻᒪ ᒪᓕᒐᓕᐅᖅᑎᐅᓪᓗᑕ 

ᖃᓐᖓᑐᐃᓐᓇᑦᑎᐊᖅ ᐅᖃᐅᔾᔭᐅᓲᖑᒐᑦᑕ 

ᓇᑭᑐᐃᓐᓇᑦᑎᐊᖅ ᐃᓅᖃᑎᑦᑎᓐᓂᑦ. ᑖᒃᑯᐊ 

ᐊᐱᖅᓲᑎᒋᓇᓱᓗᐊᖅᑲᐅᔮᒃᑲ 

ᐃᓱᒪᒋᔭᐅᓯᒪᓐᓂᖏᒃᐸᑕ ᐅᓇ 

ᓴᖅᑭᑉᐸᓪᓕᐊᑎᓪᓗᒍᓗ 

ᐃᓚᓕᐅᔾᔭᐅᓯᒪᑲᐅᑎᒋᔾᔫᒥᒍᓐᓇᕋᔭᒻᒪᖔᑕ, 

ᐃᓱᓇᒋᔭᐅᓯᔪᓐᓇᕐᒪᖔᑕᓘᓐᓃᑦ ᑕᕝᕗᖓᑐᐊᖅ, 

ᖁᔭᓐᓇᒦᖅᖢᒍ ᐊᖓᔪᖅᑳᖅ ᐲᑕᓴᓐ 

ᑭᐅᒪᑦᑎᐊᕐᒪᖓ ᓇᓗᓇᐃᖅᓯᕕᒋᑦᑎᐊᕐᒪᖓᓗ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. 

ᐊᐱᖅᑯᑕᐅᖅᑰᖏᕐᓗᓂ ᑕᐃᒫᓐᓂᕋᖅᑰᕋᑖᕋᕕᑦ. ᐅᓇ 

ᐅᖃᕐᕕᖃᓚᐅᖅᑲᐅᖏᒻᒪ ᒥᔅᑐ ᑰᓕ 

ᓯᕗᓪᓕᐅᑎᑲᐃᓐᓇᖅᑕᕋ ᒥᔅᓱ ᕋᒻᐴᑦ ᑭᖑᓂᐊᒍᑦ 

ᐊᐱᖅᓱᕈᓐᓇᕐᓂᐊᕐᒪ. ᒥᔅᑐ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊᑦᑕᐅᖅ 

ᐊᐱᖅᑯᑎᒋᔪᒪᔭᕐᒪ ᐃᓚᖏᑦ ᐊᑭᓕᐅᔾᔪᑕᐅᓲᑦ 

ᓂᖃᐃᑦᑐᖅᑕᖅᑐᓄᑦ ᐃᓱᒫᓗᒋᒐᓚᒃᑲᒃᑭᑦ ᐃᒡᓗᕐᔪᐊᑦ 

ᒥᒃᓵᓄᑦ, ᐃᒡᓗᕐᔪᐊᖃᕐᓂᐅᑉ. ᖃᓪᓗᓈᑎᑑᓚᖓᔭᒃᑲ 

ᑭᐅᔭᐅᔾᔪᑎᒃᑲ ᐊᐱᖅᑯᑎᐅᑉ ᒥᒃᓵᓄᖓᔾᔭᐅᖁᓪᓗᒋᑦ. 

 

(ᑐᓵᔨᑎᒍᑦ) ᐃᒃᓯᕙᐅᑕᖅ, ᐊᓯᐊ ᐊᖏᔪᖅᑳᖑᔪᖅ 

ᐅᖃᓚᐅᕐᒪᑦ ᑖᒃᑯᐊ ᐊᑐᖅᑐᐊᕐᓗᓂ ᐃᒡᓗᓂᒃ 

ᑐᓴᖅᑕᐅᑎᑕᐅᓂᐊᓕᕐᒪᑕ ᐃᓄᖕᓄᑦ ᐊᐅᔭᕐᓗᑭᐊᖅ? 

ᑕᒪᓐᓇ ᐃᓱᒪᒋᓪᓗᒍ ᓂᕆᐅᒐᔭᕋᒪ 

ᐃᓄᓕᕆᔨᒃᑯᓐᓄᑦ. 

ᒥᓂᔅᑕ ᐋᔩᕋᑖᖅᓯᒪᔪᒃᓴᐅᖕᒪᑦ ᒥᓂᔅᑕᒥᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᑕᒪᓐᓇ 

ᐱᐅᓯᕚᓪᓕᕈᓐᓇᕐᒪᖔᑦ. ᖃᓄᖅ 

ᑮᓇᐅᔭᓕᐅᕆᐊᖃᖅᐸᑦ ᐃᓐᓇᒻᒪᕇᑦ ᐅᕝᕙᓘᓐᓃᑦ 

ᐊᑦᑕᕐᓇᖅᑐᒦᑦᑐᑦ ᐃᑲᔫᓯᐊᕈᓐᓇᕐᓂᐊᕐᓗᑎᒃ. 

 

ᑕᐃᒪᐃᓕᓚᐅᖅᑎᓪᓗᖓ, ᒥᓂᔅᑕ 

ᓇᓗᓇᐃᖅᓯᒪᑦᑎᐊᖅᑐᒥᒃ ᐅᖃᐅᑎᒍᓐᓇᖅᐸᐅᒃ 

ᑲᑎᒪᔪᑦ. ᖃᓄᖅ ᑐᑭᖃᕐᒪᖔᑦ 

ᓴᓇᓐᖑᐊᒐᕐᒥᓂᒃᓘᓐᓃᑦ ᓂᐅᕐᕈᑎᖃᕐᓂᖃᑦ 

ᐲᔭᖅᑕᐅᒐᔭᖅᑳ ᐱᓐᑰᖅᑐᓂᒃᓘᓐᓃᑦ ᓵᓚᒃᓴᕐᓂᖃᑦ 

ᓇᓚᐅᑦᓵᕈᑎᓪᓘᓐᓃᑦ ᑎᑎᕋᖅᓯᒪᔪᒃᓴᐅᒐᑦᓯᐅᒃ 

ᐅᖃᐅᓯᐅᒍᓐᓇᖃᑦ ᓴᖅᑭᑕᐅᓗᑎᒃ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑰᓕ 

ᐊᐱᕆᕋᑖᕐᒪᑦ ᐅᒡᒍᕐᓇᖅᐳᖅ ᑐᒡᓕᕆᑲᐃᓐᓇᖅᑕᕋ 

ᐊᒥᓱᓄᑦ ᐱᓕᕆᓯᒪᓕᕐᒪᑦ ᐊᕐᕌᒍᓄᑦ ᐊᒥᓱᐊᓗᖕᓄᑦ. 

ᐊᒻᒪᓗ ᑭᐅᒍᒪᓪᓗᓂ ᐊᐱᖅᑯᑕᐅᕋᑖᖅᑐᒥᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅ ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᓯᒃᕙᐅᑕᖅ. 

ᐱᖓᓲᓕᖓᖕᒪᑕ  

ᐃᓄᐃᑦ ᐃᑲᔫᓯᐊᕈᓐᓇᖅᑐᑦ. ᑮᓇᐅᔭᓕᐊᖏᑦ 

ᐲᔭᖅᑕᐅᑦᑕᖅᑯᑦ $200-ᒥ ᑮᓇᐅᔭᓕᐅᖅᑐᖃᕐᓂᖃᑦ 

ᕿᑐᕐᖓᖓ ᐊᑕᐅᓯᐅᓗᓂ $400 ᖃᑕᕐᖑᑎᒌᑦ 

23ᓂᒃ 25-ᖑᖕᒪᑕ ᑮᓇᐅᔭᓕᐅᕐᓂᐅᔪᑦ ᐊᒡᒍᖅᓯᒪᔪᑦ. 

ᕿᒥᕐᕈᔭᐅᖏᓐᓇᖃᑦᑕᖅᑐᑦ 

ᓱᕈᓯᖅᓯᐅᑎᑖᕈᑕᐅᖃᑦᑕᕐᒥᔪᑦ ᐊᒻᒪᓗ 

ᐃᓚᐅᑎᑕᐅᖏᑦᑐᑦ, ᓱᕈᓯᕐᓄᑦ ᐃᑲᔫᑕᐅᖃᑦᑕᖅᑐᑦ. 

ᐋᖅᑭᒃᓯᒪᖕᒪᑕ ᒪᓕᒐᒃᓴᓂᒃ ᑕᐃᒫᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑏᒪᓐ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᓯᐊᓄᑦ ᐊᐱᖅᑯᓯᖃᓕᑳᓪᓚᒃᑲᒪ. 

ᐱᔭᕆᐊᑐᔪᑲᓪᓚᕈᓘᖕᒪᑦ ᑕᒪᓐᓇ ᐊᑐᕐᓗᒍ, ᒥᑭᔪᓄᑦ 

ᓄᓇᓕᖕᓄᑦ ᐃᒡᓗᓕᕆᔨᖏᓐᓄᑦ, ᖃᓄᖅ, ᑭᓱ 

ᐃᓚᐅᑎᑕᐅᒋᐊᖃᕐᒪᖔᑕ ᑖᒃᓯᔭᐃᔭᕈᑎᓄᑦ 

ᐃᓕᓐᓂᐊᖅᑎᑦᓯᖃᑦᑕᕋᓗᐊᕿᓯ, ᖃᓄᖅ ᑮᓇᐅᔭᑦ 

ᐃᑲᔫᓯᐊᖃᑦᑕᖅᑐᓂᒃ, ᑭᓱᐃᑦ 

ᐅᑎᖅᑎᑕᐅᒋᐊᖃᕐᒪᖔᑕ, ᐱᔭᕆᐊᑐᔪᑲᓪᓚᕈᓘᔮᕐᒪᑦ 

ᓵᓚᕕᓂᕐᓂᒃᓘᓐᓃᑦ ᐲᖅᓯᖃᑦᑕᕐᓂᖅ, ᖃᓄᕐᓕ 

ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ ᒥᓂᔅᑕᖃᐃ 

ᐅᖃᕈᓐᓇᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃᓗ, ᒥᔅᑕ ᑰᓕ. ᐃ, 

ᐃᑲᔫᓯᐊᖅᑎᕗᑦ ᐃᓕᓐᓂᐊᖅᑎᒐᔭᖅᑕᕗᑦ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3913 

ᐱᓕᕆᖃᑎᖃᖅᑎᓪᓗᒋᑦ ᐃᑲᔪᖅᑕᐅᔪᓂᒃ 

ᐃᒡᓗᓕᕆᔨᕐᔪᐊᒃᑰᖏᑦᑐᖅ 

ᐃᒡᓗᓕᕆᔨᒃᑰᖏᑦᑐᕐᖏᓛᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᕋᑖᕐᒪᑦ, ᐊᓯᐊᓄᑦ 

ᑭᓯᐊᓂ ᓴᖑᓗᖓ ᐃᑲᔫᓯᐊᕐᓂᒃᑯᑦ ᑭᓯᐊᓂ 

ᐃᓅᒐᓱᐊᖅᑐᑦ ᓂᕿᑖᕈᑎᒃᓴ, 

ᐊᓐᓄᕌᒃᓴᓂᒍᒪᓪᓗᑎᒃᓗ ᕿᑐᕐᖓᒥᓂᒃ ᐅᒃᐱᕈᓱᒃᑲᒪ 

ᑕᒪᔾᔭ ᑕᒡᒐ ᐃᑲᔪᖅᑕᐅᒋᐊᖃᓗᐊᖅᑐᑦ ᓄᓇᓕᓐᓂ.  

 

ᑕᐃᒫᒃ ᒐᕙᒪᒃᑯᑦ ᐅᖃᖅᓯᒪᖃᑦᑕᖅᓯᒪᒻᒪᑕ 

ᐃᓱᒪᒋᔭᐅᓗᐊᕆᐊᖃᖅᑐᑦ. ᖃᐅᔨᒪᒻᒥᒐᒪᑦᑕᐅᖅ 

ᓄᓇᓕᓐᓃᑦᑐᑦ ᐊᒃᑐᖅᑕᐅᖃᑦᑕᖅᓯᒪᔪᒻᒪᕆᐅᒻᒪᑕ 

ᐃᒥᐋᓗᓗᐊᖃᖅᑕᖅᑐᑦ ᐊᖓᔮᕐᓇᖅᑐᑦ ᓂᐅᖅᓯᑳᑦ. 

ᑭᓱᓂᒃ ᒐᕙᒪᒃᑯᑦ ᐱᒋᐊᖅᑎᑦᑎᓯᒪᕙᑦ ᑕᒪᒃᑯᓄᖓ 

ᓴᖅᑭᑎᑦᑎᑦᑕᐃᓕᔾᔪᑎᔅᓴᓂᒃ ᑖᒃᑯᐊ ᑮᓇᐅᔭᒐᓛᑦ 

ᐱᖃᑦᑕᖅᑕᖏᑦ ᐃᓄᓕᕆᔨᒃᑯᓐᓂ ᓂᕿᑖᕈᑎᔅᓴᑦ 

ᐊᑐᖅᑕᐅᖏᒃᑲᓗᐊᕐᒪᖔᑕ 

ᐱᓂᕐᓗᒍᑕᐅᖃᑦᑕᖅᑐᓄᑦ? ᐊᔪᓕᕈᑎᖃᕐᒪᑕ 

ᐊᒥᓱᐃᑦ ᐃᓚᒌᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᑰᓕ. ᑕᐃᓐᓇ 

ᐊᐱᖅᑯᑕᐅᖅᑲᐅᔪᖅ, ᖃᐅᔨᓴᖃᑦᑕᖏᓐᓇᑦᑕ ᖃᓄᖅ 

ᐃᓄᐃᑦ ᑭᓱᓄᑦ ᑮᓇᐅᔭᐃᓕᕋᓗᐊᕐᒪᖔᑕ. 

ᓯᒃᑭᓕᐅᖅᑕᐅᖃᑦᑕᕐᒪᑕ ᓂᕿᑖᕈᑎᒋᓂᐊᖅᑕᖏᓐᓂ 

ᐊᓐᓄᕌᓄᓪᓗ ᐊᒻᒪᓗ ᖃᐅᒻᒪᖅᑯᑎᓄᑦ. 

ᐊᖅᑯᑎᖃᓐᖏᓇᑦᑕ  

ᖃᓄᖅ ᑮᓇᐅᔭᓂᑦ ᐊᑐᓕᕋᓗᐊᕐᒪᖔᑕ 

ᑮᓇᐅᔭᖃᕐᓂᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ:ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 

ᑐᑭᓯᒋᐊᕈᑎᔅᓴᖅ ᐱᓯᒪᔭᕗᑦ ᒪᓕᒐᓕᐅᖅᑎᐅᓪᓗᑕ. 

ᐊᑭᑐᔪᑲᓪᓚᐅᒻᒪᑦ ᐋᖅᑭᐅᒪᑎᓐᓂᐊᑎᓪᓗᒍ 

ᑕᒪᓐᓇᐃᓛᖅ ᐊᔪᕈᑎᖃᕐᓂᖅ. ᐊᑕᐅᓯᕐᒥᒃ 

ᐊᔪᕈᑎᖃᖅᑐᖃᖅᐸᑦ ᑕᕝᕙᓂᔅᓴᐃᓐᓇᖅ 

ᐃᑲᔫᓯᐊᖃᑦᑕᖅᑐᓄᑦ ᐊᑕᐅᓯᐅᓐᖏᑉᐸᑦ ᑖᓐᓇ 

ᐊᔪᓕᕈᑎᖃᖅᓯᒪᔪᖅ ᒪᓕᓪᓗᒍ ᑭᓱᓂᒃ 

ᐊᔪᓕᕈᑎᖃᖅᓯᒪᒻᒪᖔᑦ.  

 

ᑕᐃᒪ ᖃᑕᓐᖑᑎᒌᑦ ᐃᓱᒪᔅᓱᖅᑐᑦ 

ᐃᑲᔪᖅᓱᐃᓂᐊᕐᒪᖔᕐᒥ ᐊᔪᓕᕆᑎᒋᓯᒪᔭᖏᓐᓄᑦ 

ᐃᓚᐅᑎᑕᐅᖃᑦᑕᕆᕙᑦ ᐊᓯᖏᑦᑕ 

ᐊᑲᐅᓐᖏᓕᐅᕈᑎᒋᔭᖏᑦ? ᒐᕙᒪᒃᑯᓪᓕ 

ᐊᒃᑐᐃᒍᓐᓇᖏᑦᑐᑦ ᑕᐃᒪᐃᓕᖓᔪᓂᒃ, ᓲᕐᓗ 

ᑮᓇᐅᔭᐃᔭᕈᑎᖃᓕᖅᑐᓂᒃ ᐊᔪᕈᑎᖃᖅᑐᑦ 

ᐱᒍᒪᔭᖏᓐᓂ. ᐃᒪᓐᓇ ᑐᑭᓯᕙᒌᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᑰᓕ ᖁᔭᓐᓇᒦᖅᐸᕋ 

ᑖᔅᓱᒧᖓ ᐊᐱᖅᑯᑎᖓᓄᑦ, ᐃᒃᓯᕙᐅᑖᖅ. ᒥᔅᑕ ᑰᓕ 

ᑕᑯᓂᐊᖅᑰᖅᑐᖅ ᐃᓚᒌᓐᓄᑦ ᐱᔨᑦᓯᕐᕕᒃ 

ᒪᑐᐃᖓᓕᖅᑲᑦ ᐊᐃᐳᕈᓪ 1-ᒥ. ᐊᓯᖏᓂᑦᑕᐅᖅ 

ᐃᓚᖃᕐᓂᐊᒥᒻᒪᑦ ᐃᑲᔫᑎᔅᓴᓂᒃ ᐃᓚᒌᓐᓄᑦ. 

ᐃᓚᖃᖅᑐᑦ ᐊᔪᓕᕈᑎᖃᖅᓯᒪᔪᓄᑦ. 

ᐃᓅᓯᓕᕆᔨᑕᖃᕐᓂᐊᕐᒪᑦ ᐊᒻᒪᓗ  

ᐱᓕᕆᖃᑎᒋᑦᓯᐊᓂᐊᖅᑕᕗᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦᑕᐅᖅ 

ᐊᖏᖃᑎᒌᒍᑎᓂᒃ ᐋᖅᑭᓯᒪᔪᖃᕐᓂᐊᕐᖓᑦ. 

ᐃᑲᔪᖅᓲᑕᐅᒻᒪᑕ ᐃᓚᒌᓐᓄᑦ ᐊᔪᓕᕈᑎᖃᖅᑐᓄᑦ 

ᐃᑲᔪᖅᑕᐅᒋᐊᖃᑦᑕᓂᐊᖅᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᒐᒪ ᒥᓂᔅᑕ ᐅᖃᖅᑎᓪᓗᒍ, 

ᐱᔭᕆᐊᑐᒐᔭᕐᓂᖓᓂ ᑕᒪᓐᓇ ᐊᐅᓚᒐᓱᒋᐊᖓ. 

ᑕᒪᒃᑯᐊᖏᓛᒃ ᐃᑲᔫᓯᐊᖃᑦᑕᖅᑐᑦ ᖃᓄᕐᓗ 

ᐊᑐᖃᑦᑕᕐᓂᖏᑦ. 

 

ᒥᓂᔅᑕᖃᐃ ᐅᓂᒃᑳᑲᓐᓂᕈᓐᓇᖅᑲ ᓱᒻᒪᑦ 

ᐃᓚᐅᑎᑦᓯᖏᒻᒪᖔᑦ ᐊᓯᐊᒎᕈᑕᐅᔪᓐᓇᖅᑐᒥᒃ. 50 

ᐳᓴᒥᒃ ᐅᖓᑖᓇᐅᓘᓐᓃᑦ ᐃᑲᔫᓯᐊᖃᑦᑕᖅᑐᑦ 

ᓂᕿᓂᒃ ᐊᕝᕙᖏᓐᓂᓪᓘᓐᓃᑦ ᑐᓂᔭᐅᖃᑦᑕᖅᑲᑕ 

ᓂᐅᕕᕐᕕᓐᓄᑦ. ᑕᒪᓐᓇ ᓱᓇᒥ ᐱᔭᕆᐊᑐᒍᑎᖃᕐᒪᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᔅᑕ ᑰᓕ 

ᐊᐱᖅᑯᑎᖓᓄᑦ. ᑖᒃᑯᐊ ᐃᑉᐱᒋᑦᑎᐊᕆᐊᖃᕋᑦᑎᒍ 

ᐃᒻᒥᓂᒃ ᐊᔪᓐᖏᓪᓗᐊᕋᓗᐊᕐᒪᑕ ᓂᕿᑖᕐᓂᐊᕐᓗᑎᒃ 

ᑕᒪᒃᑯᓂᖓ ᐊᑑᑎᒃᓴᕆᑎᑕᐅᔪᒥᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. ᒥᔅᑐ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐆᑦᑑᑎᒋᖅᑲᐅᔭᕋ  

ᐊᒥᓲᒻᒪᑕ ᐃᓚᒌᑦ ᓯᒃᑭᑖᖅᑎᑕᐅᖃᑦᑕᖅᑐᑦ ᑖᒃᑯᐊ 

ᐊᖏᕐᕋᖃᖅᑎᐅᖏᑦᑐᑦ, ᑕᐃᒃᑯᐊ 

ᐊᔪᓕᕈᑎᖃᖅᓯᒪᔪᑦ. 

 

ᐋᖓᔮᕐᓇᖅᑐᓂᒃ ᓂᐅᕕᐊᒃᓴᖃᓲᑦ ᓲᖑᓵᖅᑎᑎᑐᑦ. 

ᓱᓕᔪᒥᒃ ᐅᓂᒃᑳᕐᕕᐅᓚᐅᖅᓯᒪᒐᒪ ᖃᐅᔨᒪᔭᕐᓄᑦ 

ᑲᑉᐱᐊᓱᓐᓂᕋᖅᓱᓂ ᓂᐅᕕᕆᐊᒃᓴᖅ 

ᓇᑎᓕᕆᓯᐅᑎᓂᒃ ᓴᓗᒻᒪᖅᓴᕈᓐᓇᖁᓪᓗᒍ 

ᐊᖏᕐᕋᒥᒃ ᓴᓗᒪᕙᒃᑲᓗᐊᖅᑐᓂ, ᑭᓯᐊᓂ 

ᓂᐅᕕᕆᐊᒃᓴᖅ ᑲᑉᐱᐊᓱᒃᑐᑦ ᑮᓇᐅᔭᕈᖅᑲᑕ 

ᐱᔭᐅᑐᐃᓐᓇᓂᐊᕐᒥᒻᒪᑕ ᓯᒃᑮᑐᐊᕈᓂ. 

 

ᒥᓂᔅᑕᒧᑦ ᐅᖃᐅᔾᔭᐅᖃᑖᕋᑦᑕ 

ᖃᓄᐃᓕᐅᕐᕕᒋᔪᓐᓇᓐᖏᒻᒪᒋᒡᒎᖅ ᑕᒪᒃᑯᓂᖓ 

ᑲᑉᐱᐊᒋᔭᐅᕙᒃᑐᓂᒃ ᐃᓚᒌᔮᓂ ᑕᒪᒃᑯᐊ 

ᑲᒪᑦᑎᐊᖅᑐᑦ ᓂᕿᑖᖃᑦᑕᕈᓐᓇᖁᓪᓗᒋᑦ 

ᕿᑐᕐᖓᖏᑕ ᐱᔭᕆᐊᖃᓪᓚᕆᑦᑕᖏᓐᓂᑦ. ᖃᖓ 

ᒥᓂᔅᑕ ᑭᒡᒐᖅᑐᐃᖃᑦᑕᓕᕐᓂᐊᖅᐸ ᓱᕈᓯᕐᓂᒃ 

ᑖᒃᑯᐊᖔᖑᖏᑦᑐᖅ ᐊᔪᓕᕈᑎᖃᖅᑐᑦ 

ᐃᓚᒌᓃᑦᑐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᐊᖏᔪᖅᑳᖅ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅᑕ ᑰᓕ ᖃᐅᔨᒪᒻᒪᑦ 

ᓯᒃᑮᔪᖃᖃᑦᑕᖅᑐᓂᒃ ᐊᑐᖅᑐᒋᓪᓗ ᐋᖓᔮᕐᓇᖅᑐᓄᑦ 

ᐃᒥᐊᓗᒻᒧᓪᓗ, ᖃᐅᔨᑎᑕᐅᒍᒪᒐᔭᖅᑐᖓ. 

ᐅᖃᖅᑲᐅᒐᒪᐃᓛᒃ ᐊᑕᖏᑲᓴᒃᑐᒋᑦ ᓂᕿᑖᕈᑎᒃᓴᒧᑦ 

ᓯᒃᑭᓕᐊᖑᕙᒃᑐᐃᑦ ᓂᐅᕕᕐᕕᓐᓄᑦ 

ᐊᑎᓕᐅᖅᑕᐅᓯᒪᕙᒻᒪᑕ ᐊᒻᒪ ᐊᐅᑦᑕᔫᑯᓗᒻᒥᒃ 

ᑐᓂᔭᐅᓪᓗᑎᒃ ᓂᕿᑖᕈᑎᒋᔪᓐᓇᖅᑕᒥᓂᒃ. 

 

ᐃᓄᓪᓚᑦᑖᓄᑦ ᓯᒃᑭᓕᐅᖅᐸᖏᑦᑐᒍᑦ 

ᑮᓇᐅᔭᑐᐃᓐᓇᖅᑖᕐᓂᐊᖏᒻᒪᑕ 

ᐃᓱᒪᖅᓲᑎᒋᓂᐊᕐᓗᓂᒡᔪᒃ. ᑖᒃᑯᐊᓕ  

ᓯᒃᑭᓕᐊᖑᓲᖑᒻᒪᑕ ᓂᐅᕕᕐᕕᐅᓂᐊᖅᑐᓄᑦ 

ᓂᕿᑖᕈᓐᓇᓕᖅᑎᑕᐅᓪᓗᑎᓪᓗ ᐊᓐᓄᕌᓂᓪᓗ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. ᒥᔅᑐ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᖁᔭᒋᔭᕋᓗᐊᕋ 

ᐃᑲᔪᕈᒪᓂᖓᓂᒃ, ᑭᓯᐊᓂ ᒥᓂᔅᑕ 

ᑮᓇᐅᔾᔭᓴᖅᑎᑕᐅᖃᑦᑕᕐᒪᑦ ᐊᑐᓕᖅᑎᑦᑎᖁᓪᓗᒍ 

ᒪᓕᒐᐅᔪᓂᒃ, ᐅᕙᖓᐅᖏᑦᑐᖅ. ᒥᓂᔅᑕᐅᑉ 

ᐃᖅᑲᓇᐃᔭᖅᑎᖏᑦ ᑎᓕᐅᖅᑕᐅᓂᖃᕐᒪᑕ 

ᒪᓕᒐᓕᐅᕐᕕᒻᒦᖔᖅᑐᒥᒃ ᐃᖅᑲᓇᐃᔮᒥᓂᒃ 

ᐱᓕᕆᖁᓪᓗᒋᑦ. ᐅᕙᖓᓕ ᐱᔭᒃᓴᖃᕋᒪ 

ᐅᖃᐅᓯᖃᖃᑦᑕᖁᓪᓗᖓ ᐱᔪᒥᓂᕐᓂᒃ 

ᐊᑐᖅᑕᐅᕙᓪᓕᐊᑎᓪᓗᒋᑦ ᑕᒪᒃᑯᐊ 

ᐊᑦᑕᓇᖅᑐᒦᑦᑐᖁᑎᕗᑦ 

ᑭᒡᒐᑐᖅᑕᐅᑦᑎᐊᕆᐊᖃᕋᓗᐊᕐᒪᑕ ᒪᓕᓪᓗᒍ 

ᒐᕙᒪᒃᑯᑦ ᐱᔭᒃᓴᖏᑦ. ᑕᒫᓃᒍᑎᖃᖅᐳᒍᑦ 

ᑭᐅᔭᕆᐊᖃᖅᑎᑦᑎᓪᓗᑕ ᐱᓕᕆᕕᒋᔭᑦᑎᓐᓂᒃ 

ᐊᒻᒪᓗ ᑭᒡᒐᖅᑐᖁᓪᓗᑕ ᓄᓇᕗᒻᒥᐅᓂᒃ. ᑕᒪᓐᓇ 

ᓴᖑᑎᑦᑎᓐᓇᓱᓐᓂᕆᔭᐃᑦ ᓲᕐᓗ ᐆᑦᑑᑎᒋᖅᑲᐅᔭᕐᓄᑦ 

ᐊᒥᓲᒐᔭᖅᑐᑎᓪᓗ ᑕᐃᒪᐃᖃᑦᑕᖅᑐᑦ, ᑕᒪᒃᑯᐊ 

ᖃᐅᔨᒋᐊᖅᑕᐅᔪᓐᓇᖅᑐᑦ ᑕᖅᑳᓃᑉᐳᑦ. 

ᐃᒪᐃᓐᓇᓱᑦᑐᒍᑦ ᐃᓚᒌᑦ ᑕᖅᑳᓃᑦᑐᑦ 

ᐃᑲᔪᖅᑕᐅᓪᓚᕆᒃᑲᓗᐊᕐᒪᖔᑕ 

ᓂᕿᑖᕈᑎᒋᓇᓱᒃᑕᑎᓐᓄᑦ, ᑕᐃᒃᑯᐊᒎᖏᑦᑐᖅ 

ᐊᔪᓕᕈᑎᖃᖅᑐᑦ. 

 

ᖃᓄᑭᐊᖓᐃ ᑕᒪᒃᑯᐊ ᑕᒪᐅᓐᖓᑐᐃᓐᓈᖃᑦᑕᖅᑐᑦ 

ᐃᑲᔫᑕᐅᓇᓱᒃᑐᑦ ᒥᑭᓪᓕᒋᐊᖅᑕᐅᔪᓐᓇᖅᐸᑦ 

ᓂᕿᑖᕈᑎᑖᑦᑎᑦᑎᓇᓱᓐᓂᕐᒧᑦ ᑕᒪᒃᑯᓄᖓ 

ᐊᔪᓕᕈᑎᖃᖅᑐᓄᑦ ᐃᑲᔪᖅᑕᐅᓂᖅᓴᐅᓕᖁᓪᓗᒋᑦ 

ᓱᕈᓯᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᒋᕙᒃᑲ ᒥᔅᑕ ᑰᓕᐅᑉ 

ᐅᖃᐅᓯᕆᔭᖏᑦ. ᑭᐅᔭᕆᐊᖃᖅᑑᒍᒪᑐᐃᓐᓇᖅᑐᒍᑦ 

ᐊᑕᖏᕐᓗᑕ ᖁᓪᓕᖅᐹᒥᒃ ᐊᓪᓕᖅᐹᒧᑦ. ᓂᕆᐅᑉᐳᒍᑦ 

ᐃᑲᔫᓯᐊᖃᑦᑕᖅᑐᑦ ᑭᐅᖃᑦᑕᕆᐊᖃᖅᑐᐃᑦᑕᐅᖅ 

ᐃᑲᔫᓯᐊᖏᑦ ᑭᖑᓪᓕᖅᐹᖅᓯᐅᑕᐅᒻᒪᑕ  

ᐊᓯᒃᓴᖃᓐᖏᓗᐊᕈᑕᐅᓪᓗᑎᒃ ᐊᒻᒪᓗ ᓂᕆᔭᒃᓴᐃᑦ 

ᐊᓐᓄᕌᒃᓴᐃᓪᓗ ᐱᒻᒪᕆᐅᓪᓗᑎᒃ ᓄᓇᕗᒻᒥ. 

ᑐᓴᖃᑦᑕᐃᓐᓇᓲᖑᒐᑦᑕ ᐊᒥᒐᓗᐊᖅᐸᒻᒪᑦ ᓂᕆᔭᒃᓴᑦ 

ᐊᓐᓄᕌᓪᓗ ᓄᓇᕗᒻᒥ, ᐱᓗᐊᖅᑐᒥᒃ ᓱᕈᓯᕐᓄᑦ. 

 

ᓄᑖᖑᓂᐊᕐᒪᑦ ᐊᔾᔨᒌᓐᖏᑦᑐᓂᒃ ᐱᕕᒃᓴᖃᕈᓘᔭᕋᑦᑕ, 

ᕿᒥᕐᕈᓗᒋ ᑭᓱᐃᑦ ᓯᕗᐊᒧᑦᓯᐊᕐᒪᖔᑕ ᑭᓱᒡᓗ 

ᓯᕗᒧᐊᑦᓯᐊᖏᒻᒪᖔᑕ. ᒥᓂᔅᑕᐃᓪᓗ ᖃᐅᔨᒪᖕᒪᑕ 

ᐊᑐᓂ ᓴᖅᑭᑦᑐᑦ ᐊᔪᓕᕈᑎᖃᖅᓯᒪᔪᑦ ᐊᖓᖅᑳᕗᑦ 

ᐊᖓᔪᖅᑳᐅᑎᖁᑎᕗᑦ ᐊᐅᔨᑎᑕᐅᖃᑦᑕᖅᐸᑕ 

ᕿᒥᕐᕈᒍᓐᓇᖅᑕᕗᑦ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᕋᒻᐴᑦᓂᐊᕋᓱᒋᑲᐃᓐᓇᕋᓗᐊᖅᓱᒍ 

ᓇᓗᓇᐃᕐᕕᒋᖅᑲᐅᒐᓗᐊᕋᒃᑯ ᐃᓛᒃ 

ᐊᑕᐅᓯᒻᒪᕆᑯᓗᖕᒥᒃ ᐊᐱᖅᑯᑎᒃᓴᖃᖅᑐᖓ. 

ᐃᑲᔫᓯᐊᖑᖃᑦᑕᖅᑐᐃᑦ ᖃᓄᑎᒋᑦ 

ᑕᒻᒪᖅᓯᒪᔪᖅᓯᐅᖅᑕᐅᓲᖑᒻᒪᖔᑕ ᑐᑭᓯᔪᒪᔪᖓ ᐊᒻᒪ 

ᑭᐅᔾᔪᑕᐅᔪᖅ (ᑐᓵᔨᑦᒍᑦ) 

ᓇᓚᐅᒃᓯᓯᒪᑦᑎᐊᕈᓐᓇᖁᓪᓗᒍ, ᓇᓗᓇᓐᖏᑦᑐᓂᒃ 

ᖃᐅᔨᓴᖅᑕᐅᑦᑎᐊᖅᓯᒪᓗᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓂᖏᐅᖓᓐ. ᐊᐱᕆᔭᖓᓄᑦ. 

ᐊᕐᕌᒎᓂᐊᖅᑐᖃᐃ ᕿᒥᕐᕈᒃᑲᓐᓂᕐᓂᐊᒥᔭᕗᑦ 

ᐱᓕᕆᐊᕆᔭᐅᓯᒪᓕᖅᑲᑕ ᐋᔩᖃᑎᒌᒍᑕᐅᒋᐊᓖᑦ 

ᐊᐃᕙᐅᑕᐅᓗᓂᓗ ᒪᓕᒐᓕᐅᕐᕕᖕᒥ 

ᑐᑭᓯᓇᖅᓯᒐᔭᕐᒪᑦ ᕿᒥᕐᕈᒋᐊᖃᖅᑕᒃᑎᓐᓂᒃ  

ᕿᒥᕐᕈᑲᓐᓂᕐᓗᑕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐅᑎᕐᕕᒋᓗᒍ ᐊᐱᖅᓲᑎᒋᖅᑲᐅᔭᕋ 

ᑭᖑᓪᓕᖅᐹᖅ ᐊᐱᖅᑯᑎᒋᖅᑲᐅᒐᒃᑯ, ᒐᕙᒪᐅᔪᖅ 

ᐊᓯᖏᓐᓂᒃ ᒐᕙᒪᐅᔪᑦ ᐊᑐᖅᑕᖏᓐᓂᒃ 

ᐊᑐᕈᓐᓇᖅᓯᒐᔭᕐᒪᖔᖅ ᐃᑲᔪᕋᓱᐊᖅᑐᑎᒃ 

ᐃᑲᔫᓯᐊᖃᑦᑕᖅᑐᓂᒃ, ᐃᓛᒃ ᐅᑎᖅᑐᒃᓴᒫᓂᒃ 

ᐅᑎᕐᕕᐅᒑᖓᒥᒃ ᐲᖅᓯᕕᐅᑐᐃᓐᓇᖃᑦᑕᖏᓪᓗᓂ. 

ᒥᓂᔅᑕᐅ ᑭᐅᔾᔪᑎᖓᓂ ᐅᖃᖅᓯᒪᒻᒪᑦ 

ᐊᑭᑐᔪᐊᓘᒍᓐᓇᕐᒪᑦ ᑖᒃᑯᓄᖓ ᒐᕙᒪᒃᑯᓐᓄᑦ. 

ᒥᓂᔅᑕ ᖃᐅᔨᒪᕚ ᖃᓄᖅ ᐊᑭᖃᕋᔭᕐᒪᖔᑦ 

ᒐᕙᒪᓄᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᕋᒻᐴᑦ. 

ᓈᓴᓚᐅᓐᖏᓇᒃᑭᑦ ᓱᓕ ᐊᓯᖏᓐᓂᒃ 

ᐊᕕᑦᑐᖅᓯᒪᓂᐅᔪᓂᒃ ᐊᑭᑐᒍᓐᓇᖅᑐᑦ ᒐᕙᒪᒃᑯᓐᓄᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓇᑐᐃᓐᓇᖅ ᐃᑲᔫᓯᐊᖃᑦᑕᖅᑐᖅ ᐊᖏᔪᐊᓗᖕᓂᒃ 

ᐅᑎᕐᕕᐅᖃᑦᑕᖂᖏᒻᒪᑕ. ᐅᕙᖓ ᑕᑯᓐᖏᓐᓇᒪ 

ᑮᓇᐅᔭᓕᐊᑎᑐᑦ. ᒥᓂᔅᑕ ᖃᐅᔨᒋᐊᕋᔭᖅᐹ ᑕᒪᒃᑯᐊ 

ᐃᑲᔫᓯᐊᖃᑦᑕᖅᑐᑦ ᐅᑎᕐᕕᐅᔾᔪᓯᐊᒥᓂᒃ 

ᐱᓯᒪᖃᑦᑕᖅᐸᑕ ᖃᓄᑎᒋ ᐊᑭᖃᕋᔭᕐᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᕋᒻᐴᑦ. 

ᐊᐱᕆᐊᕋᒃᑯᑦ ᑐᒡᓕᕋ…ᑮᓇᐅᔭᓕᕆᓂᕐᒧᑦ ᐊᖏᖅᑳᑦ 

ᐃᑲᔪᕈᓐᓇᕐᒪᖔᖅ, ᑐᓴᕈᒥᓇᕐᒪᓂᓛᒃ ᑕᒪᓐᓇ 

ᑐᓴᕐᓂᐊᕋᑦᑎᒍ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ ᐊᒻᒪᓗ ᖁᔭᒋᕙᒋᑦ ᐊᓯᖏᓐᓂᒃ ᒥᓂᔅᑕ 

ᐱᓕᕆᖃᑎᖃᑦᓯᐊᕋᕕᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕆᕙᕋ ᒥᓂᔅᑕ. ᐃᑲᔫᓯᐊᖃᑦᑕᕐᓂᖅ 

ᐃᑲᔫᑕᐅᒐᓱᐊᕐᖓᑕ ᐃᓄᖕᓂᒃ ᒪᑭᑉᐸᓪᓕᐊᑎᓪᓗᒋᑦ, 

ᐃᖅᑲᓇᐃᔭᖅᐸᓪᓕᐊᓂᐊᖅᑎᓪᓗᒋᑦ ᑭᓯᐊᓂ ᐊᑯᓂ 

ᐃᑲᔫᓯᐊᖃᑦᑕᓕᕈᓐᓇᕐᒪᑦ. 

 

ᐊᖑᓇᓱᒃᑏᑦ ᓂᕿᖃᑦᑎᑦᓯᖃᑦᑕᕐᒪᑕ 

ᐃᓚᑐᐃᓐᓇᕆᓐᖏᑕᒥᓄᑦ ᓄᓇᓕᖕᓄᑦ. 

ᓂᕿᖃᖅᑎᑦᑎᓚᐅᖅᓱᑎᒃ ᐱᓯᒪᓕᖃᑦᑕᕐᒪᒋᑦ ᕿᓰᑦ 

ᐊᒦᓪᓗ ᐊᒻᒪᓗ ᓂᐅᕐᕈᑎᒋᓕᖅᓱᒋᑦ 

ᓂᕿᑖᕈᑎᒋᓗᐊᕐᓂᐊᕐᓇᒍ ᐊᖑᓇᓲᑎᖏᓐᓄᑦ 

ᐃᓇᖐᕈᑎᒃᓴᓂᒃ ᓱᕋᔅᓯᒪᔪᓄᓪᓘᓐᓃᑦ. 

ᑮᓇᐅᔭᓕᐅᒃᑲᓐᓂᕌᖓᑕ ᓲᕐᓗ ᓂᐅᕐᕈᑎᖃᕐᓗᑎᑦ 

ᐊᒥᕐᓂᑦ ᑖᒃᑯᐊ ᐃᑲᔫᓯᐊᖏᑦ 

ᒥᑭᓪᓕᒋᐊᖅᑕᐅᖃᑦᑕᕐᒪᑕ 

ᐱᑎᑕᐅᖏᑎᐊᒻᒪᕆᑦᑐᑎᓪᓘᓐᓃᑦ ᑕᖅᑭᓕᒫᖅ. ᑖᓐᓇ 

ᒥᓂᔅᑕ ᐅᖃᕈᓐᓇᖅᐸ ᓱᒻᒪᑦ ᑕᒪᒃᑯᐊ  

ᐊᖑᓇᓱᑦᑎᐅᖏᓐᓇᖅᑐᑦ ᑮᓇᐅᔭᓕᐅᕋᓱᐊᖅᑎᓪᓗᒋᑦ 

ᐃᒪᓐᓇ ᐱᓂᕐᓗᑦᑕᐅᖃᑦᑕᕆᕙᑦ? ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᕋᒻᐴᑦ ᑖᓐᓇ 

ᐊᐱᕆᓂᐊᕋᒃᑯ ᒥᓂᔅᑕᐅᑉ ᑐᒡᓕᖓ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ 

ᐱᔾᔪᑎᒋᓪᓗᒍ ᐊᐱᖅᓲᑎᖓ ᒪᓕᒐᓕᐅᖅᑎᐅᑉ. 

ᑐᓴᕋᔪᐃᒃᑲᑦᑎᒍ ᑕᒪᒃᑯᓂᖓ ᓂᐅᕐᕈᑎᖃᓚᐅᖅᑐᓂᒃ. 

ᑕᒪᒃᑯᐊ ᐃᓱᒪᖅᓱᖅᑐᑎᑦ ᐅᖃᐅᓯᖃᕈᓐᓇᖅᑐᑦ, 

ᐊᑭᓖᑎᑦᑎᖃᑦᑕᖏᑦᑐᒍᑦ ᐃᒪᓐᓇ ᐱᖁᑎᓄᑦ 

ᑖᒃᑯᓇᓐᖓᓪᓕ ᐲᔭᖅᑕᐅᖃᑦᑕᖏᑦᑐᑦ 

ᐃᑲᔫᓯᐊᖏᓐᓂ. ᓂᐅᕐᕈᑎᖃᕈᕕᑦ ᑮᓇᐅᔭᓕᐊᑎᑐᑦ 

ᐃᓱᒪᒋᔭᐅᔪᖅ ᐊᒻᒪᓗ ᒪᓕᒐᒃᓴᓃᑦᑐᓂ. ᑕᐃᒪ 

ᑖᒃᑯᐊ ᐊᖑᓇᓱᒃᑎᓄᑦ ᑮᓇᐅᔭᓕᐊᑦ 

ᐱᔭᐅᓯᒪᑎᓐᓂᐊᕈᑦᑎᒍ ᑕᒃᑯᐊ ᐊᑐᐊᒐᐃᑦ 

ᐊᓯᔾᔨᕆᐊᖃᕋᔭᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑏᒪᓐ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᒥᔅ 

ᑏᒪᓐ ᑐᓴᑦᑎᐊᖅᑲᕋ, ᑖᓐᓇ ᐃᓄᒃ ᐊᒥᕐᓂᒃ 

ᓂᐅᕐᕈᑎᖃᖅᐸᑦ ᐊᒻᒪᓗ ᑖᒃᑯᐊ ᑮᓇᐅᔭᑦ ᐊᑐᕐᓗᒋᑦ 

ᐊᖑᓇᓲᑎᒃᓴᓂᑦ ᐅᖅᓱᐊᓗᒻᒧᓘᓐᓃᑦ. ᐅᖃᖅᐱᑦ  

ᑖᒃᑯᐊ ᐱᓯᒪᒍᓐᓇᖅᑕᖏᑦ ᐃᑲᔫᓯᐊᖏᓐᓂ 

ᐲᔭᖅᑕᐅᖏᓪᓗᑎᒃ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᔅᓯᕙᐅᑕᖅ. ᒥᔅ ᑏᒪᓐ ᑖᓐᓇ 

ᓇᓗᓇᐃᕆᐊᓂᐊᖅᐸᐅᒃ ᐊᐱᖅᑯᑕᐅᔪᖅ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅ ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, 

ᑕᐃᒫᑦᑕᐃᓇᖅᑕᐅᑦ ᑭᓇᑐᐃᓐᓇᕐᒧᑦ, ᐃᒡᓗᒥᓄᑦ 

ᓱᓇᒃᑯᑖᖅᑖᕈᒪᔪᖅ ᑖᒃᓯᓂᒃ ᐅᑎᕐᕕᐅᒍᓂ 

ᐊᖏᔫᑎᓂᑦ ᐱᖁᑎᑖᕐᓗᓂ ᐊᓯᐊᒍᓪᓗ 

ᐱᒍᓐᓇᖏᑉᐸᑦ ᐲᔭᖅᑕᐅᑎᒐᔭᖏᑕᕗᑦ 

ᐃᑲᔫᓯᐊᖏᓐᓂ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐊᒻᒪᓗ ᖁᔭᓐᓇᕇᕕᕋ ᑖᓐᓇ. ᐊᒥᓲᒻᒪᑕ ᑕᒪᒃᑯᐊ 

ᑖᒃᑯᓂᖓ ᖃᐅᔨᒪᖅᑰᖏᑦᑐᑦ. ᖃᐃᔪᖃᒐᔪᒻᒪᑦ 

ᐅᕙᓐᓄᑦ ᑕᐃᒫᓪᓗᐊᑦᑎᐊᖅ ᑕᒪᒃᑯᓂᖓ ᑮᓇᐅᔭᓂᒃ 

ᐱᓯᒪᒍᓐᓇᖏᓐᓂᕋᖅᑕᐅᔪᓂᒃ. ᐊᒥᕐᓂᓪᓘᓐᓃᑦ 

ᓂᐅᕐᕈᑎᖃᕈᑎᒃ ᓇᓅᑉ ᐊᒥᕋᖏᓐᓂᒃ 

ᖃᒧᑕᐅᔭᖅᑖᕈᑎᒃ ᐃᒫᒃ ᑐᓂᔭᐅᒍᓐᓇᐃᓕᖃᑦᑕᕐᒪᑕ 

ᐃᑲᔫᓯᐊᔅᓴᖏᓐᓂ ᑕᒪᓐᓇ ᐅᑎᐅᑎᓂᐊᓕᖅᐸᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. (ᑐᓵᔨᑎᒍᑦ)  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᖃᐅᓯᔅᓴᑐᐃᓐᓇᐅᖅᑰᕐᒪᑦ. ᓅᒋᐊᕐᓗᑕ. ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ 

ᐅᖃᐅᓯᖄᔾᔪᒍᒪᒐᒪ ᐊᐱᕆᔭᐅᖅᑲᐅᔪᒥᒃ ᒥᔅᑕ 

ᑰᓕᐅᑉ. ᑖᒃᑯᐊ ᓵᑕᒃᓴᐅᖃᑦᑕᕆᐊᖃᕐᓂᖏᓐᓂᒃ 

ᑮᓇᐅᔭᓂᒃ ᐊᑐᖅᑕᐅᔪᓂᒃ. ᓄᓇᑦᑎᓐᓂ 

ᖃᐅᔨᓯᒪᔪᔅᓴᐅᒐᕕᑦ ᑖᒃᑯᐊ ᓂᕿᑖᓚᐅᖅᑐᑎᒃ, 

ᑖᒃᑯᐊ ᓂᐅᕕᕐᕕᓐᓄᑦ ᓂᐅᕕᓚᐅᕐᓗᑎᑦ ᓯᒡᒐᓕᐊᓂᑦ 

ᐊᒥᓱᐊᓗᓐᓂᑦ $10-ᒥᒃ ᓂᐅᕐᕈᑎᒥᓕᕐᒥᓗᒋᑦ. 

 

ᖃᐅᔨᒪᒻᒥᒐᒪ ᐃᑲᔫᓯᐊᖅᑐᖅ ᓂᕿᑖᓚᐅᖅᑐᓂ 

$600 ᓂᐅᕕᕐᕕᒻᒥ ᖃᐅᑎᓪᓗᒍ 150-ᓂᒃ 

ᓂᐅᕕᐊᕆᓚᐅᖅᑕᒥᓂᒃ ᐅᑎᖅᑎᓪᓗᓂ ᑮᓇᐅᔭᓂᒃ 

ᐱᒐᓱᐊᖅᓱᑎᒃ. ᑖᒃᑯᐊ ᑐᓴᖅᑎᑕᐅᒋᐊᖃᖅᑐᑦ 

ᓂᐅᕕᕐᕕᐅᔪᑦ ᑕᐃᒪᓐᓇᐃᓕᐅᖃᑦᑕᖁᖏᓪᓗᒋᑦ 

ᑖᓐᓇ ᓂᕿᓂᒃ ᐱᐅᒋᖏᑕᒥᓂᒃ 

ᑕᐅᖅᓰᑐᐃᓐᓇᖃᑦᑕᕐᓗᑎᒃ ᐊᓯᔾᔨᖃᑦᑕᖏᓪᓗᒋᑦ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. 

ᓂᓪᓕᕐᕕᒋᔪᒪᕕᐅᒃ ᑖᓐᓇ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᑖᓐᓇ ᐅᖃᐅᓯᕆᔭᖓ ᑕᐃᒪ 

ᐅᖃᖅᑲᐅᒐᒪ, ᐃᓛᒃ ᑭᐅᖅᑲᐅᒐᒪ ᒥᔅᑕ ᑰᓕᒧᑦ. 

ᓇᓪᓕᐊᑐᐃᓐᓇᖅ ᒪᓕᒐᓕᐅᖅᑎᑦ ᒥᓂᔅᑕᐃᓘᓐᓃᑦ 

ᖃᐅᔨᒪᑉᐸᑦ ᑕᐃᒪᐃᓕᖓᔪᓂᒃ ᓄᓇᓕᓐᓂᓘᓐᓃᑦ, 

ᑎᓕᐅᖅᐸᔅᓯ ᖃᐅᔨᒃᑲᖅᑕᐅᖃᑦᑕᕐᓗᒋᑦ ᑖᒃᑯᐊ 

ᐃᑲᔫᓯᐊᖅᑎᑦᑎᔨᐅᔪᑦ ᖃᐅᔨᒋᐊᕈᓐᓇᕐᓂᐊᕋᑦᑎᒍ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᐃᒪ 

ᑲᔪᓯᓗᑕ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᒃᑯᐊᕿᑖᖃᑦᑕᕐᓂᖅ 

ᖃᓄᖅᑑᕈᑎᒋᔭᕆᐊᖃᓪᓚᕆᑦᑐᖅ ᓄᓇᕘᑦ ᐃᓗᐊᓂ 

ᓄᓇᕗᓕᒫᒥ. ᓄᓇᓕᓕᒪᑦᑎᐊᓂ ᐊᔾᔨᒌᒥᒃ 

ᐊᑐᕈᑕᐅᒻᒪᑦ. ᐃᓅᓯᖃᑦᑎᐊᓂᕐᒧᑦ 

ᑐᕌᖓᒋᐊᖅᑑᔮᕋᓗᐊᖅᑎᓪᓗ 

ᐃᓅᓯᖃᑦᑎᐊᓂᐅᖏᑦᑐᖔᒧᑦ ᓴᖑᑎᑕᐅᓂᑰᓕᕐᖓᑦ 

ᒫᓐᓇᒧᑦ ᑎᑭᑦᑐᒍ. 

 

ᐃᓅᒐᓱᐊᕈᔅᓴᐅᔪᒫᕐᓂᐊᕐᓗᒍ ᐃᒻᒥᓂᒃ 

ᒪᑭᒍᓐᓇᖅᓯᓚᐅᓐᖏᓐᓂᖓᓂ ᐃᒫᒃ 

ᑐᕌᒐᖃᓚᐅᖅᓯᒪᔪᖅ ᓱᖅᑯᐃᒋᔭᐃᓐᓇᕗᑦ. ᑭᓯᐊᓂ 

ᑕᐅᕗᖓᓕᒫᖅ ᐊᑐᕐᓗᒍ ᑕᐃᒃᑯᓄᖓ ᐊᑐᖅᐸᑦᑐᓄᑦ 

ᑕᐃᒫᒃ ᑭᓯᐊᓂ ᐱᔭᐅᓕᖅᑐᖅ ᐊᒻᒪᓗ ᑐᓴᕐᓇᐸᒻᒪᑦ 

ᓇᒥᑐᐃᓐᓇᖅ ᓄᓇᑐᐃᓐᓇᕆᓐᖏᑕᕋᓗᐊᑦᑎᓐᓂ 

ᑖᒃᑯᐊ ᑮᓇᐅᔭᖅᑖᕈᑎᒋᓇᓱᑐᐃᓐᓇᕐᓗᒋᑦ 

ᑐᕌᒐᕆᔭᐅᕙᓕᖅᑐᑦ ᓂᕿᑖᒥᓂᕋᓗᐊᓂ. ᐄ, ᑕᒪᓐᓇ 

ᐋᖅᑭᒋᐊᓕᒃ ᐋᖅᑭᒋᐊᕆᐊᖃᕐᓂᖓᓂᓪᓗ 

ᑐᓯᕐᒥᔪᖅᑕᐅᖅ ᒥᓂᔅᑕ ᑖᔅᓱᒧᖓ ᑲᒪᓪᓗᐊᑕᖅᑐᖅ. 

ᐃᓚᒋᐊᕈᒪᑐᐃᓐᓇᕋᑖᕋᒃᑯ ᐅᖃᐅᓯᕆᔭᐅᔪᑦ 

ᑕᑯᓯᒪᒐᒃᑯᑦᑕᐅᖅ ᓄᓇᑦᑎᓐᓂ. 

 

ᐆᒥᖓᓕ ᐊᐱᕆᔪᒪᕗᖓ, ᑕᕝᕙᓂ 

ᐸᕐᓇᐅᓯᐊᕆᓯᒪᔭᔅᓯᓐᓂ ᑖᔅᓱᒧᖓ 

ᓄᑖᖑᓂᐊᓕᖅᑐᒧᑦ, ᑖᒃᑯᐊ 

ᓯᕗᓪᓕᐸᐅᑦᑎᐅᑎᔪᒪᓯᒪᔭᓯ ᐊᒥᓲᒻᒪᑕ ᑖᔅᓱᒧᖓ 

ᓱᒃᑯᐊᕿᖃᑦᑕᓂᕐᒧᑦ. ᑕᐃᒪ ᓱᒃᑯᐊᕿᒥᒃ 

ᐊᑎᖃᖅᑎᓲᕆᒻᒥᒐᑦᑎᒍᓕ ᐅᖃᐅᓯᖃᑎᒌᖏᓐᓂᕗᑦ 

ᒪᓕᑦᑐᒍ. ᑕᕝᕗᖓ ᒪᓕᒐᔅᓴᖏᓐᓄᑦ 

ᐅᖃᐅᓯᖃᖅᓯᒪᒻᒪᑕ ᐃᓄᓕᕆᔨᐅᑉ ᒪᓕᒐᖓᑕ 

ᐃᓗᐊᓃᑦᑐᑦ, ᑐᑭᓯᓇᖅᑎᑦᑎᒋᐊᒃᑲᓐᓂᕈᓐᓇᖅᑮᑦ 

ᓱᑯᑦᑎᐊᒍᑦ ᖃᓄᐃᑦᑐᒃᑯᑦ ᑕᒪᓐᓇ ᓇᐅᒃᑯᑦ 

ᐱᔪᒥᓇᕐᓂᖅᓴᐅᓕᕐᓗᒍ ᐊᓯᔾᔨᕈᒫᕐᓂᐊᖅᓯᒪᔪᒪᔭᓯ 

ᐊᓯᔾᔨᓛᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇ ᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐅᓲᑖᐱᒃ 

ᐅᖃᐅᓯᕆᔭᖏᓐᓂᒃ. ᑕᐃᒪᒃᑲᓂᕐᓗ ᑖᓐᓇ ᓄᑖᖑᒻᒪᑦ 

ᐱᓕᕆᕕᐅᓂᐊᖅᑐᖅ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᓐᖏᑦᑐᓂᓪᓗ ᐱᓕᕆᕕᐅᔪᓂᒃ 

ᐃᖅᑲᓇᐃᔭᕐᕕᐅᔪᓂᒃ ᐃᓚᖃᐅᕈᓘᔭᕐᓂᐊᕐᒪᑦ. 

 

ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᑦᓯᓂᕐᒧᓪᓗ ᐱᓕᕆᔨᐅᒐᔭᖅᑐᑦ 

ᐱᓕᕆᖃᑎᒌᓐᓂᐊᕐᒪᑕ ᑖᒃᑯᓄᖓ ᐃᓚᒌᔮᓄᑦ 

ᐃᖅᑲᓇᐃᔭᕐᕕᐅᓂᐊᖅᑐᒥᒃ. ᐃᓕᓐᓂᐊᕐᓂᕐᒧᑦ 

ᐃᖅᑲᓇᐃᔮᖅᑖᓂᕐᒧᑦ ᐱᓕᕆᔨᖃᕐᓂᐊᕐᒪᑕ 

ᐅᖃᓪᓚᖃᑦᑕᕈᓐᓇᓂᐊᕐᒪᑕ 

ᐱᓕᕆᐊᕆᔪᒪᔭᕋᓗᐊᖅᐳᑦ, ᑭᓯᐊᓂ ᐃᓄᐃᑦ 

ᐊᑕᐅᓯᕐᒧᑦ ᐅᐸᒐᒃᓴᖃᖃᑦᑕᕈᓐᓇᕈᑎᒃ 

ᐃᑲᔪᖅᑕᐅᕙᓪᓕᐊᒐᓱᓂᐊᕋᓱᒋᒐᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᐊᐱᖅᑯᓯᕆᕋᑖᖅᑕᓐᓄᑦ ᒥᔅᓵᓄᑦ 

ᑭᐅᒻᒪᑦ ᐊᑕᖏᓐᖏᒃᑲᓗᐊᖅᑐᒍ. (ᑐᓵᔨᑎᒎᓕᖅᑐᖅ) 

ᑕᐃᒪ ᓂᕆᐅᑉᐱᓰ ᐱᖁᔭᒃᓴᓕᐅᕐᓂᐊᓂᕐᒧᑦ 

ᐃᑲᔫᓯᐊᕐᓂᕐᒧᑦ ᐱᖁᔭᖅ ᐊᓯᔾᔨᖅᑕᐅᔪᓐᓇᖁᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᓂᖏᐅᖓᓐ 

ᐊᐱᕆᒍᑎᒋᓚᐅᖅᑕᖓ ᐋᖅᑭᒋᐊᕈᑎᒋᒍᒪᕙᕗᑦ 

ᐊᕐᕌᒎᓂᐊᖅᑐᒥ. ᐅᖃᓪᓚᖃᑎᒌᖃᑦᑕᓚᐅᕐᓗᑕ 

ᑭᒃᑯᑐᐃᓐᓇᕐᓂᒃ ᓄᓇᕗᒻᒥᐅᑕᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᑐᓴᖅᑲᐅᔭᕋᓗᐊᕋᑦᑕᐅᖅ  

ᐊᐱᖅᑯᓯᕆᒃᑲᓐᓂᕈᒪᕋᑖᕐᒥᒐᒃᑯ 

ᐊᐱᖅᑯᓯᔅᓴᓃᖃᓯᐅᑎᓪᓗᓂᓘᒻᒪᑦ. 

(ᑐᓵᔨᑎᒎᓕᖅᑐᖅ) ᓂᖃᐃᑑᓯᐊᖃᑦᑕᖅᑐᑦ 

ᐱᕙᓪᓕᐊᓯᒪᓕᕐᒪᑦ ᐊᑯᓂᑲᓪᓚᐅᓕᖅᑐᖅ ᑕᐃᒪ 

ᒫᓐᓇ ᖃᓄᐃᓕᖓᓕᖅᐸ ᐊᑐᖅᑕᐅᖃᑦᑕᖅᑐᑦ 

ᓄᓇᕗᒥᐅᑕᐅᔪᓄᑦ ᓂᖃᐃᑐᖅᑎᑦᓯᖃᑦᑕᕐᓂᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᔅᑕ ᐅᓲᑖᐱᒃ 

ᐊᐱᖅᑯᑎᖃᕐᒪᑦ. ᐸᕐᓇᐅᑎᖃᖅᓯᒪᔪᒍᑦ 

ᓄᓇᓕᖕᓂᒥᐅᑕᐅᔪᑦ ᑕᖅᑭᑦ 18 – 24-ᖑᓂᐊᖅᑐᓂ 

ᐊᑐᐃᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᐸᕐᓈᕆᓯᒪᔭᓯ ᓇᓗᓇᐃᖅᓯᓯᒪᒻᒥᒻᒪᑕ ᑖᔅᓱᒥᖓ 

(ᑐᓵᔨᒃᑯᑦ) ᐸᕐᓇᐅᑎᒋᓯᒪᔭᔅᓯᓐᓂ ᐃᒪᓐᓇ 

ᐅᖃᖅᓯᒪᖕᒪᑦ ᐊᓯᔾᔨᖅᑕᐅᒋᐊᖃᕐᓂᐊᕐᓂᖏᓐᓄᑦ 

ᑮᓇᐅᔭᖅᑖᖃᑦᑕᖅᑐᑦ ᐊᓯᖓᒍᑦ ᓂᖃᐃᑑᓯᐊᕐᓗᑎᒃ 

ᖃᓄᐃᑦᑐᓂᒃ ᐊᓯᔾᔩᓂᐊᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᐅᓲᑖᐱᒃ 

ᐊᐱᕆᖕᒪᑦ. ᐅᖃᓪᓚᖃᑎᒋᓚᐅᕐᓗᒋᑦ 

ᓄᓇᕗᒥᐅᑕᐅᔪᑦ ᓄᑖᒥᒃ ᐋᖅᑭᒃᓯᓛᖅᑐᒍᑦ 

ᐋᖅᑭᒋᐊᕈᑎᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑭᖑᓪᓕᖅᐹᕆᓕᕐᓗᒍᖃᐃ ᐅᓇ  

ᐊᐱᖅᑯᓯᕆᒃᑲᓐᓂᕈᒪᔭᕋ ᒥᓂᔅᑕᒧᑦ. ᒐᕙᒪᒃᑯᓐᓂ 

ᓇᓗᓇᐃᖅᑕᐅᓯᒪᓕᕐᖓᑦ ᐅᖃᐅᓯᕆᔭᐅᔪᓪᓗᓂᓗ 

ᐅᑭᐊᔅᓵᖅ ᐊᑐᓕᕋᔭᖅᑐᓂ, ᑕᒪᓐᓇ 

ᐃᓪᓗᒨᖃᐃᖃᑦᑕᕐᓂᖅ ᐊᓯᔾᔨᕋᔭᕆᐊᖓᓂᒃ. ᑖᓐᓇ 

ᐅᖃᐅᓯᖃᕐᕕᒋᔪᓐᓇᖃᐅᒃ ᖃᓄᖅ ᐊᓯᔾᔨᕐᓂᖅ ᑕᒪᓐᓇ 

ᐊᑦᑐᐃᓂᖃᕋᔭᕐᒪᖔᖅ ᑕᕝᕗᖓ 

ᓱᒃᑯᐊᕿᑎᑦᑎᓂᐅᕙᑦᑐᒧᑦ ᐊᑦᑐᐃᔾᔪᑎᒋᒐᔭᖅᑕᖓ 

ᐃᓪᓗᒨᖃᐃᖃᑦᑕᕐᓂᐅᑉ ᖃᓄᖅ 

ᐅᓂᒃᑳᕆᒋᐊᒃᑲᓐᓂᕈᓐᓇᕿᐅᒃ ᐅᕝᕙᓗ ᖃᓄᖅ 

ᑕᑯᓐᓇᕿᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐅᓲᑖᐱᒃ. ᒥᓂᔅᑕ 

ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒡᓗᒥ ᐊᑐᖅᑐᐊᕐᓂᖅ ᐊᒃᑐᐃᔾᔮᖏᑦᑐᖅ 

ᓂᖃᐃᑑᑎᒋᔭᐅᖃᑦᑕᖅᑐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒪᒃᐱᖅᑐᒐᖓᓂ D-6 ᐃᓚᔮᕇᓄᑦ ᐱᔨᑦᓯᕋᐅᑏᑦ 

ᐱᓕᕆᕝᕕᐅᑉ ᓇᐃᓈᕈᑎᖓ. ᑮᓇᐅᔭᑎᒍᑦ ᐃᑲᔪᕈᑎᑦ. 

ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

ᓂᑉᓕᐊᓪᓚᒃᓯᓐᓇᕈᐊᖅᑐᖓᑦᑕᐅᖅ ᒥᔅᑕ ᑰᓕᐅᑉ 

ᐅᖃᑦᓯᐊᓚᐅᖅᖢᓂ ᐊᒻᒪᓗ ᒥᓂᔅᑕ ᓯᐅᓪ 

ᐅᖃᑦᓯᐊᓚᐅᖅᖢᓂ. ᐃᓚᖏᑦ ᑕᐃᑉᑯᐊ ᓂᖃᐃᑐᖅᑐᑦ 

ᓂᖃᐃᑑᑎᒋᔭᖓᓂᒃ ᐊᑐᖅᓯᐊᖅᐸᖏᒻᒪᑎᒃᑕᐅᖅ. 

ᐊᓯᐊᓄᑦ ᖃᓄᓗᒃᑖᖅ 

ᓂᕿᑖᕈᑎᒋᒋᐊᖃᕋᓗᐊᖅᖢᒍᓘᓐᓃᑦ ᓂᕿᑖᔪᐃᑦᑑᖕᒪᑕ 

ᐃᓚᖏᑦ ᑕᐃᑉᑯᐊ ᑳᒃᐸᒃᖢᑎᒃᓗ. ᐳᓗᐊᑦᓯᐊᕐᓄᓪᓗ 

ᐃᒥᐊᓗᖕᓄᓪᓗ ᐸᑦᑕᒃᑐᓄᑦᑕᐅᖅ ᐃᓛᒻᓂᒃᑯᑦ 

ᐊᑐᓗᐊᖅᐸᖕᒪᑎᒃᑕᐅᖅ, ᑭᓯᐊᓂ ᐃᓄᓕᒃᑖᑦ 

ᑎᐊ’ᓇᐃᖏᖃᑕᐅᖕᒪᑎᒃᑕᐅᖅ.  
 

ᐆᒃᑑᑎᒋᖃᑕᐅᒥᐊᕐᓗᒋᑦ, ᑖᒻᓇ ᖃᒪᓂᑦᑐᐊᕐᒥ ᐊᖑᑦ 

ᐱᓕᕆᐊᒃᓴᖃᓚᐅᖅᓯᒪᔫᒐᓗᐊᖅ. ᓇᖕᒥᓂᖅ 

ᓯᑭᑑᖃᓕᖅᖢᓂᓗ ᕼᐋᓐᑕᖃᖅᖢᓂᓗ 

ᐅᖅᓱᖅᑖᒃᑲᓐᓂᕈᐊᖅᐸᒃᖢᓂᓗ ᐊᖑᓇᓱᒍᐊᖅᑕᖅᖢᓂ 

ᑐᒃᑐᑖᕈᐊᖅᖢᓂᓗ. ᑭᓯᐊᓂ, ᑕᐃᓐᓇ ᓂᖃᐃᑐᖅᑕᖓ 

ᑮᓇᐅᔭᖅ ᑮᓇᐅᔭᒃᓴᖅ ᑐᕌᖓᑐᐊᖅᓯᓐᓇᕋᒥ ᑕᐃᑯᖓ 

ᓂᐅᕕᕐᕕᖕᒧᓘᓐᓃᑦ ᐅᕝᕙᓘᓐᓃᑦ ᑯᐊᑉᒧᑦ 

ᑎᑎᕋᖅᓯᒪᒻᒫᖅᖢᓂᑦᑕᐅᖅ. ᑖᑉᑯᐊ ᐃᓛᓐᓂᒃᑯᑦᑕᐅᖅ 

ᐃᓱᒪᒋᔭᐅᕙᒋᐊᖃᕐᒪᑎᒃᑕᐅᖅ ᐄᓪᓗᐊᕕᒃ ᐊᒥᓱᑦ 

ᑎᐊᑦᓇ ᓂᖃᐃᑑᑎᒃᓴᒥᒃᓂ 

ᐊᑐᑦᓯᐊᔪᐃᑦᑑᒐᓗᐊᕐᒪᑎᒃᑕᐅᖅ. ᑭᓯᐊᓂᑦᑕᐅᖅ, 

ᐃᓚᖏᑦ ᑕᐃᑉᑯᐊ ᐊᖑᓇᓱᒃᐸᒃᑐᓂᒃᓘᓐᓃᑦ 

ᐅᖅᓱᖅᑖᑦᓯᐊᕈᐊᖅᐸᒃᖢᑎᒃᓘᓐᓃᑦ ᑎᐊᑦᓇ 

ᑖᒻᓇᓘᓐᓃᑦ ᐋᖅᑭᒃᑕᐅᔫᓪᓗᐊᕐᒪᖔᑦ. 

ᐅᖅᓱᖅᑖᕐᕕᖕᒧᓪᓘᓐᓃᑦ ᐃᓚᖓᓪᓘᓐᓃᑦ 

ᑐᕌᖓᑦᑕᖅᑑᓪᓗᐊᕐᒪᖔᑦ, ᐆᒃᑑᑎᒋᓗᒍ, ᐊᑕᐅᓯᖅ 

ᐊᖑᑦ ᑕᖅᑭᑕᒫᖅ $300 ᐅᖓᑖᓂ ᓂᖃᐃᑐᕐᓂᖓᓄᑦ 

ᐱᑖᕈᕐᒪᑦ ᐅᖅᓱᖅᑖᕈᑎᒃᓴᖓᓂ 

ᐱᒍᐊᖅᐸᒐᓗᐊᖅᑐᓂᑦᑕᐅᖅ ᐃᓛᓐᓂᒃᑯᑦ 

ᐊᔪᕐᓇᖅᑕᕐᒪᑦᑕᐅᖅ. ᑖᓐᓇ 

ᓂᓪᓕᐅᑎᒋᓪᓕᐊᐱᓪᓚᓚᐅᖅᐸᕋ. ᒪ’ᓇᐅᔪᑎᑦ, ᑖᓐᓇ 

ᐱᐊᓂᖅᑳᓚᐅᖅᑎᓪᓗᑎᒃ. ᒪ’ᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᐊᐅᐸᓗᒃᑐᖅ. 

ᐊᐱᖅᑯᒻᒥᑦ ᑐᓴᓐᖏᓐᓇᒪ. ᑕᕝᕙᓃᒃᑲᑦᑕ 

ᒪᑉᐱᖅᑐᕋᖓ G-6. ᐃᓚᒌᓐᓂᓕᕆᔨᒃᑯᑦ, 

ᐱᓕᕆᕝᕕᐅᑉ ᓇᐃᓈᕈᑎᖓ ᑮᓇᐅᔭᑎᒍᑦ ᐃᑲᔪᕈᑏᑦ. 

ᑲᑎᓪᓗᒋᑦ ᐊᐅᓚᔾᔪᑏᑦ, ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᑦ $43,942,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᓯᐊᓪ 

ᐃᓵᔅᓯᒪᖅᑲᐅᕖᑦ? ᒪᒥᐊᓇᖅ. ᖃᓪᓗᓈᑎᑑᖓᔪᑦ D-7 

ᒪᑉᐱᖅᑐᕋᖓ, ᑖᓐᓇ ᐅᓂᒃᑳᖅᓯᒪᓂᖏᑦ 

ᐱᓕᕆᕝᕕᐅᑉ ᓇᐅᓈᕈᑎᖓ ᐃᓚᒌᓐᓂᓕᕆᔨᒃᑯᑦ 

ᑮᓇᐅᔭᐃᑦ ᐱᕙᓪᓕᐊᒍᑕᐅᒍᑎᖓ, ᒪᒥᐊᓇᖅ 

ᐃᖅᑲᓇᐃᔮᑦ ᐱᕙᓪᓕᐊᑎᑕᐅᒍᑎᖓ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒌᑦᑐᓕᕆᔨᒃᑯᑦ ᐱᓂᐊᕐᒪᑕ 

ᑮᓇᐅᔭᖅᑖᕈᑕᐅᕙᑦᑐᓂᒃ ᐃᓕᓐᓂᐊᕆᐊᕈᒪᔪᓄᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᖃᕐᓂᐊᖅᑐᑎᒃ 

ᐊᑐᐊᒐᕐᓂᑦ ᐱᕙᓪᓕᐊᑎᑦᑎᓂᕐᒧᑦ 

ᑲᒪᒋᔭᖃᕐᓂᕐᒧᓪᓗ. ᐅᓂᒃᑳᖅᑕᐅᓯᒪᔪᑦ 

ᑮᓇᐅᔭᖅᑖᕈᑕᐅᖃᑦᑕᖅᑐᑦ ᐃᓕᓐᓂᐊᕆᐊᕈᒪᔪᓄᑦ 

ᓴᖅᑭᑎᑕᐅᓚᐅᕐᒪᑦ ᓄᕕᐱᕆᒥ 

ᐱᖃᑦᑕᔾᔮᒍᓐᓃᕐᓂᖏᓐᓄᓪᓗ ᐃᓚᖏᑦ 

ᐃᓕᓐᓂᐊᕈᑎᒃᓴᐅᒐᔭᖅᑐᓄᑦ ᑮᓇᐅᔭᓄᑦ. 

 

ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓂᐊᖅᐸᑦ 

ᐃᓕᓐᓂᐊᕆᐊᕈᒪᒐᓗᐊᖅᑐᑎᒃ ᐃᓕᓐᓂᐊᕈᑎᑖᒃᓴᓂᒃ 

ᑮᓇᐅᔭᓂᒃ ᐱᖃᑦᑕᔾᔮᖏᓐᓂᕐᒧᑦ ᐱᔾᔪᑎᖃᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᓂᖏᐅᖓᓐ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓂᖏᐅᖓᓐ 

ᐊᐱᕆᒻᒪᑦ. ᐃᒃᓯᕙᐅᑖᖅ, ᐃᓚᔮᕇᖅᑐᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᖃᑎᒌᓐᓂᐊᕐᒪᑕ  

ᖃᐅᔨᒪᓪᓗᑎᓪᓗ. ᑲᒪᒋᔭᐅᓗᑦᑖᕐᓂᐊᖅᑑᒐᓗᐊᖅ 

ᐃᓕᓐᓂᐊᕆᐊᕐᓂᕐᒧᑦ ᑮᓇᐅᔭᖅᑖᕈᒪᔪᑦ ᐃᓐᓇᐃ. 

ᐃᓐᓇᐃᑦ ᐃᑲᔪᖅᑐᖅᑕᐅᖃᑦᑕᕐᓂᐊᕐᒪᑕ 

ᐃᓕᓐᓂᐊᕈᑎᒃᓴᓄᑦ ᑮᓇᐅᔭᖅᑖᖃᑦᑕᕐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒥᓂᔅᑕ ᖃᐅᔨᒪᓂᐊᕐᒪᑦ 

ᐊᑲᐅᓐᖏᓕᐅᕈᑎᖃᕐᓂᐊᓐᖏᒻᒪᑕ 

ᐃᓚᔮᕇᖅᑐᓕᕆᔨᒃᑯᑦ. ᐊᑐᐊᒐᓕᐅᕐᓂᕐᒧᑦ 

ᑲᒪᒋᔭᖃᕐᓂᕐᒧᓪᓗ ᐃᓕᓐᓂᐊᕆᐊᕐᓂᕐᒧᑦ 

ᑮᓇᐅᔭᖅᑖᕈᑕᐅᕙᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᓂᖏᐅᖓᓐ 

ᐊᐱᖅᑯᑎᖓᓄᑦ. ᐅᖃᖅᑲᐅᒐᒪ ᐱᓕᕆᖃᑎᒌᑦᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᑮᓇᐅᔭᓂᒃ 

ᑲᒪᒋᔭᖃᖅᑐᑕ ᐊᒻᒪᓗᑦᑕᐅᖅ 

ᐊᖏᖃᑎᒌᒍᑎᖃᕐᓂᐊᖅᑐᒍᑦ ᑐᑭᓯᐅᒪᔾᔪᑎᒃᓴᐃᑦ 

ᑐᓴᖅᑕᐅᖃᑦᑕᖁᓪᓗᒋᑦ. ᑮᓇᐅᔭᖅᑖᕋᓱᐊᕈᒪᔪᑦ 

ᐃᓕᓐᓂᐊᕐᓂᕐᒧᑦ ᐱᑎᑕᐅᖏᓐᓇᖃᑦᑕᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᕕᐊᓇᖅ ᐅᖃᕐᒪᑦ ᒥᓂᔅᑕ 

ᐊᖏᖃᑎᒌᒍᑎᖃᕐᓂᐊᕐᓂᕋᖅᑐᓂ, ᑕᒪᒃᑯᐊᑦᑕᐅᖅ 

ᑮᓇᐅᔭᑦ ᓲᕐᓗ ᐊᖏᖃᑎᒌᒍᑎᒃᑯᑦ. ᑕᕝᕙᑐᐊᖅ 

ᐅᖃᐅᓯᔅᓴᑐᐊᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᐅᔨᒪᔪᖓ ᐊᒃᓱᕉᑕᐅᓂᐊᕐᒪᑦ 

ᐱᓕᕆᐊᕆᔭᐅᓂᐊᕐᓂᖓ. ᑕᒪᓐᓇ 

ᓄᑖᖑᔾᔮᖅᑰᓐᖏᒻᒪᑦ ᐱᔨᑦᓯᕋᐅᑕᐅᓂᐊᖅᑐᖅ 

ᐊᑐᖅᑕᐅᖏᓐᓇᐅᔭᖅᓯᒪᒻᒪᑦ. ᐅᖃᖅᓯᒪᔪᖅᑕᖃᕐᒪᑦ 

ᓄᑖᖑᓂᕋᖅᑕᐅᓪᓗᓂ ᓄᑖᖑᓗᐊᖅᑑᔮᓐᖏᒻᒪᑦ, 

ᑕᐃᒪᓐᓇᐃᑦᑑᓐᖏᒻᒪᑦ. 

 

ᐊᐱᖅᑯᑎᒐ ᓇᓗᓇᓐᖏᑦᑐᑯᓗᒃ, ᑭᒃᑯᑦ 

ᐱᑎᑕᐅᒍᓐᓇᖅᐸᑦ ᑮᓇᐅᔭᓂᒃ 

ᐃᓕᓐᓂᐊᕆᐊᕈᑎᒃᓴᓂᒃ ᐊᒻᒪᓗ ᓱᓇᐅᕙᑦ? 

ᒪᓕᒃᑕᐅᒋᐊᖃᖅᑐᓃᑦᑐᑦ ᓄᓇᕗᒥᐅᑕᐅᔪᑦ 

ᐱᒍᓐᓇᕋᔭᖏᓐᓂᖏᑦ ᐃᓕᓐᓂᐊᕆᐊᕈᑎᒃᓴᓂᒃ 

ᓂᖃᐃᑐᖃᑦᑕᖅᐸᑖ ᐅᕝᕙᓘᓐᓃᑦ ᖃᓄᐃᑦᑑᓂᖏᑦ 

ᐊᔪᕐᓂᖏᑦ ᒪᓕᒡᓗᒋᑦ, ᖃᓄᖅ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅᑕ ᑰᓕᐅᑉ ᐅᖃᐅᓯᕆᖃᐅᔭᖓ 

ᒪᓕᒃᓗᒍ ᐅᕙᑦᑎᐊᕉᖃᐅᔪᒥ 

ᐃᑲᔪᖅᑕᐅᖃᑦᑕᕐᓂᐊᕐᒪᑕ ᐃᓐᓇᐃᑦ 

ᐃᓕᓐᓂᐊᕆᐊᕈᒪᔪᑦ ᑮᓇᐅᔭᑎᒍᑦ 

ᐃᑲᔪᖅᑕᐅᖃᑦᑕᕐᓂᐊᕐᒪᑕ.  

 

ᑭᒃᑯᑦ ᑮᓇᐅᔭᖅᑖᖃᑦᑕᕈᓐᓇᕐᓂᐊᕐᒪᖔᑕ 

ᐱᓕᕆᖃᑎᖃᕐᓂᐊᖅᐳᒍᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓕᓐᓂᐊᕆᐊᕈᒪᔪᑦ 

ᑮᓇᐅᔭᖅᑖᕈᓐᓇᖁᓪᓗᒋᑦ ᓯᓚᑦᑐᖅᓴᕐᕕᖕᒧᓪᓗ 

ᐃᓕᓐᓂᐊᕆᐊᕈᓐᓇᖁᓪᓗᒋᑦ. ᓇᓪᓕᐊᖕᓂᒃ 

ᐃᓕᓐᓂᐊᕆᐊᕈᑕᐅᒍᓐᓇᕋᔭᕐᒪᖔᑕ 

ᑮᓇᐅᔭᖅᑖᖅᑎᑕᐅᓯᒪᔪᓄᑦ ᑕᐃᒪᐃᓐᓇᐃᑦᑑᕗᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᑎᒋᕙᕋ ᑭᐅᔭᖓᓄᑦ. 

ᒥᓂᔅᑕ ᐅᖃᕈᓐᓇᖅᐸ  

ᖃᓄᖅ ᑐᑭᖃᖅᐸ? 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᒥᓂᔅᑕ ᐲᑕᓴᓐ, ᖃᓄᖅ 

ᑐᑭᖃᖅᐸ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑐᑭᖃᖅᑐᖅ 60 ᐳᓴᓐᑎ 

ᐃᓕᓐᓂᐊᕈᑎᒋᔭᖏᑦ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᕈᑕᐅᒋᐊᖃᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᖃᖅᐸ ᑮᓇᐅᔭᓂᒃ 

ᑐᒃᓯᕋᕈᓐᓇᔭᖏᑉᐳᖔ? ᐃᓕᓐᓂᐊᕐᓂᐊᕈᒪ ᐅᖃᕋᕕᑦ 

ᐱᐊᓂᒃᓯᒪᒋᐊᖃᕐᒪᑕ ᐃᓕᓐᓂᐊᖅᑕᒥᓂᒃ ᐊᕐᕌᒍᒥ? 

ᐅᕝᕙᓘᓐᓃᑦ ᐃᓕᓐᓂᐊᕈᑎᒋᓗᒃᑖᕐᓗᓂᐅᒃ 

ᐱᐊᓂᒃᓯᒪᒋᐊᖃᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᐱᕆᓂᐊᖅᑕᕋ 

ᑐᖏᓕᕋ ᖃᐅᔨᒪᓗᐊᕌᓗᖏᑕᕋᓂᒃ 

ᐊᐱᖅᑯᑎᒋᔭᐅᖕᒪᑦ ᒥᔅᑕ ᑰᓕᒧᖃᐃ 

ᐃᑲᔪᕈᓐᓇᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅ ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑏ 

ᑖᓐᓇ ᐊᐱᕆᒃᑲᓐᓂᓚᐅᕐᓕᐅᒃ. 

 

ᐃᒃᓯᕙᐅᑕᖅ: ᒥᔅᑕ ᑰᓕ ᓇᓗᓇᐃᕆᐊᒃᑲᓐᓂᓚᐅᕈᒃ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᖅᑯᑎᒋᔭᕋ ᑭᖑᓪᓕᖅᐹᖅ ᒥᓂᔅᑕ ᑭᐅᖃᐅᖕᒪᑦ  

ᐱᓕᕆᐊᖃᕆᐊᖃᕐᒪᑕ ᐃᓕᓐᓂᐊᕈᑎᒋᔭᒥᓂᒃ 

ᑲᔪᓯᓗᓂᖃᐃ ᑭᓯᐊᓂ ᐋᒪᐃ? ᐃ, ᑕᐃᒪ 

ᐊᐱᖅᑯᑎᒋᔭᕋ ᑕᐃᒪᓐᓇᐃᑦᑑᓂᐊᖅᐸᑦ ᐅᕙᓐᓄᑦ 

ᑐᑭᖃᖅᑑᔮᖏᒻᒪᑦ ᐃᓕᓐᓂᐊᕆᐊᕈᒪᔪᑦ ᑮᓇᐅᔭᓂᒃ 

ᑐᒃᓯᕋᐅᑎᖃᕆᐊᒃᓴᖅ ᑮᓇᐅᔭᖅᑖᕐᕕᐅᖃᑦᑕᖅᑐᒥ 

ᐅᕝᕙᓘᓐᓃᑦ ᐃᓕᓐᓂᐊᕈᑎᒋᔪᒪᔭᒥᓂᒃ 

ᐃᓕᓐᓂᐊᕐᓂᐊᕐᓗᓂ ᑐᒃᓯᕋᓚᐅᕐᓗᓂ ᑮᓇᐅᔭᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᔅ ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓕᓐᓂᐊᕆᐊᕈᒪᔪᑦ ᑐᒃᓯᕋᕆᐊᖃᖅᑐᑦ ᑮᓇᐅᔭᓂᒃ 

ᐃᓕᓐᓂᐊᕆᐊᕈᒪᒍᓂ ᖃᓄᑐᐃᓐᓇᖅ 2013-2014-

ᒥ. ᑕᒪᒃᑯᓂᖓ ᐃᓕᓐᓂᐊᕈᑕᐅᒍᓐᓇᕋᔭᖅᑐᓂ 

ᓯᓚᑦᑐᖅᓴᕐᕕᖕᒥ ᐃᓐᓇᕐᓄᑦ ᑎᑎᕋᖅᑕᐅᓯᒪᓂᐊᖅᑐᑦ 

ᓇᒧᑐᐃᓐᓈᕋᓗᐊᕈᑎᒃ ᐃᓕᓐᓂᐊᕐᕕᖕᒧᑦ. 

 

ᒫᓐᓇᑲᐅᑎᒋ ᑐᒃᓯᕋᕆᐊᖃᖅᑐᑦ 

ᐃᓕᓐᓂᐊᕆᐊᕈᒪᔪᖃᖅᐸᑦ ᕿᐱᓗᒃᑕᐅᒃᐸᑕ 

ᐱᓕᕆᕙᓪᓕᐊᒍᓐᓇᕋᔭᕐᓂᕐᒥᓄᑦ 

ᐃᓕᓐᓂᐊᕈᑎᒍᒪᔭᒥᓄᑦ ᑲᒪᔨᓅᕋᔭᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑏᒪᓐ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᓇᓃᓐᓂᖓ ᖃᓄᑎᒋ ᖃᓄᐃᓐᓂᖓ ᐱᔾᔪᑎᖃᖅᐸ 

ᑐᑭᓕᖓᐃᑦ? ᐊᕐᕌᒍᔪᒥ ᑮᓇᐅᔭᓕᐅᖅᑐᕕᓂᐅᒃᐸᑦ 

ᐃᓐᑲᒻᑖᒃᓯᖏᓪᓗ ᒪᓕᒃᓗᒋᑦ ᓱᖕᒪᑦ 

ᑕᐃᒪᐃᓐᓇᐃᑦᑑᒐᔭᖅᐸ? ᑮᓇᐅᔭᓕᐅᕈᑎᒋᔭᖏᑦ 

ᒪᓕᒃᓗᒌᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑐᑭᓯᓪᓚᑦᑖᖁᖏᓐᓇᒃᑯ ᒥᔅᑕ ᑰᓕ 

ᐊᐱᖅᑯᑎᖏᔭᖓ ᑐᖏᓕᕋ ᑭᐅᑎᓐᓂᐊᖅᐸᕋ 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᑏᒪᓐ. 

 

ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑮᓇᐅᔭᖅᑖᕈᑕᐅᕙᒃᑯᑦ ᐃᓕᓐᓂᐊᕆᐊᕈᒪᔪᓄᑦ 

ᐱᔪᓐᓇᖅᑐᑦ ᑭᓯᐊᓂ ᐊᖏᖅᑕᐅᖃᑦᑕᕐᒪᑕ 

ᑕᒪᒃᑯᓄᖓ ᑐᕌᖅᑐᑦ ᑭᓯᐊᓂ ᐃᓕᓐᓂᐊᕕᒡᔪᐊᓂᒃ 

ᐱᐊᓂᒃᐸᓪᓕᐊᔪᓂᒃ ᐊᒻᒪᓗ ᐃᓄᓕᕆᔨᒃᑯᓐᓂᒃ 

ᐃᑲᔫᓯᐊᖅᑖᖃᑦᑕᖅᐸᑕᓗ. 

 

ᑭᓇᑐᐃᓐᓇ ᐃᖅᑲᓇᐃᔭᖅᐸᑦ ᐃᓕᓐᓂᐊᕆᐊᕈᒪᒃᐸᑦ 

ᑐᑭᓯᕋᕋᔭᕐᒪᑕ ᐃᖃᓇᐃᔭᕐᕕᖕᒥᓂᒃ 

ᐃᓕᓐᓂᐊᕆᐊᕈᒪᓗᓂ, ᐃᓕᓐᓂᐊᕆᐊᕈᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᖔᖅ ᑐᒃᓯᕋᖃᑦᑕᕐᒪᑕ 

ᐅᕝᕙᓘᓐᓃᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓃᓐᖔᖅᓯᒪᔪᓂᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑏᒪᓐ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᖃᓄᒡᓚᒃᑖᖅ 

ᐊᖅᑯᑎᖃᕐᓂᐊᕐᒪᖔᖅ ᓇᓗᓇᓗᐊᕌᓗᖏᖕᒪᑦ 

ᑮᓇᐅᔭᖅᑖᕈᑎᒋᔭᐅᔪᓐᓇᖅᑐᑦ 

ᐃᓕᓐᓂᐊᕆᐊᕈᒪᔪᓄᑦ.  

 

ᐃᓕᓐᓂᐊᕆᐊᕈᒪᔪᓄᑦ ᑮᓇᐅᔭᐃᑦ ᑲᒪᒋᔭᐅᓂᐊᕐᒪᑕ. 

ᐱᓕᔭᒃᓴᐃᑦ ᐃᓕᓐᓂᐊᖅᑕᐅᓂᐊᕐᓗᑎᒃ ᑎᑎᖅᑲᓂᒃ 

ᓴᖅᑭᑎᒃᓯᒋᐊᖅᑲᐸ ᐃᖅᑲᓇᐃᔮᖃᕐᓂᕐᒧᑦ 

ᐃᖅᑲᓇᐃᔮᖃᓐᖏᒃᑯᓂ ᐱᑎᑕᐅᒐᔭᓐᖏᒻᒪ. 

ᑮᓇᐅᔭᓕᖅᑐᖕᒪᕆᐅᓚᐅᖅᐸ ᐊᕐᕌᓂᐅᓚᐅᖅᑐᒥ 

ᑕᑯᑦᓴᐅᒐᔭᕐᒪᑦ ᑎᑎᖅᑲᖁᑎᖏᓐᓄ. 

ᐊᑲᐅᓐᖏᓕᐅᕈᑎᒋᔭᐅᒐᔭᕐᒪᑦ  

ᑮᓇᐅᔭᖅᑖᖅᑎᑕᐅᒍᓐᓇᖏᒻᒪᓪᓗ 

ᐃᓕᓐᓂᐊᕆᐊᕈᑎᒃᓴᐅᒐᔭᖅᑐᓂᒃ.  

 

ᐱᓕᕆᓚᐅᖅᓯᒪᓂᖕᓄᑦ ᐊᕐᕌᓂᓚᐅᖅᑐᒥ 

ᓴᖅᑭᑎᒃᓯᒍᒪ ᑎᑎᖅᑲᓂ ᐊᖏᖅᑕᐅᒐᔭᓐᖏᓐᓇᒪ 

ᓴᐱᓕᑲᐅᑎᒋᓗᖓ. ᐊᔪᖅᑎᑕᐅᔪᑦ 

ᑮᓇᐅᔭᖅᑖᖅᑎᑕᐅᒐᔭᓐᖏᑦᑑᑦ? ᑕᐃᒪᓐᓇ ᓱᓕᕚ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᑰᓕ 

ᐊᐱᕆᖕᒪᑦ. ᖃᐅᔨᒋᐊᓚᐅᕐᓗᒍ ᐊᐱᖅᑯᑎᖓ 

ᑭᐅᓂᐊᖅᐸᕋ ᐃᓱᒫᓗᒍᑎᒋᔭᖓ ᒥᔅᑕ ᑰᓕᐅᑉ 

ᑲᑎᒪᔨᓄᒡᓗ ᑎᑎᖅᑲᑦ ᑭᐅᔾᔪᑎᒋᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᖅᑯᑎᒋᔭᕋ ᑮᓇᐅᔭᓕᐅᕐᓂᖓ 

ᑮᓇᐅᔭᓕᐅᓐᖏᓐᓂᖓᓗ ᐱᔾᔪᑎᒋᔭᐅᖕᒪᑕ ᑮᓇᐅᔭᖅ 

ᐃᓛᒃ ᐃᓕᓐᓂᐊᕆᐊᕈᑎᒃᓴᖅᑖᕋᓱᐅᕐᓂᐊᕐᓗᓂ 

ᑮᓇᐅᔭᓕᐅᓚᐅᖅᑕᖏᑦ 

ᐃᖅᑲᓇᐃᔭᕐᕕᒋᓚᐅᖅᑕᖏᓐᓂᒃ ᐊᕐᕌᓂᐅᓚᐅᖅᑐᒥ. 

ᑎᑎᖅᑲᑦ ᓴᖅᑭᑎᑕᐅᒋᐊᖃᕋᔭᕐᒪ. ᐊᖏᑐᐃᓐᓇᕐᓗᓯ 

ᐊᒡᒑᑐᐃᓐᓇᕐᓗᓯᓘᓐᓃᑦ ᑭᐅᒍᓐᓇᖅᑰᕋᓗᐊᕋᑦᓯ, 

ᐊᔪᕐᖏᑎᑕᐅᓂᐊᕐᒪᖔ 

ᐊᔪᓐᖏᑎᑕᐅᓂᐊᖏᒻᒪᖔᓪᓘᓃᑦ 

ᑐᑭᓯᑦᑎᐊᕐᓂᐊᕋᑦᑕ ᖃᓄᖅ ᑲᒪᒋᔭᐅᖕᒪᖔᑦ 

ᐃᓕᔅᓯᓐᓄᑦ ᓄᓇᕗᒻᒥᐅᑕᐅᔪᓄᑦ. ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᓇᓗᓇᐃᖅᑎᑦᓯᒐᓱᐊ…ᓇᓗᓇᐃᖁᔨᑐᐃᓐᓇᕐᒪᑦ 

ᑭᐅᔭᓂᐊᕐᓂᕋᖅᑕᐅᖅᑲᐅᖕᒪᑦ. ᒪᒃᐱᒐᕐᒦᑲᑦᑕ D-7 

ᑕᒡᕙᓃᑦᑐᒍᑦ (ᑐᓵᔨᑎᒎᕈᓐᓃᖅᑐᖅ) ᐱᓕᕆᕝᕕᐅᑉ  

ᓇᐃᓈᕈᑎᖓᓂᒃ ᐃᓛᒌᖕᓂᓕᕆᔨᑦ ᐃᖅᑲᓇᐃᔮᑦ 

ᐱᕙᓪᓕᐊᑎᑕᐅᒍᑎᖓ. ᑲᑎᓪᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓄᒡᓗ ᓂᕈᐊᖅᑕᐅᔪᒃᓴᑦ. 

$13,246,000, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒫᓐᓇ ᒪᒃᐱᖅᑐᕋᖓᓄᑦ 

ᐅᑎᕐᓗᑕ 3. ᐃᖅᑲᓇᐃᔭᕐᕕᒃ ᓇᐃᓈᕈᑎᖓ 

ᐃᓚᒌᖕᓂᓕᕆᔨᒃᑯᑦ ᐊᕕᒃᑐᖅᓯᒪᓂᖏᑦ 

ᐊᑭᓕᕆᐊᓖᑦ, ᑲᑎᓪᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᒡᔪᑎᓄᒡᓗ ᓂᕈᐊᖅᑕᐅᔪᒃᓴᑦ 

$112,974,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᓐᓇ 

ᐃᓚᒌᓐᖏᓕᕆᔨᒃᑯᓐᓄ ᐱᓕᕆᒡᕕᒃ ᑮᓇᐅᔭᑦ 

ᐊᑐᕈᒪᔾᔪᑎᖏ ᐱᔭᕇᕐᓂᕋᕈᓐᓇᖅᓯᕙᕗ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕ: ᖁᔭᓐᓇᒦ. ᒥᓂᔅᑑ, ᑖᔅᓱᒧᖓ 

ᐱᔭᕇᖅᐸᓪᓕᐊᑎᓪᓗᑕ ᓄᖅᑲᖅᐸᓪᓕᐊᔾᔪᑎᒥᒃ 

ᑖᔅᓱᒧᖓ ᐅᖃᐅᓯᒃᓴᖃᕈᕕᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᒻᒪᓗᑦᑕᐅ ᐅᖃᕈᒪᔪᖓ 

ᖁᔭᓐᓇᒦᕈᒪᓪᓗᖓ ᑖᒃᑯᓄᖓ 

ᐃᖅᑲᓇᐃᔭᖃᑎᒋᔭᓐᓄᑦ, ᑖᒃᑯᓂᖓ 

ᐱᓕᕆᐊᖃᓚᐅᕐᒪᑕ ᑖᔅᓱᒧᖓ ᓄᑖᒧᑦ 

ᐱᓕᕆᕝᕕᐅᓂᐊᖅᑐᒧᑦ ᑖᓐᓇ ᑐᓪᓕᕋ ᓵᓐᑎ ᑏᒪᓐ 

ᐃᒪᓐᓇ, ᑕᐃᓐᓇ ᑐᖏᓕᕆᓚᐅᖅᑕᕋ 

ᖁᕕᐊᓱᒡᕕᐅᑎᓪᓗᒍ ᐊᓐᓂᓚᐅᖅᓯᒪᑎᓪᓗᒍ 

ᐊᒻᒪᓗᑦᑕᐅ ᑖᓐᓇ ᑲᔪᓯᑦᑎᐊᖁᕙᕗᑦ. 

ᖁᔭᓐᓇᒦᕈᒪᓪᓗᒍ ᑕᐃᕕᑎ ᑲᓛᑦ ᑖᓐᓇ 

ᐱᓪᕆᔾᔪᐊᖅᓯᒪᓪᓗᓂᓗ, ᑖᒃᑯᓂᖓ 

ᐱᔭᕆᐊᑐᔪᒻᒪᕆᐊᓘᔪᓂᒃ, ᑎᑎᕋᖅᓯᒪᔪᓂᑦ 

ᐋᖅᑭᒃᓱᐃᓚᐅᖅᓯᒪᖕᒪᑦ. 

ᐃᖅᑲᓇᐃᔭᖅᑎᓕᒫᕗᓪᓗ ᐊᒻᒪᓗ ᐱᓕᕆᕕᐅᔪᑦ 

ᑕᒫᓂ ᒐᕙᒪᒃᑯᓐᓂ ᑕᐃᒪᓐᓇ ᐱᓕᕆᐊᒃᓴᑎᓐᓂ 

ᑮᓇᐅᔭᓂᒡᓗ ᐱᑎᑕᐅᓯᒪᒐᑦᑕ, ᐊᒻᒪ 

ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᓕᒫᒃᑲ 

ᓇᓂᑐᐃᓐᓇᖅ ᐃᓱᒫᓗᒍᑎᖃᖅᑲᐅᖕᒪᑕ 

ᐃᖅᑲᓇᐃᔮᖏᑦ ᐊᒃᓵᖅᑕᐅᓇᓱᒋᖅᑲᐅᖕᒪᑕ, 

ᖁᕕᐊᓱᒃᐳᖓ ᑕᐃᒪᓐᓇ 

ᐅᖃᐅᓯᕆᔭᐅᑦᓯᐊᕈᓘᔭᖃᑦᑕᕐᒪᑕ.  

 

ᑖᓐᓇ ᓄᑖᖅ ᐃᖅᑲᓇᐃᔭᕐᕕᐅᓂᐊᖅᑐᖅ ᐄᐳᕉ 1-

ᒥᒃ ᐱᒋᐊᕐᓂᐊᖅᑎᓪᓗᒍ, ᐊᒻᒪᓗ ᐱᔨᑦᓯᕋᕈᒪᓪᓗᖓ 

ᑖᒃᑯᓂᖓ ᐃᓚᔮᕇᓐᓂᒃ ᓇᓂᑐᐃᓐᓇᖅ ᓄᓇᕗᒥ 

ᐃᓅᓯᖃᑦᓯᐊᖁᓪᓗᒋᑦ, ᖁᔭᓐᓇᒦᓗᑦᑖᖅᐳᖓ 

ᐃᓕᔅᓯᓐᓂᒃ, ᐊᕐᕌᒍᓂ ᒪᕐᕉᓯᒪᓕᖅᑐᓂ ᑕᐃᒪᓐᓇ 

ᐱᓕᕆᐊᕆᓯᒪᒐᑦᑎᒍ ᑕᒡᕗᖔᓴᖅᒃᓗᑕ. ᖁᔭᓐᓇᒦᐃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᒻᒪᓗ 

ᑖᓐᓇ ᐱᓕᕐᕕᐅᓂᐊᓕᓵᖅᑐᖅ ᓄᑖᖅ, 

ᓴᖅᑭᖅᐸᓪᓕᐊᑎᓪᓗᒍ ᐊᔪᖏᑦᑎᐊᖁᒐᓗᐊᖅᐸᕗᑦ, 

ᑲᔪᓯᑦᑎᐊᕐᓗᓂᓗ. ᖁᔭᓐᓇᒦᒃ ᐊᖓᔪᖅᑳᖅ ᐲᑕᓴᓐ. 

ᐃᖅᓱᖅᑎ, ᐃᖅᑲᓇᐃᔭᖅᑎᖏᑦ 

ᐊᒡᕕᖅᑎᑲᐃᓐᓇᓚᐅᕐᒥᒃᑮᑦ. 

 

ᒫᓐᓇ ᑲᔪᓯᑐᐃᓐᓇᕐᓂᐊᕋᒪ 

ᓄᖅᑲᖁᔭᐅᓕᓐᖏᓐᓂᓕᒫᓐᓂ, 

ᐱᓕᕐᕕᖕᒧᐊᕐᓂᐊᖅᑐᒍ ᒫᓐᓇ ᑮᓇᐅᔭᓕᕆᔨᒃᑯᓐᓄᑦ, 

ᒪᒥᐊᓇᖅ, ᒪᓕᒐᓕᕆᔨᒃᑯᓐᓄᑦ, ᒪᒥᐊᓇᖅ. ᑖᓐᓇᓗ 

ᐊᐱᕆᔪᒪᓪᓗᒍ, ᐊᖓᔪᖅᑳᖑᔪᖅ, ᓯᐅᑦᓴᒃ. ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᕐᓗᓂ ᐱᒋᐊᖅᑎᑎᔾᔪᑎᒥᓂᒃ 

ᐅᓂᒃᑳᖁᓪᓗᒍ, ᐊᖓᔪᖅᑳᖅ ᓯᐅᑦᓴᒃ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᒪᓕᒐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᐅᓪᓗᑦᓯᐊᒃᑯᑦ ᐃᒃᓯᕙᐅᑕᖅ. ᖁᔭᓐᓇᒦ ᐃᒃᓯᕙᐅᑕ, 

ᖁᕕᐊᓱᒃᐳᖓ ᐃᓕᔅᓯᓐᓃᒍᓐᓇᕋᒪ ᑲᑎᒪᔩ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᖅᑎᓪᓗᑕ, ᐃᓕᔅᓯᓐᓄᑦ ᑖᒃᑯᐊ  

ᒪᓕᒐᓕᕆᔨᒃᑯ 2013-2014 ᐊᑐᒐᒃᓴᖏᓐᓂ, 

ᐊᕐᕌᒎᓂᐊᖅᑐᒥᒃ.  

 

ᑖᒃᑯᐊ ᖃᐃᒃᐸᑕ ᐃᑲᔪᖅᑎᒃᑲ ᐅᖃᐅᓯᕆᓂᐊᖅᐸᒃᑲ 

ᐊᑎᖏ.  

 

ᑲᑎᓪᓗᒋᑦ $100,439,000, ᑖᒃᑯᐊ 

ᐊᑐᖅᑕᐅᓂᐊᕐᒪᑕ ᐊᐅᓚᓂᕐᒧ 

ᐊᐅᓚᐃᒍᑎᒋᓂᐊᖅᑕᖏ ᒪᓕᒐᓕᕆᔨᒃᑯ 

ᐊᕐᕌᒎᓂᐊᖅᑐᒥᒃ ᑖᒃᑯᐊ $8,354,000-ᓂᑦ 

ᐅᓄᖅᓯᒋᐊᖅᓯᔪᖅ, ᐅᓄᖅᓯᒋᐊᖅᓱᑎ 

ᐊᕐᕌᒎᓚᐅᖅᑐᒥᒃ ᑖᒃᑯᐊ ᐅᓄᖅᓯᒋᐊᕈᑕᐅᔪᖅ 

ᐱᔾᔪᑎᖃᕐᒪᑕ ᑮᓇᐅᔭᖅᑖᑲᓐᓂᕆᐊᖃᓚᐅᕐᒪᑕ 

ᐸᓖᓯᒃᑯᑦ ᑕᒪᒃᑯᐊ ᒥᐊᓂᖅᓯᔪᒐᔭᖅᑐ ᐃᖃᓗᓐᓂ 

ᐸᓖᓯᒃᑯᓐᓂ ᐊᒻᒪᓗ ᐊᑭᓕᖅᑐᖅᑕᐅᓂᖏᓐᓄ ᐊᒻᒪᓗ 

ᑳᓐᑐᕌᓂᖏᓐᓄᑦ ᐊᕐᕌᒍᓄ ᐊᕙᑎᐅᓯᒪᓕᖅᑐᓄ.  

 

ᒪᓕᒐᓕᕆᔨᒃᑯᓐᓄ ᐊᒻᒪᓗᑦᑕᐅ ᑭᒃᑯᑐᐃᓐᓇᕐᓂ 

ᐅᓗᕆᐊᓇᖅᑐᒦᑦᑕᐃᓕᓂᕐᒧ ᐸᓖᓯᖃᕈᓐᓇᖅᑎᑦᑎᔩᑦ 

ᐊᒻᒪᓗ ᑮᓇᐅᔭᖅᑕᖃᒃᑲᓐᓂᕆᐊᖃᕐᒪᑕ 

ᒪᓕᒐᓕᕆᔨᒃᑯᑦ ᐊᒻᒪᓗ ᒪᓕᒐᕐᓂᑦ, ᐃᑲᔪᖅᑎᑖᕐᓂᕐᒧ 

ᑲᑎᒪᔨᒋᔭᐅᔪᑦ ᓄᓇᕗᒻᒥᐅᓂ ᐱᔨᑦᓯᕋᕈᒪᓪᓗᑎᒃ 

ᑖᓐᓇ ᓄᑖᖅ ᐋᔩᖃᑎᒋᒍᑕᐅᓚᐅᖅᑐᖅ, 

ᐊᖏᕈᑎᐅᔪᖅ ᔫᓂᐊᒃᑯᓐᓄ ᑕᐃᒪᓐᓇ 

ᒪᓕᒐᓕᕆᔨᒃᑯᑦ 

ᑮᓇᐅᔭᖃᖅᑎᑎᒃᑲᓐᓂᕆᐊᖃᓚᐅᕐᒪᑕ 

ᐅᓄᖅᓯᒋᐊᖅᓯᒪᓗᑎᑦ. 

 

ᐸᕐᓇᒃᓯᒪᔪᓂᑦ ᖃᐅᔨᒪᕗᒍᑦ ᑕᐃᒪᓐᓇ ᐱᓪᓗᐊᑕᓄᑦ 

ᐱᔨᑦᑎᕋᕆᐊᖃᕋᑦᑕ ᑕᒪᒃᑯᓂᖓ ᐊᒥᓱᓂᓪᓗ 

ᐱᓕᕆᐊᖃᕐᓗᑕ ᐊᕐᕌᒎᓂᐊᖅᑐᒥᑦ.  

 

ᐸᓖᓯᒃᑯᑦ ᑕᐃᒪᓐᓇ ᐃᓄᓐᓂᑦ 

ᐱᓕᕆᔨᑖᕋᓱᖃᑦᑕᐃᓇᓂᐊᖅᑐᑦ ᐃᓄᑦᑎᑐᑦ 

ᐅᖃᕈᓐᓇᖅᑐᓂᑦ ᑕᐃᒪᓐᓇ 

ᐸᓖᓯᖃᖅᑎᑕᐅᔪᓐᓇᖁᓪᓗᒋᑦ ᓄᓇᓕᓐᓂᒥᐅᑕᐅᔪᑦ.  

 

ᐃᖅᑲᖅᑐᕕᓕᕆᔨᒃᑯᑦ ᑖᒃᑯᐊ ᐱᓕᕆᐊᖃᖅᑯᑦ 

ᐃᓕᓐᓂᐊᑎᑦᓯᓪᓗᑎᑦ ᐊᓐᒻᒪᓗᓕ ᓄᓇᕗᒻᒥ 

ᑕᒪᒃᑯᓂᖓ ᑲᒪᔨᐅᒐᔭᖅᑐᓂᑦ ᓄᓇᕗᒻᒥᐅᑕᐅᔪᑦ  

ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ 

ᐅᐊᑦᑎᔨᖃᕈᓐᓇᖁᓪᓗᒋᓪᓗ ᐃᖅᑲᖅᑐᐃᕕᒻᒥ 

ᑕᒪᒃᑯᓂᖓ ᐃᖅᑲᑐᖅᑕᐅᔪᖃᓕᕌᖓᑦ ᑕᐃᑲᓂ 

ᐅᓗᕆᐊᓇᖅᑐᓂᑦ. 

 

ᑲᖏᖅᖠᓂᕐᒥᑦ ᑖᓐᓇ ᓄᑖᖅ ᒪᒥᓴᕐᕕᒃ 

ᐅᒃᑯᐃᓚᐅᖅᐳᖅ ᐊᕐᕌᒎᔪᒥᑦ ᑕᕝᕙᓂ, ᑖᓐᓇ ᐃᒪᓐᓇ 

ᓂᓐᓂᐅᓗᐊᖅᑐᓂᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ 

ᓲᕐᓗ ᓄᑦᑎᕐᕕᐅᒍᓐᓇᓂᐊᖅᐳᖅ ᑕᒪᒃᑯᓂᖓ 

ᐊᓄᓪᓚᔅᓯᐊᖑᔪᓂᑦ ᓄᓇᓕᓐᓂᒥᐅᑕᐅᔪᓂᑦ. 

ᐊᓄᓪᓚᓰᕕᓕᕆᔨᒃᑯᑦ ᕿᓂᖅᐳᑦᑕᐅᖅ ᑕᐃᒪᓐᓇ 

ᕿᑭᖅᑖᓗᒻᒥ ᐃᑲᔪᖅᑕᐅᕕᒃ 

ᓂᓐᓂᐅᖏᓐᓂᖅᓴᐅᔪᓐᓇᖁᓪᓗᒍ. 

 

ᐅᑉᐱᕈᓱᑉᐳᒍᓪᓗ ᑕᒪᒃᑯᐊ ᐸᕐᓇᐅᑎᑦᑎᓐᓂ 

ᑎᑎᕋᖅᑕᐅᓯᒪᔪᑦ ᐋᖅᑭᒍᑕᐅᓂᐊᕐᒪᑕ 

ᒪᓕᒐᓕᕆᔨᒃᑯᓐᓄᑦ ᑭᒃᑯᑐᐃᓐᓇᓄᕐᓗ ᓄᓇᕗᒥᐅᓄᑦ. 

 

ᑕᕝᕙ ᐃᔅᓯᕙᐅᑖᖅ ᐅᖃᐅᓯᔅᓴᒃᑲ ᐱᐊᓂᑉᐳᑦ 

ᑭᐅᖃᑦᑕᕈᓐᓇᓂᐊᖅᑐᖓ ᐃᓕᓐᓂᑦ 

ᑲᑎᒪᔨᐅᔪᓂᓪᓗ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᑕᕝᕗᖓ 

ᐃᖅᑲᓇᐃᔭᖅᑎᓐᓂ ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ? 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖃᑎᖃᕈᒪᑎᓪᓗᒍ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ ᑖᒃᑯᐊ 

ᐃᓯᖅᑎᑲᐃᓐᓇᓚᐅᒃᑭᑦ ᑕᕝᕙᓃᖃᑎᒋᓂᐊᖅᑕᖏᑦ. 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᑖᒃᑯᐊ 

ᑕᕝᕙᓃᖃᑎᒋᔮᒃᑭᒃ ᓇᓗᓇᖏᑎᐊᓂᐊᕐᒪᑦ 

ᑎᑎᕋᖅᓯᒪᓗᓂᓗ ᑲᑎᒪᔾᔪᑎᕕᓂᖅᑎᓐᓂ 

ᑭᒃᑰᒻᒪᖔᑕ ᐅᖃᐅᑎᓚᐅᖅᑎᒍᑦ. ᒥᓂᓐᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᓕᖅᐱᓐᓂ ᑐᖏᓕᕋ 

ᓄᐊᒪᓐ ᑖᓄ ᐊᒻᒪ ᓴᐅᒥᓐᓂᑦ ᑯᕆᔅᑏᓐ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᑐᓐᖓᓱᒋᑦ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᖓ ᐃᓅᓯᓕᕆᓂᕐᒧᑦ 

ᑲᑎᒪᔨᕋᓛᓄᑦ ᐃᔅᓯᕙᐅᑕᖅ ᐅᖃᐅᓯᔅᓴᖃᖅᐲᑦ? ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᒃᐳᖓ 

ᒪᑐᐃᖅᓯᒍᑎᖃᕈᓐᓇᕋᒪ ᑭᒡᒐᖅᑐᐃᓪᓗᖓ ᐃᓅᓯᕐᒥᒃ 

ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑲᑎᒪᔨᕋᓛᑦ 

ᕿᒥᕐᕈᑎᓪᓗᒋᑦ ᐊᑐᖅᑕᐅᓂᐊᖅᑐᑦ ᑮᓇᐅᔭᒃ 2013-

2014-ᒥᓗ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐊᒻᒪ 

2013-2016-ᒥᓗ ᐱᓕᕆᓂᕐᒧᑦ 

ᐸᕐᓇᒃᓯᒪᒍᑎᖏᓐᓂᒃ ᒪᓕᒐᓕᕆᔨᒃᑯᑦ. 

 

ᑲᑎᒪᔨᑦ ᑲᑎᒪᖃᑎᖃᖅᑎᓪᓗᒋᑦ ᒥᓂᔅᑕᒥᒃ 

ᑲᑎᒪᔨᕋᓛᓂ, ᑲᑎᒪᔨᑦ ᐱᔾᔪᑎᒋᔭᐅᔪᓂᒃ 

ᐃᓱᒫᓗᒍᑎᒋᔭᐅᔪᓂᒡᓗ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒪᓕᒐᓕᕆᔨᒃᑯᑦ 

ᐋᖅᑭᐅᒪᒍᑎᖏᓐᓂᒃ ᐊᓯᔾᔨᖅᓯᒪᖏᒻᒪᑕ 2012-13-

ᒥᓗ ᐱᓕᕆᐊᖏᑦ. 2013-2014-ᒥᓗ ᐊᐅᓚᓂᕐᒧᑦ 

ᐋᖅᑭᐅᒪᕐᓂᕐᒧᓪᓗ ᑮᓇᐅᔭᖅᑐᕈᑎᒃᓴᖏᑦ $100.439 

ᒥᓕᔭᓐᑖᓚᖑᓪᓗᑎᒃ ᐅᓄᕐᓯᒋᐊᖅᑕᐅᓯᒪᓪᓗᑎᒃ 

ᐃᒻᒪᖄ 9.1%−ᒥᒃ ᑕᐃᒪᖓᓂᑦ 

ᐱᒋᐊᖅᑕᐅᓚᐅᖅᑎᓪᓗᒋᑦ 2012-2013-ᒥᓗ 

ᐊᑐᕈᒫᕐᓂᐊᓚᐅᖅᑐᓂᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᑲᑎᓪᓗᒋᑦ 

ᐃᖅᑲᓇᐃᔭᖅᑎᑦ ᐅᓄᖅᓯᒋᐊᖅᓯᒪᓕᕐᒪᓴ  

330.0-ᓄᑦ 2012-2013-ᒥᓗ ᐃᒪᓐᓇᑎᒋ 336.0 

ᑕᒡᕙᓂ ᐊᕐᕌᒍᒥ 2013-2014. ᒐᕙᒪᒃᑯᑦ ᔫᓐ 

2012-ᒥ ᐊᕐᕌᒍᒥ ᓯᑕᒪᐃᖅᑕᖅᖢᑎᒃ  

ᐅᓂᒃᑳᓕᐊᖏᓐᓂ ᐅᖃᖅᓯᒪᔪᖅᑕᖃᖅᐳᖅ 

ᐃᖅᑲᓇᐃᔭᖅᑎᓂᒃ 30 ᐳᓴᑲᓴᐃᑦ 

ᐃᓐᓄᒃᑕᐅᓯᒪᖏᒻᒪᑕ ᐃᖅᑲᓇᐃᔭᖅᑎᑦ. 

 

ᐃᒃᓯᕙᐅᑖᖅ, ᒪᓕᒐᓕᕆᔨᒃᑯᑦ ᐱᓕᕆᐊᖏᑦ 

ᐱᔾᔪᑎᒋᓪᓗᒋᑦ, ᐱᒻᒪᕆᐅᕗᖅ ᐆᒃᑑᑎᒋᔭᐅᒋᐊᖃᕐᒪᑕ 

ᒐᕙᒪᒃᑯᓐᓄᑦ ᐱᔾᔪᑎᒋᓪᓗᒋᑦ ᒪᓕᒐᑎᒍᑦ 

ᓴᖅᑭᑎᑎᒋᐊᖃᖃᑦᑕᕐᓂᖏᓐᓄᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ, ᐱᓗᐊᖅᑐᒥᒃ 

ᐅᓂᒃᑳᓂᒃ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᒋᐊᖃᖅᑐᓂᒃ. 

ᑕᒪᒃᑯᐊ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᒃᓴᐃᑦ 

ᐱᔾᔪᑎᖃᖅᑐᓂᒃ ᐃᓚᒌᒃᑐᑦ 

ᐱᑦᓯᐊᖅᑕᐅᖃᑦᑕᖏᓐᓂᖏᓐᓄᑦ 

ᓴᐳᒻᒥᔭᐅᒋᐊᖃᕐᓂᖏᓐᓄᑦ ᒪᓕᒐᖅ, ᐱᕋᔭᒃᑕᐅᕙᒃᑐᑦ 

ᒪᓕᒐᖅ ᐊᒻᒪᓗ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 

ᒪᓕᒐᖅ. ᑲᑎᒪᔨᕋᓛᑦ ᓂᕆᐅᒃᐳᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᑦ ᓴᖅᑭᑎᑕᐅᖃᑦᑕᖁᓪᓗᒋᑦ ᓈᒻᒪᓈᖅᓯᒑᖓᑦ. 

 

2010-ᒥ, ᒪᓕᒐᓕᐅᖅᑎᒃᑯᑦ ᐊᖏᕈᑎᖃᓚᐅᖅᐳᑦ 

ᑮᓇᐅᔭᓂᒃ ᐃᓚᒋᐊᕈᑎᓂᒃ (ᐊᐅᓚᓂᕐᒧᑦ 

ᐋᖅᑭᐅᒪᒍᑎᓂᒡᓗ) ᒪᓕᒐᖅ 2010-2011, ᓇᒻᒪ 3. 

ᐱᑕᖃᕐᒪᑕ $2.5 ᒥᓕᔭᓐᑖᓚᓂᒃ ᐃᓚᒋᐊᕈᑎᒃᓴᓂᒃ 

ᑮᓇᐅᔭᓂᒃ ᒪᓕᒐᖅᑎᒍᑦ ᐃᑲᔪᖅᑕᐅᓂᕐᒧᑦ 

ᑲᑎᒪᔨᖏᑦ “ᓂᕆᐅᒍᑕᐅᔪᑦ ᐊᕐᕌᒎᑉ ᓄᖑᐊᓂ 

ᐊᒥᒐᕐᓂᐊᕐᓂᖏᓐᓄᑦ.” 

 

ᒪᓕᒐᓕᕆᔨᒃᑯᑦ ᐊᑐᒐᒃᓴᖏᑦ 2013-2014-ᒥᓗ 

ᑮᓇᐅᔭᑦ ᐊᑐᕈᒫᕐᓂᐊᖅᑕᖏᑦ ᐅᖃᖅᓯᒪᕗᑦ 

ᐊᕐᕌᒍᑕᒫᑦ ᑮᓇᐅᔭᑦ ᒪᓕᒐᑎᒍᑦ ᐃᑲᔪᖅᑕᐅᓂᕐᒧᑦ 

ᑮᓇᐅᔭᖅᑐᕈᑎᖏᑦ ᐅᓄᖅᓯᒋᐊᖅᓯᒪᖕᒪᑕ $8.307 

ᒥᓕᔭᓐᑖᓚᓂᑦ 2012-2013-ᒥᓗ $10.064 

ᒥᓕᔭᓐᑖᓚᓄᑦ 2013-2014-ᒥᓗ. 

ᐅᓄᖅᓯᒋᐊᖅᓯᒪᕗᑦ ᐃᒻᒪᖄ 21%-ᑲᓴᖕᓄᑦ. 

ᑐᑭᓯᒋᐊᕈᑎᒃᓴᐃᑦ ᑲᑎᒪᔨᕋᓛᓄᑦ ᒥᓂᔅᑕᒥᑦ 

ᐅᖃᖅᓯᒪᓪᓗᑎᒃ ᐅᓄᖅᒋᐊᖅᓯᒪᓂᖏᓐᓄᑦ ᑮᓇᐅᔭᑦ 

ᐃᖅᑲᓇᐃᔭᖅᑎᑖᖅᓯᒪᓂᖏᓐᓄᑦ ᓯᑕᒪᓂᒃ 

ᐱᕋᔭᒃᓯᒪᕐᔪᐊᖅᑐᓂᒃ ᓗᐃᔪᓂᒃ ᐊᒻᒪᓗ 

ᐅᓄᖅᓯᒋᐊᖅᓯᒪᒋᓪᓗᑎᒃ ᐃᖅᑲᖅᑐᐃᕕᖕᒥ 

ᐱᓕᕆᔨᒃᓴᖅᑖᓚᐅᕐᓂᖏᓐᓄᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒥᓂᔅᑕ 

ᐱᓕᕆᖃᑎᖃᕈᒪᓯᒪᖕᒪᑦ ᖃᓪᓗᓈᑦ ᓄᓇᖓᓐᓂ 

ᐊᕕᒃᑐᖅᓯᒪᔪᓂ ᓄᓇᓕᖕᓂ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂ ᒐᕙᒪᒋᔭᐅᔪᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒡᓗ ᑐᒃᓯᕋᐅᑎᖃᖅᖢᓂ ᑮᓇᐅᔭᓂᒃ 

ᐱᕋᔭᖕᓂᕐᒧᑦ ᐃᓅᖃᑎᒥᖕᓂᒡᓗ  

ᐃᖅᑲᖅᑐᐃᕕᖕᒧᐊᖅᑎᑎᓂᕐᒧᑦ ᐊᑐᒐᒃᓴᓂᒃ ᐊᒻᒪ 

ᐅᔾᔨᕈᓱᓚᐅᖅᐳᑦ ᐃᓗᓕᖏᓐᓂᒃ ᔭᓐᓄᐊᕆ 26, 

2012-ᒥ, ᑐᓴᒐᒃᓴᑎᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂᖔᖅᑐᓂᒃ, ᑲᓇᑕᒥ ᓄᓇᓕᖕᓂᓪᓗ 

ᐊᕕᒃᑐᖅᓯᒪᔪᓂᒃ ᒐᕙᒪᒃᑯᓐᓂᑦ ᐅᑭᐅᖅᑕᖅᑐᒥᓗ 

ᐊᕕᒃᑐᖅᓯᒪᔪᓂᒃ ᒐᕙᒪᒃᑯᑦ ᒥᓂᔅᑕᖏᓐᓂᒃ 

ᒪᓕᒐᓕᕆᓂᕐᒧᑦ ᐱᔾᔪᑎᖃᖅᖢᑎᒃ ᑖᒃᑯᓂᖓ. 

 

ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐃᖅᑲᓇᐃᔭᕐᕕᐅᑉ 2013-

2016-ᒥᓗ ᐱᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᓐᓂ 

ᐅᖃᖅᓯᒪᔪᖅᑕᖃᕐᓂᖓᓄᑦ 

ᐱᓕᕆᐊᖃᐃᓐᓇᖅᓯᒪᓂᕋᖅᖢᑎᒃ “ᖃᐅᔨᓴᕐᓂᕐᒧᑦ 

ᓇᓗᓇᐃᔭᖅᓯᒪᔪᓂᒃ ᐋᖅᑭᐅᒪᒍᑎᒃᓴᓂᒃ 

ᐊᐅᓚᓂᕐᒧᑦ ᕿᒥᕐᕈᔭᐅᒍᑎᒃᓴᓂᒡᓗ” 

ᐊᐅᓚᒍᓯᖏᓐᓄᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᐃᖅᑲᓇᐃᔭᕐᕕᐅᑉ 2013-

2016-ᒥᓗ ᐱᓕᕆᓂᕐᒧᑦ ᐸᕐᓇᒃᓯᒪᒍᑎᖏᓐᓂ 

ᐅᖃᖅᓯᒪᔪᖃᕐᓂᖓᓄᑦ ᒪᓕᒐᑎᒍᑦ ᐃᑲᔪᖅᑕᐅᓂᕐᒧᑦ 

ᑲᑎᒪᔨᖏᑦ “ᐋᖅᑭᒃᓱᐃᓂᖏᓐᓄᑦ ᓄᑖᒥᒃ 

ᐱᕋᔭᒃᑕᐅᓂᕐᒧᑦ ᑮᓇᐅᔭᖅᑖᕈᑎᒃᓴᓂᒃ ᐊᑐᐊᒐᕐᓂᒃ.” 

ᑲᑎᒪᔨᑦ ᑎᓕᐅᖅᐳᑦ ᒥᓂᔅᑕᒥᒃ ᓴᖅᑭᑎᑎᖁᓪᓗᒍ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᓄᑖᓂᒃ 

ᐊᑐᐊᒐᕆᔭᐅᓕᕐᓂᐊᖅᑐᓂᒃ ᐊᖏᖅᑕᐅᓯᒪᔪᓂᒃ 

ᑖᒃᑯᓄᖓ ᑲᑎᒪᔨᓄᑦ ᒪᓕᒐᑎᒍᑦ 

ᐃᑲᔪᖅᑕᐅᕕᐅᖃᑦᑕᖅᑐᓂᑦ. 

 

ᐃᒃᓯᕙᐅᑖᖅ, ᐊᑐᖅᑕᐅᓂᐊᖅᑐᑦ ᑮᓇᐅᔭᑦ 2013-

2014-ᒥᓗ ᓄᓇᕗᒥ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᓐᓄᑦ ᖃᐅᔨᓴᖅᑎᑦ 

ᑮᓇᐅᔭᖅᑐᕈᑎᖏᑦ $804,000-ᖑᓂᖏᓐᓄᑦ. 

ᑮᓇᐅᔭᖅᑐᕈᑎᒋᓚᐅᖅᑕᖏᑦ 2012-2013-ᒥᓗ 

$795,000-ᖑᓚᐅᖅᖢᑎᒃ. ᔫᓂ 7, 2012-ᒥ, 

ᒪᓕᒐᓕᕆᓂᕐᒧᑦ ᒥᓂᔅᑕ ᓴᖅᑭᑎᑎᓚᐅᕐᒪᑦ 

ᒪᓕᒐᓕᐅᖅᑎᒃᑯᓐᓄᑦ ᑎᑎᖃᓂᒃ ᐊᑎᖃᖅᑐᓂᒃ 

ᓴᓐᖏᓕᖅᑎᑕᐅᒋᐊᕐᓂᖏᑦ ᓄᓇᕗᒥ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖃᕐᓂᖏᓐᓄᑦ 

ᖃᓄᐃᓕᐅᕈᓐᓇᕐᓂᖏᓐᓄᑦ ᐱᔾᔪᑎᖃᖅᑐᓂᒃ. 

ᐅᓂᒃᑳᓂ ᑎᑎᕋᖅᓯᒪᔪᖃᖅᐳᑦ 18-ᓂᒃ 

ᐱᖁᔨᕗᖔᕈᑎᓂᒃ ᐱᔾᔪᑎᖃᖅᑐᓂᒃ ᓄᓇᕗᒥ 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑕ 

ᖃᐅᔨᓴᖅᑎᖏᓐᓄᑦ ᐊᒻᒪᓗ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᑦᑕ ᒪᓕᒐᖓᓂ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓱᒫᓗᒍᑎᒋᔭᒥᖕᓂᒃ 

ᐅᖃᖃᑦᑕᖅᐳᑦ ᖁᕕᐊᓱᖏᔾᔪᑎᖃᖅᖢᑎᒡᓗ 

ᑭᖑᓪᓕᖅᐹᑦ ᐅᓂᒃᑳᕆᔭᐅᓯᒪᔪᑦ ᑕᐃᒪᓐᓇ 

ᕿᒥᕐᕈᓂᕐᒧᑦ ᓴᖅᑭᑎᑕᐅᖃᑦᑕᖏᒻᒪᑕ  

ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᑭᖑᕙᓗᐊᖃᑦᑕᖅᖢᑎᒡᓗ. ᑲᑎᒪᔨᕋᓛᑦ ᑎᓕᐅᕆᕗᑦ 

ᒥᓂᔅᑕᒥᒃ ᑕᒪᒃᑯᐊ ᓴᖅᑭᑎᑕᐅᖃᑦᑕᖁᓪᓗᒋᑦ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᓈᒻᒪᓈᕐᓗᑎᒃ, ᑕᒪᕐᒥᒃ 

ᑲᑎᒪᔨᑦ ᒪᓕᒐᓕᐅᖅᑎᒃᑯᓐᓂ 

ᐃᓱᒪᒃᓴᖅᓯᐅᕈᑎᖃᖃᑦᑕᖁᓪᓗᒋᑦ 

ᐱᖁᔨᕗᖔᓕᐅᖃᑦᑕᖁᓪᓗᒋᓪᓗ. 

 

ᐃᖅᑲᓇᐃᔭᕐᕕᐅᑉ 2013-2016 ᐱᓕᕆᓂᕐᒧᑦ 

ᐸᕐᓇᒃᓯᒪᒍᑎᖏᑦ ᐅᖃᖅᓯᒪᕗᑦ ᑖᒃᑯᐊ 

“ᐱᖁᔨᕗᖔᕈᑕᐅᓚᐅᖅᑐᑦ ᕿᒥᕐᕈᑎᓪᓗᒋᑦ 

ᖃᐅᔨᓴᖅᑕᐅᓕᕐᒪᑕ ᒫᓐᓇ.” ᑲᑎᒪᔨᕋᓛᑦ 

ᑎᓕᐅᕆᕗᑦ ᒥᓂᔅᑕᒥᒃ ᑐᓴᖅᑎᑎᖃᑦᑕᖁᓪᓗᒍ 

ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᖃᓄᐃᓕᐅᖅᑕᐅᒍᑎᖃᓕᕐᓂᖏᓐᓄᑦ ᑕᒪᒃᑯᐊ. 

 

ᐃᒃᓯᕙᐅᑖᖅ, ᒪᒥᐊᓇᖅᑐᕐᔪᐊᒻᒪᕆᐊᓗᒃ ᓄᓇᕗᒻᒥ 

ᐅᓄᓗᐊᖅᑐᐊᓘᖃᑦᑕᕐᒪᑕ ᐱᓂᕐᓗᒃᑐᑦ ᐱᕋᔭᒃᑐᓪᓗ. 

ᑲᓇᑕᒥ ᑭᒡᓕᓯᓂᐊᖅᑏᑦ ᒫᓐᓇᕈᓗᒃ 

ᐅᖃᓕᒫᒐᓕᐅᓚᐅᖅᑐᑦ, ᑕᐃᒎᓯᖃᖅᑎᑕᐅᓪᓗᓂ 

ᐅᑭᐅᖅᑕᖅᑐᒥ ᐱᕋᔭᒃᑕᐅᕙᒃᑐᑦ, 

ᓇᓗᓇᐃᖅᓯᓪᓗᓂᓗ ᐅᑭᐅᖅᑕᖅᑐᒥᐅᑕᐃᑦ 

ᐱᕋᔭᒃᑕᐅᖃᑦᑕᕐᓂᖏᓐᓂᒃ. 

 

ᓄᓇᕗᑦ ᒐᕙᒪᒃᑯᑦ ᑕᒪᑉᑕᐅᓂᕋᖃᑦᑕᖅᑕᖏᑦ 

ᐊᐅᓚᔾᔭᐃᒋᐊᕈᑏᑦ ᐸᕐᓂᐅᑎᖏᑦ ᐅᖃᖅᓯᒪᔪᑦ 

“ᑕᒪᑐᒪᓂ ᒪᓕᒐᓕᐅᖅᑎᐅᑎᓪᓗᑕ, ᓄᓇᕗᑦ 

ᒐᕙᒪᒃᑯᑦ ᐱᕋᔭᒃᑕᐃᓕᒪᓂᕐᒧᑦ ᑐᑭᒧᐊᕈᑎᓂᒃ 

ᐋᖅᑭᒃᓱᐃᓂᐊᖅᑐᑦ ᑐᓐᖓᕕᖃᕐᓗᑎᒃ ᐃᓄᐃᑦ 

ᐅᒃᐱᕆᔭᖏᓐᓂᒃ ᐊᒻᒪ ᓄᓇᕗᒻᒥᐅᑦ 

ᐋᖅᑭᒃᓱᐃᖃᑕᐅᓗᑎᒃ 

ᐃᖅᑲᖅᑐᐃᕕᒃᑎᒎᖅᑎᑕᐅᔭᕆᐊᓖᑦ 

ᐅᓄᓐᖏᓐᓂᖅᓴᐅᓕᕐᓂᐊᕐᒪᑕ.” 

ᑕᐃᒪᐃᒃᑲᓗᐊᖅᑎᓪᓗᒍ, ᐱᓕᕆᐊᓐᖑᖅᑎᑕᐅᓯᒪᔪᑦ 

ᒐᕙᒪᒃᑯᓐᓄᑦ ᐋᖅᑭᒃᑕᕕᓃᑦ ᑕᒪᑐᒧᖓ 

ᑐᑭᒧᐊᕈᑎᓅᖓᔪᑦ ᓱᓕ ᓇᓗᓇᖅᑐᑦ 

ᖃᓄᐃᓕᕚᓪᓕᐅᑕᐅᖕᒪᖔᖓ ᐊᒻᒪ ᑲᑎᒪᔨᕋᓛᑦ 

ᒥᓂᔅᑕᖓᓐᓂᒃ ᐊᔭᐅᖅᑐᐃᕗᑦ ᑕᒪᓐᓇ 

ᖃᓄᐃᓕᖓᓕᕋᓗᐊᕐᒪᖔᖓ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 

ᐃᖅᑲᓇᐃᔭᖃᑎᒌᑦᑎᐊᕆᐊᖃᕐᓂᖏᑦ 

ᑕᐃᒪᐃᑦᑐᓕᕆᔨᐅᔪᑦ, ᐃᓚᒋᔭᐅᖃᑕᐅᓪᓗᓂ 

ᒪᓕᒐᓕᕆᔨᒃᑯᑦ, ᐊᖅᑭᒃᓱᐃᑎᓪᓗᒋᑦ 

ᐃᓚᒌᑦᑎᐊᕐᓂᕐᒧᑦ ᐃᓚᔮᕇᑦ 

ᐱᓂᕐᓗᒃᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑎᖓ. 

 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᓕᐅᕈᑏᑦ ᐅᖃᐅᓯᖅᑕᖏᑦ ᐊᖏᕈᑎᒋᔭᐅᓚᐅᖅᑐᑦ 

ᒪᓕᒐᓕᕆᔨᒃᑯᓐᓄᑦ ᐊᒻᒪ ᐸᓖᓯᒃᑯᓐᓄ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ. ᑖᒃᑯᐊ 

ᑎᑎᖅᑲᑦ ᐊᑕᐅᓯᐅᓐᖏᑦᑐᓂᒃ ᐊᐅᓚᔾᔭᐃᒋᐊᕈᑏᑦ 

ᓯᕗᓪᓕᐅᔾᔭᐅᔪᒃᓴᓂᒃ ᐃᓗᓕᖃᐅᓚᐅᖅᑐᑦ, 

ᐱᔾᔪᑎᖃᖅᖢᑎᒃ ᑐᓴᐅᒪᖃᑎᒌᖕᓂᕐᒥᒃ, ᓄᓇᓖᑦ 

ᐃᑲᔪᖅᑕᐅᔭᕆᐊᖃᕐᓂᖅᐹᑦ ᐊᒻᒪ 

ᐱᕋᔭᒃᑕᐃᓕᒪᑎᑦᑎᓂᕐᒧᑦ ᑐᕌᖓᔪᑦ. ᑲᑎᒪᔨᕋᓛᑦ 

ᒥᓂᔅᑕᒥᒃ ᐊᔭᐅᖅᑐᐃᔪᑦ ᑖᒃᑯᐊ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᖁᓪᓗᒋᑦ ᐊᕐᕌᒍᑕᒫᖅ ᐊᒥᖅᑳᖅᑕᑦ 

ᑎᓕᐅᕈᑎᓕᐊᕆᔭᐅᓯᒪᔪᑦ ᐸᓖᓯᒃᑯᑦ 

ᐃᓚᒋᔭᐅᖃᑕᐅᓪᓗᑎᑦ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᒪᓕᒐᓕᕆᔨᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐸᓖᓯᒃᑯᑦ 

ᐱᔨᑦᑎᐊᕐᓂᐊᕐᓂᕐᒧᑦ ᑳᓐᑐᕌᖓᑦ 

ᐅᓄᖅᓯᒋᐊᖅᑕᐅᓚᐅᕐᓂᖏᓐᓂᒃ $29.606 

ᒥᓕᐊᓐᓂᑦ 2012-2013-ᒥᑦ $34.185 ᒥᓕᐊᓐᓄᑦ 

2013-2014-ᒥ ᐊᑐᖅᑐᒃᓴᑦ. ᑲᑎᒪᔨᕋᓛᑦ ᒥᓂᔅᑕᒧᑦ 

ᐅᖃᐅᔾᔭᐅᓚᐅᖅᑐᑦ ᑕᐃᒪᐃᔾᔪᑎᖃᓗᐊᕐᓂᕋᐃᓪᓗᓂ 

ᓄᓇᕗᑦ ᒐᕙᒪᒃᑯᑦ ᐊᖏᕈᑎᒋᓯᒪᔭᖏᑦ ᐸᓖᓯᒃᑯᑦ 

ᐱᖁᑎᖏᑦ ᐱᔾᔪᑎᒋᓪᓗᒋᑦ. ᑲᑎᒪᔨᕋᓛᑦ 

ᐅᔾᔨᕆᓚᐅᕐᒥᔪᑦ ᐸᓖᓯᒃᑯᑦ ᑲᓇᑕᓕᒫᒥ 

ᑲᑎᒪᕐᔪᐊᓚᐅᕐᓂᖏᓐᓂᒃ ᑕᒪᑐᒪᓂ ᐊᕐᕌᒍᒥ 

ᔭᓄᐊᕆᐅᑎᓪᓗᒍ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑐᓴᐅᒪᔾᔪᑎᓕᕆᓂᕐᒥᒃ 

ᐃᓱᒫᓘᑎᖃᐃᓐᓇᖅᑐᑦ ᑕᐃᒪᓐᖓᓕᒫᖅ ᐸᓖᓯᒃᑯᑦ 

ᐊᒻᒪ ᑕᖅᑲᒃᑯᐊ ᐃᓄᐃᑦ ᐱᔾᔪᑎᒋᓪᓗᒋᑦ. 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᓈᓴᐅᑎᓕᒃ 3 ᐃᓄᐃᑦ 

ᐅᖃᐅᓯᖏᑦᑕ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᖅ ᐅᖃᖅᓯᒪᓂᖓᓂᒃ ᑕᒪᒃᑯᐊ 

ᐱᔨᑦᑎᖅᑎᐅᔪᑦ ᑕᖅᑲᐅᖓ ᐃᓄᐃᑦ ᐅᖃᐅᓯᖓᓐᓂᒃ 

ᐊᑐᖃᑦᑕᖁᔭᐅᓪᓗᑎᒃ ᓲᕐᓗ 

“ᑐᐊᕕᕐᓇᖅᑐᖅᑕᖃᖅᑎᓪᓗᒍ, 

ᐸᖅᓴᐃᔭᕆᐊᖃᖅᑎᓪᓗᒋᑦ ᐅᕝᕙᓘᓐᓃᑦ 

ᖃᓄᑐᐃᓐᓇᖅ ᑐᐊᕕᕐᓇᖅᑐᓕᕆᓂᕐᒧᑦ ᐱᔨᑦᑎᕈᑏᑦ 

ᐊᑐᖅᑕᐅᑎᓪᓗᒋᑦ.” ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 

ᒪᓕᒐᓕᕆᔨᒃᑯᑦ ᓯᕗᓪᓕᐅᔾᔭᖏᑦ 2013-2014-ᒥ  

“ᐊᒃᓱᕉᑎᒋᒃᑲᓐᓂᕐᓗᒍ ᑐᓴᐅᒪᔾᔪᑎᓕᕆᓂᖅ 

ᐱᔾᔪᑕᐅᑎᓪᓗᒍ ᐃᓄᐃᑦ ᐅᖃᐅᓯᖓᑦᑕ 

ᐊᑐᖅᑕᐅᖃᑦᑕᕐᓂᖓ ᐸᓖᓯᒃᑯᓐᓂᑦ.” 

 

ᑲᑎᒪᔨᕋᓛᑦ ᐃᑲᔪᖅᓱᐃᑦᑎᐊᖅᐳᑦ ᒐᕙᒪᒃᑯᑦ ᐊᒻᒪ 

ᐸᓖᓯᒃᑯᑦ ᐃᖅᑲᓇᐃᔭᖃᑎᒌᑦᑎᐊᒃᑲᓐᓂᕋᓱᖕᓂᖏᑦ 

ᐱᔾᔪᑎᒋᓪᓗᒍ ᑐᓴᐅᒪᔾᔪᑎᓂᒃ ᐊᒥᖅᑳᖃᑦᑕᕐᓂᕐᒥᒃ, 

ᐱᔾᔪᑎᒋᓗᐊᕐᓗᒍ ᒪᓕᒐᓂᒃ ᓯᖁᒥᑦᑎᓪᓗᑎᒃ 

ᐃᒥᐊᓗᖕᓂᒃ ᓂᐅᕐᕈᑎᖃᖃᑦᑕᖅᑐᑦ. ᑲᑎᒪᔨᕋᓛᑦ 

ᒥᓂᔅᑕᒥᒃ ᐊᔭᐅᖅᑐᐃᖕᒥᔪᑦ ᒥᓂᔅᑕ ᕿᒥᕐᕈᓇᖁᓪᓗᒍ 

ᑕᐃᒃᑯᐊ ᐱᕋᔭᖕᓂᒃᑯᑦ ᑮᓇᐅᔭᓕᐊᕕᓂᕐᓂᒃ 

ᐊᑐᕐᓗᑎᒃ ᐱᖁᑎᑖᕕᓂᖏᑦ 

ᐊᖅᓵᖅᑕᐅᔪᓐᓇᕐᓂᖏᑦᑕ ᐱᖁᔭᕐᔪᐊᕐᒥᒃ, ᑕᒪᓐᓇ 

ᐊᑲᐅᓐᖏᓕᐅᕈᑕᐅᔪᖅ ᐱᕋᔭᖕᓂᒃᑯᓪᓗ 

ᑮᓇᐅᔭᓕᐊᕕᓃᑦ ᑲᒪᒋᔭᐅᔪᓐᓇᕐᓂᐊᕐᒪᑦ. 

 

ᐃᒃᓯᕙᐅᑖᖅ, ᒪᓕᒐᓕᕆᔨᒃᑯᑦ 2010-2011 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂ 

ᓯᕗᓪᓕᐅᔾᔭᐅᖃᑕᐅᓯᒪᔪᖅ “ᐋᖅᑭᒃᓯᓗᑎᒃ 

ᓇᓖᕌᕈᑎᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐊᐃᑉᐸᕇᑦᑎᐊᕐᓂᕐᒨᖓᔪᒥᒃ ᐃᖅᑲᖅᑐᐃᕕᖕᒥᒃ 

ᓄᓇᕗᒻᒥ, ᐃᓚᓕᐅᓪᓗᒋᑦ ᐅᖃᐅᔾᔫᓰᑦ 

ᐅᖃᓪᓚᖃᑎᒌᒍᓰᓪᓗ ᑲᖏᖅᑐᒑᐱᖕᒥ ᐃᓚᔮᕇᖕᓄᑦ 

ᐃᖅᑲᖅᑐᐃᕕᒃ ᐊᒻᒪ ᓄᓇᕗᒻᒥ ᓄᓇᓖᑦ 

ᐃᖅᑲᖅᑐᐃᔨᐊᓛᓂ ᐊᑐᖅᑕᐅᖃᑦᑕᖅᑐᑦ.” 

ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᕆᔨᒃᑯᑦ 2013-16-

ᒥ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᖕᒥᔪᑦ “ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᑦ ᑐᒃᓯᕋᐅᓚᐅᖅᑑᒐᓗᐊᑦ 

ᐋᒃᑳᖅᑕᐅᓚᐅᕐᓂᖏᓐᓂᒃ. ᐃᓚᒌᑦᑎᐊᕐᓂᕐᒧᑦ 

ᑐᒃᓯᕋᐅᑦ ᐃᓱᒪᒃᓴᖅᓯᐅᕈᑕᐅᔪᖅ, ᑭᓯᐊᓂᓗ 

ᐊᑐᓕᖅᑎᑕᐅᓂᐊᕈᓂ ᑮᓇᐅᔭᖃᕐᓗᓂ 

ᑭᓯᐊᓂᐅᓂᐊᕐᒥᔪᖅ.” ᑲᑎᒪᔨᕋᓛᑦ ᑕᒪᑐᒪ 

ᒥᒃᓵᓅᖓᔪᓂᒃ ᑐᓴᐅᒪᑎᑕᐅᖏᓐᓇᕈᒪᓂᐊᖅᑐᑦ, 

ᐃᓚᓕᐅᓪᓗᒋᑦ ᑐᑭᓯᓇᖅᓯᑎᑦᑎᒃᑲᓐᓂᐅᑏᑦ 

ᐃᓱᒪᓕᐅᕈᑎᖃᕐᓂᕐᒨᖓᔪᑦ ᐊᒻᒪ ᖃᓄᖅ ᒪᓕᒐᓂᒃ 

ᑕᒪᓐᓇ ᓴᓐᖏᒃᑎᒋᐊᒃᑲᓐᓂᐅᑕᐅᓂᐊᕐᒪᖔᖓ. 

 

ᐊᕐᕌᓂᐅᓚᐅᖅᑐᖅ ᑲᑎᒪᔨᕋᓛᑦ ᐃᓱᒫᓘᑎᒋᔭᕐᒥᓂᒃ 

ᓴᖅᑭᑦᑎᒃᑲᓐᓂᓚᐅᖅᓯᒪᒧᑦ ᐱᔾᔪᑎᓕᖕᓂᒃ 2011-

2014 ᐱᓕᕆᐊᓂᐊᖅᑐᑦ ᐸᕐᓇᐅᑎᖏᓐᓃᑦᑐᖅ 

ᐃᒪᐃᓕᖓᔪᖅ “ᓴᓇᕐᕈᑎᒃᓴᒃᑲᓐᓂᓕᐅᖅᓯᒪᓐᖏᑦᑐᑦ 

ᐊᓄᓪᓚᒃᓰᕖᑦ ᐅᕝᕙᓘᓐᓃᑦ ᓄᓇᓕᖕᓂ 

ᐃᖅᑲᖅᑐᐃᔨᐊᓛᑦ ᐱᔾᔪᑎᒋᔭᐅᑎᓪᓗᒋᑦ 

ᐊᓄᓪᓚᒃᓯᐊᕕᓃᑦ ᐊᓃᓕᖅᑎᓪᓗᒋᑦ.” ᑲᑎᒪᔨᕋᓛᑦ 

ᖃᐅᔨᒪᔪᑦ ᐊᑑᑎᖃᕐᓂᖅᐹᑦ ᐊᓄᓪᓚᒃᓯᐊᓄᑦ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᖕᓄᓪᓗ ᐱᕋᕙᒃᑕᐃᓕᒪᑎᑕᐅᔪᓄᑦ ᐊᒃᓱᐊᓗᒃ 

ᐊᑑᑎᖃᖃᑦᑕᕐᓂᖏᓐᓂᒃ 

ᐱᕋᔭᒃᑲᓐᓂᓐᖏᑕᐅᕙᒃᖢᑎᒡᓗ ᑕᒪᒃᑯᐊ. 

 

ᑲᑎᒪᔨᕋᓛᑦ ᐅᔾᔨᕆᓚᕐᒥᔪᑦ ᒐᕙᒪᒃᑯᑦ 

ᓇᓗᓇᐃᖅᓯᓵᓚᐅᕐᓂᕋᖅᖢᒋᑦ ᑲᖏᖅᖠᓂᕐᒥ 

ᐊᓄᓪᓚᒃᓰᕕᖕᒥ “ᐊᓄᓪᓚᒃᓯᐊᑦ ᓄᓇᓕᖕᓂ 

ᓴᖅᑭᑕᐅᓯᒪᔪᓂ ᖃᓄᐃᓕᐅᕈᑎᓂ 

ᐃᓚᐅᖃᑦᑕᕐᓂᐊᕐᓂᕋᖅᖢᒋᑦ 

ᒪᒥᓴᖅᐸᓪᓕᐊᓂᖏᑦᑕᓗ ᐸᕐᓇᐅᑎᖏᓐᓄᑦ 

ᐃᓚᓕᐅᔾᔭᐅᓯᒪᓂᐊᖅᖢᑎᒃ.” 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᒪᕐᕉᒃ ᒪᓕᒐᓕᕆᔨᒃᑯᑦ 

ᓯᕗᓪᓕᐅᑎᓯᒪᔭᖏᑦ 2013-2014-ᒥ 

“ᖃᐅᔨᓴᐃᓗᑎᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐊᒻᒪ 

ᐊᐅᓚᑕᓂᒃ ᑲᖏᖅᖠᓂᕐᒥ ᐊᓄᓪᓚᒃᓰᕕᖕᒥ ᐊᕐᕌᒍ 

ᓯᕗᓪᓕᖅ ᐊᓂᒍᖅᓯᒪᓕᖅᐸᑦ” ᐊᒻᒪ 

“ᐸᕐᓇᐅᓯᐅᖅᐸᓪᓕᐊᖏᓐᓇᕐᓗᒋᑦ ᐊᑐᖅᑕᐅᓂᐊᖅᑐᑦ 

ᒫᓐᓇ ᐊᒻᒪ ᐊᕗᖓᐅᔨᓯᒪᔪᓂᒃ ᓄᓇᕗᒻᒥ 

ᐊᓄᓪᓚᒃᓰᕖᑦ ᐃᓂᒃᖠᐅᕈᓐᓃᕐᓂᖅᓴᐅᓂᐊᕐᒪᑕ, 

ᐃᓚᓕᐅᓪᓗᒍ ᓄᓇᕗᒻᒥᐅᓕᒫᑦ ᓄᓇᕗᑦ ᓯᓚᑖᓂ 

ᐊᓄᓪᓚᒃᓯᐊᖑᔪᑦ ᐅᑎᖅᑎᑕᐅᓂᐊᕐᓂᖏᑦ.” 

 

ᑐᑭᓯᒋᐊᕈᑎᒃᓴᑦ ᐱᑕᖃᖅᑎᑕᐅᔪᑦ ᑲᑎᒪᔨᕋᓛᓄᑦ 

ᒥᓂᔅᑕᒥᑦ ᐅᖃᖅᓯᒪᔪᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ 

ᒫᓐᓇ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᖃᕐᒪᑕ 

ᐱᖃᑎᒋᓪᓗᒋᑦ ᓄᓇᑦᓯᐊᖅ ᐃᓂᖃᖅᑎᑕᐅᓂᖏᓐᓂᒃ 

ᑎᒍᔭᐅᓯᒪᔪᑦ ᐃᑲᔪᖅᑕᐅᕕᖕᒥ ᐃᓱᓕᓐᓂᐊᕐᒪᑕ ᒫᑦᓯ 

31, 2014. ᐊᓯᐊᖒᕈᑎᒃᓴᖃᖅᑐᑦ 

ᓄᑖᕈᕆᐊᒃᑲᓐᓂᑲᐅᑎᒋᒍᑎᒃᓴᒥᒃ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ 

ᐊᕐᕌᒍᒃᑲᓐᓂᕐᓄᑦ ᐱᖓᓱᓄᑦ ᑎᑭᓪᓗᒍ ᒫᑦᓯ 31, 

2017. 

 

ᐃᒃᓯᕙᐅᑖᖅ, ᐃᓱᒫᓘᑎᖃᐃᓐᓇᕐᒪᑕ 

ᐱᕋᔭᒃᑕᐃᓕᑎᑕᐅᔪᑦ ᐱᔨᑦᓯᐅᑎᖏᓐᓂᒃ ᓄᓇᕗᒧᑦ. 

ᑲᑎᒪᑎᓪᓗᒋᑦ ᐊᒃᑑᕝᕙ 27, 2011, ᑖᒃᑯᐊ 

ᒪᓕᒐᓕᐅᕐᕕᒃ ᑐᓴᖅᑎᑕᐅᓚᐅᕐᒪᑦ ᒥᓂᔅᑕᖓᓐᓄᑦ  

ᒪᓕᒐᓕᕆᔨᒃᑯᑦ 1,000 ᐅᖓᑖᓃᒻᒪᑕ 

ᐱᕋᔭᒃᑕᐃᓕᒪᑎᑕᐅᔪᑎᖃᖅᑐᑦ  ᓄᓇᕗᒥ. 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ 

ᐱᓕᕆᕕᐅᒧᖅ ᑐᒃᓯᕋᖅᑕᖏᑦ 2013-2016 

ᐱᓕᕆᐊᒃᓴᑦ ᐸᕐᓇᐅᑎᖏᓐᓂ ᐅᖃᖅᓯᒪᔪᖅ ᑖᒃᑯᐊ 

“ᓄᓇᓕᖕᓂ ᐃᖅᑲᖅᑐᐃᕕᓕᕆᓂᖅ 

ᐋᖅᑭᒃᓱᐃᕙᓪᓕᐊᓂᖓᓂᒃ ᐃᖕᒥᒃᑰᖅᑐᓂᒃ 

ᐱᕋᔭᒃᑕᐃᓕᑎᑕᐅᔪᓄᑦ ᐱᔨᑦᓯᐅᑎᒃᓴᓂᒃ ᓄᓇᕗᒥ.” 

ᐅᖃᖅᓯᒪᒋᓪᓗᓂ ᑖᒃᑯᐊ “ᐊᒃᓱᕈᕐᓇᕐᓂᖅᐹᑦ 

ᐊᓪᓚᒡᕕᒃᑖᕋᓱᐊᕐᓂᖅ ᐊᒻᒪ ᐃᒡᓗᖃᖅᑎᑦᓯᓂᖅ 

ᑐᕌᖅᑕᐅᓯᒪᔪᓂ ᓄᓇᓕᖕᓂ.” 

 

ᔫᓂ 2009, ᑖᒃᑯᐊ ᐱᓕᕆᕕᐊ ᒪᓕᒐᓕᕆᔨᒃᑯᑦ 

ᓴᖅᑭᑎᑦᓯᓚᐅᕐᒪᑦ ᑳᓐᑐᖄᒃᑖᕋᓱᐊᕈᑎᒃᓴᒥᒃ 

ᕿᒥᕐᕈᓂᐊᕐᓗᑎᒃ ᐊᑐᓕᖅᑎᑕᐅᕙᓪᓕᐊᓂᖓᓂᒃ 

ᑖᒃᑯᐊ ᐃᓚᒌᓄᑦ ᐱᑦᑎᐊᖃᑦᑕᐅᑎᓐᖏᑦᑐᑦ 

ᐃᑲᔪᖅᑕᐅᒋᐊᕐᓂᖏᓐᓄᑦ ᒪᓕᒐᖅ ᐅᓂᒃᑳᓂᒃ 

ᐋᖅᑭᒃᓱᐃᔪᖃᓚᐅᖅᑐᖅ ᑖᒃᑯᐊ Genesis Group 

ᐊᒻᒪ ᓴᖅᑭᑎᑕᐅᓪᓗᓂ ᒪᓕᒐᓕᐅᕐᕕᖕᒥ ᒫᑦᓯ 10, 

2011. ᑖᒃᑯᐊ ᐅᓂᒃᑳᑦ ᖃᑦᓯᑲᓪᓚᖕᓂᑦ 

ᐊᑐᓕᖁᔭᒃᓴᖅᑕᖃᓚᐅᖅᑐᖅ. ᑖᒃᑯᐊ ᐱᓕᕆᕕᐅᔫᑉ 

ᑐᒃᓯᕋᖅᑕᖏᑦ 2013-2016 ᐱᓕᕆᐊᒃᓴᐃᑦ 

ᐸᕐᓇᐅᑎᖏᓐᓂ ᐅᖃᖅᓯᒪᔪᑦ ᑖᒃᑯᐊ ᒫᓐᓇ 

ᐃᓕᕆᐊᖃᖅᑐᑦ ᐋᖅᑭᒃᓱᐃᓪᓗᑎᒃ ᐃᓚᒌᓄᑦ 

ᐱᑦᑎᐊᖃᑦᑕᐅᑎᓐᖏᑦᑐᑦ ᐃᑲᔪᖅᑕᐅᒋᐊᕐᓂᖏᓐᓄᑦ 

ᐱᖁᔭᓂ ᐊᑐᐊᒐᕐᓂᒃ, ᐊᒻᒪ ᐅᓪᓗᒥᒧᑦ 

ᐊᓐᖑᑎᒋᐊᖅᑎᑦᑐᒋᑦ ᐃᓕᖅᑯᓯᐅᒋᐊᓖᑦ.” 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ ᑖᒃᑯᐊ 

ᐱᓕᕆᕕᐅᑉ ᑐᒃᓯᖃᖅᑕᖏᑦ 2013-2106 

ᐱᓕᕆᐊᒃᓴᐃᑦ ᐸᕐᓇᐅᑎᖏᓐᓂ ᐅᖃᖅᓯᒪᖕᒪᑦ 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ ᐊᕐᕌᒍᐊᓄᑦ 2013-

2014 ᐃᑲᔪᕐᓗᒋᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᔨᑦ. 

ᑲᑎᒪᔨᕋᓛᖏᑦ ᐅᓄᖅᓯᒋᐊᖁᓪᓗᒋᑦ 

ᑲᒪᒋᖃᑦᑕᖅᑕᖏᑦ ᐃᖅᑲᖅᑐᐃᕕᒃᑰᖅᑐᑦ.” ᑖᒃᑯᐊ 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 

ᐱᑕᖃᖅᑎᑦᓯᒃᑲᓐᓂᖁᓪᓗᒍ ᐅᓂᒃᑳᖅᓯᒪᔪᓂᒃ 

ᐱᓪᓗᒋᑦ ᐱᒋᐊᖅᑎᑕᐅᓯᒪᔪᑦ ᐱᓕᕆᐊᕆᓂᐊᖅᑕᖏᑦ 

ᑖᑦᓱᒪ ᐱᓕᕆᕕᐅᑉ ᑎᑭᒐᓱᐊᕐᓗᒋᑦ ᑐᕌᖅᑕᓂ.  

 

ᐃᒃᓯᕙᐅᑖᖅ, ᑕᓐᓇ ᒥᓂᔅᑕᖓᑦ ᒪᓕᒐᓕᕆᔨᒃᑯᑦ 

ᐅᖃᐅᓯᖃᓚᐅᕐᒪᑦ ᒪᓕᒐᓕᐅᕐᕕᒃ 

ᑲᑎᒪᓂᖃᖅᑎᓪᓗᒍ ᒫᑦᓯ 6, 2012 ᐊᒻᒪ ᐊᒃᑑᕝᕙ 

31, 2012 ᐱᓪᓗᒍ ᐃᑲᔪᖅᓱᖅᑕᐅᒋᐊᖃᕐᓂᖏᑦ 

ᐱᓂᕐᓗᒃᑕᐅᓯᒪᔪᑦ. ᐅᖃᐅᓯᖏᓐᓂ ᐅᖃᓚᐅᕐᒪᑦ 

ᑖᒃᑯᐊ ᒐᕙᒪᑐᖃᒃᑯᑦ ᐊᖏᕈᑎᖃᖅᓯᒪᓂᖏᓐᓂᒃ 

ᑕᒫᓃᑦᑐᓂᒃ $1.3  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓕᐊᓐ ᑮᓇᐅᔭᖃᕈᑕᐅᓂᐊᖅᑐᑦ ᐊᕐᕌᒍᓄᑦ 

ᑕᓪᓕᒪᓄᑦ ᐱᔪᓐᓇᖁᓪᓗᒍ ᐱᓕᕆᕕᐊ 

ᒪᓕᒐᓕᕆᔨᒃᑯᑦ ᐃᖏᕐᕋᔾᔪᑎᒃᓴᓄᑦ ᐃᑲᔫᑎᒃᓴᓂᒃ 

ᐃᓚᖏᓐᓄᑦ ᐱᓂᕐᓗᒃᑕᐅᓯᒪᔪᑦ ᐃᓄᐊᖅᑕᐅᓯᒪᔪᓄᑦ 

ᐊᒻᒪ ᐊᓯᖏᓐᓄᑦ ᐱᓂᓪᓗᒃᓯᒪᓂᒻᒪᕆᐅᔪᓄᑦ 

ᐅᐸᐅᑎᔪᓐᓇᖁᓪᓗᒋᑦ ᐃᖅᑲᖅᑐᐃᕕᐅᔪᒧᑦ. 

 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 

ᓇᓗᓇᐃᖅᓯᒪᑦᓯᐊᖅᑐᓂᒃ 

ᑐᑭᓯᒋᐊᕈᑎᒃᓴᖃᖅᑎᑕᐅᖁᓪᓗᒋᑦ ᑕᒪᑐᒥᖓ 

ᐃᑲᔪᕈᑎᒥᒃ ᓄᓇᕗᒥᐅᓄᑦ. ᑖᒃᑯᐊ ᑲᑎᒪᔨᕋᓛᑦ 

ᑎᓕᐅᕆᕗᑦ ᒥᓂᔅᑕ ᐅᓂᒃᑳᖃᑦᑕᖁᓪᓗᒋᑦ 

ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒧᑦ ᐱᓪᓗᒋᑦᒃ ᑕᒪᒃᑯᐊ 

ᐱᓕᕆᕕᐅᑉ ᑮᓇᐅᔭᐃᔭᕈᑎᒻᒪᕆᖏᑦ ᑕᒪᑐᒧᖓ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑖᑦᓱᒪ ᐱᓕᕆᕕᐅᑉ 

ᑐᒃᓯᕋᖅᑕᖏᑦ 2010-2011 ᐊᒻᒪ 2011-2012 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᑖᒍᑦ ᐱᓂᕐᓗᒃᑕᐅᓯᒪᔪᑦ 

ᐱᕋᔭᖕᓂᒃᑯᑦ ᒪᓕᒐᖏᑦ ᐅᖃᖅᓯᒪᖕᒪᑕ ᑕᒫᓃᑦᑐᑦ 

$160,000 ᐱᑕᖃᖅᑎᑕᐅᓚᐅᖅᑐᑦ ᐊᕐᕌᒎᖕᓄᑦ 

ᒪᕐᕉᖕᓄᑦ ᓄᓇᓕᖕᓂ ᐱᓕᕆᔾᔪᑕᐅᓪᓗᑎᒃ ᐊᒻᒪ 

ᐃᓕᕆᐊᖃᖅᑐᑎᒃ ᐱᑕᖃᖅᑎᓯᓂᕐᒥᑦ ᐱᔨᑦᓯᐅᑎᓂᒃ 

ᐊᒻᒪ ᐃᑲᔫᑎᓂᒃ ᐱᓂᕐᓗᒃᑕᐅᓯᒪᔪᓄᑦ. 

 

ᐃᒃᓯᕙᐅᑖᖅ, ᑕᒡᕙ ᐃᓱᓕᔾᔪᑎᒃᑲ ᐅᖃᐅᓯᒃᑲᓄᑦ. 

ᐊᑐᓂ ᑲᑎᒪᔩᑦ ᐃᓱᒫᓘᑎᖃᕐᒥᖕᒪᑕ ᐊᒻᒪ 

ᐅᖃᐅᓯᒃᓴᖃᕐᓂᐊᖅᑐᑎᒃ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᒃ ᒥᔅᑕ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. 

ᑲᔪᓯᒋᐊᖅᐸᓪᓕᐊᓂᐊᖅᑎᓪᓗᑕ ᒫᓐᓇ ᑕᕝᕗᖓ 

ᐱᒋᐊᕈᑕᐅᓯᒪᔪᓄᑦ ᐅᓂᒃᑳᓄᑦ ᐅᖃᐅᓯᒃᓴᑐᐃᓐᓇᐃᑦ 

ᐅᖃᐅᓯᒃᓴᑐᐃᓐᓇᖃᖅᑐᖃᕈᓂ 

ᐱᕕᖃᖅᑎᑦᑎᓂᐊᖅᑐᖓ ᑭᓯᐊᓂ 

ᐃᖅᑲᐃᑎᓚᐅᑲᒡᓚᔅᓴᐃᑦ ᑕᕝᕙᓃᓐᓂᑦᑎᓐᓂ 

ᐅᖃᐅᓯᒃᓴᑐᐃᓐᓇᕐᓂ ᐊᐱᖅᑯᑎᖃᖏᑲᐃᓐᓇᕈᓐᓇᕈᔅᓯ 

ᐊᐱᖅᑯᑎᒃᓴᓯ ᒪᒃᐱᖅᑐᕋᕐᓄᐊᕈᑦᑕ 

ᐊᐱᖅᓲᑎᒋᑦᑎᐊᕌᓗᖕᓂᐊᕋᔅᓯᐅᒃ. ᒫᓐᓇ 

ᐅᖃᐅᓯᒃᓴᑐᐃᓐᓇᐃᑦ ᐅᓂᒃᑳᑐᐃᓐᓇᐃᑦ ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓂᓪᓕᐅᑎᖃᕈᒪᖕᒥᔪᖓ 

ᐃᖅᑲᖅᑐᐃᕕᓕᕆᔨᒃᑯᓐᓅᖓᔪᓂᒃ ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᒫᓃᒍᓐᓇᕐᒪᑦ 

ᐊᒻᒪᓗ ᐃᖅᑲᓇᐃᔭᖅᑎᖏᑦ ᖁᔭᓐᓇᒦᕌᓗᒃ 

ᒫᓃᒍᓐᓇᕋᔅᓯ. 

ᖁᕕᐊᓇᐃᓐᓇᐅᔭᖅᑐᖅ ᑖᓐᓇ ᐱᕐᔪᐊᕌᓗᖕᒪᑦ 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ. ᐱᓗᐊᕐᓗᒋᑦ 

ᒪᓕᒐᓕᕐᓂᒃ ᐊᑐᓕᖅᑎᑦᑎᕙᓪᓕᐊᓂᐅᖃᑦᑕᖅᑐᖅ 

ᓯᖁᒥᑦᑎᓂᒃᓗ ᒪᓕᒐᕐᓂᒃ. 

 

ᑐᑭᓯᐅᒪᓂᕋ ᒪᓕᒃᖢᒍ ᒪᓕᒐᓕᕆᔨᒃᑯᑦ 

ᑕᐃᒫᑐᐃᓐᓇᖅ ᐱᓕᕆᕝᕕᒃᑎᑐᑦ ᐊᐅᓚᔪᖅ ᓄᓇᕗᑦ 

ᐃᒻᒪᖃ ᒥᓂᔅᑕᕆᔭᐅᔪᖃᐃ ᐅᓂᒃᑲᐅᓯᖃᕈᓐᓇᖅᐳᖅ 

ᑭᓱᑦ ᓄᓇᑦᓯᐊᕐᒥ ᓄᓇᕗᒻᒧᑦ 

ᑐᓐᓂᖁᑕᐅᓚᐅᖏᒻᒪᖔᖏᑦ ᑖᓐᓇ 

ᐊᒃᓱᕈᑎᖃᖅᐸᒃᑎᓪᓗᒍ ᐅᑎᖅᑎᑕᐅᔭᕆᐊᖃᕐᓂᖅ 

ᒪᐅᖓᓘᓐᓃᑦ ᓴᖑᑎᑕᐅᔭᕆᐊᖃᕐᓂᕐᓂᒃ. 

 

ᐃᓚᖓ ᐃᑲᔪᕈᓐᓇᖅᑐᖓ Globe and Mail-ᑯᑦ 

ᐅᖃᓕᒫᓚᐅᕋᒪ ᐃᑉᐸᒃᓴ ᐅᖓᓕᐊᓂᓘᓐᓃᑦ 

ᐃᑲᕐᕋᕐᒥᒃ ᖃᓄᐃᓕᐅᖓᐅᔭᕈᓗᖕᒪᑕ ᐃᑲᕐᕋᓂᒃ 30-

ᓂᒃ ᖃᖓᑕᔪᐊᓘᓚᐅᕋᒪ ᐹᓐᑲᒃᒥ ᑲᓇᑕᒧᑦ ᓱᓖᓛᒃ 

ᐃᑲᕐᕋᒃᑲ ᑕᐃᒫᑦᑎᐊᖑᖏᒻᒪᑕ. ᐅᖃᓕᒫᓚᐅᕋᒪ 

Globe and Mail-ᑯᑦ ᐸᓖᓯᓕᕆᔪᑦ ᑕᐃᒃᑯᐊ 

ᓄᒃᑎᖅᑕᐅᓚᐅᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᓄᓇᑦᓯᐊᕐᒧᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᓱᖕᒪᒃᑭᐊᖅ ᑕᐃᒪ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᒡᓗᖁᑎᖏᓐᓂᒃ? 

 

ᓱᖕᒪᒃᑭᐊᖅ ᑕᐃᒪ ᐱᓯᒪᓇᓱᑉᐸᑦ? ᓱᒻᒪᓪᓕᑭᐊᖅ 

ᑕᐃᒃᑯᐊ ᐱᖁᑎᕐᔪᐊᕌᓗᐃᑦ ᓄᑦᑎᖅᑕᐅᖏᑉᐸᑕ 

ᓄᑦᑎᖅᑕᐅᑉᐸᑕ ᓄᓇᕗᑦ ᒐᕙᒪᒃᑯᓐᓄᑦ? 

ᐊᑲᐅᙱᓕᐅᕈᑏᑦ ᑕᒪᒃᑯᐊ ᓲᕐᓗ ᑕᐃᓐᓇ 

ᐸᓖᓯᒃᑯᕕᕈᓗᒃ ᒫᓂ $18 ᒥᓕᐊᓐᑐᖅᑐᖅ 

ᓄᓇᒧᑦᑐᓕᕐᒪᑦ ᓯᖁᒥᑐᐃᓐᓇᕆᐊᖃᖅᖢᓂᓗ 

ᐅᕙᖓᓕᐊᓯ ᐃᓱᒪᒃᑯᑦ. 

 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Globe and Mail ᐅᖃᖅᓯᒪᓚᐅᕐᒥᔪᑦ 

ᖃᐅᔨᓵᖃᓚᐅᖅᑎᓪᓗᒋᑦ ᐸᓖᓯᒃᑯᒡᒎᖅ 

ᖃᐅᔨᓴᖅᑕᐅᒻᒪᑕ ᒫᓐᓇ. ᑖᓐᓇ ᑕᖅᑲᒃᑯᓄᖓ 

ᑐᓴᕈᒥᓇᙱᑦᑐᐋᓘᒻᒪᑦ ᐸᓖᓯᒃᑯᑦ 

ᐃᒡᓗᖁᑎᖃᑦᑕᖅᐳᑦ ᑕᐃᑲᓂ ᓇᔪᒐᖃᖅᖤᖅᐳᑦ 

ᐊᒻᒪᓗ ᖃᐅᔨᓴᐃᓪᓗᑎᑦ ᐃᒡᓗᖁᑎᒥᓐᓂᒃ 

ᓇᔪᖅᑕᒥᓐᓂᒃ. ᐃᒻᒪᖃ ᒪᓕᒐᕐᓂᒃ 

ᓯᖁᒥᑦᑎᔪᖃᕐᓂᖅᐸᓪᓘᓐᓃᑦ ᐊᒻᒪᓗ ᑕᐃᒃᑯᐊ 

ᐅᓂᒃᑳᑦ ᐅᖃᖅᓯᒪᓚᐅᕐᒥᔪᑦ ᐱᔮᖅᑯᒧᖅᑲᐃ 

ᓯᖁᒥᑦᑕᐅᔪᑦ. ᑭᓱᒥᑭᐊᖅ ᐱᔾᔪᑎᖃᖅᖢᑎᑦ 

ᓇᓗᔪᖓ.  

 

ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑳᕆᐊᓕᒃ 

ᐅᓂᒃᑲᐅᔾᔭᐅᖃᑦᑕᕐᒪᖔᖅ ᑲᓇᑕᐅᑉ ᒐᕙᒪᒃᑯᖏᑦᑕ 

ᑕᒪᑐᒪ ᒥᔅᓵᓄᑦ? ᑕᖅᑲᒃᑯᓄᖓ ᑐᓴᕈᒪᒋᔭᐅᖅᑰᕐᒪᑦ 

ᐊᒃᑐᐃᓂᖃᓪᓚᕆᒻᒪᑦ ᐊᐅᓚᑕᐅᓂᖏᓐᓂ ᐸᓖᓯᒃᑯᑦ 

ᐱᔨᑦᑎᕈᑎᖏᓐᓄᓪᓗ ᓄᓇᕗᒻᒥᐅᓄᑦ. 

ᐃᔨᕋᖅᑐᖅᖢᑎᑦ ᑕᐃᒪᐃᓕᐅᕋᓱᖅᑰᔨᒻᒪᑕ, 

ᐅᓂᒃᑲᐅᔾᔭᐅᖃᑦᑕᑦᑎᐊᕆᐊᓖᑦ ᓄᓇᕗᑦ 

ᒐᕙᒪᒃᑯᖏᑦ ᐸᓖᓯᒃᑯᑦ ᐃᒡᓗᖁᑎᕈᓗᐊ 

ᖃᓄᐃᓕᕋᓗᐊᕐᒪᖔᑦ. ᑖᓐᓇ ᒥᓂᔅᑕ 

ᖃᐅᔨᒪᙱᓂᖅᐸᑦ ᑕᒪᒃᑯᓂᖓ ᐱᕙᓪᓕᐊᔪᓂᒃ. 

ᐅᖃᐅᔾᔭᐅᔪᓐᓇᖅᐱᑕᖃᐃ ᓱᒻᒪᑦ ᑕᒪᒃᑯᓂᖓ 

ᖃᐅᔨᒃᑲᖅᑕᐅᓯᒪᙱᒻᒪᖔᑦ 

ᖃᐅᔨᒪᑎᑕᐅᙱᒻᒪᖔᓪᓘᓐᓃᑦ ᐸᓖᓯᒃᑯᓐᓄᑦ 

ᐋᑐᕚᒥᐅᓄᑦ? 

 

ᑕᕝᕙ ᓇᐃᓈᖅᖢᒍ ᐅᖃᐅᓯᔅᓴᒃᑲ ᒪᑐᐃᖅᓯᔾᔪᑎᒃᑲᓗ. 

ᐱᖁᑎᕐᔪᐊᓕᕆᓂᖅ ᑕᒪᒃᑯᐊᓕ ᐱᖁᑎᕐᔪᐊᑦ 

ᓴᓇᔭᐅᖃᑦᑕᕐᓂᖏᑦ 

ᐱᔭᒃᓵᖅᑖᕆᓯᒪᙱᒃᑲᓗᐊᖅᑐᑎᒃᑯ 

ᐸᓖᓯᒃᑯᓅᖅᑎᓪᓗᒋᑦ ᓱᓖᓛ 

ᑐᓴᐅᒪᑎᑕᐅᔭᕆᐊᖃᖅᑐᒍᑦ ᐊᒻᒪᓗ ᓱᒻᒪᑦ 

ᑕᐃᒪᐃᑦᑐᖅᑕᖃᖃᑦᑕᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ ᑖᒃᑯᓄᖓ 

ᐅᖃᐅᓯᕐᓄᑦ. ᑲᔪᓯᓗᑕ. ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᒪᒃᐱᖅᑐᒐᖅ 2-ᒥ ᐅᖃᐅᓯᕆᖅᑲᐅᔭᖓ ᒥᓂᔅᑕ 

ᓯᐅᑦᓴᒃ. ᑕᐃᒪ ᐃᓄᑦᑎᑐᑦ ᐅᖃᓪᓚᒍᓐᓇᖅᑐᓂᒃ 

ᑕᒫᓂ ᓄᓇᕗᑦ ᐃᓗᐊᓂ ᐸᓖᓯᓂᒃ 

ᓴᖅᑭᑦᑎᕙᓪᓕᐊᔪᒪᓂᖅ. ᑕᐃᔅᓱᒪᓂᒃᑲᓐᓂᖅ 

ᑕᐃᔅᓱᒪᓂᓐᖑᖅᑐᐋᓗᒃ ᐸᓖᓯᖃᕐᕕᓕᒫᑦ 

ᑕᒪᕐᒥᑲᓴᐅᖅᑰᖅᑐᖅ ᓄᓇᕗᑦ ᐃᓗᐊᓂ ᐃᓄᑦᑎᑐᑦ 

ᐃᑯᐊ Special Constable-ᖑᓂᕋᖅᑕᐅᓚᐅᖅᑐᑦ 

ᐃᓄᑦᑎᑐᑦ ᐅᖃᓪᓚᒍᓐᓇᑐᐃᓐᓇᕋᑎᑦ 

ᐃᒡᓗᓕᐅᕈᓐᓇᖅᖢᑎᓪᓗ ᕿᒧᒃᓯᕈᓐᓇᖅᑐᑎᓪᓗ 

ᑕᐃᒃᑯᐊᖑᒪᓚᐅᕐᒪᑕ. ᑖᓐᓇ ᐊᓕᐊᓇᐃ 

ᖁᕕᐊᓇᖅᑐᖅ ᑐᓴᖅᖢᒍ ᐃᓄᑦᑎᑐᑦ 

ᐅᖃᓪᓚᒍᓐᓇᖅᑐᒥᒃ ᐸᓖᓯᔅᓴᓂᒃ ᑕᒪᒃᑯᓂᖓ 

ᓄᓇᓕᓐᓄᑦ ᓄᓇᕗᒻᒥ ᒥᑭᓂᖅᓴᓂ ᐱᓗᐊᖅᑐᓂᖃᐃ 

ᐊᖏᓂᖅᓴᓂᓪᓘᒐᓗᐊᖅ ᐊᑐᖅᑕᐅᔪᓐᓇᓂᐊᕐᒪᑦ.  

 

ᑕᐃᒃᑯᐊ ᐃᓚᖏᑦ ᐃᓄᑦᑎᑑᕈᓐᓇᖏᑦᑐᑦ 

ᐅᖃᐅᓯᔅᓴᖃᓚᐅᓲᖑᒐᓗᐃᑦ ᓇᓗᓇᓐᖏᑦᑐᖅ 

ᓄᓇᓕᓐᓂ ᒥᑭᓂᖅᓴᓂ ᖃᓄᖅ. ᑕᑯᔭᕌᖓᒥᓪᓗ 

ᒪᑯᓂᖓ ᐱᓕᕆᓂᓪᓗᑦᑐᓂᒃ ᐱᑦᓯᐊᖏᑦᑐᓂᒃ. 

ᐅᖃᐅᓯᔅᓴᖃᓚᐅᓲᖑᔪᔅᓴᐅᔫᒐᓗᐃᑦ ᓇᐅᒃ 

ᑐᑭᓯᐊᔪᖃᖅᑎᓐᓇᒍ ᐸᓖᓯᒃᑯᑦ ᓴᓇᕝᕕᐊᓂ 

ᑎᑎᕋᕐᕕᐊᓂ. ᑐᓵᔨᖃᕐᓗᑎᑦ ᑭᓯᐊᓂ ᑐᓵᔨᒃᑰᕐᓗᑎᑦ 

ᑭᓯᐊᓂ ᐅᖃᓗᑎᑦᑎᓗᑎᓪᓘᓐᓃᑦ 

ᑭᓯᐊᓂᐅᖑᔪᓐᓇᕐᒪᑦ.  

 

ᑕᒪᒃᑯᓂᖓ ᐸᓖᓯᕆᓂᕐᒧᑐᐃᓐᓇᐅᖏᑦᑐᖅ, ᐸᓖᓯᑦ 

ᑎᑭᓯᒪᒻᒫᓲᖑᒻᒪᑕ ᐃᑲᔪᕆᐊᖅᑐᖅᓯᒪᓪᓗᑎᓪᓗ, 

ᐃᔅᓯᕙᐅᑖᖅ. ᓄᓇᓕᓐᓂ ᑕᒪᐃᓐᓂ, ᑕᒪᐃᓐᓂᑦᑎᐊᖅ 

ᓴᐳᑎᓯᒪᓂᕐᒧᑦ ᐱᔨᑦᑎᓂᕐᒧᓪᓗ. 

ᓯᕗᓪᓕᖅᐹᖑᐃᓐᓇᕐᒪᑦ, 

ᓯᕗᓪᓕᖅᐹᖑᔭᕆᐊᖃᕐᒪᓂᓛᒃ ᓇᓗᓇᖏᑦᑐᖅ. 

ᑕᒪᒃᑯᐊᑦᑲᑕᐅᖅ ᐃᓐᓇᐃᑦ ᑕᐃᒪᓐᓇᑦᑎᐊᖅ 

ᐃᑲᔪᕈᒪᔪᑦ ᐃᑲᔪᖅᑕᐅᖁᔨᔪᑦ ᐃᓄᑦᑐᑦ 

ᐅᖃᓪᓚᒍᓐᓇᖅᑐᒥᑦ ᐊᓕᐊᓇᐃᑦ ᐊᑏ ᑕᒪᓐᓇ 

ᐃᑲᔪᖅᑐᖅᑕᐅᓕ ᓄᓇᓂᑦ ᒥᑭᓐᓂᖅᓴᓂᓗ 

ᐱᓗᐊᖅᑐᒥᖃᐃ ᑕᒪᐃᓐᓅᒐᓗᐊᖅ. 

ᑖᑦᓱᒧᖓᐃᓐᓇᖅ ᒪᓕᒐᓕᕆᔾᔪᑏᑦ ᑕᒪᒃᑯᐊ ᓄᓇᕗᒥ 

ᐃᓄᑦᑐᑦᑕᐅᖅ ᐊᑏ ᐱᔪᓐᓇᖅᑐᓂ ᐱᓕᕆᔪᓐᓇᖅᑐᓂ 

ᐅᖃᓪᓚᒍᓐᓇᖅᑐᓂ ᑖᒃᑯᐊᑦᑕᐅᖅ 

ᐃᓱᒪᒋᔭᐅᖁᑦᑕᕋᓗᐊᖅᐸᒃᑲ. ᐅᖃᐅᓯᔅᓴᑐᐃᓐᓇᖅ 

ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑐᓐᖓᓱᒋᑦᓯ ᒥᓂᔅᑕ ᓯᐅᑦᓴᒃ 

ᐃᖅᑲᓇᐃᔭᖅᑎᑎᓪᓗ ᑕᕝᕙᓃᑦᑐᑦᑕᐅᖅ. 

 

ᑖᒃᓱᒥᖓ ᒪᑉᐱᖓᓂ 2 ᐅᖃᐅᓯᔅᓴᓂ ᑎᓴᒪᓂᑦ 

ᐅᖃᐅᓯᖃᖅᑲᐅᒐᕕᑦ ᑖᑦᓱᒥᖓ 

ᐃᖅᑲᓇᐃᔮᖅᑎᑦᑎᖃᑦᑕᕐᒪᑕ ᐊᒃᓱᓪᓛᓗᒃ 

ᖁᕕᐊᓱᑉᐳᒍᑦ ᑖᒃᑯᓇᓂ ᓂᓪᓕᐅᑕᐅᖃᐅᒻᒪᑦ. ᐄ, 

ᑖᒃᑯᓄᖓ ᐊᑲᐅᓯᒋᐊᕆᐊᖃᕐᒪᑕ ᑕᒪᒃᑯᐊ 

ᐱᔭᕆᐊᓖᑦ ᓄᓇᓕᐅᔪᑦ ᐱᔨᑦᑎᕋᕐᓂᐅᔪᑦ 

ᐊᑲᐅᓯᕚᓪᓕᖁᓪᓗᓕᒋᑦ ᐊᒻᒪᑦᑕᐅᖅ ᑖᒃᑯᐊ 

ᐊᑐᖅᑕᐅᑦᑎᐊᕋᓗᐊᕐᒪᖔᑕ. 

 

ᐊᒻᒪ ᑕᒪᕐᒥᓕᒫᑦᑎᐊᖅ ᐸᓖᓯᓕᕆᓂᐅᔪᑦ ᑖᑦᓱᒪ 

ᐊᑖᓂ ᐱᐅᓯᕚᓪᓕᕆᐊᖃᕐᒪᑦ ᑲᒥᑎᒍᑦ, 

ᐃᓕᖅᑯᓯᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ ᑲᓇᑕᒥ 

ᐱᔪᓐᓇᕐᓂᕆᔭᐅᔪᑦ ᐱᔾᕗᑎᒋᓪᓗᒋᑦ ᐊᒻᒪᓗ 

ᐊᔅᓱᓪᓛᓗᒃ ᑐᓴᕈᒥᓇᖅᐳᖅ, ᐊᑐDᒪᔭᔅᓯᓐᓂ 

ᐅᖃᐅᓯᓕᕆᓂᕐᒧᑦ ᐃᑲᔪᖅᑕᐅᒍᓐᓇᑦᑎᐊᖁᓪᓗᒋᑦ. 

 

ᓂᓪᓕᐅᑎᑐᐃᓐᓇᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ 

ᑐᓐᖓᓱᒋᑦ ᒥᓂᔅᑕ ᓯᐅᑦᓴᒃ ᐃᖅᑲᓇᐃᔭᖅᑎᑎᓪᓗ. 

ᐊᓕᐊᓇᐃᑦ ᑕᑯᒻᒥᒐᔅᓯ ᑕᕝᕙᓂ ᓵᑦᑎᓐᓂ. 

ᐊᐱᖅᑯᑎᓐᓄᐊᓚᐅᖏᓐᓂᖏᓐᓂ. ᑖᒃᑯᐊ 

ᐃᖅᑲᖅᑐᐃᓂᓕᕆᔨᒃᑯᑦ ᐱᓕᕆᐊᔅᓴᖏᑦ ᐃᓛᒃ 

ᐊᒥᓲᒻᒪᑕ ᐃᑉᐱᓐᓇᐅᖃᑖᓚᐅᕐᒪᑕ ᐊᒻᒪ ᐅᓇ 

ᓯᕗᓪᓕᕐᒥᑦ ᐱᒃᑯᒋᖅᑰᕋᑦᑎᒍ ᖃᖏᖅᖠᓂᕐᒥᑦ ᑕᐃᒪ 

ᐃᑲᔪᖅᑕᐅᕕᒻᓐ ᓴᖅᑭᑦᑐᖃᒃᑲᓂᕐᒥᒻᒪᑦ.  

ᑐᓱᓇᖅᐸᑦᑑᒐᓗᐊᖅ ᑕᒪᒃᑯᐊ ᐃᑲᔪᖅᑕᐅᕖᑦ 

ᐊᓄᓪᓚᔅᓰᕖᓪᓗ ᖃᓄᖅᑐᖅ ᒪᑯᐊ 

ᐃᓄᖃᕈᓐᓃᖅᑎᓐᓇᓱᓚᐅᕐᓚᕗᑦ. ᑕᒪᓐᓇ 

ᓇᒻᒥᓂᖃᖅᖢᓂᓕ ᓇᒻᒥᓂᖃᖅᑎᐅᓪᓗᓂ 

ᐱᔪᒪᔪᐊᓘᖏᓐᓇᖅᐳᖓ ᐊᑏᑐᖅ ᐅᑯᐊ 

ᑮᓇᐅᔭᓕᐅᕈᑎᒋᒃᑲᓂᕐᓂᐊᕋᒃᑭᑦ ᐱᐊᓗᑐᐃᓐᓇᓚᒃᑲ. 

 

ᑭᓯᐊᓂ ᐃᖅᑲᖅᑐᐃᓂᓕᕆᔩᑦ ᐃᓪᓗᖔᖓᓄᓪᓕ 

ᑕᐅᑐᒋᐊᖃᕋᑦᑎᒎᒐᓗᐊᖅ. ᑕᒪᒃᑯᐊ 

ᐊᑭᑐᓗᐊᖅᑐᐊᓘᓕᕐᒪᑦ. ᐱᕋᔭᓐᓂᖅ ᐊᑭᑐᓗᐊᖅᑐᖅ, 

ᐅᓄᖅᓯᕙᓪᓕᐊᑐᐃᓐᓇᑐᓪᓗ. ᑭᓯᐊᓂ ᑕᐃᒪᓐᓇ 

ᕿᓂᕋᓱᓐᓂᐊᕈᑦᑕ ᐱᕋᔭᑉᐸᓪᓕᐊᔪᑦ 

ᐅᓄᖅᓯᕙᓪᓕᐊᒻᒪᑕ ᑕᒪᒃᑯᐊ ᑲᒪᔨᒃᓴᖏᑦ ᐸᓖᓯᒃᑯᑦ 

ᐃᖅᑲᑐᐃᓂᒃᑯᓪᓗ 

ᐅᓄᖅᓯᕙᓪᓚᐅᖃᑕᐅᔭᕆᐊᖃᖅᑐᒥᑦ 

ᑕᐅᑐᒋᐊᖃᖏᓇᑦᑎᒎᒐᓗᐊᖅ ᑕᒪᒃᑯᐊ 

ᓄᖅᑲᖅᑎᖔᕆᐊᕋᑦᑎᒍ, 

ᓄᖅᑲᖅᑎᓐᓇᓱᒋᐊᖃᕋᑦᑎᒍ.  

 

ᐊᑲᐃᓪᓕᐅᕈᑎᕐᔪᐊᑦ ᒫᓐᓇ ᓄᓇᕗᑦ ᒐᕙᒪᒃᑯᖏᑦ 

ᐊᒃᓱᕈᓗᐊᒪᔮᓕᕐᒪᑕ ᑮᓇᐅᔭᐃᓕᕿᒃᑲᓐᓂᕈᒪᓪᓗᑎᑦ 

ᑕᒪᒃᑯᐊ ᓄᖅᑲᑎᔾᔪᑎᖏᑦ 

ᐃᓱᒪᒋᓐᖏᓂᖅᓴᐅᓗᓂᒋᑦ ᑭᓯᐊᓂ 

ᐅᓄᖅᓯᕙᓪᓕᐊᔪᑦ ᐱᕋᔭᑉᐸᑦᑐᑦ ᖃᓄᖅ 

ᑲᒪᒋᔭᐅᑦᑎᐊᑲᓐᓂᕈᓐᓇᕐᒪᖔᑕ. 

 

ᐊᔅᓱᕈᕆᐊᖃᖅᑑᒐᓗᐊᑦ ᑖᒃᑯᐊ 

ᐃᖅᑲᖅᑐᐃᓂᓕᕆᔨᒃᑯᑦ ᐱᕋᔭᐃᑦ 

ᐅᓄᕈᓐᓃᐸᓪᓕᐊᓂᖏᓐᓄᑦ ᑮᓇᐅᔭᖅᑑᑎᒃᓴᐃᑦ 

ᑕᒪᒃᑯᐊ ᐊᔅᓱᕉᑕᐅᖔᕐᓗᑎᒃ ᓴᒪᓐᓇ 

ᐊᔅᓱᕈᓐᓂᖅᓴᐅᖅᑰᔨᒻᒪᑕ ᐸᓖᓯᒃᑯᑦ 

ᐊᑭᑦᑐᖅᐸᓪᓕᐊᒻᒪᑕ ᑖᒃᑯᐊ ᐊᑭᓕᐅᑎᒃᓴᖏᓐᓄᑦ 

ᐱᖔᕌᓗᒍᒪᑐᐃᓐᓇᖅᑐᑦ ᓄᖃᖅᐹᓪᓕᕈᑎᒃᓴᖅ 

ᐃᒃᐱᒋᔭᐅᖏᓂᖅᓴᒡᓚᕆᐅᔪᖅ ᓇᓗᓇᖅᑰᔨᖏᖕᒪ.  

 

ᑕᒪᓐᓇ ᑭᓯᐊᓂ ᐱᔭᕆᐊᑐᔪᖅ ᓇᓗᓇᖏᑦᑐᖅ, 

ᑭᓯᐊᓂ ᐱᕙᓪᓕᐊᓕᖅᑎᓪᓗᒋ ᒪᓕᒐᖅᑖᓵᕕᓂᕐᓗ 

ᑕᐃᓐᓇ ᐃᓚᔮᕇᓄᑦ ᐊᑲᐃᓪᓕᕈᑎᖃᖅᑐᓂ 

ᐋᖅᑭᒃᐹᓪᓕᕈᑎᒃᓴᐅᒐᔪᖅ ᑕᐃᓐᓇ ᒪᓕᒐᕐᔪᐊᖅ. 

ᑕᐃᓐᓇ ᓱᕕᐅᑎᔭᐅᓚᐅᓱᖓᖅᐸᑦ 

ᐃᖏᕐᕋᓯᑦᑎᐊᓚᐅᓱᖓᖅᐸᓪᓗ 

ᐃᑲᔫᑎᖃᕈᓐᓇᖅᑐᐊᓘᖅᑰᕋᓗᐊᕋᒪ ᑕᒪᒃᑯᓄᖓ 

ᐃᓄᖕᓄᑦ, ᓲᖃᐃᒻᒪ ᑕᐃᒃᑯᓄᖓ 

ᑐᕌᖓᔾᔪᑕᐅᓚᐅᕐᒪᑦ.  

ᐃᒃᓯᕙᐅᑖ ᐅᓇ, ᐅᓇᑦᑕᐅ ᐃᓛ ᐃᓱᒪᒋᒡᓗᒍ 

ᖃᓄᑭᐊᖏᒃᑯᐊ ᑕᐅᔭᐅᖃᑦᑕᖅᑐᒐᓗᐊ. 

ᐃᖅᑲᖅᑐᐃᔭᕆᓂᐊᖅᑲᐃᒃᑯᐊᐃ, 

ᐃᖅᑲᖅᑐᐃᔭᕆᐊᖃᖑᖅᑰᖅᑐᓂᒃᑯᐊ. ᑕᒪᒃᑯᐊᑦᑕᐅ 

ᐃᓄᐃᑦ ᐊᐃᓚᔾᔭᒋᐊᖃᕐᒪᑕ ᐊᒻᒪᓗ ᐅᓇ ᓯᕗᓪᓕᕐᒪ 

ᐅᖃᐅᓯᕆᐊᓪᓚᓚᐅᕐᓚᒍ. ᓄᓇᕘᖃᓕᖅᑎᓪᓗᑕ 

ᐃᓄᑦᑎᒍᑦ ᑕᒪᒃᑯᓂᖓ 

ᓇᖕᒥᓂᖅᑖᖅᑑᕆᐊᖃᓕᕋᑦᑕ. ᐱᕋᔭᕐᓂᖅᐸᐅ 

ᓇᖕᒥᓂᖅᑖᕆᐊᖃᑕᐅᓗᒍ. ᐅᕙᒍᑦ 

ᐊᑲᐃᓪᓕᐅᕈᑎᒋᒐᑦᑎᒍ ᐊᑏᑐ ᐅᕙᑦᑎᓐᓂ ᑖᔅᓱᒥᖓ 

ᐋᖅᑭᒃᐹᓪᓕᕈᑎᒃᓴᒥ ᓇᓂᓯᒐᓪᓱᓚᐅᖅᑕ. ᑕᒪᒃᑯᓂᖓ 

ᓯᓚᑎᑦᑎᐊᑦᑎᓐᓂᒃ ᓇᓂᓯᔾᔪᔾᔭᐅᓇᓱᓕᕌᖓᑦᑕ 

ᐊᑲᐃᓪᓗᐊᕈᑎᓄ ᐴᖅᐸᓪᓗᐊᑐᐃᓐᓇᕋᑦᑕ. 

 

ᐃᓄᒃᑎᒍᑦ ᑖᔅᓱᒥᖓ ᐊᖏᖅᓯᒪᔭᕆᐊᖃᖅᑐᒍᑦ 

ᓄᓇᕘᒻᒥ ᐊᑲᐃᓪᓕᐅᕈᑎᑕᓕᐊᓘᓕᕐᒪᑦ ᐊᑏᑐ ᒫᓐᓇ 

ᐋᖅᑭᒋᐊᓚᐅᕐᓚᕗᑦ ᑖᕙᓂ 

ᐃᓱᒪᒃᓴᒃᓯᐅᕈᑎᒃᓴᐅᔭᕆᐊᓕᒃ ᐊᒻᒪ ᑖᒃᑯᓇᓂ 

ᐊᐱᖅᓱᕐᓇᖅᓯᒃᐸᑦ ᓇᓗᓇᓐᖏ 

ᐊᐱᖅᑯᑎᒃᓴᕆᓂᐊᖅᑐᓂ ᑭᓯᐊᓂ ᑖᒃᑯᐊ 

ᒪᑐᐃᕈᑎᖏᓐᓄ ᐊᐱᖅᑰᑎᒃᓴᕐᓂᒃ ᑐᓴᐅᒪᔪᓪᓗᑎᒃ 

ᑭᐅᔭᐅᒃᑎᐊᑲᑕᖕᓂᐊᕐᒥᒐᒪ. ᖁᔭᓐᓇᒦᒃ ᐃᒃᓯᕙᐅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ ᑕᐸᕐᔪᒃ. 

ᐅᕙᓃᓚᐅᑕᐃᑦ ᖃᓪᓗᓈᑎᑑᖓᔪ ᒪᒃᐱᖅᑐᕋᖓ E-

4, ᒪᓕᒐᓕᕆᔨᒃᑯᑦ ᐱᓕᕆᕝᕕᐅᑉ ᓇᐃᓈᕈᑎᖓ 

ᐊᐅᓚᑦᑎᔨᑦ. ᑲᑎᓪᓗᒋᑦ ᐊᐅᓚᔾᔪᑎᒃ 

ᐋᖅᑭᐅᒪᔾᔪᑎᓪᓗ ᓂᕈᐊᕈᑕᐅᔪᒃᓴᑦ $15,340,000. 

ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᐊᖓᔪᖅᑳᖅ ᓯᐅᑦᓴᒃ 

ᐃᖅᑲᖅᑐᐃᕕᓕᕆᔨᒃᑯᓐᓂ ᑖᔅᓱᒥᖓ ᓅᕕᑉᐱᕆ 

2012-ᖑᑎᓪᓗᒍ ᐱᔾᔪᑎᖃᖅᒃᓗᑕ ᓄᓇᕗᒥ ᐃᓄᐃᑦ 

ᐱᔪᓐᓇᕐᓂᖏᓐᓄᑦ ᑲᑎᒪᓂᖏᓐᓄᑦ. ᐄ ᑖᒃᑯᐊ 

ᐊᐱᕆᒃᑲᓐᓂᕈᓐᓇᕈᒪ ᑖᔅᓱᒧᖓ ᐊᖓᔪᖅᑳᒃᑯᖏ 

ᐱᔾᔪᑎᒋᓪᓗᒍ, ᐊᒻᒪᑦᑕᐅ ᑖᓐᓇ 

ᐊᐱᕆᔾᔪᑎᒋᓚᐅᖅᓯᒪᔭᕋ 2010-ᖑᑎᓪᓗᒍ ᑖᒃᑯᐊ 

ᐊᕐᕌᒍᑕᒫᖅᓯᐅᑎᖏ ᐃᓄᐃᑦ ᐱᔪᓐᓇᕐᓂᖏᓐᓄ 

ᐅᓂᒃᑲᐅᓯᒃᑎᐅᓚᐅᖅᓯᒪᖕᒪᑕ ᐅᑦᑑᑉᐱᕆ 30-ᒥᒃ 

ᐊᕐᕌᓂ ᒪᓕᒐᓕᐅᕐᕕᒻᒥ ᑕᕝᕙᓂ. ᐄ, ᑖᓐᓇ ᑕᐃᒃᑯᐊ 

ᐃᓄᐃᑦ ᐱᔪᓐᓇᕐᓂᖏᓐᓄ ᐅᓂᒃᑳᖏᑦ 2012-ᒥ  

ᓴᖅᑭᖅᑎᓚᐅᖅᓯᒪᑎᓪᓗᒋᑦ ᐅᓂᒃᑳᒥ. 

ᑕᐃᒪᓐᓇᐅᓯᒪᖏᑉᐸᑦ ᑭᓱᒥᑭᐊ ᐅᑯᐊ 

ᑭᓐᖑᕝᕙᐅᑎᖃᖅᐸᑦ ᑐᓂᓯᓇᕐᒥᓐᓂ, ᐅᓂᒃᑳᕐᒥ. 

ᖁᔭᓐᓇᒦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐅᐸᓗᒃᑐᖅ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ 

ᐊᐅᓚᐳᒃᑐᖅ ᐊᐱᕆᕋᑖᕐᒪ. ᐄ, ᑕᐃᒃᑯᐊ ᑐᓂᓯᓯᒪᔪᑦ 

ᑖᒃᑯᓂᖓ ᑐᓴᒐᒃᓴᓂ ᑖᒃᑯᐊ ᑭᖑᓪᓕᕐᒥ ᑲᑎᒪᕈᑎᒃ 

ᓴᖅᑭᑕᐅᓚᐅᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐅᑦᓴᒃ. ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᔫᖑᓯᒪᑎᓪᓗᒍ, ᐅᓂᒃᑳᓂ ᓴᖅᑭᖅᑎᓚᐅᖅᓯᒪᒐᕕ 

ᓲᕐᓗᖃᐃ ᓴᓐᖏᓕᒋᐊᖅᑎᑕᐅᓇᖏᓐᓄ ᓄᓇᕘᒥ 

ᐃᓄᐃᑦ ᐱᔪᓐᓇᕐᓂᖏ. ᐊᒻᒪᑦᑕᐅ ᐊᑕᐅᓯᐅᖏᑦᑐᓂ 

ᐊᑐᖁᔨᓚᐅᖅᓯᒪᒐᑦᑕ ᑖᒃᑯᐊ ᐃᓄᐃᑦ 

ᐱᔪᓐᓇᐅᑎᖏ ᐱᔾᔪᑎᒋᓪᓗᒋᑦ ᐊᒻᒪᓗ ᒪᓕᒐᖓ 

ᓄᓇᕗᑦᒥ ᑖᒃᑯᐊ ᐊᑐᕈᒪᓯᒪᔭᓯ ᐅᖃᖅᓯᒪᖕᒪᑕ 

ᑖᒃᑯᐊ ᐊᑐᖁᔭᐅᓯᒪᔪᑦ, ᖃᐅᔨᓴᕐᓂᕐᒧ, ᒫᓐᓇ 

ᖃᐅᔨᓴᖅᑕᐅᔪᑦ. ᖃᓐᖓ ᑕᐃᒪ ᖃᓐᖓᒃᑯᑦ ᑐᓴᕐᒥᓂ 

ᐊᑐᐃᓐᓇᐃᓂᐊᖅᐸᑦ, ᑖᒃᑯᒧᖓ ᐅᓂᒃᑳᓂ ᐊᒻᒪᓗ 

ᐊᑐᖁᔭᒥᓂᒃ, ᑕᒡᕙᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᑦᑕᐅ ᖁᔭᓐᓇᒦᖅᐸᕋ 

ᑖᓐᓇ ᐊᐱᕆᕋᑖᕐᒪᑦ ᑖᓐᓇ ᒪᓕᒐᓕᐅᖅᑎ 

ᖃᐅᔨᒪᒐᔅᓯ ᑕᐃᒪ ᓲᕐᓗᖃᐃ 

ᐅᖃᒪᔭᐅᑎᖃᑎᒌᕈᓘᔭᖃᑦᑕᖅᓯᒪᒐᑦᑎᒍᑦ ᑖᓐᓇ 

ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪᓗ ᓱᓕᑦᑎᐊᕐᒪᑦ. ᐄ, 

ᓇᓗᓇᐃᔭᖅᓯᒪᔪᑦ ᐅᓂᒃᑳᖏᑕ ᐊᒻᒪᓗ 18-ᓂᒃ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᖁᔭᐅᓯᒪᔪᓂᒃ ᑕᒪᒃᑯᓄᖓ ᐃᓄᐃᑦ 

ᐱᔪᓐᓇᕐᓂᖏᓐᓄᑦ ᑐᕌᖓᔪᓂᑦ ᐊᒻᒪᑦᑕᐅᖅ 

ᓯᕗᓪᓕᖅᐹᖅ ᑖᓐᓇ ᐱᒻᒪᕆᐅᓂᖅᐹᖑᔪᖅ 

ᐊᑐᖁᔭᐅᓯᒪᔪᖅ ᓲᕐᓗᖃᐃ ᑕᕝᕙᓂ ᐃᓄᐃᑦ 

ᐱᔪᓐᓇᕐᓂᖏᓐᓄᑦ ᖃᐅᔨᒪᕐᓂᕐᒥᒃ 

ᓴᖅᑭᑦᑎᔪᖃᖁᓪᓗᒍ. ᐄ, ᑖᓐᓇᖃᐃ ᐊᑯᓂᐅᓂᐊᕐᒪᑦ 

ᐊᒻᒪᓗ ᑲᑎᒪᔾᔪᐅᖃᑦᑕᕐᒪᑦ ᑭᓯᐊᓂ ᑕᕝᕙᓂ 

ᒐᕙᒪᐅᑎᓪᓗᑕ ᑖᒃᑯᓇᓂ ᐱᑕᖃᔾᔮᓐᖏᒻᒪᑦ 

ᑭᖑᓪᓕᕐᒥ ᒐᕙᒪᒋᔭᐅᓛᖅᑐᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐅᕙᓃᒃᑲᑦᑕ ᒪᑉᐱᖅᑐᕋᖓ G-4, ᒪᓕᒐᓕᕆᔨᒃᑯᑦ 

ᐱᓕᕆᕝᕕᐊ ᓇᐃᓈᕈᑎᖓ ᐊᐅᓚᑦᑎᔩᑦ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒐᓚᑦᑐᖓ, ᐃᓚᖏᑦ 

ᑭᐅᔭᐅᑲᐅᑎᒋᔾᔮᔪᒃᓴᐅᖏᑦᑑᒐᓗᐊᑦ. ᑕᒪᓐᓇ 

ᐱᔾᔪᑎᒋᓪᓗᒍ ᑕᐃᒃᑯᐊ ᐊᐱᖅᑯᑎᒋᖅᑲᐅᔭᕐᒪ 

ᐃᓚᖏᑦ ᑭᐅᔭᐅᖁᔭᕋᓗᐊᒃᑲ ᑐᓴᐅᒪᒻᒪᖔᑦ 

ᐅᖃᐅᖅᓯᖅᑕᖅ ᐊᒻᒪᓗ ᑭᖑᕙᖅᑎᓪᓗᒍ 

ᐅᖃᐅᑎᒋᖅᑲᐅᔭᒃᑲ ᐸᓖᓯᒃᑯᑦ ᑖᓐᓇ ᐃᓪᓗᕐᔪᐊᕌᓗᒃ 

ᓲᕐᓗ ᐸᓯᒃᓯᕈᑎᒋᑐᐃᓐᓇᓕᕐᒪᔾᔪᑦ ᑕᐃᓐᓇᓗ 

ᑐᓐᖓᕕᓕᐅᓚᐅᖅᑐᖅ new technology 

ᖁᐊᖑᑎᑦᑎᒐᓱᑦᑐᕉᖅ ᑕᐅᓇᓂ ᐊᑖᓂ.  

 

ᑕᐃᓐᓇ ᐊᒻᒪᑦᑖᓘᓐᓂᕐᒪᑕᒎᖅ ᐃᓚᖏᑦ ᑕᐃᒃᑯᐊ 

ᓂᓪᓕᓇᖅᑐᒥᖅᑲᐃ ᑯᕕᕝᕕᐅᔪᑦ 

ᐆᓇᖅᑐᖅᑕᐅᑎᖏᓪᓗ ᐅᕝᕙ 

ᖁᐊᖅᑎᑦᑎᔾᔪᑕᐅᓪᓗᑎᒃ, ᑕᒪᐃᓐᓂᑦ 

ᐃᓂᖃᕆᐊᖃᕐᒪᑦ ᑕᐅᓇᓂ. ᑕᐃᒪᐃᒍᓐᓃᕐᒪᑦ 

ᑕᐃᓐᓇ ᑲᑕᑉᐸᓪᓕᐊᒻᒪᒡᒎᖅ.  

 

ᓱᒻᒪᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᓐᖏᑦᑐᒥᑦ 

technology ᐃᓚᖏᑦ, ᖃᑦᑎᑲᓪᓚᓐᓂᑦ 

ᓴᓇᓯᒪᓂᕋᓚᐅᖅᑑᒐᓗᐊᑦ ᐃᓄᐃᑦ ᓄᓇᖓᓐᓂᑦ 

ᑭᓯᐊᓂ ᓄᓇᕗᑦ ᒐᕙᒪᖏᑕ ᓴᓇᔭᖏᑦ ᑕᐃᒪᓐᓈᓗᒃ 

ᐅᑭᐅᓗᑦᑖᖑᓚᐅᓐᖏᑎᓪᓗᒍ 

ᑲᑕᓕᓲᖑᓐᖏᒃᑲᓗᐊᕐᒪᑕ. ᑖᓐᓇ ᐱᔾᔪᑎᒋᓪᓗᒍ 

ᓄᓇᕝᕕᕈᓗᖏᑦ ᓴᓇᔾᔪᑎᖏᑦ 

ᐱᐅᓂᖅᓴᐅᕙᓪᓚᐃᒻᒪᑕ ᒐᕙᒪᑐᖃᒃᑯᑦ. ᒥᓂᔅᑕᖃᐃ 

ᑐᓴᖅᑎᒃᑲᓐᓂᕈᓐᓇᖅᐹᑎᒍᑦ ᑐᓴᐅᒪᑎᑕᐅᒻᒪᖔᑦ 

ᐊᒻᒪᓗ ᖃᓄᖅ ᐋᖅᑭᑦᑕᐅᓂᐊᕋᓗᐊᕐᒪᖔᑦ ᑕᐃᓐᓇ, 

ᐋᖅᑭᑦᑕᐅᔪᓐᓇᕐᓂᖅᐸᑦ ᑐᓴᕈᒥᓇᐅᒐᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ ᒥᓂᔅᑕ 

ᓯᐅᑦᓴᒃ ᑭᐅᒋᐊᓚᐅᓐᖏᓐᓂᖓᓂ 

ᐃᖅᑲᐃᑎᑐᐃᓐᓇᕐᓚᔅᓯᐊᐃ ᐅᖃᖅᑎᐅᑉ 

ᐊᔪᕈᓐᓃᖅᑎᔅᓯᒪᒻᒪᑎᒍᑦ ᐃᑲᕐᕋᖓᑕ 

ᐅᖓᑖᓄᐊᕈᓐᓇᖅᑎᑦᑐᓂᑎᒍᑦ ᓄᖅᑲᕈᒪᓕᕈᑦᑕ 

ᓄᖅᑲᕐᓂᐊᖅᐳᒍᑦ, ᐃᖅᑲᐃᑎᑐᐃᓐᓇᖅᑐᓯ 

ᖃᐅᔨᒪᑦᑎᐊᑦᑐᐃᓐᓇᐅᓂᐊᕋᑦᑕ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐊᐱᕆᒻᒪᑦ. ᑖᒃᑯᓂᖓᑦᑕᐅᖅ ᐅᓄᖅᑐᓂᒃ ᐱᔾᔪᑎᓂᒃ 

ᑭᐅᒡᒍᔾᔨᒋᐊᕐᓂᐊᖅᐸ. 

 

ᓯᕗᓪᓕᖅᐹᒥ, ᓱᓕᑦᑎᐊᕐᒪᑦ ᑖᒃᑯᐊ ᓄᓇᕗᒻᒥ 

ᐊᖏᕈᑎᒋᓯᒪᒐᑦᑎᒍ ᑖᒃᑯᐊ 

ᑕᐃᒪᓐᓇᑐᐃᓐᓇᐅᒐᑦᑕᑦᑕᐅᖅ ᑲᓇᑕᒥᐅᓂᑦ 

ᐊᐅᓚᓂᕆᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᐊᒻᒪᓗ ᑖᒃᑯᐊ 

ᑲᒪᒋᔭᐅᔪᑦ ᐃᖅᑲᖅᑐᐃᕕᒻᒧᑦ, 

ᐃᖅᑲᖅᑐᖅᑕᐅᑎᑦᑎᔪᑦ ᓱᓕ 

ᑕᐃᑲᓃᖏᓐᓇᕐᓂᐊᖅᑐᑎᒃ ᒐᕙᒪᑐᖃᒃᑯᓐᓄᑦ 

ᑲᒪᒋᔭᐅᓗᑎᒃ. 

 

ᑖᒃᑯᐊᓕ ᐸᓖᓯᒃᑯᑦ ᓯᕗᓪᓕᖅᐹᒥ 

ᖃᐅᔨᒪᔪᐃᓐᓇᐅᒐᑦᑕ ᐊᖏᖃᑎᒌᒍᑎᒥᑦ 

ᐊᑎᓕᐅᖅᓯᒪᒐᑦᑕ ᐸᓖᓯᒃᑯᓐᓄᑦ ᐊᒻᒪᓗ ᓯᕗᓂᐊᒍᑦ 

ᐊᑎᓕᐅᕈᑎᒥᑦ ᐱᑕᖃᓚᐅᖅᓯᒪᒻᒥᒻᒪᑦ ᐊᒻᒪᓗ 

ᐊᕐᕌᒍᓂᑦ 20-ᓂᒃ ᓄᑖᕈᕆᐊᓚᐅᖅᑐᑎᒍᑦ ᑕᐃᑲᓂ 

ᐊᖏᖃᑎᒌᒍᑕᐅᓚᐅᖅᑐᒥᑦ ᐸᓖᓯᒃᑯᑦ 

ᐃᓪᓗᖁᑎᖏᓐᓄᑦ ᑲᒪᒋᔭᖃᓗᐊᓐᖏᓇᑦᑕ ᓄᑖᓂᒃ, 

ᐄ, ᐱᖃᖅᑐᑕ ᐊᒻᒪᑦᑕᐅᖅ ᐸᕐᓇᐃᔪᖃᕐᓂᐊᕌᖓᑦ 

ᐸᓖᓯᒃᑯᓐᓂᑦ ᐃᓚᐅᖃᑦᑕᕐᓂᐊᕆᓪᓗᑕ 

ᐅᕙᑦᑎᒎᓲᖑᒻᒥᒻᒪᑦ 70-30 ᐳᓴᒥᑦ ᐊᐅᓚᓂᕆᔭᑦᑕ 

ᐃᓗᐊᓂ ᑖᒃᑯᐊ ᐊᐅᓚᓂᕆᔭᖏᑦ ᐊᓯᔾᔨᖅᓯᒪᒻᒪᑕ. 

 

ᑖᒃᑯᐊᓗ ᐸᓖᓯᒃᑯᑦ ᐊᖓᔪᖅᑳᒃᑯᕕᖓᓐ ᑖᓐᓇ 

ᑭᕕᕙᓪᓕᐊᓂᓐᖓ ᐱᔾᔪᑎᒋᓪᓗᒍ ᓄᓇᕗᑦ 

ᒐᕙᒪᒃᑯᖏᑦ ᐊᖏᖅᓯᒪᓐᖏᑦᑐᑦ ᑖᒃᓱᒥᖓ. ᐄ, 

ᑖᓐᓇ ᐱᐅᔪᖅ ᐸᓖᓯᒃᑯᓪᓗ ᐊᒻᒪᓗ ᐃᓄᐃᑦ 

ᑕᐃᒃᑯᓂᖓ ᐃᓪᓗᒥᑦ ᓴᓇᓚᐅᖅᑐᑦ ᑕᐃᒃᑯᓇᓐᖓᑦ 

ᑲᒪᒋᔭᐅᒻᒪᑦ. ᐊᒻᒪᑦᑕᐅᖅ ᓂᓪᓕᐅᑎᖃᕈᓐᓇᖅᐳᖓ 

ᐃᒃᓯᕙᐅᑖᖅ, ᑕᐃᒪᓐᖓᑦ ᐸᓖᓯᒃᑯᑦ 

ᐊᖓᔪᖅᑳᖓᓐᓂᑦ ᐅᖃᖃᑎᖃᔅᓴᐃᓐᓇᕋᒪ ᐃᒻᒪᖃ 

ᐱᓇᓱᐊᕈᓯᖅᑕᒫᑦ ᑐᓴᐅᒪᖃᑦᑕᐅᑎᖃᑦᑕᖅᑐᒍᑦ 

ᐸᓖᓯᒃᑯᑦ  

ᖃᓄᐃᓐᓂᓕᒫᖏᓐᓂᑦ ᑖᓐᓇ ᐃᒡᓗ ᐱᔾᔪᑎᒋᓪᓗᒍ. 

ᑖᓐᓇ ᐊᖏᔪᖅᑳᖓᑦ ᑐᓴᒐᒃᓴᓂᒃ ᑐᓴᖅᑎᑦᑎᓂᖅ 

ᐱᖕᒪᕆᐊᓘᓗᐊᖏᒻᒪᒡᒎᖅ. 

 

ᐊᒻᒪᓗ ᑖᓐᓇ ᐃᒡᓗ ᐊᐅᓚᐃᓐᓇᕈᓐᓇᖅᖢᓂ ᐊᒻᒪᓗ 

ᑲᔪᓰᓐᓇᕐᓂᐊᖅᖢᓂ, ᑖᓐᓇ ᐋᖅᑭᒃᑕᐅᓇᓱᒡᓗᓂ 

ᖃᖓᑦᑎᐊᖅ ᐋᖅᑭᒃᑕᐅᓚᐅ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ (ᑐᓵᔨᑎᒍᑦ) 

ᐊᐱᖅᑯᑎᒃᓴᖃᒃᑲᓐᓂᕋᒪ ᒪᕐᕈᐃᓕᖓᔪᓂᒃ ᑖᓐᓇ 

ᓯᕗᓪᓕᖅ ᑐᑭᓯᔪᒪᒐᓚ ᖃᐅᔨᓴᖅᑐᖃᖅᐸᓪᓕᐊᖕᒪᑦ 

ᑖᓐᓇ ᓴᓇᐅᓯᒪᓂᖓ ᓱᓐᖓᕕᖏᑦ ᑕᐃᑦᓱᒪ 

ᐸᓖᓯᒃᑯᑦ ᐊᖓᔪᖅᑳᖃᕐᕕᖓᑕ. ᐊᐱᖅᑯᑎᒃᓴᕆᔭᕋ 

ᑖᓐᓇ ᓲᕐᓗᖃᐃ ᓱᒃᑲᓴᕆᐊᕈᓐᓇᖅᐱᓰ ᐊᒻᒪᓗ 

ᑕᐃᒪᓐᓇᐃᒃᑑᑉᐸᑦ ᐅᓂᒃᑳᕈᓐᓇᖅᐱᓰ ᖃᓄᐃᒻᒪ 

ᑖᓐᓇ ᖃᐅᔨᓴᖅᑕᐅᔭᕆᐊᖃᖅᐸ ᐊᒻᒪᓗ 

ᑕᐃᒪᓐᓇᐃᒍᓂ ᑭᐊ ᖃᐅᔨᓴᕐᓂᖅ 

ᐱᒋᐊᖅᑎᓐᓂᖅᐸᐅᒃ ᐸᓖᓯᒃᑯᓐᓃ ᓇᒻᒥᓂ 

ᐅᕝᕙᓘᓐᓃᑦ ᑖᒃᑯᐊ ᒪᓕᒐᓕᕆᔨᒃᑯᑦ ᓄᓇᕗᑦ 

ᒐᕙᒪᒃᑯᖏᓐᓂ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐅᔾᔨᕈᓱᓐᖏᓐᓇᒪ 

ᓲᕐᓗᖃᐃ ᖃᐅᔨᓴᖅᑐᖃᕐᒪᖔᑦ ᐊᒻᒪᑦᑕᐅᖅ 

ᐸᓖᓯᒃᑯᑦ ᐃᒻᒪᖄ ᓇᓗᓇᐃᖅᓯᔪᓐᓇᕋᔭᐅᖅᐳᑦ 

ᐊᒃᑐᐊᓂᖃᕈᑦᑕ ᓄᓇᕗᑦ ᒐᕙᒪᒃᑰᓪᓗᑕ, 

ᖃᐅᔨᓴᖅᑐᖃᖅᐸᑦ ᒫᓐᓇᐅᔪᖅ ᐃᒻᒪᑖ 

ᑐᒃᓯᕋᖅᑕᐅᓚᐅᖅᓯᒪᖕᒪᑦ ᐸᓖᓯᒃᑯᓐᓂ ᐅᕝᕙᓘᓐᓃᑦ 

ᑲᓇᑕᒥ ᓴᓇᔪᓕᕆᔨᒃᑯᓐᓂ. ᑕᓐᓇᖃᐃ ᑖᔅᓱᒧᖓ 

ᐃᓚᐅᒐᔭᖅᑐᑦ ᑭᓯᐊᓂ ᐅᕙᒍ ᒪᓕᒐᓕᕆᔨᐅᓪᓗᑕ  

ᓄᓇᕗᑦ ᒐᕙᒪᒃᑯᑦ ᖃᐅᔨᒪᓐᖏᑦᑐᐊᖅᑐᒍᑦ 

ᑕᒪᑐᒥᖓ ᒥᒃᓵᓄᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐅᑦᓴᒃ, 

ᑲᔪᓯᒋᐊᓐᖏᓐᓂᕐᓂ ᐃᖅᑲᐃᑎᑲᐃᓐᓇᕐᓚᒋᑦ ᒥᓂᔅᑕ 

ᓯᐅᑦᓴᒃ ᐃᖅᑲᓇᐃᔭᖅᑎᑎᓪᓗ 

ᐅᖃᖃᑎᒌᖕᓂᐊᕌᖓᔅᓯ ᐅᓇ ᓂᐱᖃᕈᓐᓃᕈᑎᖓ 

ᐊᑐᕆᐊᖃᑦᑕᕐᓗᓯᐅᒃ ᑐᓴᖅᓴᐅᖃᑦᑕᕋᑦᓯ 

ᐅᖃᓪᓚᖃᑎᒌᒃᑎᓪᓗᓯ, ᖁᔭᓐᓇᒦᒃ ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ (ᑐᓵᔨᑎᒎᕈᓐᓃᖅᑐᖅ) 

ᓯᒥᔅᑕ ᑐᑭᓯᓐᓂᕈᓂᖃᐃ ᐅᖃᐅᑎᒍᓐᓇᖅᐸᒋᑦ 

ᑕᐃᑲᓂ Globe and Mail-ᒥ ᐅᖃᓕᒫᖅᑕᒃᑲᓂᒃ 

ᒪᕐᕉᓕᖓᓚᐅᕐᒪᑦ ᓄᑕᐅᖏᓐᓂᖅᓴᖅ ᑕᐃᓐᓇ 

ᖃᐅᔨᓴᐃᓂᖅ (ᑐᓵᔨᑎᒍᑦ) ᑖᒃᑯᐊ ᓴᓇᔪᓕᕆᔨᒃᑯᑦ 

ᐊᒻᒪᓗ ᒐᕙᒪᑐᖃᒃᑯᑦ. (ᑐᓵᔨᑎᒍᕈᓐᓃᖅᑐᖅ) ᑕᐃᓐᓇ 

ᐅᖃᐅᔨᒍᓂᖃᐃ ᐅᓂᒃᑳᕈᓐᓇᕋᔭᖅᐸ ᑕᕝᕗᖓ 

ᖃᓄᐃᓕᖓᖕᒪᖔᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᓂᖓ ᐸᓖᓯᒃᑯᓐᓂ 

ᑎᑎᕋᖅᓯᒪᔪᓂᒃ ᓇᐃᒡᓕᒋᐊᖅᓯᒪᔪᑦ ᐅᓂᒃᑳᓴᓂᒃ 

ᑖᒃᑯᓂᖓ ᖃᐅᔨᓴᕐᓂᕐᒧᑦ ᑐᕌᖓᓐᖏᑦᑐᑦ ᑭᓯᐊᓂ 

ᐅᑯᓄᖓ ᑐᕌᖓᔪᑦ. ᑖᓐᓇ ᒫᓐᓇᐅᔪᖅ 

ᐋᖅᑭᒋᐊᕈᑏᑦ ᑕᐃᓐᓇ ᐃᒡᓗ ᑭᕕᕙᓪᓕᐊᔪᖅ 

ᐱᔾᔪᑎᒋᓪᓗᒍ. ᐸᓖᓯᒃᑯᑦ ᒐᕙᒪᒃᑯᓐᓂ 

ᓴᓇᔪᓕᕆᔨᒃᑯᓐᓂ ᐱᓕᕆᖃᑎᖃᖅᑐᑦ ᐊᒻᒪᓗ 

ᐃᓛᒃᑯᑦ ᖃᐅᔨᒪᔨᑕᕐᒥᒃ ᑖᒃᑯᓂᖃᐃ ᓲᕐᓗᖃᐃ  

ᑖᒃᑯᐊ ᑐᓐᖓᕕᖏᑦ ᐋᖅᑭᑎᐊᖅᑕᐅᖁᓪᓗᒋᑦ 

ᑖᒃᑯᓂᖓ ᐱᓯᒪᔭᒃᑲ ᐸᓖᓯᒃᑯᓐᓂᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ 

ᑕᒡᕗᖓᖃᓚᐅᖅᐸᕋ ᑐᑭᓯᒃᑲᓐᓂᕐᓂᐊᕋᑦᑕ 

ᖃᓄᐃᓕᖓᒫᑦ. 

 

ᑭᓯᐊᓂ ᐊᐱᖅᑯᑎᒋᔪᒪᔭᕋ ᐊᓯᐊᓅᖓᔪᖅ, ᐅᓇ 

ᑕᒡᕙᓂ ᑖᒃᑯᐊ ᒪᓕᒐᓕᕆᔨᒃᑯᑦ ᓇᓗᓇᓐᖏᖕᒪ 

ᖃᐅᔨᒪᓂᖅᑕᖃᑦᑕᕐᒪᑕ ᐱᓕᕆᕝᕕᐅᔪᓕᒫᓂᒃ 

ᒪᓕᒐᓕᕆᓂᕐᒧᑦ ᖃᐅᔨᒪᓂᖅ. ᐊᒻᒪᓗ 

ᑐᑭᓯᔪᒪᔪᖓᖃᐃ ᒪᓕᒐᓕᕆᔨᒃᑯᑦ 

ᐅᖃᓲᓐᖑᒻᒪᖔᑦᑕᐅᖅ ᐱᓕᕆᕝᕕᐅᔪᓕᒫᓂᒃ ᑕᒪᒃᑯᐊ 

ᐱᓪᓗᒋᑦ ᓄᓇᕗᒻᒥ ᓄᓇᑖᕈᑎᐅᑉ ᒥᒃᓵᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐄ ᑖᓐᓇ ᑕᒻᒪᖏᑦᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᑰᓕ. 

 

ᑰᓕ: ᐄ, ᖁᔭᓐᓇᒦᒃ. ᐃᓐᓇ ᐊᐱᖅᑯᑎᒋᔪᒪᓚᐅᖅᑕᕋ 

specifically ᑐᑭᓯᐅᒪᔭᒃᑯᑦ ᑕᐃᓐᓇ ᓄᓇᕗᒻᒥ 

ᓄᓇᑖᕈᑎᒥ ᐅᖃᓕᒫᕐᕕᒃ 24-ᒥᑦ ᐱᑕᖃᕐᒪᑦ ᓇᓕᐊᑦ 

ᐱᓕᕆᕝᕕᐅᔪᖅ ᒪᓕᒋᐊᖃᕐᒪᖔᑕ ᐅᖃᓕᒫᕐᕕᒃ 24 

ᐱᔾᔪᑎᒋᓪᓗᒍ, ᐱᓗᐊᖅᑐᒥ ᓯᕗᓪᓕᖅᐹᒥᒃ 

ᑐᑭᓯᐅᒪᓪᓗᑕ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᒪᓕᒐᖅ 

ᒐᕙᒪᒃᑯᑦ ᑎᒥᖁᑎᓕᒫᑦ ᒪᓕᒋᐊᓖᑦ ᐅᖃᓕᒫᕐᕕᒃ 

24-ᒥ? 

ᐊᒻᒪᓗ ᑕᐃᑲᓂ ᓯᕗᓂᐊᓂ ᐅᖃᖅᓯᒪᔪᖃᖅᖢᓂ 

ᐅᖃᓕᒫᕐᕕᒃ 24-ᒥ ᑕᐃᓐᓇᐅᓚᐅᖅᓯᒪᔪᖅ 

ᓄᓇᑦᑎᐊᒥ ᐃᑯᒪᓕᕆᔨᒃᑯᑦ ᐱᓐᖏᑎᑕᐅᓯᒪᖕᒪᑦ 

ᑕᕝᕗᖓᓗ ᓄᖅᑲᖅᖢᓂ. ᐃᕐᓂᐊᖏᑦ ᑕᐃᒃᑯᐊ 

ᑕᐃᒪᓐᓇᐃᑕᐅᓚᕘᓚᖏᖢᑎᒃ ᑐᑭᖃᖅᑎᑕᕋ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᑦ. ᑖᓐᓇ ᒪᓕᒃᖢᒍ ᒪᓕᒐᓕᕆᔩᑦ 

ᑐᓂᓯᓯᒪᕖᑦ ᐅᖃᓕᒫᕐᕕᒃ 24 ᐊᑐᕆᐊᖃᕐᓗᓂ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ ᑖᓐᓇ ᒥᓂᔅᑕ 

ᑐᖓᓕᖓ ᑭᐅᓂᐊᖅᑐᖅ ᑖᔅᓱᒥᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᐅᑦᓴᒃ. ᒥᔅᑕ ᑖᓇᐅ. 

 

ᑖᓇᐅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, 

ᑖᒃᑯᓂᖓ ᑐᑭᓯᒋᐊᖅᑎᑦᑎᓯᒪᓇᓱᒃᑐᒍᑦ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑖᓇᐅ. ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐃ, ᐱᒻᒪᕆᐅᖂᕐᒪᑦ 

ᑖᒃᑯᐊ ᑲᑎᒪᔨᐅᔪᑦ ᑭᐅᔭᐅᑦᑎᐊᖅᓯᒪᖏᒻᒪᑕ 

ᑕᕝᕙᖓᑦ ᑖᓐᓇ ᒥᓂᔅᑕᒥᑦ ᑖᓐᓇ ᓇᐃᓴᐅᑎᓕᒃ 

24ᒥ ᖁᓪᓕᒃᑯᓐᓄᑦ ᑐᕌᖓᖏᒻᒪᖔᑦ ᐊᒻᒪ 

ᑖᒃᑯᓄᖓ ᑖᒃᑯᐊ ᓄᓇᕗᑦᒥ ᓇᖕᒥᓂᖃᖅᑐᑦ 

ᐊᑐᐊᒐᖓ ᐊᑐᖅᑕᐅᓲᖑᖕᒪᖔᑦ. ᐅᕙᑦᑎᓐᓂᒃ 

ᑐᓴᖅᑎᑦᑎᖁᔨᓱᖑᖕᒪᑕ ᐃᓱᒪᖅᓲᑎᒋᔭᐅᖕᒪᑦ. 

3937 

ᒪᓕᒐᖅᑎᒍᑦ ᐅᖃᐅᓯᖏᑦ ᐊᖏᖃᑎᒌᒍᑎᑦ 

ᐃᓱᒪᖅᓲᑎᑕᐅᖏᑦᑐᑦ ᐊᑐᕐᓗᒍᓕᑭᐊᖅ 

ᐊᑐᖏᓪᓗᒍᓗᑭᐊᖅ ᓇᓗᓇᕈᔪᖁᔨᖕᒪᑦ 

ᐊᑐᖅᑕᐅᔭᕆᐊᖃᕐᒪᖔᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂ ᑖᓐᓇ ᐅᖃᓕᒫᕐᕕᒃ 24 

ᐊᑐᕐᓗᒍ ᑖᓐᓇ ᓂᓪᓕᐅᑎᒋᐅᑎᒋᐊᓚᓚᐅᖅᖢᒍ 

ᖃᓄᕐᓕ ᐊᑐᐃᓐᓇᕈᐃᓯᒪᕕᑦ ᐊᑐᖁᔭᕐᓂᒃ ᓄᓇᕘᑉ 

ᒐᕙᒪᖏᑦᑕ ᑎᒥᖁᑎᖏᓐᓄᑦ ᑖᓐᓇ 

ᒪᓕᒃᑕᐅᔭᕆᐊᖃᕐᒪᖔᑦ ᐋᒃᑳᓘᓐᓃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᒥᓂᔅᑕ ᑐᖓᓕᖓ 

ᑭᐅᓂᐊᖅᑐᖅ ᑖᔅᓱᒥᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓯᐅᑦᓴᒃ. ᒥᔅᑕ ᑖᓇᐅ. 

 

ᑖᓇᐅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐃ 

ᑖᔅᓱᒧᖓ ᐅᖃᖅᓯᒪᔪᒍᑦ ᑖᓐᓇ ᒪᓕᒃᑕᐅᔭᕆᐊᓕᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑖᓇᐅ. ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᓕᒫᖅᓯᒪᒐᒃᑯ 

ᑖᒃᑯᐊ ᑕᐃᑲᓂ ᐋᔩᖃᑕᐅᓚᐅᖅᓯᒪᒐᒪ ᐊᒻᒪᓗ 

ᑕᐃᒃᑯᐊ ᓄᓇᑦᑎᐊᕐᒥ ᐆᒻᒪᖁᑎᓕᕆᔨᒃᑯᑦ 

ᐱᓕᕆᔭᐅᑎᓪᓗᒋᑦ ᒪᓕᒋᐊᖃᓚᐅᖅᓯᒪᖏᒻᒪᑕ 

ᓇᓗᓇᐃᖅᓯᒪᓚᐅᖅᑕᕗᑦ 

ᐃᑦᑐᕆᔭᐅᔪᔭᕆᐊᖃᖏᒻᒪᑦ ᐊᒻᒪᑦᑕᐅᖅ 

ᓇᓗᓇᐃᕈᔪᒃᑐᑦ ᐱᑕᖃᑐᐃᓐᓇᕆᐊᖃᓚᐅᕐᓂᖏᓐᓄᑦ 

ᑎᒥᐅᔪᑦ ᒪᓕᖏᑐᓐᓇᖁᓪᓗᒋᑦ 24ᒥᒃ. 

 

ᑖᓐᓇ ᓂᓪᓕᐅᑎᒋᐊᓚᓚᐅᖅᖢᒍ ᒥᓂᔅᑕ ᑖᓐᓇ 

ᖁᔭᓐᓇᒦᕈᒪᔭᕋ ᓇᓗᓇᐃᖃᐅᖕᒪᑦ 

ᐱᔭᕐᓂᖅᓯᕚᓪᓕᕐᓂᐊᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. 

ᐊᐱᖅᑯᑕᐅᖂᕋᑖᖏᒻᒪᑦ ᑕᐃᓐᓇ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒡᕙᓃᖁᕋᑦᑕ E-

4? ᐊᒃᓱᓐ, ᐃᒃᓯᕙᐅᑕᖅ ᐅᓇ ᒥᓂᔅᑕ 

ᐊᐱᕆᓚᐅᐱᓪᓚᒡᓚᒍ ᑐᑭᓯᑦᑎᐊᖁᖃᐅᖏᓐᓇᒪ 

ᓄᓇᕗᑦ ᒐᕙᒪᒃᑯᓪᓗ ᐊᒻᒪᓗ ᐸᓖᓯᒃᑯᑦ ᑕᐃᒪ 

ᐊᖏᖃᑎᒌᕈᑎᖃᖅᓯᒪᖕᒪᑕ 

ᖃᓄᐃᓕᐅᕈᒪᔮᕐᓂᐊᕐᒪᖔᕐᒥᖕᓂᒃ ᑕᒪᑐᒪᓂ 

ᐊᕐᕌᒍᒥ. 

 

ᐊᑐᕐᓂᐊᖅᑐᒥ 2010-2011 ᐊᑐᖅᑎᓪᓗᒋᑦ 

ᓴᖅᑭᕝᕕᐅᓚᐅᖅᓯᒪᖤᖅᐳᒍᑦ ᑲᑐᔾᔭᐅᔪᒥᒃ 

ᑐᕌᕐᕕᐅᓂᐊᖅᑐᒧᑦ ᐅᓂᒃᑳᒥᒃ ᑕᐃᒎᓯᖃᖅᐸᒃᑐᖅ 

ᖃᓄᐃᓕᐅᕈᒪᓂᐊᕐᒪᖔᕐᒥᓂᒃ 2011-2012 ᐊᒻᒪᓗ 

2012-2013 ᑐᑭᓯᑦᑎᐊᖅᑰᖅᑲᐅᖏᓐᓇᒪ 

ᓴᖅᑭᑎᓯᒪᓂᕋᓕᖅᐲᑦ ᑖᒃᑯᓇᓂ 2012-2013-ᒥ 

ᐊᑎᓕᐅᕈᑎᕕᓂᖅᓯᓐᓂᒃ ᐊᖏᖃᑎᒌᒍᑎᒥᒃ 

ᑖᔅᓱᒧᖓ ᑲᑐᔾᔭᐅᔪᒥᒃ ᑐᕌᕐᕕᐅᓂᐊᖅᑐᒧᑦ ᐅᓂᒃᑳᒥᒃ 

ᐸᓖᓯᒃᑯᓐᓄᑦ? ᑐᑭᓯᐊᓪᓚᓚᐅᓚᒍᑐᕐᖑᓇ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ 

ᐊᑎᓕᐅᖅᓯᒪᔪᖃᖅᑐᖅ ᑖᐃᑲᓂ ᓅᕖᕝᕙ 2012-ᒥ 

ᐊᕐᕌᒎᓐᓄᒃ ᒪᕐᕉᓐᓄᒃ ᑖᒃᑯᐊ ᐅᓂᒃᑳᓕᐊᕈᑎᒋᓯᒪᔪᑦ 

ᓴᖅᑭᑕᐅᓚᐅᖅᓯᒪᔪᑦ ᐸᓖᓯᒃᑯᓐᓄᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ 

ᑐᑭᓯᔪᒪᖅᑲᐅᒐᒃᑯ. ᑕᐃᒪᖃᐃ ᐅᓂᒃᑳᖅᓯᒪᔪᒥ 

ᓴᖅᑮᑎᓛᖅᐳᖅ ᑖᒃᑯᐊ ᐊᖏᕈᑕᐅᓚᐅᖅᓯᒪᔪᑦ 

ᓯᕗᓂᐊᒍᑦ 2010-2011 ᑕᐃᒃᑯᐊ  

ᐊᖏᕈᑎᒋᓚᐅᖅᓯᒪᔭᓯ? ᐊᓱᐃᓪᓛᒃ 

ᐊᑐᑦᑎᐊᖅᑐᐋᓘᓚᐅᖅᐹᑦ? ᓇᐅᒃᑯᑦ 

ᐊᑲᐃᓪᓕᐅᕈᑎᑕᖃᓚᐅᖅᐸ? ᖃᓄᒋᐊᓪᓚᑲᓐᓂᖅ 

ᐋᖅᑭᐸᓪᓕᕈᑎᔅᓴᒥᒃ ᐱᑕᖃᓚᐅᖅᐹ? ᓯᕗᓪᓕᕐᒥ 

ᑕᐃᒃᑯᐊ ᐊᖏᕈᑎᒋᓚᐅᖅᓯᒪᔭᓯ. 

ᐅᓂᒃᑳᖅᓯᒪᔪᒥᖃᐃ ᐱᓂᐊᖅᐱᑕ ᐅᕝᕙᓘᓐᓃᑦ 

ᐅᓂᒃᑲᐅᔾᔭᐅᓂᐊᖅᐱᑕ ᐊᖏᕈᑎᒋᓚᐅᖅᓯᒪᔭᖏᑦ 

ᑕᐃᒃᑯᐊ ᖃᓄᐃᓚᐅᖅᐸᑦ? ᓈᒻᒪᓈᓚᐅᖅᐸᑦ 

ᐋᖅᑭᒋᐊᖃᒃᑲᓐᓂᓚᐅᖅᐸᑦ? ᑖᓐᓇ ᑐᑭᓯᔪᒪᔭᕋ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓯᕗᓪᓕᖅᐹᒥ 

ᑖᔅᓱᒧᖓ ᐊᕐᕌᒍᒧᑦ ᐊᑕᐅᓯᕐᒧᑦ ᐊᖏᖃᑎᒌᒍᑎᒥᒃ 

ᐅᔾᔨᕈᓱᓐᖏᑦᑐᖓ ᐅᓂᒃᑳᒥᒃ ᓲᕐᓗᖃᐃ 

ᖃᐅᔨᓴᖅᑐᖃᓚᐅᖅᓯᒪᒻᒪᖔᑦ ᑖᒃᑯᐊ 

ᐱᔭᕇᖅᑕᐅᓯᒪᒻᒪᖔᑦᑕ. 

 

ᑕᐃᑲᓂ ᐅᓂᒃᑳᖏᓐᓂ ᐊᒻᒪᓗ ᑖᒃᑯᓇᓂ ᐊᕐᕌᒎᓐᓄᒃ 

ᒪᕐᕉᓐᓄᒃ ᐊᑐᓲᖑᒻᒪᑕ ᐅᓂᒃᑳᑦ ᑖᒃᑯᐊ ᐊᒻᒪᓗ 

ᐃᓱᒪᔅᓴᖅᓯᐅᕈᑎᒋᒐᔭᖅᑕᕗᑦ ᖃᐅᔨᓴᕋᔭᖅᑕᕗᑦ 

ᑭᓱᒥᒃ ᐊᑲᐅᓯᕚᓪᓕᕐᕕᖃᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᖃᐃᒻᒪ 

ᓂᕆᐅᒋᔭᕆᐊᖃᕋᑦᑎᒍ ᐊᖏᕈᑎᑦ ᑕᒪᒃᑯᐊ 

ᐊᖏᖅᓯᒪᓲᖑᒻᒪᑕ. ᐊᖏᐊᓪᓚᓚᐅᖅᖢᑎᒃ 

ᐊᑐᑦᑎᐊᕋᓗᕐᒪᖔᑦ ᐋᖅᑭᒋᐊᕐᕕᖃᕈᓐᓇᖅᖢᓂ 

ᓈᒻᒪᖏᑦᑐᕈᓘᓐᓂᖅᐸᓪᓗ ᐲᖅᑕᐅᔪᓐᓇᖅᖢᓂ 

ᓲᖃᐃᒪ ᐅᓂᒃᑳᖅᓯᒪᔭᖃᕆᐊᓕᒃ.  

 

ᑕᕝᕙᓂ ᑖᒃᑯᐊ ᒐᕙᒪᒋᔭᑦᑕ ᑐᓐᖓᕕᖏᓐᓂ ᑕᒪᑉᑕ 

ᖃᓄᖅᑑᕐᓂᕐᒧᑦ ᐸᕐᓇᐅᑎᒃ, 

ᓇᓗᓇᐃᖅᓯᒪᔪᖅᑕᖃᕐᒪᑦ ᓄᓇᕗᑦ ᒐᕙᒪᒃᑯᒡᒎᖅ 

ᓴᖅᑭᑦᑎᓂᐊᖅᑐᑦ ᐱᔭᕋᒃᑕᐃᓕᒪᑎᑦᑎᓂᕐᒧᑦ 

ᖃᓄᐃᓕᐅᕋᓱᓐᓂᐊᕐᒪᖔᕐᒥᓐᓂᒃ 

ᑐᓐᖓᕕᖃᕐᓂᐊᖅᑐᔅᓴᐅᓪᓗᓂ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓂᒃ ᓄᓇᕗᒻᒥᐅᓄᑦ ᐊᒻᒪᓗ ᖃᓄᖅ 

ᑕᒪᒃᑯᐊ ᓲᕐᓗ ᐸᓖᓯᓕᕆᓂᕐᓘᓐᓃᑦ 

ᐃᖅᑲᖅᑐᐃᓂᓕᕆᓪᓘᓐᓃᑦ  

ᐊᒃᑐᖅᑕᐅᖏᖅᐹᓪᓕᕈᑎᔅᓴᖏᓐᓂ ᑕᒪᒃᑯᐊ 

ᐃᓄᑐᐃᓐᓇᐃᑦ. ᒫᓐᓇᒧ ᑎᑭᒃᖢᒍ, ᐃᒃᓯᕙᐅᑖᖅ, 

ᑖᓐᓇ ᐸᕐᓇᑕᐅᓯᒪᔪᖅ ᐱᕋᔭᒃᑕᐃᓕᒪᑎᑦᑎᓂᕐᒧᑦ 

ᐅᕝᕙᓘᓐᓃᑦ ᐃᓄᓐᖑᖅᓴᐃᓂᕐᒨᔪᔅᓴᐅᔪᖅ. ᑖᓐᓇ 

ᖃᓄᐃᓕᖓᓕᖅᐸ ᐊᒻᒪᓗ ᒪᓕᒐᓕᐅᖅᑎᐅᔪᑎᒍᑦ 

ᖃᑯᒍ ᑕᑯᑎᑕᐅᓂᐊᖅᐱᑕ ᑖᔅᓱᒥᖓ ᐸᕐᓇᐅᑕᐅᔪᒥᒃ 

ᐱᕋᔭᒃᑕᐃᓕᒋᐊᕆᓂᕐᒧᑦ ᐸᕐᓇᐅᑎᒃ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖃᓂᒃ ᑐᓐᖓᕕᖃᖅᑐᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑕᑯᓈᓪᓚᓐᓂᐊᕋᒃᑯᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ, ᐃᒻᒪᖃ 

ᒥᔅᑕ ᑕᐹᕐᔪᒃ ᓇᓗᓴᐃᖅᓯᒪᒻᒪᑦ ᖃᐅᔨᒪᔪᑎᑦ ᑖᓐᓇ 

ᐱᕋᔭᑦᑕᐃᓕᒪᓂᕐᒧᑦ ᓂᓪᓕᐅᑎᒋᓯᒪᓪᓗᑎᒍ ᐊᒻᒪ 

ᑕᐃᒪᓗ ᓂᓪᓕᐅᑎᖃᖅᑲᐅᓪᓗᓂ ᐄ, ᑖᒃᑯᐊ 

ᐱᕋᔭᖃᑦᑕᖅᑐᑦ ᑎᒍᔭᐅᖃᑦᑕᖅᑐᑦ 

ᒥᒃᖠᒋᐊᖅᑎᒍᒪᒐᑦᑎᒍᑦ. 

 

ᑖᓐᓇ ᐊᑦᑑᑎᓂᕐᒧᑦ ᐱᕋᔭᑦᑕᐃᓕᒪᑎᑦᑎᓂᕐᒧᑦ 

ᐅᓄᖅᑑᒻᒪᑕ ᐊᒻᒪᓗ ᐃᓄᐃᑦ ᑲᑎᓐᖓᔪᓪᓗ, 

ᑖᒃᓱᒧᖓ ᐃᓄᐃᑦ ᐅᑉᐱᕈᔭᖏᓐᓂᑦ 

ᐊᑐᓕᖅᑎᑦᑎᓇᓱᐊᖅᑐᑦ ᑲᑎᒪᔨᕋᓛᑦ ᐃᓐᓇᑐᖃᐃᑦ 

ᑲᑎᒪᔨᖏᑦ ᐸᓖᓯᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᓄᓇᓕᓐᓂᑦ ᐊᒻᒪᓗ ᐅᓄᖅᑐᒻᒪᕆᐊᓘᒻᒪᑕ ᓲᕐᓗᖃᐃ 

ᐃᓄᐃᑦ ᑖᒃᑯᓂᖓ ᐱᓕᕆᖃᑕᐅᔪᑦ. 

 

ᐱᕋᔭᑦᑕᐃᓕᑎᑦᑎᓂᕐᒧᑦ ᐸᕐᓇᑦᑕᐅᓯᒪᔪᖅ ᑖᓐᓇ 

ᑲᔪᓯᑉᐸᓪᓕᐊᔪᖅ ᐱᖓᓱᓂᑦ ᐃᓗᓕᖃᕐᒪᑦ 

ᐸᕐᓇᑦᑕᐅᓯᒪᓂᖓᓄᑦ ᐊᒻᒪᓗᑦᑕᐅᖅ ᑖᒃᑯᐊ 

ᒪᓕᒐᓕᕆᔨᒃᑯᑦ ᐅᖓᓯᑦᑐᒧᑦ ᐊᒻᒪᓗ ᓇᐃᑦᑐᒧᑦ 

ᐸᕐᓇᐅᑎᖏᓐᓂᑦ ᐋᖅᑭᒃᓯᒪᔪᓂᑦ ᑕᑯᓇᖃᑦᑕᖅᑐᑦ 

ᑖᒃᑯᐊ ᒪᒃᑯᑦᑐᐃᑦ ᑕᑯᓇᒃᑕᐅᕙᑦᑐᑦ ᐊᒻᒪᓗ 

ᑲᑎᓐᖓᓪᓗᑎᒃ ᐱᕋᔭᖃᑦᑕᖅᑎᑦᑎᑦᑕᐃᓕᒪᓗᑎᒃ 

ᒪᒃᑯᑦᑐᐃᑦ ᐱᕋᔭᖃᑦᑕᕐᓂᖓᓂᑦ ᐊᒻᒪᑦᑕᐅᖅ ᑖᓐᓇ 

ᓄᓇᕗᒻᒥ ᐱᕋᔭᑦᑕᐃᓕᒪᓂᕐᒧᑦ ᓲᕐᓗ 

ᓇᐃᑦᑐᒃᑯᑦᑕᐅᖅ ᓄᓇᓕᐅᔪᓂᑦ 

ᐱᓚᐅᓐᖏᓐᓂᖏᓐᓂᑦ ᐊᑐᖅᑕᐅᕙᓪᓗᑎᒃ.  

 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3939 

ᑖᓐᓇ ᐱᕙᓪᓕᐊᑎᑕᐅᓂᐊᖅᑐᖅ ᐊᒻᒪᓗ ᒫᓐᓇ 

ᓯᕗᓪᓕᖅᐹᒥ ᐱᓕᕆᖃᑎᖃᕋᓱᑦᑐᒍᑦ ᑕᐃᒃᑯᐊ ᓲᕐᓗ 

ᐱᕋᔭᑦᑐᖃᓚᐅᓐᖏᓐᓂᖓᓂ 

ᐊᑐᓗᐊᖅᑎᑦᑎᑦᑕᐃᓕᒐᓱᓐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᖅᑲᐅᔭᕋ ᖃᑲᒍᑦ ᒪᓕᒐᓕᐅᖅᑎᐅᔪᑎᒍᑦ 

ᑕᑯᑎᑕᐅᔪᒫᖅᐱᑕ ᑖᒃᓱᒥᖓ? 

ᑭᐅᔭᐅᔪᒪᑦᑕᕋᓗᐊᖅᐳᖓ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅᑕ 

ᓯᐊᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᔅᑕ ᑕᐹᕐᔪᒃ 

ᑖᒃᑯᐊ ᐊᓯᖏᓐᓂᑦ ᓂᓪᓕᖅᑎᑦᑎᓂᐊᕋᒪ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓱᖁᑎᔅᓴᓐᖏᓚᓰ ᑲᑎᒪᔩᑦ ᐊᓯᐊᓂᒃ 

ᐃᑲᔪᖅᑎᒋᓂᐊᖅᑕᖓᓂᑦ ᐃᓯᖅᑎᑦᑎᒍᑦᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ 

ᐅᖃᐅᓯᕆᓵᖅᑕᖓ 

ᐅᖃᑦᑎᐊᒃᑲᓐᓂᖁᖦᖤᕋᓗᐊᖅᐸᕋ. ᐅᕙᓐᓄᑦ 

ᑐᕌᖓᓐᖏᑦᑐᖅ ᑭᓯᐊᓂ ᓄᓇᕗᒻᒥᐅᑦ ᑐᑭᓯᔪᒪᒻᒪᑕ 

ᐊᐱᖅᑯᑎᒋᔭᕋ. (ᑐᓵᔨᑎᒍᑦ ᓄᖅᑲᖅᑐᖅ) ᑖᓐᓇ 

ᐅᕙᓐᓄᑦ ᑐᕌᖓᓐᖏᒻᒪᑦ, ᓄᓇᕗᒻᒥᐅᓄᑦ ᓲᕐᓗᖃᐃ 

ᐅᖃᑦᑎᐊᒃᑲᓐᓂᕈᓐᓇᕈᕕᒃ ᑭᐅᒡᒍᓯᕆᖅᑲᐅᔭᕐᓂᑦ? 

ᑕᐃᒪᓐᓇᐃᓕᖅᑲᐅᒻᒪᑦ, ᐅᕙᓐᓅᓐᖏᑦᑐᖅ. ᑕᐃᓐᓇ 

ᐅᖃᐅᓯᕆᖅᑲᐅᔭᖓ ᐅᕙᓐᓅᓂᕋᖅᑲᐅᔭᖓ 

ᐅᑎᖅᑎᓪᓗᓂᐅᒃ ᓄᓇᕗᒻᒥᐅᑦ ᑐᓴᕈᒪᔪᑦ, 

ᓄᓇᕗᒻᒥᐅᖔᑦ ᑐᓴᖁᔭᕋᓗᐊᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕈᓱᑦᑎᐊᖏᓐᓇᒪ. 

ᑖᓐᓇᖃᐃ ᑐᐊᕕᓗᐊᒧᑦ, ᐃᒪᓐᓇᖃᐃ ᑭᐅᖅᑲᐅᔪᖓ 

ᒥᔅᑕ ᑕᐹᕐᔪᒃ ᐱᔾᔪᑎᒋᓪᓗᒍ ᑖᓐᓇ ᐊᓯᐊᓂᖔᖅ 

ᑕᕝᕙᓂ, ᑕᕝᕗᖓ ᐃᑲᔪᖅᑎᒃᓴᒥᓐᓂᑦ. ᐄ, ᑖᓐᓇ 

ᐅᑎᖅᑎᑉᐸᕋ. ᐃᒃᓯᕙᐅᑖᖅ, ᑕᕝᕗᖓ 

ᑭᐅᑦᑎᐊᕈᓐᓇᕐᓂᐊᖅᑐᒥᑦ ᓄᓇᕗᒻᒥᐅᓂᑦ 

ᐱᔪᒪᒐᓗᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᖏᖃᑎᒌᕝᕙᓗᑦᑐᓂᒃ ᑐᓴᑲᐃᓐᓇᕋᒪ ᐊᓯᐊᓂᑦ 

ᐃᑲᔪᖅᑎᒋᓂᐊᖅᑕᖓᓂᑦ ᑕᒪᐅᓐᖓᖁᔨᓂᑦᑎᓐᓂᒃ? 

 

ᐃᖅᓱᖅᑏ, ᐃᑲᔪᓚᐅᕈᒃ ᑕᐃᓐᓇ 

ᐃᑲᔪᖅᑎᒋᓂᐊᖅᑕᖓ ᑕᐃᓐᓇ ᒥᓂᔅᑕ ᓯᐅᑦᓴᒃᒧ. 

ᖁᔭᓐᓇᒦᒃ, ᐃᖅᓱᖅᑏ. ᐊᑲᐅᓂᐊᕐᒥᒻᒪᑦ ᒥᓂᔅᑕ 

ᓯᐅᑦᓴᒃ ᑖᓐᓇ ᐃᑲᔪᖅᑎᒋᓂᐊᖅᑕᐃᑦ ᑭᓇᐅᒻᒪᖔᖅ 

ᑐᑭᓯᑎᓚᐅᖅᑎᒍᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ 

ᕇᐱᑲ ᕕᓕᐊᒻᔅ, ᒥᓂᔅᑕᐅᑉ ᑐᖓᓕᖓᑕ 

ᑐᖓᓕᒃᑲᓐᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᕕᓕᐊᒻᔅ ᑐᓐᖓᓱᒋᑦ. ᒥᔅᑕ ᑕᐹᕐᔪᒃ ᑕᐃᓐᓇ 

ᐊᐱᖅᑯᑎᒋᖅᑲᐅᔭᐃᑦ 

ᐅᖃᑦᑎᐊᕆᐊᒃᑲᓐᓂᕈᓐᓇᕈᕕᐅᒃ 

ᐱᐅᒋᑦᑕᕋᔭᕋᓗᐊᖅᐸᕋ ᑕᕝᕙᓂ 

ᐃᒃᓯᕚᖃᑕᐅᓕᖅᑎᓪᓗᒍ ᒥᔅ ᕕᓕᐊᒻᔅ 

ᑭᐅᑎᑕᐅᓂᐊᖅᐳᖅ. ᒥᔅᑕ ᑕᐋᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᓪᓗᑕ ᒐᕙᒪᒃᑯᑦ ᐱᓂᐊᕐᓂᕆᔭᖏᓐᓂ 

ᐅᓂᒃᑲᐅᔾᔭᐅᑦᑎᐊᖃᑦᑕᕋᑦᑕ, ᐊᓕᐊᓇᐃᑦ ᑖᓐᓇ 

ᒪᑐᐃᖓᑦᑎᐊᖅᑐᖅ. ᑭᓯᐊᓂ 

ᐅᓂᒃᑲᐅᔾᔭᐅᑐᐃᓐᓇᖅᖢᓂ 

ᐃᒪᓐᓇᐃᓕᐅᕐᓂᐊᖅᐳᒍᒡᒎᖅ ᑕᐃᒪ 

ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐅᑯᐊ ᑐᕌᖓᓂᐊᕐᒪᑕ. 

ᐸᕐᓇᒃᑕᐅᓯᒪᓂᖓᓂ ᑮᓇᐅᔭᕐᓂᑦ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᓯᕋᖅᓯᒪᓂᑰᒻᒪᑕ ᓲᖃᐃᒻᒪᑦ ᑮᓇᐅᔭᐃᑦ ᑕᐃᒃᑯᐊ 

ᐊᑐᖅᓯᒪᔪᖅᓴᐅᓕᕐᒪᑕ ᐸᕐᓇᐅᑎᑦ ᐱᕋᔭᑦᑕᐃᓕᓂᕐᒧᑦ 

ᐸᕐᓇᐅᑎᒃ.  

 

ᐅᓇ ᐊᐱᖅᑯᑎᒋᖅᑲᐅᔭᕋ, ᖃᖓᑭᐊᕐᖓᐃ 

ᒪᓕᒐᓕᐅᕐᕕᐅᑉ ᐃᓗᐊᓄ ᓴᖅᑭᑕᐅᓇᔭᖅᐸ 

ᒪᓕᒐᓕᐅᖅᑎᐅᔪᑎᒍᑦ ᑐᑭᓯᐅᒪᖃᑕᐅᓂᐊᕋᑦᑕ 

ᓂᕆᐅᖃᑕᐅᓂᐊᕋᑦᑕ? ᑕᐃᒪᓐᓇ 

ᐊᐱᖅᑯᑎᒋᖅᑲᐅᔭᕋ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ 

ᒥᔅᑕ ᑕᐹᕐᔪᒃ ᐊᐱᕆᕋᑖᕐᒪᑦ. ᐅᑉᐱᕈᓱᑦᑎᐊᕋ 

ᒥᓂᔅᑕᐅᑉ ᑐᖏᓕᖓᑕ ᑐᖏᓕᒃᑲᓐᓂᖓ 

ᑭᐅᔪᓐᓇᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᐅᐃᓕᐊᒻᔅ.  

 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥᒃ 

ᐅᖃᖅᑳᕈᓐᓇᖅᑐᖓ, ᒥᓂᔅᑕ ᐅᖃᖅᑲᐅᒻᒪᑦ 

ᐱᖓᓲᓕᖓᔪᓂᒃ ᐱᓕᕆᓇᓱᑉᐸᓪᓕᐊᒐᑦᑕ, 

ᐱᕋᔭᖏᖅᐹᓪᓕᕈᑎᑕᐅᑎᓐᓇᓱᑦᑕᑎᓐᓂᒃ 

ᓄᓇᕗᒻᒥᐅᓄᑦ. 

 

ᑕᐃᓐᓇ ᓯᕗᓪᓕᖅᐹᖅ ᒫᓐᓇᑦᑎᐊᖅ ᐊᑐᕋᓱᐊᖅᑕᕗᑦ 

ᒐᕙᒪᑐᖃᒃᑯᑦ ᐱᓕᕆᖃᑎᒋᕙᕗᑦ ᑮᓇᐅᔭᓂᒃ 

ᕿᓂᕐᕕᒋᓯᒪᕙᕗᑦ ᐃᖅᑲᓇᐃᔭᖃᑎᒋᕙᓪᓕᐊᓗᑎᒍ 

ᒫᓐᓇᑦᑎᐊᖅ ᐋᖅᑭᒍᒪᔭᕗᑦ. ᓲᕐᓗ ᐅᖃᕈᓐᓇᖅᑐᒍᑦ 

ᑕᖅᑮᑦ ᐱᖓᓱᑦ ᐱᖓᓲᔪᖅᑐᓪᓗ ᑎᑭᓪᓗᒍ ᑕᐃᒃᑯᐊ 

ᐱᓕᕆᖃᑎᒋᓂᐊᖅᑕᕗᑦ. ᐅᖓᑖᓅᕈᓐᓇᖅᑐᖅ 

ᑭᓯᐊᓂ ᐱᔪᒪᔾᔪᑏᑦ ᑎᑎᕋᕋᔭᕐᒥᒐᑦᑎᒍ.  

 

ᑖᓐᓇ ᓄᓇᓖᑦ ᖃᔅᓯᑦ ᑐᕌᕐᓂᐊᖅᑕᕗᑦ 

ᐊᒥᓲᓂᖅᐹᓂᒃ ᐱᕋᔭᓐᓂᕋᖅᑕᐅᖃᑦᑕᖅᓯᒪᔪᑦ  

ᑕᐃᒃᑯᐊ ᑐᕌᒐᕆᓂᐊᖅᑕᕗᑦ ᐊᒻᒪ ᑕᐃᓐᓇ 

ᐱᓕᕆᐊᕆᓇᓱᒻᒥᔭᕗᑦ ᐱᕋᔭᓐᖏᐹᓪᓕᕈᑕᐅᒐᔭᕐᒥᔪᖅ 

ᖃᖓᑦᑎᐊᖅ ᒪᒃᑯᑦᑐᐃᑦ ᑲᑎᓂᐊᖅᑐᑦ 

ᑲᖑᖅᑐᒑᐱᒻᒥ ᐃᓕᓐᓂᐊᖃᑎᒌᓪᓗᑎᑦ 

ᖃᓄᖅᑑᖃᑎᒌᓪᓗᑎᑦ ᒪᒃᑯᑐᐃᑦ ᖃᓄᖅ 

ᐱᕋᔭᓐᖏᐹᓪᓕᕈᓐᓇᐅᕈᑎᔅᓴᐅᒐᔭᖅᑐᓂᒃ 

ᓄᓇᕘᒥᐅᓄᑦ ᓈᓚᐅᑎᒃᑰᖅᐸᓪᓗᑎᐅᒐᔭᖅᑐᖅ. 

ᑖᓐᓇ ᑮᓇᐅᔭᖅᑐᐊᕐᔪᒃᓯᒪᔪᖅ. 

 

ᑭᓯᐊᓂ ᑕᕝᕙᖓᑦ ᐅᕙᑦᑎᓐᓂᒃ ᑮᓇᐅᔭᖁᑎᑦᑎᓐᓂ 

ᐊᑐᕈᓐᓇᖅᓯᒪᔪᖅ ᐊᒻᒪ ᑕᐃᓐᓇ ᐅᖃᖅᑕᐅᓯᒪᔪᖅ 

ᓄᓇᕘᓕᒫᒥᒎᖅ ᐋᖅᑭᓯᒪᔪᖃᓚᐅᕐᓕ 

ᐱᕋᔭᓐᖏᐹᓪᓕᕈᑕᐅᒐᔭᖅᑐᓂᒃ ᓄᓇᕗᒻᒧᑦ 

ᑐᕌᖓᔪᓂᒃ. ᑖᓐᓇ ᐋᖅᑭᐸᓪᓕᐊᓇᓱᒻᒥᒐᑦᑎᒍ. 

 

ᑭᒡᓕᓯᓂᐊᖅᑎᓂᒃ ᓇᐃᒪᔭᒃᑎᓐᓂᒃ ᐱᖃᖅᖢᑕ 

ᐊᑐᖅᖢᑕ ᖃᓄᖏᒃᑯᐊ ᐱᕋᔭᖃᑦᑕᖅᐸᑦ? ᑭᓱ 

ᐱᕋᔭᒍᑕᐅᓚᐅᓐᖑᐊᖃᑦᑕᖅᐸ? ᑕᒪᒃᑯᓂᖓ 

ᐋᖅᑭᓯᕙᓪᓕᐊᔪᑦ. ᐅᑯᐊ ᒐᕙᒪᒃᑯᑦ 

ᐱᔭᕇᓚᐅᓐᖏᓐᓂᖏᓐᓂ ᑕᐃᓐᓇ ᐅᓂᒃᑳᖅ 

ᐋᖅᑭᓱᖅᓯᒪᔪᖅ ᐊᑐᐊᒐᐅᒐᔭᖅᑐᖅ ᑐᓂᔪᒪᓯᒪᕙᕗᑦ 

ᐃᓕᔅᓯᓐᓄᑦ. 

 

ᐅᖃᕈᓐᓇᖅᑐᖓ ᓲᕐᓗᖃᐃ ᐅᐱᕐᖔᖅ ᐊᐅᔭᖅ 

ᑐᓂᔪᓐᓇᕋᔭᖅᑕᕗᑦ ᐃᓗᐃᑦᑑᓗᒍ. ᑖᒃᑯᐊ ᑕᕝᕙ 

ᐱᖓᓱᑦ ᐱᓕᕆᐊᕆᓇᓱᐊᖅᑕᕗᑦ. ᐊᓯᖏᓐᓂ 

ᖃᐅᑕᒫᑦ ᐱᓕᕇᓐᓇᕋᓱᑦᑐᑦᑕᐅᖅ ᓄᓇᓯᓐᓂ 

ᑕᐃᒃᑯᐊ ᓄᓇᓕᓐᓂ ᑲᑎᒪᔨᑯᓘᔪᑦ 

ᑮᓇᐅᔭᖃᖃᑦᑕᕐᒥᒐᑦᑎᒍ 

ᐱᕋᔭᓐᖏᐹᓪᓕᕈᑕᐅᒐᔭᖅᑐᑦ ᓄᓇᓕᓐᓃᑦᑐᓄᑦ. 

ᒫᓐᓇ ᑕᒪᓐᓇ ᐊᑐᖅᐸᓪᓕᐊᖏᓐᓇᖅᑑᒐᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᐃᓕᐊᒻᔅ. ᒥᔅᑕ 

ᑕᐹᕐᔪᒃ.  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐹᕐᔪᒃ: ᖁᔭᓐᓇᒦᒃ ᐊᒻᒪᓗ ᑐᑭᓯᓇᖅ. 

ᓂᕆᐅᒋᔭᒃᓴᒥᒃ ᑖᓐᓇ ᒥᓂᔅᑕ ᐅᖃᖃᑦᑕᖅᑎᓪᓗᒍ 

ᐸᕐᓇᐅᑎᓂᒃ ᑮᓇᐅᔭᓂᒃ ᐊᑐᕈᒪᔪᕉᖅ ᐅᕙᒍᓪᓗ 

ᐅᓂᒃᑲᐅᔾᔭᐅᕙᒃᖢᑎᑦ ᑭᓯᐊᓂ ᖃᖓ 

ᓴᖅᑭᓛᕆᐊᔅᓴᖓᓂ ᐅᖃᓚᐅᖅᓯᒪᓐᖏᓐᓂᖓᓄᑦ 

ᑖᓐᓇ ᑐᑭᓯᔪᒪᔾᔪᑎᒋᖅᑲᐅᔭᕋ ᓂᕆᐅᒋᔭᒃᓴᒥᒃ.  

 

ᐅᓇ, ᐃᒃᓯᕙᐅᑖᖅ, ᐊᑕᐅᓯᒃᑲᓂᐊᕐᔪᒥᒃ, 2013-

2014 ᐊᑐᖅᑎᓪᓗᒍ ᑕᕝᕙᓂ ᒪᒃᐱᖅᑐᒐᖅ 35-ᒥ 

ᐊᐅᓚᓂᕐᒧᑦ ᐸᕐᓇᐅᑎᒃ ᐊᑐᕈᒪᔭᖏᓐᓂ. ᑕᒪᒃᑯᐊ 

ᐃᖅᑲᖅᑐᐃᔨᕋᓛᑦ 

ᐃᓕᓐᓂᐊᖅᑎᑕᐅᑲᓂᕐᓂᐊᖅᑐᒡᒎᖅ ᐊᒻᒪ Special 

Constables-ᓂᒃ ᐃᓱᒪᒃᑲᓂᕐᓂᐊᕐᓗᑎᑦ. 

ᒥᓂᔅᑕᖃᐃ ᑕᕝᕗᖓ ᐃᒡᓗᒧᑦ ᐅᖃᕈᓐᓇᖅᐳᖅ 

ᖃᓄᓪᓚᕆᒃ ᐃᓕᓐᓂᐊᑎᑦᑎᑲᓐᓂᖅ ᓄᑖᓂᒃ 

ᐃᖅᑲᖅᑐᐃᔨᕋᓛᖅᑖᕋᓱᓐᓂᐊᖅᐱᓰ? ᐅᕝᕙᓗ 

ᑕᐃᒃᑯᐊ ᓄᑕᐅᓐᖏᑦᑑᒐᓗᐊᑦ 

ᐃᓕᑦᑎᓯᒪᓐᖏᓗᐊᖅᑐᐋᓘᒻᒪᑕ 

ᐃᒪᓐᓇᐃᓕᐅᒃᑲᓂᕐᓂᐊᖅᑐᓯ? ᖃᓄᐃᓕᐅᕐᓂᐊᕋᔅᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ ᐅᖃᖅᓯᒪᔭᖏᑦ 

ᑖᒃᑯᐊ ᐅᖃᖅᓯᒪᓇᓱᒃᑐᑦ ᑲᔪᓐᓇᕐᓂᐊᖅᖢᑕ 

ᐃᓕᓐᓂᐊᑎᑎᖃᑦᑕᐃᓐᓇᕈᒪᓪᓗᑕ 

ᐃᖅᑲᖅᑐᐃᔨᕋᓛᓐᓂᒃ. ᐊᒻᒪᑦᑕᐅ ᑐᕌᒐᕋᓱᐊᖅᑕᕗᑦ 

ᐃᓕᓐᓂᐊᖅᑎᖃᑦᑕᐃᓐᓇᕐᓂᐊᕐᓗᒋ ᓄᑖᖑ… 

ᑲᑎᒪᔨ… ᐃᖅᑲᖅᑐᐃᔨᕋᓛᑦ ᐊᒻᒪᓗ ᓄᑖ 

ᐃᓕᓐᓂᐊᖅᑎᑕᐅᖁᓪᓗᒋᑦ ᓄᓇᓕᖕᓂ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᑕᐹᕐᔪᒃ. 

ᑕᐹᕐᔪᒃ: ᖁᔭᓐᓇᒦᒃ, ᖃᓄᕐᓕ ᑖᒃᑯᐊ 

ᐃᖅᑲᖅᑐᐃᔨᕋᓛᑦ ᓄᓇᕗᒻᒥ ᓇᐃᒻᒪᒃᐸᑦ 

ᐅᕝᕙᓘᓐᓃᑦ ᖃᓄᖅᑏᕈᑎᒋᒃᑲᓐᓂᕋᓱᖕᓂᐊᖅᐱᓯᐅᒃ. 

ᐃᓛᒃ ᑮᓇᐅᔭᒧᑦ ᐱᔾᔪᑎᒋᑉᓗᒍ ᑐᑭᓯᐅᒪᓇᖅᑰᕐᒪᑦ, 

ᖃᓄᐃᓕᖓᕙᓪᓕᑭᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑕᐹᕐᔪᒃ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒻᒪᑳ ᒫᓐᓇᔪᒥ ᑖᒃᑯᐊ 

ᐃᖅᑲᖅᑐᐃᔨᕋᓛᑦ ᑭᓯᐊᓂ ᐱᑕᖃᐃᓐᓇᐅᔭᕐᒪᑦ 

ᐃᖅᑲᖅᑐᐃᔨᕋᓛᑦ ᐊᐅᓪᓚᖅᐸᒃᖢᑎ 

ᓄᖅᑲᖅᐸᒃᖢᑎᒡᓗ ᐊᒻᒪᓗ 

ᐃᖅᑲᑐᐃᔨᕋᓛᖑᔪᒪᓐᓃᐸᒃᑐᑦ. ᑖᒃᑯᐊ 

ᐃᓕᓐᓂᐊᖅᑎᑕᐅᖏᓐᓇᐅᔭᕐᒪᑕ ᓄᓇᕗᒻᒥᐅ 

ᐅᓄᖅᓯᕙᓪᓕᐊᑐᒡᓗᒋ ᐊᒻᒪᓗ 

ᐱᑕᖃᐃᓐᓇᐅᔭᕐᓂᐊᖃᓂᐊᕐᒪᑦᑕ ᐃᖅᑲᑐᐃᔨᕋᓛᑦ 

ᐊᒻᒪᒃᑕᐅᖅ ᓯᕗᓂᒃᓴᒥ 

ᐊᖏᓪᓕᕚᓪᓕᑐᐃᓐᓇᕐᓂᐊᖅᖢᑎ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, 

ᐃᖅᑲᖅᑐᐃᕕᓕᕆᓂᕐᒧᑦ ᓇᐃᒡᓕᒋᐊᖅᓯᒪᔪᑦ 

ᐊᖏᔪᖅᑳᒧᓄᑦ ᑖᒃᑯᐊ ᐊᖏᖅᐱᓯᐅᒃ 

$15,340,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᓕᐊᓇᐃᕐᔪᐊᖕᒪᕆᐊᓗᒃ. 

 

>>ᐃᓪᓚᖅᑐᑦ 

 

ᐃᖅᑲᖅᑐᐃᕕᓕᕆᓂᕐᒧᑦ ᐱᕋᔭᑦᑎᑦᑎᑦᑕᐃᓕᒪᓂᕐᒧᑦ 

ᑖᒃᑯᐊ $34,185,000. ᐊᖏᖅᐱᓯᐅᒃ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᐄ ᑖᒃᑯᐊ ᑕᐃᒪ ᑕᕝᕙᓂ 

ᑮᓇᐅᔭᖅᑑᑎᒋᔪᒪᔭᐃᓐᓂ ᑳᓐᑐᕌᒥ ᐃᓄᓕᒫᓂᑦ 

ᐊᑦᑕᓇᖅᑕᐃᓕᑎᑦᑎᔨᒃᑯᑦ ᑲᓇᑕᒥ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᓖᓯᖃᖅᑎᒃᑎᓂᕐᒧᑦ ᓄᓇᕗᒻᒥ 

ᐅᓄᖅᓯᒋᐊᕐᓂᐊᖅᑐᕉᖅ ᒫᓐᓇ $29.606 

ᒥᓕᐊᑐᖃᖅᑕᖅᖢᓂ, ᑭᓯᐊᓂ 2012-2013 

$34.185 ᒥᓕᐊᓐ. ᑖᓐᓇ ᑮᓇᐅᔭᖅᑑᑕᐅᓂᐊᖅᑐᖅ 

2013-2014. 15 ᐳᓴᑲᓪᓛᓗᖕᒥᒃ ᐊᕐᕌᒍᑦ ᐊᑕᐅᓯ 

ᐅᓄᖅᓯᑳᓪᓚᒃᖢᓂ, ᐸᓖᓯᑦ ᐅᓄᖅᓯᔪᐊᓘᖕᒪᑕ? 

ᖃᐃᓕᖓᒪᔮᖅᑐᑭᐊᖓᐃ ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑖᓐᓇ ᐊᖏᓪᓕᐊᕈᑎᒋᔭᖓ 

ᒥᔅᑕ ᑕᐹᕐᔫᑦ ᐅᖃᐅᓯᕆᔭᖓ 20 ᐳᓴᖏᓐᓃᒻᒪᑕ, 

ᑖᓐᓇ ᐊᖏᓪᓕᒋᐊᕈᑎᒋᔭᖓ ᐱᔾᔪᑎᖅᑲᑐᖅ $4.57 

ᒥᓕᐊᓂᒃ ᐅᓄᕐᓂᕆᔭᖏᑦ ᐊᒻᒪᑦᑕᐅᖅ ᑖᓐᓇ 

ᐊᕕᒃᑐᕈᓐᓇᖅᑕᕋ ᓇᐃᓴᐅᑎᖏᑦ ᐊᒻᒪᓗ ᐊᑭᒋᔭᖏᑦ. 

ᐅᐊᑦᑎᔨᓄᑦ $209,000; ᑮᓇᐅᔾᔭᓵᓄᑦ 

ᐊᑭᑦᑐᕆᐊᕈᑎᑦ $234,000; ᐊᑭᑦᑐᐸᓪᓕᐊᔪᓄᑦ 

$160,000; ᓄᓇᖁᑎᒧᑦ $2.2 ᒥᓕᐊᓐ; 

ᐃᓇᖏᖅᑎᒃᓴᓂᑦ ᖃᖓᑦᑕᐅᑎᖏᓐᓄᑦ $782,000; 

ᖁᑭᐅᑎᑖᕈᑎᓄᑦ $367,000; ᓂᕆᐅᑕᐅᓐᖏᑦᑐᓄᑦ 

$333,000; ᐊᓯᖏᓐᓄᑦ ᑳᓐᑐᕌᓄᐊᖓᔪᓄᑦ 

$26,000; ᐊᒻᒪᓗ ᓄᓇᓕᓐᓄᑦ ᐊᐅᓪᓚᖃᑦᑕᖅᑐᓄᑦ 

$208,000. ᑲᑎᓪᓗᒋᑦ $4.5 ᒥᓕᐊᓐ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᑕᐹᕐᔪᒃ. 

 

ᑕᐸᕐᔪᒃ: ᑕᕝᕙᓂ ᐊᕕᒃᑐᑯᓘᔮᖅᓱᖓᖑᑦᑐᓂ ᐃᓛ 

ᑕᑯᔪᒪᓐᓇᐅᒐᓗᐊ ᑕᐃᒃᑯᐊ ᑭᓯᐊᓂ ᑕᐃᓐᓇ $2.2 

ᒥᓕᐊᓐ ᐅᖃᐅᓯᕆᓵᖅᑕᖓ ᑭᓱᒧᓂᓛ ᐊᑏ 

ᑐᑭᓯᑦᑎᐊᑲᓐᓂᕐᓚᖓ ᐃᒃᓯᕙᐅᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐸᕐᔪᒃ. 

ᐊᖓᔪᖅᑳᖅ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ $2.2 ᒥᓕᐊᓐ 

ᓇᖕᒥᓂᕆᔭᐅᔪᓄ ᑖᒃᑯᐊ ᐊᖏᖅᓯᒪᒐᒃᑎᒍ ᑖᓱᒪ 

ᓄᑖᖑᔪ ᑳᓐᑐᕌᖑᔪ ᐸᓖᓯᒃᑯᓐᓂ ᐱᖁᑎᒋᔭᐅᔪᓂᒃ 

ᐱᓕᕆᐊᕆᔭᑦᑎᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᓯᐅᑦᓴᒃ. (ᑐᓵᔨᑎᒍᑦ) ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯ 

ᓇᐃᓪᓕᒋᐊᖅᓯᒪᔪᑦ ᑖᒃᑯᐊ ᐸᓖᓯᓕᕆᓂᕐᒧ 

$34,185,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. E-6-ᒥ. (ᑐᓵᔨᑎᒍᑦ) 

ᐃᖅᑲᖅᑐᐃᓂᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᒪᓕᒐᓕᕆᔨᓂᑦ ᐃᑲᔫᑎᑦ. ᑲᑎᓪᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᐃᓐᓇᕈᑎᓪᓗ. $3,441,000. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. E-7-ᒥ (ᑐᓵᔨᑎᒍᑦ) 

ᐃᖅᑲᖅᑐᐃᓂᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᐊᓪᓚᑦᑐᐃᕕᓕᕆᓂᖅ ᐃᖅᑲᖅᑐᐃᔪᓕᕆᓂᕐᒧᓪᓗ 

ᐱᔨᑦᑎᕋᐅᑏᑦ. ᑲᑎᓪᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᐃᓐᓇᕈᑎᓪᓗ. $10,551,000. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓯᐅ? ᑕᐹᕐᔪᒃ.  

 

ᑕᐹᕐᔪᒃ: E-7, ᑕᕝᕙᓃᑉᐱᑕᐃᓛᒃ. ᑕᕝᕙᓂ 

ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑏᑦ 40.0-ᓂᑦ 

ᐅᓄᖅᓯᒋᐊᒃᑲᓐᓂᕐᒪᑕ 2011-2012-ᒥᒃ. 8-ᓂᖃᐃ 

ᐃᓚᒋᐊᒃᑲᓐᓂᖅᖢᑎᒃ, ᑕᒪᑐᒪᓂ ᐊᕐᕌᒍ 2012-

2013-ᒥᒃ. ᑖᒃᑯᐊᖃᐃ ᐃᓐᓄᒃᑕᐅᓯᒪᓕᖅᐳ, ᑕᒡᕙᓂ  

ᓇᓗᓇᐃᖅᓯᒪᔭᓯ ᐃᖅᑲᖅᑐᐃᔪᓕᕆᔾᔪᑎᓂ ᑖᒃᑯᐊ 

ᐃᓚᒋᐊᒃᑲᓐᓂᖅᓯᒪᖕᒪᑕ ᑕᒪᑐᒪᓂᒃ, 

ᑭᓱᒧᓪᓚᕇᓐᓄᑦ, ᑭᓱᒨᖕᒪᖔᑕ ᑐᑭᓯᖏᑦᑐᑦ, 

ᐃᖅᑲᖅᑐᐃᕕ ᐊᖏᒡᓕᒋᐊᒃᑲᓐᓂᕐᒪᑕ ᐅᒡᕙᓘᓐᓃ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᖅᑐᐃᔨᒥ ᑎᓕᐅᕈᑎᖃᑐᕕᓂᐅᕐᓂᕐᒫᑦ 

ᐃᒪᓐᓇᐃᑦᑐᒥᒃ ᓴᐳᒻᒥᔭᕆᐊᖃᓕᖅᑐᑦ 

ᐃᖃᖅᑐᐃᔨᖃᕐᓂᐊᖅ, ᐃᓛ ᑭᓱᒧᖑᓇ ᖃᓄᐃᒻᒪ?. 

ᖁᔭᓐᓇᒦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐹᕐᔪᒃ. 

ᐊᖓᔪᖅᑳᖅ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕ, ᑖᓐᓇ 

ᑐᓴᑦᑎᐊᕈᒪ, ᑕᐃᓐᓇ ᐊᐱᕆᕋᑖᕐᒪ 8-ᓂᒃ, ᑕᕝᕙᓂ 

ᐃᖅᑲᖅᑐᐃᕕᓕᕆᓂᕐᒨᖓᔪᓃ ᑖᒃᑯᐊ ᐃᓅᔪᑦ, 

ᑖᒃᑯᐊ ᑕᒪᕐᒥᓕᒫ ᐃᓂᒋᔭᐅᖏᑦᑐᑦ, ᐊᕐᕌᓂ ᑖᒃᑯᐊ 

ᐃᓕᔭᐅᓚᐅᖅᓯᒪᔪᑦ. ᖁᔭᓐᓇᒦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓯᐅᑦᓴᒃ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᓐᓇ 

ᐊᐱᖅᑯᑎᒋᖅᑲᐅᔭᕋ ᐃᓐᓄᒃᑕᐅᓯᒪᓕᖅᐹ? 

ᐃᓐᓄᒃᑕᐅᓯᒪᓐᖏᒃᐸᑕ ᑭᓱᐃᓐᓇ ᐊᔪᕐᓇᓗᐊᖅᐳᖅ, 

ᐃᒃᓴᖅᐳᑭᐊᖓᐃ ᐃᒃᓯᕙᐅᑖ. ᕼᐃᓖ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑕᐹᕐᔪᒃ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑕᓪᓕᒪᐃ 

ᐃᓐᓄᒃᓯᒪᓕᖅᑐᑦ ,ᐱᖓᓱ ᓱᓕ ᐃᓐᓄᒃᓯᒪᓐᖏᑦᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᓯᐅᑦᓴᒃ. 

ᖁᔭᓐᓇᒦ. ᐱᓕᕆᕕᒻᒧᑦ ᓇᐃᓈᕈᑎᒃ ᑕᕝᕙᓂ E-7-ᒥ 

ᐃᖅᑲᖅᑐᐃᔪᓕᕆᔨᒃᑯᑦ. (ᑐᓵᔨᑎᒍᑦ) 

ᐊᓪᓚᑦᑐᐃᔪᓕᕆᔨᒃᑯᑦ ᐃᖅᑲᖅᑐᐃᔪᓕᕆᔨᒃᑯᓪᓗ. 

ᑲᑎᓪᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ. 

$10,511,000. (ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: E-8-ᒥ. (ᑐᓵᔨᑎᒍᑦ) 

ᐃᖅᑲᖅᑐᐃᔪᓕᕆᔨᒃᑯᑦ. ᑎᒍᔭᐅᖅᑲᕖᑦ. ᑲᑎᓪᓗᒋᑦ 

ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ. $32,145,000. 

ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. E-9 (ᑐᓵᔨᑎᒍᑦ) 

ᐃᖅᑲᖅᑐᐃᔪᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᓄᓇᓕᓐᓂ ᐃᖅᑲᖅᑐᐃᔪᓕᕆᓂᖅ. ᑲᑎᓪᓗᒋᑦ 

ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ. $4,817,000. 

(ᑐᓵᔨᒃᑰᕈᓐᓃᖅᑐᖅ) ᐊᖏᖅᐱᓯᐅ? ᒥᔅᑐ ᑰᓕ.  

 

ᑰᓕ: ᖁᔭᓐᓇᒦᒃ ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᐊᐱᕆᔪᒪᓪᓗ ᐃᒃᓯᕙᐅᑕᖅ ᐅᑎᕈᓐᓇᕈᑦᑕ E-8-ᒧᑦ, 

ᐊᐱᖅᑯᑎᒃᓴᖃᕕᔾᔪᐊᕋᒪ ᑎᒍᔭᐅᓯᒪᕖᑦ ᒥᒃᓵᓄᑦ. 

 

ᐃᒃᓯᕙᐅᑕᖅ: ᒪᒥᐊᓇᖅ, ᒥᔅᑐ ᑰᓕ. ᑐᑭᓯᕗᖔ E-

8-ᒧᑦ ᐊᐱᕆᔪᑎᐅᑎᓚᐅᑲᒍᓐᓇᕐᒪᖔᑦ, 

ᑲᑎᒪᔨᑐᐃᓐᓇᐃᑦ ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: E-8-ᒥ, ᒥᔅᑐ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐊᐱᕆᔪᒪᓪᓗᒍ ᑕᐃᑲᓃᖃᑎᒋᓚᐅᖅᖢᑎᒍ 

ᐅᒃᑯᐃᖅᑕᐅᐸᓪᓕᐊᑎᓪᓗᒍ ᐅᑭᐅᖅ ᑲᖏᖅᖠᓂᖅ 

ᑖᓐᓇ ᒪᒥᓴᕐᕕᔅᓴᐅᔪᖅ. ᖁᔭᓐᓇᒦᓪᓗ 

ᑕᐃᑲᓃᒍᓐᓇᓚᐅᕋᑉᓯ ᑖᓐᓇ ᐱᓪᓗᒍ. ᑕᐃᑲᓂ 

ᑲᖏᖅᖠᓂᕐᒥᐅᑦ ᖁᕕᐊᓱᓪᓚᕆᓚᐅᖅᖢᑎᑦ 

ᐃᓐᓇᐃᑦ. ᐊᒻᒪ ᑖᓐᓇ ᑐᖏᓕᖓ ᑕᐃᑲᓂ 

ᖃᐅᔨᒪᓪᓗᒋᑦ ᑕᒪᒃᑯᐊ ᐊᒻᒪ ᑖᓐᓇ ᐃᑲᔪᖅᑎᖓ 

ᐃᑲᔪᖅᓯᒪᓪᓚᕆᒻᒪᑦ ᐱᓕᕆᑎᓪᓗᒋᑦ. ᑭᓯᐊᓂ 

ᑐᓴᖅᑎᑕᐅᔪᒪᒐᓗᐊᖅᑐᖓ ᖃᓄᐃᓕᖓᓕᕐᒪᖔᑦ 

ᒫᓐᓇᒧᑦ ᑎᑭᒃᖢᒍ. ᒥᓂᔅᑕᖃᐃ ᐅᓂᒃᑳᒐᓚᒍᓐᓇᖅᐸ 

ᑕᕝᕗᖓ ᑲᑎᒪᔨᑐᐃᓐᓇᕐᓄᑦ? ᖁᔭᓐᓇᒦᒃ.  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3944 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᕋ 

ᒪᓕᒐᓕᐅᖅᑎ ᑕᐃᑲᓃᓚᐅᕐᒥᒻᒪᑦ 

ᒪᑐᐃᖅᑐᖃᖅᑎᓪᓗᒍ ᖁᕕᐊᓇᒻᒪᕆᓚᐅᕐᒪᑦ. ᑕᐃᒪ 

ᐅᖃᓚᐅᖅᓯᒪᒐᕕᑦ ᑖᒃᑯᐊ ᓄᓇᓖᑦ 

ᐃᓚᐅᓂᖃᑦᑎᐊᕐᖓᑦ ᑕᕝᕗᖓ ᐃᑲᔪᖅᑕᐅᕕᒻᒧᑦ 

ᐊᒻᒪᓗ ᐃᑲᔪᖃᑦᑕᖅᓯᒪᔪᑦ. 

 

ᑖᓐᓇ ᓯᕗᒧᐊᑦᓯᐊᖅᑐᖅ ᑭᓯᐊᓂ 

ᐊᑲᐃᓪᓕᐅᕈᑎᖃᓚᐅᕐᒥᔪᖅ 

ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ. ᑕᐃᒪ ᐱᓇᓱᐊᕈᓰᒃ 

ᒪᕐᕉᓚᐅᖅᑑᓐᓂᒃ ᖁᕕᐊᑦᑐᖓ ᐅᖃᕈᓐᓇᕋᒪ ᑖᒃᑯᐊ 

45-ᓂᒃ ᐃᖅᑲᓇᐃᔭᖅᑎᖃᓕᕐᒪᑕ 42 

ᐃᓐᓄᒃᓯᒪᓕᖅᑐᑦ ᐱᖓᓱᐃᓐᓇᐃᑦ ᑖᒃᑯᐊ 

ᐃᓐᓄᒃᓯᒪᖏᑦᑐᑐᐊᖑᓕᖅᑐᑦ 17-ᓂᒃ 

ᑎᒍᔭᐅᓯᒪᔪᖃᖅᑐᖅ ᑕᐃᑲᓂ. ᑖᒃᑯᓇᓐᖓᑦ 28-ᓂᒃ 

16 ᓄᓇᑖᖃᑕᐅᓯᒪᓪᓗᑎᑦ 

ᓄᓇᕗᒻᒦᖔᖅᑐᐃᓐᓇᐅᓪᓗᑎᑦ ᑖᒃᑯᐊ. ᑕᒪᓐᓇ 

ᐱᐅᑦᓯᐊᖅᑐᖅ. 

 

ᑖᓐᓇ ᐃᒡᓗ ᐊᐅᓚᑦᓯᐊᖅᑐᖅ 

ᐃᓕᑉᐸᓪᓕᐊᔾᔪᑎᒋᓪᓗᒍ ᖃᐅᑕᒫᑦ ᑕᐃᒪᓗ 

ᐅᖃᕐᕕᒋᖃᑦᑕᖅᑐᒋᑦ ᑕᒪᒃᑯᐊ ᑎᒍᔭᐅᓯᒪᔪᑦ 

ᐃᓕᑉᐸᓪᓕᐊᔪᑦ ᐱᓕᕆᐊᕆᒋᐊᖃᖅᑕᒥᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑐᓴᕆᐊᖅᑎᑦᑎᒐᕕᑦ, 

ᒥᓂᔅᑕ ᓯᐅᑦᓴᒃ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᒥᑦᑐᕐᒥ 

ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ ᑕᐃᒪᓐᓇ 

ᐃᓄᐃᓴᒃᓯᒋᐊᕈᓐᓇᕈᑦᑎᒍ ᐃᓄᐃᓴᒃᓯᖁᔭᕋᓗᐊᕗᑦ 

ᑕᐃᒃᑯᓂᖓ ᑎᑭᖃᑦᑕᖅᑐᑦ ᑕᒪᒃᑯᐊ.  

ᑭᓯᐊᓂ ᒫᓐᓇ ᐊᒥᓲᒻᒪᑕ ᐅᓇᓗ ᐃᖃᓗᓐᓂ 

ᑕᑖᓗᐊᖅᖢᓂ, ᑕᐃᒃᑯᐊ ᓄᑦᑎᖅᐸᓪᓕᐊᑎᓪᓗᒋᑦ 

ᑕᐃᑲᓃᓚᐅᕋᑦᑕ ᑐᓴᓚᐅᖅᖢᖓᓗ 

ᑕᒫᓐᖓᑐᐃᓐᓇᖏᓛᒃ 17-ᖑᓇᓱᒋᔭᐅᓕᓚᐅᖅᖢᑎᑦ. 

ᒫᓐᓇᓕᑭᐊᖅ ᖃᑦᓯᐅᓕᕐᒪᖔᑕᖃᐃ ᒥᓂᔅᑕ 

ᐅᓂᒃᑳᕈᓐᓇᖅᐳᖅ ᑲᑎᒪᔨᑐᐃᓐᓇᕐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒫᓐᓇᐅᔪᖅ 17-

ᖑᔪᑦ. ᑐᑭᓯᐅᒪᔪᖓ ᑖᓐᓇ ᐃᓱᒫᓘᑎᖃᕋᔅᓯ 

ᑖᒃᑯᓂᖓ. ᐅᑯᐊ ᐊᓂᒋᔭᕆᐊᖃᕋᓗᐊᕐᖓᑕ 

ᐃᓚᖏᓐᓄᑦ ᐃᓄᒋᐊᓗᐊᖅᑐᑦ. ᓱᒃᑯᐃᑲᑦᑕ ᑖᒃᑯᐊ 

ᐃᓱᒪᔅᓴᖅᓯᐅᕈᑎᒋᒋᐊᖃᕋᑦᑎᒍ ᐃᖅᑲᓇᐃᔭᖅᑐᑦ 

ᑕᐃᑲᓂ ᐊᑲᖅᓴᕆᐊᖃᕐᒥᒻᒪᑕ ᖃᓄᖅ 

ᐱᓕᕆᓂᐊᕐᒪᖔᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒃᑲᓐᓂᕆᔪᒪᓪᓗᒍ 

ᐅᖃᐅᓯᕆᖅᑲᐅᔭᖓᑕ ᐃᓚᖓᓄᑦ ᑕᐃᒃᑯᐊ 

ᐃᖅᑲᓇᐃᔭᖅᑐᑦ ᒥᔅᓵᓄᑦ. ᐱᓪᓗᐊᖅᑐᒥ ᑕᐃᑲᓂ 

ᐃᖅᑲᓇᐃᔭᖅᑐᑦ ᑕᐃᒃᑯᐊ ᑎᒍᔭᐅᓯᒪᔪᓂᒃ 

ᑲᒪᔨᓪᓚᕆᓅᖓᓗᐊᖓᓚᓚᐅᖅᖢᑎᒃ. ᒥᓂᔅᑕᓕᖃᐃ 

ᐸᕐᓇᐅᑎᖃᕐᒪᖔᖅ ᐊᐱᕆᔪᒪᒐᓗᐊᖅᖢᒍ ᑕᐃᒃᑯᐊ 

ᑎᑎᕋᕐᕕᓕᕆᓂᕐᒥ ᑕᕝᕙᓂ ᓄᓇᖃᖅᑐᓂᒃ 

ᑲᖏᖅᖠᓂᕐᒥ ᑎᓕᓯᔾᔫᒥᔪᓐᓇᕐᒪᖔᑦᓯ 

ᐊᖓᔪᖅᑲᐅᔾᔭᐅᒐᓗᐊᖅᐸᑦ ᐸᕐᓇᐅᑎᖃᕐᒪᖔᖅ 

ᐅᕝᕙᓘᓐᓃᑦ ᑮᓇᐅᔭᓕᕆᔨᓂᒃ ᑕᐃᒃᑯᐊ ᓄᓇᓖᑦ 

ᑕᒫᓂ ᐃᓱᒫᓗᓐᓇᖏᓐᓂᖅᓴᓂ? ᑎᓕᓯᔪᓐᓇᕐᒪᖔᑦᓯ 

ᑖᔅᓱᒥᖓ ᐸᕐᓇᐅᑎᒥᒃ ᐋᖅᑭᓯᒋᐊᕈᓐᓇᖅᐱᓯ? 

ᖁᔭᓐᓇᒦᒃ.  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3945 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ 

ᓯᕕᑐᔪᒧᑦ ᐸᕐᓇᓯᒪᓂᐊᖅᐳᖅ. ᑕᒪᒃᑯᐊ 

ᓄᓇᑖᖃᑕᐅᓯᒪᔪᐃᓐᓇᕐᓂᒃ 

ᐱᓕᕆᖁᔨᓂᐊᕋᓗᐊᕋᑦᑕ. ᑕᐃᒪ ᐃᖅᑲᓇᐃᔭᓕᖅᑲᑕ 

ᑖᒃᑯᐊ ᐋᖅᑭᒃᓲᑎᓯᓚᖓᔭᕗᑦ 

ᐊᖏᔪᖅᑳᕈᖅᐸᓪᓕᐊᒍᓐᓇᖁᓪᓗᒋᑦ ᑕᒪᒃᑯᐊ 

ᑐᕌᒐᕆᓂᐊᖅᑕᕗᑦ ᓄᓇᑖᖃᑕᐅᓯᒪᔪᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᑖᓐᓇ ᖁᔭᒋᑦᓯᐊᑕᕋ ᑭᓯᐊᓂ 

ᖃᓄᐃᓕᕈᑎᒃᓴᖃᕆᐊᖃᕋᑦᑕ ᑖᒃᑯᐊ ᕿᒥᕐᕈᓪᓗᑎᒍ 

ᐊᖓᔪᖅᑳᑦ ᐃᓂᖏᑦ ᒐᕙᒪᒃᑯᓐᓂ ᑕᒪᒃᑯᐊ 

ᕿᑎᕐᔪᐊᓃᑦᑐᑦ ᓯᕗᓪᓕᐅᔾᔭᓯᒪᖃᑦᑕᖏᒻᒪᑕ ᑕᒪᓐᓇ 

ᖁᕝᕙᕆᐊᖅᑕᐅᒋᐊᓕᐅᒐᓗᐊᖅ. 

 

ᐱᕈᑉᐸᓕᐊᓪᓗᖓ ᐅᕕᒃᑲᐸᐅᔭᐅᓕᖅᓱᖓ 

ᐃᖅᑲᐃᑎᑕᐅᖃᑦᑕᓕᓚᐅᕋᒪ ᑭᓱᓂᒃ 

ᓴᖅᑭᑎᒃᓯᒍᓐᓇᓐᓂᑦᑎᓐᓂᒃ, ᑖᓐᓇ 

ᐅᖃᐅᓯᕆᖃᑦᑕᓚᐅᕋᑦᑎᒍ. ᑎᑎᕋᓚᐅᖅᓯᒪᒐᒪ 

ᐊᒥᓱᕈᑎᑕᐅᓪᓗᒍᓗ ᐃᒪᓐᓇ ᐊᔪᓐᖏᑦᑎᐊᕋᒪ 

ᐃᓄᒃᑎᑐᑦ ᐅᖃᓕᒪᓗᖓ 

ᖃᓄᐃᓕᐅᕆᐊᖅᑕᐅᖏᒃᐸᑦ ᑕᐃᓐᓇ 

ᐱᕕᒃᓴᕆᓂᐊᖅᑕᕋᓗᖓ ᔭᒐᓪᓗᓂ. 

ᖃᓄᐃᓕᐅᖅᑐᖃᕆᐊᖃᕐᒪᑦ ᑖᓐᓇ ᐱᕕᒃᓴᐅᔪᖅ 

ᒫᓐᓇ ᐊᑐᓕᕐᓗᒍ ᐃᓕᓐᓂᐊᖅᓯᒪᒐᒪ ᐊᖑᓇᓱᒡᓂᕐᒧᑦ 

ᐊᑖᑕᒐ ᐅᖃᕈᓐᓇᐃᓕ ᐃᓛᒃ 

ᐃᖃᐃᓐᓇᕈᓐᓇᓚᐅᕈᓐᓃᒻᒪ ᐃᒪᓐᓇ ᐱᒍᓐᓇᖅᑐᑎᑦ. 

ᖃᓄᐃᓕᐅᕆᐊᕐᓗᖓ. 

ᑭᓯᐊᓂ ᑕᒪᐃᓐᓇᐃᑦᑐᓂᒃ ᐱᓕᕆᔾᔪᑎᖃᕆᐊᖃᖅᑐᓯ 

ᑲᖏᖅᖠᓂᖅ ᐃᒡᓗᖃᖅᓱᑕᓗ 

ᐃᖅᑲᓇᐃᔭᖅᑎᖃᐅᖅᓱᑕᓗ ᐊᒻᒪᓗ ᑕᒪᒃᑯᐊ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐊᔪᓐᖏᑦᑐᐃᑦ 

ᑮᓇᐅᔭᓕᕆᒍᓐᓇᖅᑐᑦ. ᑕᐃᒫᒃ ᐱᕕᒃᓴᒥᒃ 

ᐅᖃᖅᑭᑎᒃᓯᑐᐃᓐᓇᕆᐊᖃᓐᖏᓐᓇᑦᑕ ᐃᒪᓐᓇ 

ᖃᐅᔨᒪᓂᕋᖅᑕᐅᔪᒥᒃ ᐱᒐᓱᐊᕐᓗᓂ, 

ᓇᓂᓯᓚᐅᓐᖏᓪᓗᓃᓛ. 

 

ᑕᐃᒪᐃᒻᒪᑦ ᐃᒪᓐᓇ ᐋᖅᑭᑦᑎᐊᖅᓯᒪᓂᖅᓴᓂᒃ 

ᑕᒪᒃᑯᓂᖓ ᐱᓕᕆᐊᖃᖁᔨᔪᖓ ᑖᒃᑯᐊ 

ᐃᖅᑲᓇᐃᔭᖅᑏᑦ ᐋᖅᑭᒋᐊᖃᕐᒪᑕ. ᑕᒪᓐᓇ 

ᓄᑖᖑᓐᖏᑦᑐᖅ ᑮᓇᐅᔭᓕᕆᔨᐅᒐᓗᐊᖅᐸᑦ 

ᐊᓪᓚᕕᓕᕆᔨᐅᒐᓗᐊᖅᐸᓪᓗ ᑕᐃᒪᓐᓇᐃᒍᓐᓇᖅᐲᑦ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐄ ᑕᐃᒪᐃᒍᓐᓇᖅᑐᖓ 

ᖃᐅᔨᒪᔪᖓ, ᑕᒪᓐᓇ ᐅᖃᐅᓯᒌᖅᓯᒪᔭᕗᑦ ᑕᐃᒃᑯᐊ 

ᐃᑲᔪᖅᑕᐅᕕᖕᒥ ᐱᓕᕆᔨᐅᔪᑦ ᑕᒪᓐᓇ ᑐᕌᒐᕆᔭᕗᑦ 

ᐃᒪᓐᓇ ᐃᑲᔪᖅᐸᓪᓕᐊᓂᐊᕋᑦᑕ ᐃᖅᑲᓇᐃᔭᖅᑎᓂᒃ. 

 

ᖃᐅᔨᖅᑳᕆᕈᑦᑕ ᖃᓄᖅ ᐃᖅᑲᐃᔭᑉᐸᒡᓕᐊᖕᒪᖔᑕ 

ᐊᔪᓐᖏᑦᑐᑦᓴᐅᔫᒐᓗᐊᑦ ᑭᓯᐊᓂ 

ᐅᖃᐅᔨᒪᑦᓯᐊᕆᐊᖃᕋᑦᑎᒍ ᐃᓂᒧᑦ 

ᐃᓕᓪᓚᕆᖕᓂᐊᕈᒃᑎᒍ ᑕᒪᓐᓇ ᓯᕕᑐᔪᒧᑦ 

ᐋᖅᑭᒃᓯᒪᒍᒪᒐᑦᑎᒍ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᑕᒪᓐᓇ ᓯᕕᑭᑦᑐᒧᑦ ᓯᕕᑐᔪᒧᑦ 

ᐸᕐᓇᐅᑎᖃᕈᓐᓇᖅᑰᕋᕕᑦ, ᑕᐃᒪ ᖃᕋᓴᐅᔭᒃᑯᑦ 

ᑎᑎᖅᑲᖅᑖᓚᐅᕋᒪ ᐃᖅᑲᓇᐃᔭᖅᑖᕋᓱᐊᖅᑐᒥᒃ 

ᐃᒪᓐᓈᓗᓃᑦ ᐊᐱᖅᓱᖅᑕᐅᖃᑦᑕᖏᑦᑐᑦ. ᓱᒻᒪ  

ᑕᐃᒪᐃᑕᐅᖃᑦᑕᖅᑲᑦ ᒫᓐᓇ ᑕᒡᒐ ᖃᐅᔨᒐᓱᐊᕐᓗᓂ 

ᖃᐅᔨᒪᔪᖃᕐᒪᖔ ᓈᒻᒪᓈᓕᖅᑯᖅ, 

ᐊᐱᖅᓱᖅᑕᐅᖃᑦᑕᖏᒃᐸᑕ. ᒥᓂᔅᑕ ᐊᖏᕈᓐᓇᖅᐹ 

ᐊᐱᖅᓱᖅᑕᐅᖃᑦᑕᖁᓪᓗᒋᑦ ᓄᓇᓕᓐᓂᒥᐅᑕᐃᑦ 

ᐱᓇᓱᒑᖓᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐄ 

ᓇᓗᓇᐃᕈᓐᓇᑦᓯᐊᖅᑐᖓ ᑕᒪᓐᓇ 

ᐱᓕᕆᐊᕆᓂᐊᕐᓂᕋᕐᓗᒍ ᓇᓪᓕᐊᑐᐃᓐᓇᖅ 

ᐃᓐᓄᒃᓯᒪᓐᖏᑦᑐᖅ ᐃᖅᑲᓇᐃᔭᖅᑏᑦ ᐃᓂᖏᑦ. 

ᐊᔪᓐᖏᑐᐊᖅᑲᑕ ᑖᑦᓱᒧᖓ ᑕᒡᕗᖓ 

ᐃᓚᐅᑎᑕᐅᒍᓐᓇᑦᓯᐊᖅᑐᖅ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐅᑦᓴᒃ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᑐᑭᓯᐅᒪᔭᕋᓗᐊᕋ 

ᐃᑲᔪᖅᑕᐅᕕᒻᒧᑦ ᐊᖓᔪᖅᑳᒧᑦ ᐃᖅᑲᓇᐃᔮᖅ 

ᒪᑐᐃᖓᓕᕐᒪᑦ ᒫᓐᓇ. ᖃᖓ 

ᐱᓇᓱᒃᑕᐅᔪᓐᓇᖅᓯᓂᐊᖅᐸ? ᐄᖑᒍᓂ, ᖃᖓ? 

ᐋᒡᒐᐅᒍᓂ, ᓱᒻᒪᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑐᑭᓯᒋᐊᖅᑎᑐᐃᓐᓇᕐᓗᒍ 

ᑖᓐᓇ ᖃᓄᐃᓐᓂᖓᓂᒃ, ᑳᓐᑐᕌᒃᒥᑦ ᓄᓇᑦᑎᐊᕐᒧᑦ 

ᐃᖅᑲᓇᐃᔭᖅᓯᒪᔪᖅ ᐊᑯᓂ ᑕᒪᑐᒥᖓ 

ᐃᓂᓪᓚᑉᐸᓪᓕᐊᑎᓪᓗᑕ ᐃᓐᓄᒃᓯᒪᓂᐊᖅᑐ 

ᓴᖅᑭᓚᐅᓐᖏᓐᓂᖓᓂ ᑖᓐᓇ ᐃᖅᑲᓇᐃᔮᒃᓴᖅ. 

ᒫᓐᓇᐅᔪᖅ ᐃᖅᑲᓇᐃᔭᖅᑎᖃᑲᐃᓐᓇᕐᓂᐊᖅᑐᒍᑦ 

ᑕᐃᓐᓇ ᐃᓐᓄᑦᑕᐅᓇᓱᓐᓂᖓᓂ. 

ᒫᓐᓇᓵᖑᓂᐊᖅᑐᒃᓴᐅᕗᖅ. ᑕᖅᑭᓂᑦ 6-ᓂᑦ 8-

ᓂᓪᓗᑭᐊᖅ ᖃᐃᔪᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ 

ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᐊᐱᖅᑯᑎᒐ 

ᑭᓯᐊᓂ ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᑲᐅᒻᒥᒐᒪ 

ᒪᑉᐱᒐᐅᑉ ᓯᕗᓂᐊᓂ ᐅᕙᓂ E-7-ᒦᑦᑐᒥᒃ 

ᓇᐃᑦᑐᕈᓗᒻᒥᐅᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ. ᐃᒻᒪᖃ ᐅᑎᕆᐊᓐᖏᓂᑦᑎᓐᓂ 

ᐃᓱᒪᒃᓴᖅᓯᐅᕈᑎᖃᕐᓂᓐᓂᓗ ᑖᓐᓇᑦᑕᐅᖅ E-8 

ᐊᖏᖅᓯᒪᓕᕋᓗᐊᕋᑦᑎᒍ ᐱᕕᖃᖅᑎᕋᑖᕋᒃᑭᑦ, ᒥᔅ 

ᐅᒡᔪᖅ ᐱᕕᕋᖅᑎᓚᐅᒃᑲᓪᓚᒍᑦᑕᐅᕐᖓᐃ ᑕᕝᕙᓂ 

ᐊᐱᕆᔪᒪᖅᑲᐅᒥᒻᒪᒡᒎᖅ. ᒥᔅ ᐅᒡᔪᒃ. 

 

ᐅᒡᔪᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ 

ᓄᖅᑲᖅᑐᖅ) ᔫᓂ 12-ᖑᑎᓪᓗᒍ ᑕᕝᕙᓂ 

ᒪᓕᒐᓕᐅᕐᕕᒻᒥ ᑖᒃᑯᐊ ᑐᑭᓯᐅᒪᖃᑎᒌᓐᓂᕐᒧᑦ 

ᓄᓇᑦᓯᐊᑉ ᒐᕙᒪᖏᑦ ᐱᖃᑎᒋᓗᒋᑦ 

ᐃᓪᓗᖃᖅᑎᑕᐅᓂᖏᑦ, ᐃᓛᒃ ᐃᓂᖃᖅᑎᑕᐅᓂᖏᑦ 

ᑎᒍᔭᐅᓯᒪᔪᑦ ᐋᖅᑭᒃᓯᒪᓕᕐᓂᐊᕐᖓᑦ 

ᑎᑭᒐᓱᐊᕐᓂᖓᓂ 2014. ᖃᖓᓕ ᑖᓐᓇ 

ᐊᖏᖃᑎᒌᒍᑦ ᖃᖓ ᐃᓱᓕᓛᖅᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᖃᑎᒌᒍᑎ 

ᐃᓱᓕᔾᔮᓐᖏᑦᑐᖅ ᑲᔪᓯᑐᐃᓐᓇᕐᓂᐊᖅᑐᖅ 2017-ᒧᑦ. 

ᑕᐃᓐᓇᐅᓕᖅᑲᑦ ᑕᐃᓐᓇ ᒥᓂᔅᑕ ᓄᓇᑦᓯᐊᕐᒥ 

ᐅᖃᖃᑎᒌᓐᓇᕋᒃᑯ ᐃᓱᒫᓘᑎᑕᖃᓐᖏᑦᑐᖅ ᑖᒃᑯᐊ 

ᐃᓂᖃᕋᔭᕐᓂᖏᓐᓂ ᑕᐃᑲᓂ ᓄᓇᑦᓯᐊᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᒥᑕ ᓯᐅᑦᓴᒃ. ᒥᔅ 

ᐅᒡᔪᖅ. 

ᐅᒡᔪᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ 

ᓄᖅᑲᖅᑐᖅ) ᑕᐃᒪ ᓯᕗᓪᓕᐅᑎᓯᒪᒻᒥᔭᖓ 

ᐱᓕᕆᕝᕕᓯ 2012-13 ᐊᕐᕌᒍᐊᓂ ᑲᔪᓯᓪᓗᑎᒃ 

ᑲᒪᒋᔭᖃᕐᓂᕐᒥᒃ ᓄᓇᓕᓐᓂ ᑎᒍᔭᐅᒪᕕᖃᓕᕐᓗᓂ 

ᓄᓇᓕᓕᒫᓂᑦ ᑕᒪᒃᑯᓂᖓ ᐱᔨᑦᓯᖅᑎᐅᓂᐊᖅᑐᓂᒃ. 

ᐱᓕᕆᕕᓯ ᑎᑎᕋᖅᓯᒪᔭᖏᑦ 2013-16 

ᐱᓕᕆᐊᒃᓴᓂᑦ ᐅᖃᖅᓯᒪᒻᒪᑦ ᑕᒪᓐᓇ 

ᑲᔪᓯᓯᒪᓂᖓᓂ ᐊᒃᓱᕉᑕᐅᓗᐊᕐᓂᖓᓂ ᑖᒃᑯᐊ 

ᐊᓪᓚᕝᕕᑦᑖᕋᓱᐊᕐᓂᖅ ᐃᓪᓗᖃᖅᑎᑦᑎᓂᕐᓗ ᑕᒫᓂ 

ᓄᓇᓕᓐᓂᑦ ᑐᕌᖅᑕᐅᔪᓂᑦ. ᓄᓇᓕᓐᓂᑦ 

ᐃᖅᑲᖅᑐᐃᕕᓕᕆᔩᑦ ᓄᓇᓖᓪᓗ ᐱᓕᕆᖃᑎᖃᖅᑐᑦ 

ᒐᕙᒪᒃᑯᑦ ᐱᔨᑦᓯᖅᑎᖏᓐᓂᑦ ᑕᒪᑐᒥᖓ 

ᐅᖃᐅᓯᖃᕋᓱᐊᖅᑐᑦ ᓇᓪᓕᐊ ᓄᓇᓖᑦ 

ᑐᕋᖅᑕᐅᒐᓱᐊᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅᓯᒪᔪᑦ 

ᓇᓪᓕᐊᖑᒻᒪᖔᑕ ᑖᒃᑯᐊ ᓄᓇᓖᑦ ᐃᒪᓐᓇ 

ᐱᕋᔭᑦᑕᐃᓕᑎᑦᑎᔨᑖᕐᓂᐊᕐᒪᖔᑕ ᐅᑯᐊᖑᔪᑦ: 

ᑯᒑᕐᔪᒃ, ᐃᓪᓗᓕᒑᕐᔪᒃ, ᓴᓪᓕᖅ, ᑲᖏᖅᑐᒑᐱᒃ, 

ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᑭᒻᒥᕈᑦ, 

ᕿᑭᖅᑕᕐᔪᐊᕐᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᑦᓴᒃ. ᒥᔅ 

ᐅᒡᔪᖅ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᓪᓗᒥ ᖃᑦᑎᐅᓕᖅᑲᑦ ᓄᓇᕗᒻᒥ ᐃᒪᓐᓇ 

ᖃᐅᔨᓴᖅᑕᐅᓂᖃᖅᑐᑦ ᐱᕋᔭᑦᑕᐃᓕᒪᑎᑕᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 17-ᕼᐋᓐᓇᓚᖑᕙᓪᓚᐃᔪᑦ 

ᑕᒫᓂ, 1,700. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅ 

ᐅᒡᔪᖅ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐱᓕᕆᕕᓯ 2013-16-ᒥ ᐱᓕᕆᐊᒃᓴᖏᑦ 

ᐸᕐᓇᐅᑎᓂᒃ ᐅᖃᖅᓯᒪᒻᒪᑕ ᑖᒃᑯᐊ ᐃᓄᓕᕆᔨᒃᑯᑦ 

ᐱᑕᖃᖅᑎᑦᑎᓂᐊᕐᓂᖏᓐᓂᑦ ᐃᓚᖏᓐᓂᑦ 

ᐱᔨᑦᓯᕋᐅᑎᓂᒃ ᑕᒫᓂ 

ᐱᕋᔭᑦᑕᐃᓕᑎᑦᑎᔨᖃᓐᖏᑉᐸᑦ ᓄᓇᓕᒃ ᓇᓪᓕᐊ 

ᓄᓇᓕᒃ ᐃᓄᓕᕆᔨᒃᑯᑎᒍᑦ 

ᐱᕋᔭᑦᑕᐃᓕᑎᑦᑎᔨᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᒡᔪᒃ. 

ᐊᖓᔪᖅᑳᖅ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ ᑕᐃᒪ ᑭᐅᔾᔪᑎᒃᑲ 

ᓈᖕᒪᑦᓯᐊᖅᑰᓚᐅᖓᑕ ᐊᓯᐊᓂ 

ᐊᐱᖅᓱᖅᑕᐅᔪᖃᕆᐊᖃᕋᔭᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᓯᐅᑦᓴᒃ. ᐊᖏᖅᐱᓯ ᑕᓐᓇ ᐃᖅᑲᓇᐃᔭᖅᑎᒥᒃ 

ᑕᒡᕗᓐᖓ ᑭᐅᔭᐅᒃᑎᐊᓐᓂᐊᕈᑦᑕ 

ᑕᕗᓐᖓᖅᑎᑦᑎᔪᒪᓪᓗᑕ ᐊᓯᐊᓂᒃ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏᑦ ᑖᓐᓇ 

ᐊᓂᑎᓪᓗᒍ ᐊᓯᐊᓃᓕᖅᑎᑦᑎᓚᐅᕐᒥᒋᑦ. 

 

ᖁᔭᓐᓇᒦᒃ ᐊᒻᒪ ᑖᓐᓇ ᐋᖅᑭᒐᓱᖕᓂᖓᓂ 

ᐃᖅᑲᐃᑎᓪᓗᓯ, ᐊᖏᖅᑕᐅᓯᒪᕙᒌᖅᑐᒦᒃᑲᑦᑕ. ᑖᓐᓇ 

ᐃᖅᑲᐅᒪᓂᐊᖅᐸᕗᑦ. 

ᒥᔅ ᐅᒡᔪᒃ, ᐃᒻᒪᖄ ᐊᐱᖅᑯᑏᑦ, 

ᐊᐱᖅᑯᑎᒋᒃᑲᓐᓂᕈᕕᐅᒃ, ᑖᓐᓇ ᑭᐅᑦᑎᐊᕐᓂᐊᕐᒪᑦ, 

ᐊᒻᒪᓗ ᐊᐱᕆᓚᐅᓐᖏᓐᓂᕐᓂ ᐊᖓᔪᖅᑳᖅ ᓯᐅᑦᓴᒃ 

ᑖᓐᓇ ᐃᓯᖅᑎᑕᐅᕋᑖᖅᑐᑦ ᓇᓗᓇᐃᖅᓯᒪᓂᐊᕐᒪᑕ 

ᐊᐱᖅᑲᑎᒍᑦ, ᐅᕙᖓᓗ ᖃᐅᔨᒪᓂᐊᕋᒃᑯ, ᑭᓇᐅᓇ?. 

ᐊᖓᔪᖅᑳᖅ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᓇᓗᓇᐃᕆᒪᒐᒃᑯ 

ᒡᑉ-ᓄᑦ, ᐃᓛ ᐃᖅᑲᖅᑐᐃᕕᓕᕆᔪᑦ ᑐᑭᒧᐊᖅᑎᑦᓯᔨ. 

ᖁᔭᓐᓇᒦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᓯᐅᑦᓴᒃ. ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐱᓕᕆᕕᓯᑦ ᑎᑎᕋᖅᓯᒪᖕᒪᑕ 2013-2016-ᒥᒃ 

ᐸᕐᓇᐅᑎᖏᓐᓂ ᐅᖃᖅᓯᒪᖕᒪ ᐃᓄᓕᕆᔨᒃᑯᑦ, 

ᐱᑕᖃᖅᑎᑦᓯᓂᐊᕐᓂᖏᓐᓂ ᓄᓇᓕᖕᓂ ᐃᒪᓐᓇ 

ᐱᕋᔭᒃᑕᐃᓕᑎᑦᓯᔨᖃᓐᖏᑦᑐᓂᒃ, ᑖᒃᑯᐊ 

ᐃᓄᓕᕆᔨᒃᑯ ᐱᑕᖃᖅᑎᑦᓯᓂᐊᕐᒪᑕ ᑕᒪᑐᒥᖓ 

ᐱᔨᑦᓯᕋᕐᒥᒃ. ᓇᒡᓕᐊᖑᓂᐊᖅᑲ?. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᒡᔪᒃ. 

ᐊᖓᔪᖅᑳᖅ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᑏᕈᐃ 

ᑭᐅᑎᖕᓂᐊᕋᒃᑯ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓯᐅᑦᓴᒃ, ᒥᔅᑕ 

ᑏᕈᐃ.  

 

ᑏᕈᐃ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᕖᕝᕗᐊᕆ 1 2013-ᒥ ᑕᒫᓂ ᐊᕐᕌᒍᒥ 

ᐃᓄᓕᕆᔨᒃᑯᑦ ᑲᒪᒍᓐᓂᖅᑐᖅ ᑕᒪᒃᑯᓂᖓ 

ᐱᕋᔭᒃᑕᐃᓕᑎᑕᐅᔪᓂᒃ, ᑖᒃᑯᐊ ᒪᓕᒐᓕᕆᔨᒃᑯᑦ 

correction-ᖏ ᑖᒃᑯᐊ ᑲᒪᒋᔭᖃᖅᑐᑑᓕᖅᑐᑦ 

ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑕᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑏᕈᐃ. 

ᑖᓐᓇ  

E-9-ᒦᓕᕋᑦᑕ, ᑭᓯᐊᓂ ᒪᓕᒐᓕᐅᖅᑎᐅᖃᑎᕗ ᑰᓕ 

ᐃᓕᓯᓐᓂ ᐊᐱᕆᖕᒪᑦ, ᐊᖏᖅᑕᐅᓯᒪᓕᖅᑑᒐᓗᐊᖅ 

E-7, ᐅᑎᕐᕕᒋᔪᒪᓪᓗᓂᐅᒃ. ᑰᓕ, ᑕᒻᒪᓐᖏᓚᖓ E-

7? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᖃᓕᖅᐱᓰ? ᐋᒡᒑᖅᑐᒥᒃ 

ᑐᓴᖏᓐᓇᒪ. ᒥᔅᑐ ᑰᓕ ᑕᕝᕗᖓ 

ᐊᒋᖅᑕᐅᓯᒪᓕᖅᑑᒐᓗᐊ ᑲᑎᒪᔨᐅᖃᑎᖕᓂᑦ, E-7-ᒥᒃ 

ᐊᐱᖅᑯᑎᒃᓴᖃᖅᐲ. ᒥᔅᑐ ᑰᓕ.  

 

ᑰᓕ: ᐄ, ᑕᒪᕐᒥ ᐊᖏᖅᑕᐅᓯᒪᔪᖓ ᓈᒻᒪᒋᓪᓗᖓ. 

ᐅᓇ ᐱᓕᕆᒐᓕᕐᒥᖏᓛ ᐊᐱᕆᔭᐅᓚᐅᕋᒪ 

ᐊᑯᓂᐅᓗᐊᓐᖏᑦᑐᖅ. ᑕᐃᒃᑯᐊ ᐃᓗᓕᖏᓐᓄᑦ 

ᐅᖃᕐᓂᐊᓕᖅᑕᒃᑲ ᑭᓯᐊᓂ ᐆᒥᖓ ᐊᐱᕆᔪᒪᔪᖓ 

ᐃᓕᖅᑯᓯᒃ ᒪᓕᒃᓗᒍ.  

 

ᓇᓗᓇᐃᖅᓯᒪᔪᖄᖓ ᐃᓅᔪᓐᓃᖅᑐᒥᒃ, 

ᐃᓅᔪᓐᓂᖅᑐᖃᖃᑦᑕᖅᒃᓗᓂᓗ ᖃᓄᑐᐃᓐᓇᖅ 

ᐊᖅᑯᑎᖃᖅᒃᓗᑎᒃ. ᐃᓚᖏ ᐃᒫᒎᖅᖢᑎᒃ ᖃᓄᖅ 

ᓲᕐᓗ ᑐᑭᖓ ᐅᖃᓐᖑᐊᖅᑕᕋ. ᑕᐃᒪᓐᓇ 

ᓇᓗᓇᐃᖅᓯᓲᑐᐊᖑᖕᒪᑦ ᑖᓐᓇ ᑐᖁᖓᔪᓕᕆᔨᒻᒪᕆᒃ 

ᒥᓂᔅᑕᐅᑉ ᐱᓕᕆᕕᖓᓂ ᐃᖅᑲᓇᐃᔭᖅᑐᖅ. 

 

ᐊᒻᒪᓗ ᖁᕕᐊᒋᓪᓚᕆᒃᖢᒍ ᑕᐃᓐᓇ 

ᑐᖁᖓᔪᓕᕆᔨᒻᒪᕆᒃ 

ᐃᖅᑲᓇᐃᔭᑦᑎᐊᖅᑐᐊᓘᖕᓂᖓᓂ ᖃᐅᔨᒪᓪᓗᒍ. 

ᐊᒻᒪᓗ ᑕᐃᑲᓃᖏᓐᓇᖁᑐᐃᓐᓇᖕᒪᕆᒃᑕᕋ ᑖᓐᓇ. 

ᐆᒥᖓᓕ ᐊᐱᖅᑯᑎᖃᖅᑐᖓ, ᐃᒃᓯᕙᐅᑖᖅ, ᒥᓂᔅᑕ 

ᐃᑲᔪᖅᑎᖏᓪᓗ ᐃᑲᔪᕈᓐᓇᕐᒪᖔᑕ ᑐᖁᖓᔪᓕᕆᔨ 

ᓇᓗᓇᐃᖅᓯᒑᖓ ᐃᒪᓐᓇ ᐃᒪᓐᓇ ᑐᖁᔪᖅ 

ᐃᓅᔪᓐᓃᖅᑐᕕᓂᒃ ᐱᔾᔪᑎᖃᕐᓗᓂ. ᑕᐃᓐᓇ ᓲᕐᓗ 

ᑕᐃᓐᓇ ᑕᐃᒪᓐᓇᐃᓐᓇᓱᒋᔭᐅᓐᓂᖏᑉᐸᑦ 

ᖃᓄᕐᓕᑭᐊᖅ ᑕᐃᒃᑯᐊ ᐃᒃᐱᒋᔪᑦ  

ᐋᖅᑮᒋᐊᕈᓐᓇᖅᐸᑦ ᖃᓄᐃᓕᖓᓕᕐᓂᖅ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᑎᓐᓂᐊᕋᒃᑯ 

ᑖᓇᐅ.  

 

ᐃᒃᓯᕙᐅᑕᖅ: ᒥᔅᑕ ᑖᓇᐅ.  

 

ᑖᓇᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇᐃᒐᔪᒻᒪᑦ ᑖᒃᑯᐊ ᑎᒦᑦ ᐊᐅᓪᓚᖅᑎᑕᐅᓪᓗᑎᑦ 

ᐋᑐᕚ-ᒧᑦ ᑕᐃᒃᑯᐊ ᑐᖁᖓᔪᓕᕆᔨᓄᑦ 

ᕿᒥᕐᕈᔭᐅᓂᐊᕐᒪᑕ ᑭᓱᒥᒃ ᑐᖁᔾᔪᑎᖃᓚᐅᕐᒪᖔᑦ 

ᐃᒪᓐᓇ ᓇᓗᓇᓐᖏᒃᑳᖓᑦ. ᑕᐃᒪᓐᓇ 

ᑐᖁᖓᔪᓕᕆᔨ ᖃᐅᔨᓴᓲᑦ ᑕᒪᑐᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᓇᐅ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. ᑕᒪᓐᓇ 

ᐱᔭᕆᐊᑐᔪᕈᓘᒻᒪᑦ ᐃᓛᓐᓂᒃᑯᑦ ᑕᒪᓐᓇ 

ᐊᐃᕙᐅᑕᐅᓕᖃᑦᑕᕐᖓᑦ ᐃᓚᒌᓐᓄᑦ ᐱᔾᔪᑎᒋᔭᐅᔪᖅ 

ᐃᒪᓐᓇ ᐱᕋᔭᓐᓂᑯᓪᓘᓐᓃᑦ ᐃᓅᓯᒃᑯᑦ ᐅᕝᕙᓘᓐᓃᑦ 

ᐃᒻᒥᓂᒃ ᐋᓐᓂᖅᑎᖅᓱᓂ.  

 

ᑕᐃᒪ ᒫᓐᓇᒫ ᐅᖃᓕᒪᖃᑎᖃᓚᐅᕋᒪ 

ᐊᐱᕆᔭᐅᓪᓗᖓ ᓈᓚᖁᔭᐅᓚᐅᕋᒪ ᐅᒃᐱᕈᓱᒻᒪᑕ 

ᑕᐃᓐᓇ ᑲᒪᒋᔭᐅᔪᖅ ᐋᖅᑭᑎᐊᖅᓯᒪᓚᐅᖅᑰᖏᒻᒪᑦ. 

ᐅᒃᐱᕈᓱᒻᒪᑦ ᑖᓐᓇ ᐱᓂᕐᓗᒃᑕᐅᓚᐅᕐᓂᖓᓂ. 

ᑕᒪᓐᓇ ᑭᓯᐊᓂ ᓴᖅᑭᑎᑕᐅᔪᖅ ᐊᔾᔨᒋᓚᐅᓐᖏᒻᒪᒍ. 

 

ᑕᐃᒪ ᐱᒋᐊᕈᑎᒐᓂ ᐊᐱᕆᖅᑲᐅᒐᒪ ᓲᖅ ᖃᓄᖅ 

ᐃᓕᖅᑯᓯᖃᖃᑦᑕᖅᐱᓯ ᖃᐅᔨᒫᓂᒃᑭᓐᖓᑕ ᑖᔅᓱᒥᖓ 

ᑐᖁᒍᑕᐅᔪᒥᒃ? ᖃᓄᐃᓕᐅᕈᑎᖃᕆᐊᔅᓴᖅ  

ᓇᓗᓕᓚᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋ 

ᑭᐅᑎᓐᓂᐊᕋᒃᑯ.  

 

ᐃᒃᓯᕙᐅᑕᖅ: ᒥᔅᑕ ᑖᓇᐅ.  

 

ᑖᓇᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐃᓱᒫᓘᑎᑕᖃᕌᖓᑦ ᐃᓅᒍᓐᓃᕈᑕᐅᔪᒥᒃ 

ᐱᕋᔭᓐᓂᒃᑯᑦ ᐱᓂᕐᓗᓂᒃᑯᓪᓘᓐᓃᑦ. ᑖᒃᑯᐊ 

ᐸᓖᓯᒃᑯᑦ ᓲᕐᓗ ᓄᓇᕗᒻᒥ ᑕᐃᒃᑯᐊ 

ᐅᖃᕐᕕᐅᒐᔭᖅᑐᑦ. ᓇᓗᓐᖏᔾᔪᑎᔅᓴᓂᒃ 

ᐱᑕᖃᖅᑑᔮᖅᐸᑦ ᓇᓗᓇᐃᖅᓯᔾᔪᑎᔅᓴᓂᒃ 

ᖃᖓᐅᒐᓗᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᓇᐅ. ᐅᕗᖓ E-

8 ᐱᔭᕇᖅᑲᐅᒐᑦᑎᒍ. E-9-ᒧᐊᕈᒪᔫᖅ. E-9-

ᒧᐊᕈᓐᓇᖅᓯᒐᑦᑕ. ᐱᓕᕆᕝᕕᐅᑉ ᓇᐃᓈᕈᑎᖓ. 

ᒪᓕᒐᓕᕆᔨᒃᑯᑦ. ᓄᓇᓕᓐᓂ ᒪᓕᒐᓕᕆᓂᖅ. ᒥᔅ 

ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. 

ᓴᖅᑭᑦᑎᓚᐅᕋᐅᕕᑦ ᑖᒃᑯᓂᖓ 2009-2010 

ᐅᓂᒃᑳᓂᒃ ᐱᓂᕐᓗᒃᑕᐃᓕᓂᕐᒧᑦ ᐱᖁᔭᕐᓄᑦ. 

ᓅᕖᕝᕙ 5, 2012. ᖃᖓ ᓴᖅᑭᑎᒃᑲᔭᖅᑭᒋᑦ 2010-

2011 ᐊᒻᒪᓗ 2011-2012 ᐊᕐᕌᒍᑕᒫᖅ ᐅᓂᒃᑳᖏᑦ 

ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪᒥᐊᓇᖅ ᒥᔅ ᐅᒡᔪᒃ 

ᐃᓗᐊᓐᖏᓕᐅᕈᑎᖃᓚᐅᑲᖅᑰᕋᑦᑕ ᒪᑯᓂᖓ 

ᐅᐊᔭᓂᒃ. ᒪᒥᐊᓇᖅ ᐊᐱᕆᒃᑲᓂᕐᓚᒌᑦ ᐊᐱᖅᑯᑏᑦ 

ᐅᖃᐅᓯᕆᒃᑲᓐᓂᕈᓐᓇᕐᒪᖔᖅᐱᐅᒃ ᐃᓚᖏᓐᓄᑦ 

ᑐᓴᖅᑕᐅᖂᖏᒻᒪᑦ. ᒥᔅᑕ ᐅᒡᔪᒃ.  

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ 

(ᑐᓵᔨᑎᒍᑦ) ᓴᖅᑭᑎᒃᓯᓚᐅᖅᓯᒪᒐᕕᑦ 2009-10 

ᐊᕐᕌᒍᑕᒫᖅᓯᐅᑎᓂᒃ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᓂᒃ ᐊᑖᒍᑦ ᐃᓚᒌᑦ 

ᐱᓂᕐᓗᒃᑕᐃᑎᑕᐅᓂᖏᓐᓄᑦ ᐱᖁᔭᖅ ᓄᕕᐱᕆ 5, 

2012 ᖃᖓ 2010-11 2011-12 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 

ᓴᖅᑭᓛᖅᑭᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᓴᖅᑭᒍᓐᓇᕐᓂᐊᖅᑕᕗᑦ 

ᐅᐱᕐᖔᖅ ᑲᑎᒪᓕᕈᑦᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅ 

ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᑖᓐᓇ ᐱᓕᕆᕕᓯ 

ᑎᑎᕋᖅᓯᒪᔭᖓᑦ 2013-16 ᐸᕐᓇᐅᑎᓂᒃ 

ᐅᖃᖅᓯᒪᒻᒪᑦ ᐱᓕᕆᐊᖃᕐᓂᐊᓕᖅᓱᑎᒃ ᑖᒃᑯᐊ 

ᐃᓚᒌᑦ ᐱᑦᓯᐊᖃᑦᑕᐅᑎᓐᖏᑎᓪᓗᒋᑦ 

ᐃᑲᔪᕆᐊᕐᓂᕐᒧᑦ ᒪᓕᒐᐃᑦ. ᐅᓪᓗᒥ 

ᖃᓄᐃᓕᖓᓕᖅᑲᑦ ᑖᒃᑯᐊ ᓄᑖᑦ 

ᐱᒋᐊᖅᑎᑕᐅᓚᐅᖅᑐᑦ. ᐊᒻᒪᓗ ᖃᖓ ᓄᑖᑦ 

ᐊᑐᐊᒐᐃᑦ ᐊᖏᖅᑕᐅᓂᐊᖅᐸ ᒥᓂᔅᑕᓄᑦ ᐊᒻᒪᓗ 

ᓴᖅᑭᑦᑎᑕᐅᓗᑎᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐅᒡᔪᒃ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒪᓐᓇᐃᖅᑰᖅᑐᖅ 

ᓅᒋᐊᖅᓯᒪᓐᖏᒻᒪᑦ ᐊᑯᓂᕈᓗᒃ, ᑖᒃᑯᐊ 

ᑐᑭᓯᒋᐊᕈᑎᒃᓴᐃᑦ ᑕᒡᕘᓇ ᓴᖅᑭᒍᓐᓇᕋᔭᓐᖏᑦᑐᑦ 

ᑭᓯᐊᓂ ᓄᑖᓂᒃ ᒐᕙᒪᖃᓕᖅᑲᑦᑕ, ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅ 

ᐅᒡᔪᒃ. 

 

ᐅᒡᔪᒃ: ᑐᑭᓯᓇᑦᓯᐊᖃᑦᑕᕐᒪ ᖁᔭᓇᖅᑯᑦ 

ᐃᒃᓯᕙᐅᑖᖅ, (ᑐᓵᔨᑎᒍᑦ) ᒫᑦᓯᑎᓪᓗᒍ 2012 

ᓇᒃᓯᐅᔾᔨᓚᐅᕋᕕᑦ ᑎᑎᖅᑲᓂᒃ  

ᑲᑎᒪᔨᕋᓛᓄᑦ ᐅᖃᖅᓯᒪᓪᓗᑎᑦ ᑖᒃᑯᐊ 

ᒪᓕᒐᓕᕆᔨᒃᑯᑦ ᐋᖅᑭᒃᓯᔪᕕᓂᐅᓂᖓᓂᒃ 

ᖃᑕᕐᖑᑎᒌᒃ ᐃᑲᔪᖅᑕᐅᒐᓱᐊᕐᓂᖏᓐᓄᑦ 

ᐱᔭᕆᐊᑭᓪᓕᑎᔨᓂᒃ ᐃᖅᑲᑐᐃᔨᒥᒃ ᓄᓇᓕᖕᓂ 

ᐃᖅᑲᑐᐃᔨᓕᕆᔩᑦ ᐊᖏᔪᖅᑳᖏᑦ 

ᐃᖅᑲᖅᑐᐃᕕᓕᕆᔩᑦ ᐊᒻᒪᓗ ᐃᖅᑲᑐᐃᕕᔨᕋᓛᑦ. 

ᑖᒃᑯᐊ ᒪᓕᒐᐃᑦ ᐃᖅᑲᑐᐃᕕᕋᓛᑦ…ᐃᓛᒃ ᓄᓇᓖᑦ 

ᐃᖅᑲᖅᑐᐃᕕᖏᑦ ᐊᒻᒪᓗ ᐊᓪᓚᑦᑏᑦ ᐊᒻᒪᓗ 

ᐸᓖᓯᒃᑯᓐᓂ, ᖃᑦᑎᐊᖅᑎᖅᓱᑎᒃ ᑖᒃᑯᐊ 

ᑲᑎᓯᒪᓕᖅᑲᑦ ᑭᓱᓂᓪᓗ ᐃᓱᒪᓕᐅᕈᑎᓯᒪᓕᖅᐸᑦ 

ᐊᒻᒪᓗ ᑕᒪᓐᓇ ᐱᐅᓯᕚᓪᓕᖅᑎᑕᐅᕚ 

ᐊᐅᓚᑕᐅᓂᖓ ᖃᑕᕐᖑᑏᓄᑦ ᐃᑲᔪᕋᓱᐊᕐᓂᕐᒧᑦ 

ᐱᖁᔭᐃᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᔅ ᐅᒡᔪᒃ 

ᐊᐱᕆᖕᒪᑦ. ᑕᒪᓐᓇ ᑲᑎᒪᔨᕋᓛᑦ ᐊᑕᐅᓯᖅᖢᑎᒃ 

ᑲᑎᒪᖃᑦᑕᖅᓯᒪᓕᖅᑐᑦ 

ᐱᕚᓪᓕᓗᐊᕌᓗᒃᓯᒪᖏᖦᖢᑎᒡᖢ ᑕᒪᒃᑯᓂᖓ 

ᓯᕗᓂᒃᓴᐅᓂᐊᖅᓱᒥ ᖃᐅᔨᒐᓱᐊᕐᓂᐊᖅᑑᒐᓗᐊᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᓯᐅᑦᓴᒃ, ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, (ᑐᓵᔨᑎᒍᑦ) 

ᐃᖅᑲᓇᐃᔭᕐᕕᑎ ᑕᐃᒃᑯᐊ 2013-16 ᐱᓕᕆᓂᕐᒧᑦ 

ᐸᕐᓇᐅᑎᒋᓯᒪᔭᖏᓐᓂ ᐅᖃᖅᓯᒪᖕᒪᑦ ᓄᓇᓕᖕᓂ 

ᑖᒃᑯᐊ ᐃᖅᑲᖅᑐᐃᔨᕋᓛᑦ ᑲᑎᒪᔨᖏ ᑕᐃᒪᓐᓇ 

ᐅᓂᒃᑳᕆᐊᖃᕐᒪᑕ ᐃᒥᕐᕈᓯᒪᔭᖕᒥᖕᓂᒃ. ᑖᒃᑯᐊ 

ᐱᓕᕆᐊᕆᔭᒥᓂᒃ ᓄᓇᓕᖕᓂ ᐱᔾᔪᑎᒋᓪᓗ. 

ᐅᓪᓗᒥᐅᓕᖅᑐᖅ ᖃᓄᐃᑦᑐᓂᒃ 

ᐊᓯᔾᔨᕈᑎᖃᖅᓯᒪᓕᖅᐸᑦ ᐱᓕᕆᐊᖏᓐᓄᑦ 

ᐅᓂᒃᑳᖃᑦᑕᕐᓂᖏᓐᓂᓗ ᖃᓄᐃᓕᐅᕈᒪᕙᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃᑕᐃᖅ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᒪ ᓯᕗᓪᓕᖅᐹᒥ 

ᐅᖃᕈᒪᔭᒃᑲ ᑖᒃᑯᐊ ᑲᑎᒪᔨᕋᓛ ᓄᓇᓕᖕᓂ ᑕᒪᒃᑯᐊ 

ᐱᖕᒪᕆᐊᓘᖕᒪᑕ ᐊᒻᒪᓗᒃᑕᐅᖅ ᖃᐅᔨᒪᓪᓗᒍ ᑕᒪᓐᓇ 

ᑲᑎᒪᖃᑎᒋᓚᐅᕋᒃᑭ ᐊᕐᕕᐊᓂ ᑕᐃᒃᑯᐊ 

ᑲᑎᔨᕋᓛᒃᑯᖏᑦ. 

 

ᕿᒥᕐᕈᐃᓐᓇᕆᐊᖃᕋᑦᑕ ᑲᑎᒪᔨᕋᓛᑦ ᐱᔾᔪᑎᒋᓪᓗᒋᑦ 

ᐊᒻᒪᓗᒃᑕᐅᖅ ᖃᓄᐃᓕᐅᖁᔭᐅᖕᒪᖔᕐᒥ 

ᐊᐱᕆᖃᑦᑕᕐᒪᑕ ᐃᑲᔪᕆᐊᖃᕈᑎᒋᔭᓪᓗ 

ᐱᔾᔪᑎᒋᓪᓗᒋ. ᐄ ᐃᒪᓐᓇ ᕿᒥᕐᕈᒃᓯᐊᕆᐊᖃᕋᑦᑎᒍ 

ᖃᓄᐃᓕᕆᐊᖃᕐᒪᖔᑕ ᑕᒪᓐᓇ 

ᐱᓕᐊᕇᓐᓇᕐᓂᐊᖅᖢᒍᓗ. ᑕᐃᒪ 

ᖃᐅᔨᑎᑕᐅᓚᐅᕋᑦᑕ ᑲᑎᒪᔨᕋᓛ ᐃᒪᓐᓇ 

ᐃᑲᔪᖅᑕᐅᑲᓐᓂᕆᐊᖃᕐᒪᑕ ᑮᓇᐅᔭᑎᒍᓪᓗ 

ᐃᑲᔪᖅᑕᐅᑲᓐᓂᕐᓗᑎᒃ ᐱᓕᕆᐊᕆᓂᐊᖅᑕᒥᓄᒃ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ, ᒥᔅᑕ 

ᐅᒡᔪᒃ. 

 

ᐅᒡᔪᒃ: ᑭᖑᓪᓕᑦᑐᒥ ᐊᐱᕆᓂᐊᕋᒃᑯ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᖅᑲᓇᐃᔭᕐᕕᓯ 2013-16 

ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᑦ ᐅᖃᖅᓯᒪᖕᒪᑕ 

ᓯᕗᓪᓕᖅᐸᐅᑎᑕᐅᓂᐊᖅᑐᑦ 2013-14-ᒥᓗ 

ᐃᑲᔪᕐᓗᑎᒃ ᓄᓇᓕᖕᓂ ᑲᑎᒪᔨᕋᓛᓂ. ᑕᐃᒪᓐᓇ 

ᐱᓕᕆᑎᑕᐅᒃᑲᓐᓂᕈᓐᓇᖁᓪᓗᒋᑦ ᑕᒪᒃᑯᓂᖓ 

ᐃᖅᑲᖅᑐᖅᑕᐅᒋᐊᖃᖅᑐᓂᒃ, ᖃᓄᐃᑦᑐᓂᒃ 

ᐱᓕᕆᔨᓯᒃ ᐸᕐᓇᐅᑎᖃᖅᐸᑕ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᒡᔪᒃ. 

ᐊᖓᔪᖅᑳᖅ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐃᒃᓯᕙᐅᑕᖅ, ᑖᒃᑯᐊ 

ᐃᖅᑲᖅᑐᐃᔨᕋᓛ  

ᑕᐃᒪᓐᓇ ᐃᑲᔪᖅᑎᖃᒃᑲᓐᓂᕈᒪᖕᒪᑕ 

ᓄᓇᓕᖏᓂᒥᐅᑕᐅᔪᓂᒃ, ᑕᒪᒃᑯᐊ 

ᐱᓕᕆᐊᕆᒋᐊᓂᐊᖅᑕᕗ ᒪᓕᒐᓕᕆᔨᐅᓪᓗᑕ 

ᐃᑲᔪᒃᑲᓐᓂᕆᐊᖃᕋᑦᑎᒍ, ᑮᓇᐅᔭᑎᒍᓪᓗ. ᖁᔭᓐᓇᒦ 

ᐃᒃᓯᕙᐅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᐅᕙᓃᒃᑲᑦᑕ ᒪᒃᐱᖅᑐᕋᖓ 9 E-9, 

ᐱᓕᕆᕝᕕᐅ ᓇᐃᓈᕈᑎᖓ ᒪᓕᒐᓕᕆᔨᒃᑯ. 

ᓄᓇᓕᖕᓂ ᒪᓕᒐᓕᕆᓂᖅ, ᑲᑎᒃᕐᓗᒋᑦ ᐊᐅᓚᔾᔪᑎᒃ, 

ᐋᖅᑭᐅᒪᒡᔪᑎᓪᓗ. ᓂᕈᐊᖅᑕᐅᔪᒃᓴᑦ, $4,817,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ 

ᒪᒃᐱᖅᑐᕋᖓᓄ, E-3. ᒪᒃᐱᖅᑐᕋᖓᓂ E-3, 

ᐃᖅᑲᓇᐃᔭᕐᕕᒃ, ᓇᐃᓈᕈᑎᖓ ᒪᓕᒐᓕᕆᔨᒃᑯᑦ, 

ᐊᕕᒃᑐᖅᓯᒪᓂᖏ ᐊᑭᓕᕆᐊᓖᑦ, ᑲᑎᒃᕐᓗᒋᑦ 

ᐊᐅᓚᔾᔪᑎᒃ ᐋᖅᑭᐅᒪᔾᔪᑎᒡᓗ ᓂᕈᐊᖅᑕᐅᔪᒃᓴᑦ, 

$100,439,000. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓴᑦᑎᐊᖅᑐᖓ 

ᐊᖏᖅᑐᓂᒃ. ᐊᖏᖃᑎᒌᒃᐱᑖ, ᑖᓐᓇ ᐱᓕᕆᒡᕕᒃ? 

ᐃᖅᑲᖅᑐᐃᕕᓕᕆᔨᒃᑯᓐᓄ 

ᐱᔭᕇᕈᓐᓇᕐᓂᕋᓕᒃᕐᓗᑎᓪᓗ, ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑖᔅᓱᒥᖓ 

ᕿᒪᐃᕙᓪᓕᐊᓂᐊᖅᑎᓪᓗᑕ ᒥᓂᔅᑐ ᓯᐅᑦᓴᒃ 

ᐅᖃᐅᓯᒃᓴᖃᕈᕕᑦ. ᒥᓂᒡᑐ ᓯᐅᑦᓴᒃ. 

 

ᐊᖓᔪᖅᑳᖅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᐃᒪ ᖁᔭᓐᓇᒦᕈᒪᔭᒋᑦ ᑲᑎᒪᔨᓯᓗ 

ᐊᐱᖅᓱᖅᑕᐅᖃᑦᑕᖅᑲᐅᒐᑦᑕ, ᐊᒻᒪᓗᑦᑕᐅ 

ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ ᐅᓪᓗᒥ 

ᑕᐃᒃᑯᐊᑦᑕᐅ ᑕᒡᕙᓂ, ᑖᕙᓂ ᐃᒃᓯᕚᖅᑐᑦ ᑕᐃᒪᓐᓇ 

ᑐᓂᐅᖅᑲᐃᕈᓘᔭᖃᑦᑕᖅᑲᐅᖕᒪᑕ ᑭᐅᒍᑎᒃᓴᓐᓂᒃ, 

ᑕᒡᕙᓂ ᐃᒃᓯᕚᖃᑕᐅᔪᖅ ᒫᓂ. 

 

ᐅᖃᕈᒪᓪᓗᖓ ᐊᖓᔪᖅᑳᖑᓪᓗᖓ 

ᒪᓕᒐᓕᕆᔨᒃᑯᓐᓄ ᐅᖃᖅᑐᖃᖅᑲᐅᒻᒪ 

ᖃᓄᐃᓕᐅᖁᔭᐅᖕᒪᖔᑕ 

ᓯᕗᓪᓕᖅᐸᐅᑎᑕᐅᒋᐊᖃᖅᑐᓂᒃ. 

ᐱᕋᔭᒃᑕᐃᓕᒪᑎᑦᓯᖃᑦᑕᕆᐊᖃᕋᑦᑕ ᒪᒃᑯᒃᑐᓂᒃ 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐊᓄᓪᓚᒃᓰᕕᒻᒧ ᐴᒃᑕᐅᖃᑦᑕᖏᓪᓗᑎᒃ 

ᐊᒻᒪᓗᑦᑕᐅ ᓄᓇᓕᖕᓂ 

ᐱᓕᕆᐊᒃᓴᖃᖅᑎᑕᐅᖏᓐᓇᕐᓗᑎᒃ ᐊᒻᒪᓗ 

ᐅᖃᖅᑐᖃᖅᑲᐅᒻᒥᖕᒪ ᑕᒪᒃᑯᓂᖓ ᐱᓐᖑᐊᕐᓂᕐᒧ 

ᐃᖃᐃᓕᓴᐅᑎᓂᒡᓗ ᓴᖅᑭᔮᖅᓯᓂᖅᓴᐅᓗᑕ. 

 

ᒐᕙᒪᒃᑯᓐᓄ ᑎᓕᓯᖃᑦᑕᕐᓗᑕ, ᐊᖓᔪᖅᑳᓄᑦ 

ᓄᓇᓕᖕᓂᒥᐅᑕᐅᔪᓄᑦ ᐃᓚᒋᔭᐅᖃᑕᐅᒐᑦᑕ 

ᐱᕋᔭᒃᑕᐃᓕᑎᑦᓯᓂᕐᒧᑦ ᑕᐃᒪᓐᓇ 

ᐊᒃᓱᕉᓴᑲᓐᓂᕆᐊᖃᕋᑦᑕ ᑕᒪᒃᑯᓂᓐᖓ 

ᐱᓕᕆᐊᔅᑲᖏᓐᓂ ᓱᕈᓰᑦ, ᒪᒃᑯᒃᑐᓪᓗ. ᖁᔭᓐᓇᒦ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᒫᓐᓇ ᑲᔪᓯᕙᓪᓕᐊᓂᐊᕋᑦᑕ 

ᓄᖅᑲᕈᒪᔪᖃᓕᓚᐅᓐᖏᓂᖓᓂ ᓄᖅᑲᔾᔮᖏᖕᓇᒪ. 

ᑲᔪᓯᒋᐊᖏᓐᓂᑦᑎᓐᓂ ᐃᖅᓱᖅᑎᐅ ᐅᑯᐊ 

ᐃᖅᑲᓇᐃᔭᖅᑎᖏᑦ ᐊᒡᕖᖅᑎᑲᐃᓐᓇᓚᐅᕐᒥᒃᑭᑦ, 

ᖁᔭᓐᓇᒦ ᐊᖓᔪᖅᑳᖅ ᓯᐅᑦᓴᒃ. ᒫᓐᓇ 

ᑲᔪᓯᓂᐊᖅᑐᒍᑦ.  

 

ᑮᓇᐅᔭᓕᕆᔨᒃᑯᓐᓄᑦ, ᑮᓇᐅᔭᓕᕆᔨᒃᑯ 

ᐱᓕᕆᕝᕕᖓᓐᓄᑦ, ᑖᓐᓇᓗ ᐊᐱᕆᔪᒪᓪᓗᒍ 

ᐊᖓᔪᖅᑳᖅ ᐲᑕᓴᓐ, ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᕐᓗᓂ ᐱᒋᐊᖅᑎᑦᑎᔾᔪᑎᒥᓂᒃ 

ᐅᓂᒃᑳᕆᐊᕈᓐᓇᕐᒪᖔ. ᐊᖓᔪᖅᑳᖅ ᐲᑕᓴᓐ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ 2013-14 

ᐊᑐᕈᒫᕐᓂᐊᖅᑐᑦ ᐱᓕᕆᓂᕐᒧᓪᓗ ᐸᕐᓇᐅᑎᓂᑦ 

ᑮᓇᐅᔭᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐱᓕᕆᐊᖃᓕᕋᑦᑕ ᑮᓇᐅᔭᓕᕆᔨᒃᑰᓪᓗᑕ 

ᐃᓕᓐᓂᐊᖅᑎᑦᑎᓂᒃ ᑖᒃᑯᐊᓗ ᐊᓯᖏᑦ 

ᐱᓕᕆᐊᕆᓕᕆᓪᓗᑎᒍ ᐃᖅᑲᓇᐃᔭᖅᑎᑕᐅᓂᖏᓪᓗ 

ᐃᓄᐃᑦ ᐊᐅᓚᑦᑎᔩᑦ ᐊᒻᒪᓗᑦᑕᐅᖅ 

ᒐᕙᒪᐅᖃᑎᒌᓕᕆᔨᒃᑯᓐᓄᑦ ᐱᓕᕆᐊᕆᔭᐅᓕᖅᑐᑎᒃ 

ᑮᓇᐅᔭᓕᕆᔨᒃᑯᑦ ᓄᑦᑎᖅᑕᐅᓯᒪᓕᖅᑐᑎᒃ ᑖᒃᑯᓄᖓ 

ᐃᓚᔮᕇᑦᑐᓕᕆᓂᕐᒧᑦ ᑕᒪᒃᑯᐊ ᐊᓯᖏᑦ 

ᐊᓪᓚᕝᕕᒋᔭᐅᔪᓪᓗ ᓄᓇᕗᒻᒥ ᓄᓇᓕᓐᓂ 

ᑮᓇᐅᔭᓕᕆᔨᒃᑯᓐᓂ ᑲᒪᒋᔭᐅᓕᖅᑐᑎᒃ.  

 

ᑕᒪᒃᑯᐊ ᐱᓕᕆᐊᕆᔭᐅᒋᐊᖃᖅᑐᑦᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᕐᕌᒍᓂᑦ 

ᐱᖓᓲᓂᐊᖅᑐᓄᑦ ᑖᒃᑯᐊ ᐱᓕᕆᖃᑎᖃᕐᓗᑎᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᖏᑦᑕ 

ᐸᕐᓇᐅᑎᖏᓐᓂᑦ ᐊᒻᒪᓗ ᐋᖅᑭᒋᐊᕈᑎᒃᓴᓂᑦ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ ᐱᖁᔭᓂᒃ ᐊᒻᒪᓗ 

ᐱᕙᓪᓕᐊᑎᑦᑎᓂᖅ ᑕᒪᒃᑯᓂᖓ ᐊᑐᐊᒐᕐᓂᑦ 

ᑎᑎᕋᖅᑕᐅᓯᒪᔪᓂᑦ ᒪᓕᒐᒃᓴᓂᑦ ᑖᒃᑯᓄᖓ 

ᐃᖅᑲᓇᐃᔭᕐᕕᓄᑦ ᑕᒪᒃᑯᐊ ᑕᐃᒪᓐᓇ 

ᐱᓕᕆᐊᖃᓕᖅᐸᑕ ᑕᐃᒪᓐᓇ 

ᐱᓕᕆᐊᕆᔭᐅᓛᖅᑐᑎᒃ.  

 

ᐃᒃᓯᕙᐅᑖᖅ, ᐃᓱᒪᓕᕆᖃᑦᑕᕐᓂᖅ 

ᑲᒪᒋᔭᐅᓂᐊᖅᐳᖅ ᑕᓪᓕᒪᓂᒃ ᒪᓕᒐᖃᕐᓗᑕ  

ᑖᒃᑯᓂᖓ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᑦ 

ᐸᕐᓇᐅᑕᐅᓂᐊᖅᑐᓂᒃ. ᑖᒃᑯᐊ ᐊᑐᐊᒐᕆᓂᐊᖅᑕᕗᑦ 

ᑕᒪᒃᑯᐊ ᐸᕐᓇᒃᓯᓂᖅ, ᐱᕙᓪᓕᐊᑎᑦᑎᓂᖅ 

ᑮᓇᐅᔭᓂᒃ ᐊᑐᖅᑐᓴᓂᒃ ᐊᒻᒪᓗ ᐱᓕᕆᐊᖃᕐᓂᖅ 

ᐊᑐᖅᑕᐅᒋᐊᖃᖅᑐᓂᒃ ᑮᓇᐅᔭᓂᒃ 

ᑕᑯᔅᓴᐅᑦᑎᐊᕐᓗᑕ ᐅᓂᒃᑳᑦᑎᐊᖃᑦᑕᕐᓂᖅ 

ᐊᒻᒪᓗᑦᑕᐅᖅ ᑮᓇᐅᔭᓂᒃ ᐊᑐᑦᑎᐊᕐᓂᖅ.  

 

ᑖᒃᑯᐊ ᑮᓇᐅᔭᓕᕆᓂᕐᒧᑦ ᐱᓕᕆᐊᕆᓂᐊᖅᑕᕗᑦ 

ᑕᕝᕙᓂ ᐊᕐᕌᒍᒥ ᐱᓕᕆᖃᑎᖃᕐᓗᑕ 

ᑮᓇᐅᔭᓕᕆᔨᒃᑯᓐᓂᑦ ᑕᒪᐃᓐᓂ ᐃᖅᑲᓇᐃᔭᕐᕕᓐᓂᑦ 

ᒐᕙᒪᒃᑯᓐᓂᑦ ᐊᑐᕋᒃᓴᑦᑎᓐᓂᑦ  

ᑮᓇᐅᔭᓂᒃ ᐋᖅᑭᒃᓱᐃᖃᑦᑕᕐᓂᐊᖅᑐᒍᑦ 

ᐊᑐᓕᖅᑕᐅᒐᔭᖅᑐᓂᑦ ᓄᓇᕗᑦ ᒐᕙᒪᒃᑯᓕᒫᖏᓐᓄᑦ 

ᐊᒻᒪᓗ ᐋᖅᑭᒃᓱᐃᓗᑕ ᑕᒪᒃᑯᓂᖓ ᓲᕐᓗ 

ᐱᓕᕆᕝᕕᓐᓂᑦ ᐅᓗᕆᐊᓇᕈᑕᐅᒍᓐᓇᕋᔭᖅᑐᓂᒃ 

ᐊᑐᐊᒐᐅᓂᐊᖅᑐᓂᒃ, ᑖᒃᑯᐊ ᓄᑖᑦ 

ᐊᑐᐊᒐᐅᓂᐊᖅᑐᑦ ᓇᓗᓇᐃᔭᕈᑕᐅᖃᑦᑕᕐᓂᐊᕐᓗᑎᒃ 

ᑕᒪᒃᑯᓂᖓ ᐋᖅᑭᒃᓱᖅᑕᐅᒋᐊᖃᖅᑐᓂᒃ 

ᐃᖅᑲᓇᐃᔭᕐᕕᓐᓄᑦ.  

 

ᐃᒃᓯᕙᐅᑖᖅ, ᐊᕐᕌᒍᒥ ᑐᖏᓕᕆᓕᖅᑕᖓᓂ ᐃᒪᓐᓇ 

ᒪᓕᒐᖅᑎᒍᑦ ᐱᒋᐊᖃᖅᑕᑦᑎᓐᓂᑦ 

ᓴᖅᑭᑎᑦᑎᖃᑦᑕᖅᓯᒪᕗᒍᑦ ᐊᑐᖅᑕᐅᔪᕕᓂᕐᓂᑦ 

ᑮᓇᐅᔭᓂᒃ ᑕᒪᒃᑯᐊ ᐱᕚᓪᓕᕈᑎᒋᓯᒪᓪᓗᑎᒍᓗ 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᒐᕙᒪᒃᑯᓕᒫᓄᑦ 

ᐊᑐᖅᑕᓂᐊᖅᑐᑦ. ᐊᕐᕌᒎᓂᐊᖅᑐᒥᑦ ᐸᕐᓇᒃᓯᒪᕗᒍᑦ 

ᑕᒪᓐᓇ ᐱᓕᕆᐊᕇᓐᓇᕐᓗᒍ 

ᓴᓐᖏᓕᖅᐹᓪᓕᖁᓪᓗᒋᑦ ᑮᓇᐅᔭᓕᕆᒍᑎᒋᔭᖅᐳᑦ 

ᖃᕆᓴᐅᔭᒃᑯᓪᓗ ᑲᒪᒋᖃᑦᑕᖅᑕᕗᑦ. 

 

ᐃᒃᓯᕙᐅᑖᖅ, ᑕᐃᒪ ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᑲᑎᒪᔨᒋᔭᐅᔪᑦ ᐱᓕᕆᓯᒪᔪᑦ 

ᐅᖃᓪᓚᖃᑎᒌᖃᑦᑕᖅᓯᒪᒻᒪᑕ ᑕᒪᐃᓐᓂ ᓄᓇᓕᓐᓂ 

ᑖᒃᑯᐊᓗ ᐃᒥᐊᓗᓕᕆᓂᐅᑉ ᒥᒃᓵᓄᑦ 

ᐱᔾᔪᑎᖃᖅᑐᓂᒃ ᑕᒪᒃᑯᐊ ᖃᐅᔨᒋᐊᕐᓂᐊᖅᐳᒍᑦ 

ᐋᖅᑭᒋᐊᕈᑎᒋᔭᐅᓂᐊᖅᑐᓂᒃ ᑕᒪᒃᑯᓄᖓ 

ᐱᖁᔭᕐᓄᑦ.  

 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖏᕈᑎᒋᔭᐅᓯᒪᔪᑦ 

ᓄᑖᓐᖑᖅᑎᑕᐅᓂᐊᖅᑐᑦ 2014-ᒥ. ᑎᓯᐱᕆ 2012-

ᒥ ᑮᓇᐅᔭᓕᕆᓂᕐᒧᑦ ᒥᓂᔅᑕᐃᑦ ᑲᑎᒪᑎᓪᓗᒋᑦ 

ᒥᓂᔅᑕ ᕙᓚᕈᑎ ᐅᖃᑦᑎᐊᓚᐅᕐᒪᑦ ᐅᕙᑦᑎᓐᓄᑦ 

ᐋᖅᑭᒋᐊᕈᑎᒋᔭᐅᓂᐊᖅᑐᑦ 

ᑮᓇᐅᔭᖅᑖᕆᖃᑦᑕᖅᑕᑦᑎᓐᓂᑦ ᑕᐃᒪᓐᓇ 

ᓱᕐᕋᔾᔮᖏᒻᒪᑕ.  

 

2013-14-ᒥᓗ ᑮᓇᐅᔭᓕᕆᔨᒃᑯᑦ 

ᐱᓕᕇᓐᓇᕐᓂᐊᖅᐳᑦ ᓄᓇᕗᑦ ᒐᕙᒪᒃᑯᖏᑦ 

ᑕᐃᒪᓐᓇ ᒪᑭᒪᐅᑎᖃᑦᑎᐊᕈᓐᓇᖁᓪᓗᒋᑦ 

ᐊᑭᓕᒃᓴᖅᑖᖅᓯᒪᓐᖏᓪᓗᑎᒃ. ᑕᐃᒪ 

ᐊᒥᐊᒃᑯᖃᕐᓂᐊᖅᑐᒍᑦ ᐊᕐᕌᒎᑉ ᓄᓐᖑᐊᓂ 

ᐊᒻᒪᓗᑦᑕᐅᖅ ᑮᓇᐅᔭᐃᑦ ᐋᖅᑭᓱᕐᓂᐊᖅᑐᑎᒍ 

ᐊᕐᕌᒎᓛᖅᑐᒥ.  

 

ᐃᒃᓯᕙᐅᑖᖅ, ᐅᓂᒃᑳᕈᑎᖃᕐᓂᐊᖅᑐᖓ 

ᑮᓇᐅᔭᑦᑑᒃᓴᑦᑕ ᒥᒃᓵᓄᑦ. 

 

ᑮᓇᐅᔭᖁᑎᒋᓂᐊᖅᑕᖅᑎᓐᓂᑦ ᑕᓪᓕᒪᓂᑦ 

ᐱᓕᕆᐊᖃᕋᑦᑕ ᐊᐅᓚᑦᑎᔩᑦ, ᐊᑐᐊᒐᓕᕆᓂᖅ, 

ᐸᕐᓇᑦᑎᓕᕆᔨᒃᑯᓪᓗ, ᑮᓇᐅᔭᓂᒃ ᐊᐅᓚᑦᑎᔩᓪᓗ, 

ᖃᐅᔨᓴᖅᑏᓪᓗ ᑮᓇᐅᔭᓂᒃ ᐊᒻᒪᓗᑦᑕᐅᖅ 

ᑮᓇᐅᔭᓕᕆᓂᖅ ᐊᒻᒪᓗᑦᑕᐅᖅ ᕿᑎᐊᓂ ᑖᒃᑯᐊ 

ᒐᕙᒪᒃᑯᑦ ᑮᓇᐅᔭᓕᕆᓂᖅ. 

 

2013-14-ᒥᓗ ᑮᓇᐅᔭᓕᕆᔨᒃᑯᑦ ᐊᑭᓕᒃᓴᖃᖅᐳᖅ 

$82.8 ᒥᓕᐊᓂᒃ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᐊᑐᖅᑐᒃᓴᓂᑦ, ᑕᒪᓐᓇ ᐊᖏᓂᖅᓴᐅᓪᓗᓂ $63.2 

ᒥᓗᐊᖑᓚᐅᖅᑐᓂᒃ 2012-13-ᒥᓗ, ᑭᓯᐊᓂ 

ᐃᓚᖃᓕᕐᒪᑕ ᑕᒪᒃᑯᓂᖓ ᐃᓚᖏᓐᓂᑦ 

ᓄᑦᑎᖅᑕᐅᓯᒪᔪᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

ᐊᖏᓛᖑᔪᑦ ᑖᒃᑯᐊ ᐱᓕᕆᐊᕆᓂᐊᖅᑕᕗᑦ ᐅᑯᐊ: 

 

 $31.5 ᒥᓕᐊᓐ ᑖᒃᑯᐊ ᐊᑭᓕᐅᑎᒃᓴᐃᑦ 

ᐃᖅᑲᓇᐃᔭᖅᑎᓄᑦ ᐃᓅᓯᒃᓴᐃᓪᓗ; 

 $51.3 ᒥᓕᐊᓐ ᑕᒪᒃᑯᓄᖓ ᑲᒪᒍᑎᒃᓴᑦᑎᓐᓄᑦ 

ᐱᖃᓯᐅᓪᓗᒋᑦ: 

 $5.7 ᒥᓕᐊᓐ ᐊᓯᖏᓐᓄᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᐱᓕᕆᕕᒻᒥ; 

 $19.3 ᒥᓕᐊᓐ ᒐᕙᒪᓕᒫᒃᑯᓐᓄᑦ 

ᐃᖅᑲᓇᐃᔭᖅᑎᖏᓐᓄᑦ 

ᐊᑭᓕᖅᑕᐅᔾᔪᑎᒃᓴᐃᑦ, ᐃᑲᔫᑎᒃᓴᐃᑦ, 

ᐱᓕᕆᔭᐅᓂᖏᓐᓄᑦ, 

ᓇᓪᓕᐅᒃᑯᒫᖃᖅᑎᑕᐅᓂᖏᓐᓄᑦ 

ᐋᓐᓂᐊᖅᑐᕕᓂᐅᑉᐸᑕ ᐊᒻᒪᓗᑦᑕᐅᖅ 

ᐋᓐᓂᐊᕐᕕᓕᐊᕈᑎᖏᓐᓄᑦ; 

 $10.2 ᒥᓕᐊᓐ ᑖᒃᑯᓄᖓ ᒪᓕᒐᓕᐅᕐᕕᒻᒥ 

ᐃᓪᓗᒋᔭᐅᔪᖅ ᑕᒪᓐᓇ 

ᓴᓇᔭᐅᒋᐊᖃᕐᓂᖓᓄᑦ Nunavut  

Construction-ᑯᖏᓐᓄᑦ ᐊᐃᑉᐳᕈ 1, 

1999-ᖑᓚᐅᖅᑑᑉ ᓯᕗᓂᐊᓂ; 

 $9.0 ᒥᓕᐊᓐ ᓄᓇᕗᒻᒥ ᓴᓇᓂᕐᒧᑦ 

ᑯᐊᐳᕇᓴᒃᑯᑦ ᐄᐳᕈ 1, 1999-

ᖑᓚᐅᖅᑐᒥ; 

 $5 ᒥᓕᐊᓂᑦ ᓄᓇᕗᑦ ᒐᕙᒪᒃᑯᖏᑕ 

ᓇᓪᓕᐅᒃᑯᒫᒃᓴᖏᑦ; ᐊᒻᒪᓗ 

 $2.1 ᒥᓕᐊᓐ ᓄᓇᕗᒥ ᓱᕈᓯᓄᑦ 

ᐃᑲᔫᑎᒃᓴᐃᑦ. 

ᖁᕕᐊᓱᓐᓂᐊᖅᐳᖓ ᐊᐱᖅᓱᖅᑕᐅᔪᒪᒍᒪ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᑖᓐᓇ 

ᐃᔅᓯᕙᐅᑕᕆᔭᐅᔪᖅ ᒐᕙᒪᒃᑯᑦ ᐊᐅᓚᓂᖏᓐᓂᒃ 

ᑮᓇᐅᔭᖅᑐᕈᑎᒥᓂᖏᓐᓂᓪᓗ ᑲᑎᒪᔨᖏᓐᓄᑦ 

ᐅᖃᐅᓯᔅᓴᖃᖅᐹ? ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᐄ, ᐃᒃᓯᕙᐅᑕᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑐᐃᓐᓇᕆᑦ, ᒥᔅᑕ 

ᐃᐊᓕᐊᑦ. 

 

ᐃᓚᖓᑦ ᑲᑎᒪᔩᑦ: ᐊᐱᖅᑯᑎᖃᕋᒪ. 

 

ᐱᔪᓐᓇᕐᓂᕐᒥᒃ ᐊᑐᕈᒪᓂᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑰᓕ, ᑭᓇᒧᑦ 

ᐊᐱᖅᑯᑎᖃᖅᑲᐅᕕᑦ? (ᑐᓵᔨᒃᑰᕈᓐᓃᖅᑐᖅ) ᒥᔅᑐ 

ᑰᓕᒧᐊᖅᑎᑕᐅᑲᐃᓐᓇᕐᓕ. 

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑕᖅ, ᐊᐱᕆᖅᑲᐅᒐᒪ 

ᖃᖓ ᓄᖅᑲᕈᒪᓂᐊᖅᐱᑕ. ᐱᔪᓐᓇᐅᑎᖃᖅᖢᖓ 

ᐅᕙᖓ ᑕᐃᒪᓐᓇᒃ ᐅᖃᕈᓐᓇᕐᓂᐊᖅᐸ ᑲᑎᒪᔨᒧᑦ 

ᓄᖅᑲᕈᒪᓗᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑰᓕ, 

ᐊᐱᕆᓂᐊᖃᑖᕋᓗᐊᖅᑐᖓ ᓄᖅᑲᕈᒪᔪᖃᓕᕐᒪᖔᖅ 

ᒥᔅᑕ ᐃᐊᓕᐊᑦ ᐅᖃᓪᓚᓚᐅᖅᑎᓪᓗᒍ, ᑭᓯᐊᓂᓕ 

ᐃᓱᒪᖅᓲᑎᒋᕙᐃᑦ. 

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑕᖅ, ᑐᑭᓯᔭᕋᓗᐊᕋ 

ᑕᐃᒪᐃᓕᖓᓂᖓᓂᒃ, ᑭᓯᐊᓂ ᑎᓕᔭᐅᓚᐅᕋᕕᑦ 

ᐃᖅᑲᓇᐃᔭᖅᑎᔅᓯᓐᓄᑦ ᑕᐃᒪᓐᓇᐃᑦᑑᖅᑲᐅᓐᖏᒻᒪᑦ. 

ᑕᐃᒪ ᐱᔪᓐᓇᕐᓂᕋ ᐊᑐᕐᓗᒍ ᒪᓕᒐᓕᐅᖅᑎᐅᓪᓗᖓ 

ᑕᐃᒪ ᒥᔅᑕ ᐃᐊᓕᐊᑦ ᐅᓂᒃᑳᖅᑎᒍᓐᓇᕐᓂᐊᖅᐸᕋ 

ᓱᓕ ᐃᓵᖅᓯᒪᖅᑲᐅᒐᓗᐊᕋᒪ ᐱᒻᒪᕆᐅᒋᐊᖁᑦ 

ᑕᐃᒃᑯᐊ ᐱᓕᕆᔨᕗᑦ ᐅᖃᐅᑎᒋᐊᖃᖅᑲᑎᑦ 

ᒪᓕᒐᓕᐅᖅᑏᑦ ᐱᔪᓐᓇᐅᑎᖓᑦ 

ᐊᖅᓵᖅᑕᐅᒋᐊᖃᓐᖏᒻᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑰᓕ, ᑕᒪᓐᓇ 

ᖃᐅᔨᑎᑕᐅᒍᑎᒋᓂᐊᖅᐸᕋ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᐱᕕᖃᖅᑎᑕᐅᓂᕐᓄᑦ ᐊᑐᐊᕐᓂᐊᕐᓗᒋᑦ 

ᒪᑐᐃᕈᑎᒃᑲ ᐱᓕᕆᕕᒻᒧᑦ ᐊᑯᓂᐊᓘᕐᓂᐊᕐᒪᑕ. 

ᑭᓯᐊᓂ ᐊᑕᐅᓯᕐᒥᒃ ᑲᑎᓯᒪᔪᑦ ᐱᔾᔪᑎᒋᓪᓗᒋᑦ 

ᓈᓚᒋᐊᖃᔾᔭᖏᑕᒻᒪ ᒪᕐᕈᐃᖅᑕᕐᓗᑎᑦ. ᑕᐃᒪᓐᓇ 

ᐃᔅᓯᕚᕋᔭᕈᒪᒍᕕᑦ ᑕᖃᐃᖅᓯᓪᓗᑦ 

ᑕᐃᒪᓐᓇᐃᓕᐅᕈᓐᓇᖅᐳᑎᑦ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᕕᐊᓱᒃᐳᖓ 

ᒪᑐᐃᖅᓯᒍᑎᖃᕈᓐᓇᕋᒪ ᑭᒡᒐᖅᑐᐃᓪᓗᖓ 

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᕕᓂᖏᓐᓂᒃ ᕿᒥᕐᕈᐊᖅᑎᓪᓗᑕ 

ᐊᑐᕈᕐᓂᐊᖅᑕᖏᓐᓂᒃ 2013-14−ᒥᓗ ᐊᒻᒪᓗ 

ᐱᓕᕆᓂᕐᒧᑦ ᐸᕐᓇᐅᑎᒋᓯᒪᔭᖏᓐᓂᒃ 2013-2016-

ᓗ ᑭᓇᐅᔭᓕᕆᔨᒃᑯᑦ. 

 

ᒥᓂᔅᑕ ᑲᑎᒪᖃᑎᒋᓪᓗᑎᒍ ᒪᓐᓇᓴᖑᓚᐅᖅᑐᒥ 

ᑲᑎᒪᔨᑦ ᐅᖃᐅᓯᖃᕈᓐᓇᓚᐅᖅᐳᑦ ᐱᔾᔪᑎᒋᔭᒥᖕᓂᒃ 

ᐃᓱᒫᓗᒍᑎᒋᔭᒥᖕᓂᒡᓗ.  

 

ᐃᖅᑲᓇᐃᔭᕐᕕᐅᑉ ᓄᑖᖅ ᐋᖅᑭᐅᒪᓂᕆᔭᖓᑦ, 

ᐊᑐᕈᒫᕐᓂᐊᖅᑐᓂ 2013-14-ᒥᓗ ᐊᒻᒪᓗ 2013-

2016-ᓗ ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᓂ 

ᑕᑯᒃᓴᐅᓂᖃᖅᐳᑦ ᓄᒃᑎᖅᑕᐅᓯᒪᓕᕐᓂᖏᓐᓄᑦ 

ᐱᓕᕆᐊᑦ ᐃᖅᑲᓇᐃᔭᖅᑎᓪᓗ  

 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᓄᖑᑎᖅᑕᐅᓂᐊᓕᕐᒪᑕ 

ᐄᐳᕈ 1, 2013-ᒥ. 

 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᐳᑦ ᐃᖅᑲᓇᐃᔭᕐᕕᐅᑉ 

ᐊᑐᕈᒫᕐᓂᐊᖅᑕᖏᑦ 2013-2014-ᒥᓗ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᑮᓇᐅᔭᖅᑐᕈᑎᖏᑦ $82.77 

ᒥᓕᓐᑖᓚᐅᓕᕐᓂᖏᓐᓄᑦ 6.4 ᐳᓴᓐ 

ᖁᑦᓯᖕᓂᖅᓴᐅᓪᓗᑎᒃ 2012-2013-ᒥᓗ 

ᑮᓇᐅᔭᖅᑐᕈᑎᒋᓚᐅᖅᑕᖏᓐᓂᑦ. ᐃᖅᑲᓇᐃᔭᖅᑎᑦ 

ᐅᓄᕐᒃᓯᒋᐊᖅᓯᒪᓪᓗᑎᒃ 207.0-ᓂᑦ 2012-2013-ᒥ 

267.0-ᐅᓕᖅᖢᑎᒃ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2013-2014-ᒥᓗ. 

 

ᐃᒃᓯᕙᐅᑖᖅ, ᑖᓐᓇ ᐱᓕᕆᕕᐊᑦ ᑮᓇᐅᔭᓕᕆᔨᒃᑯᑦ 

ᐱᑕᖃᖅᑎᑦᓯᔪᑦ ᐃᑲᔪᖅᓱᐃᔾᔪᑎᓂᒃ ᒐᕙᒪᒃᑯᑦ 

ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ. ᒐᕙᒪᓕᒫᒥ 

ᐅᖃᐅᓯᒃᓴᐅᔪᖅ ᑖᒃᑯᐊ ᑮᓇᐅᔭᓕᕆᔩᑦ ᑲᑎᒪᔨᖏᑦᑕ 

ᐃᓘᓐᓇᖏᓐᓄᑦ ᐱᓕᕆᐊᒃᓴᖃᕐᒪᑕ ᑕᐃᒪᓐᓇ 

ᐊᖏᑎᒋᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. 

 

ᐅᓄᕐᓂᖏᑦ ᐃᓂᐅᔪᑦ ᒐᕙᒪᒃᑯᓐᓂ 

ᐅᓄᖅᓯᕙᓪᓕᐊᓂᖏᑦ ᑲᔪᓯᓯᒪᐃᓐᓇᖅᑐᑦ ᒫᓐᓇᒫᖅ 

ᐊᕐᕌᒎᓯᒪᔪᓂ. ᒐᕙᒪᒃᑯᑦ ᑐᒃᓯᕋᖅᑕᖓᑦ 2013-2014 

ᑮᓇᐅᔭᖅᑑᑎᒃᓴᓂ ᐅᖃᖅᓯᒪᔪᖅ ᑖᒃᑯᐊ 

ᑕᒫᓃᓚᐅᕐᓂᖏᓐᓂᒃ 4,137 ᐃᓂᐅᔪᑦ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᐊᒻᒪ ᒐᕙᒪᒃᑯᑦ ᑎᒥᖁᑎᖏᑦᑕ 

ᑯᐊᐳᕇᓴᖏᓐᓂ ᐊᒻᒪ ᑎᒥᖁᑎᖏᓐᓂᒃ. ᑭᓯᐊᓂ, 

ᒐᕙᒪᒃᑯᑦ ᒪᓐᓇᒫᖑᓂᖅᐹᖅ ᐅᓂᒃᑲᓕᐊᕆᓯᒪᔭᖓᑦ 

ᐃᖅᑲᓇᔭᖅᑎᖃᕐᓂᕐᒧᑦ ᐅᖃᖅᓯᒪᔪᑦ 

ᐅᓄᕐᓂᖃᓚᐅᕐᓂᖏᓐᓂᒃ 955 ᐃᓐᓄᒃᓯᒪᓐᖏᑦᑐᑦ 

ᐃᓂᐅᔪᑦ ᒐᕙᒪᓕᒥ ᑕᒡᕙᓂ ᔫᓂ 30, 2012. 

ᐱᒻᒪᕆᐅᕗᖅ ᑖᒃᑯᐊ ᑮᓇᐅᔭᓕᕆᓂᕐᒧᑦ ᑲᑎᒪᔨᑦ 

ᐃᓱᒪᖏᔭᖃᕆᐊᖃᕐᓂᖏᑦ 

ᐊᐅᓚᑕᐅᑦᓯᐊᕆᖃᕐᓂᖏᓐᓂᒃ ᐱᕈᖅᐸᓪᓕᐊᔪᑦ 

ᒐᕙᒪᒃᑯᓐᓂ ᑕᒪᒃᑯᐊ ᐱᓕᕆᕕᐅᔪᑦ ᒐᕙᒪᒃᑯᓪᓗ 

ᑎᒥᖁᑎᖏᑦ ᓴᖅᑭᕝᕕᐅᓯᒪᑎᓪᓗᒋᑦ 

ᐊᒃᓱᕈᕐᓇᖅᑐᓂᒃ ᐃᓐᓄᐃᒐᓱᐊᖅᑎᓪᓗᒋᑦ ᒫᓐᓇ 

ᐃᓐᓄᒃᓯᒪᓐᖏᑦᑐᓂ ᐃᖅᑲᓇᐃᔭᕐᕕᖕᓂᑦ. 

 

ᐱᒻᒪᕆᐅᒋᕗᖅ ᐅᔾᔨᕈᓱᒋᐊᒃᓴᖅ ᐱᖓᔪᖏᑦ 

ᒐᕙᒪᓕᒫᒥ ᑲᑎᓪᓗᒋᑦ ᐊᑐᖅᑕᐅᔪᑦ ᑮᓇᐅᔭᑦ 

ᑐᕌᖓᓗᐊᕐᒪᑕ ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᓐᓄᑦ 

ᐃᑲᔫᓯᐊᖏᓐᓄᓪᓗ. $1.00-ᓕᒫᑦ ᓴᓂᕐᕙᖅᑕᐅᔪᑦ 

ᓴᖅᑭᑎᑕᐅᕋᑖᓄᑦ ᒐᕙᒪᒃᑯᑦ ᐃᖅᑲᓴᐃᔭᖅᑎᓄᑦ 

ᐃᓂᐅᔪᓄᑦ ᐲᖅᑕᐅᒋᐊᓖᑦ ᐊᓯᖏᓐᓂᒃ 

ᓯᕗᓪᓕᐅᔾᔭᐅᓯᒪᔪᓂᒃ, ᐱᑕᖃᖅᑎᑦᓯᓂᖅ 

ᐅᓄᖅᓯᒋᐊᕐᓂᖏᓐᓄᑦ ᑮᓇᐅᔭᑎᒍᑦ ᐃᑲᔫᑎᓂᒃ 

ᐃᓕᓐᓂᐊᖅᑎᓄᑦ, ᐃᓕᓴᕋᓱᐊᖅᑐᑦ ᖁᑦᓯᖕᓂᖅᓴᓂ 

ᐅᕝᕙᓘᓐᓃᑦ ᓄᑖᓂᒃ ᐱᖁᑎᕐᔪᐊᖅᑖᕈᑎᒃᓴᓄᑦ 

ᓄᓇᓕᑦᑎᓐᓂ, ᐃᓚᐅᓪᓗᑎᒃ ᐋᓐᓂᐊᕐᕖᑦ, 

ᐃᓕᓐᓂᐊᕐᕖᓪᓗ. 

 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᐊᑦ ᑮᓇᐅᔭᓕᕆᔨᒃᑯᑦ  

ᐃᑲᔪᖅᓱᐃᕙᖕᒥᔪᑦ ᒐᕙᒪᒃᑯᑦ ᑎᒥᖁᑎᖏᑦᑕ 

ᑲᑎᒪᔨᖏᓐᓂᒃ, ᑖᒃᑯᐊ ᖃᑦᓯᑲᓪᓚᖕᓂᑦ 

ᓇᐅᑦᓯᖅᑐᒃᐸᒃᑐᑦ ᐱᓕᕆᐊᕆᔭᐅᔪᓂᒃ 

ᐱᔾᔪᑎᖃᖅᑐᓂᒃ ᐊᐅᓚᔾᔪᑎᖏᓐᓂᒃ ᑯᐊᐳᕇᓴᒃᑯᑦ 

ᐊᒻᒪ ᑎᒥᖁᑎᖏᓐᓂᒃ. ᑖᓐᓇ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᐱᔨᑦᓯᖅᑎᐅᔪᖅ 

ᐃᒃᓯᕙᐅᑕᐅᓪᓗᓂ ᑕᖅᑲᒃᑯᓄᖓ ᑎᒦᑦ 

ᑲᑎᒪᔨᖏᓐᓄᑦ. 

 

ᑖᒃᑯᐊ 2009-2010 ᐊᕐᕌᒍᑕᒫᑦ ᐱᓕᕆᐊᖑᔪᓄᑦ 

ᐅᓂᒃᑳᑦ ᑖᒃᑯᓇᓂ ᑕᖅᑲᑯᓄᖓ ᑎᒥᐅᔪᑦ 

ᑲᑎᒪᔨᖏᓐᓄᑦ ᓴᖅᑭᑎᑕᐅᓚᐅᖅᑐᖅ 

ᒪᓕᒐᓕᐅᕐᕕᖕᒧᑦ ᔫᓂ 10, 2010. ᑭᓯᐊᓂᓕ 

2010-2011-ᒥ ᐊᒻᒪᓗ 2011-2012-ᒥ 

ᐊᕐᕌᒍᑕᒫᖅᓯᐅᑏᑦ ᐱᓕᕆᐊᓄᑦ ᐅᓂᒃᑳᑦ ᓱᓕ 

ᓴᖅᑭᑎᑕᐅᓚᐅᓐᖏᒻᒪᑕ ᒪᓕᖓᓕᐅᕐᕕᖕᒧᑦ. 

ᒥᓂᔅᑕᐅᑉ ᑎᑎᖅᑲᖏᑦ ᓂᕆᐅᒋᔭᐅᔪᓄᑦ ᒐᕙᒪᒃᑯᑦ 

ᑕᓪᓕᒪᓄᑦ ᐊᖏᓂᖅᐹᓄᑦ ᑯᐊᐳᕇᓴᒃᑯᓐᓄᑦ ᐊᒻᒪ 

ᑎᒥᖁᑎᖏᓐᓄᑦ ᐊᕐᕌᒍᐊᓄᑦ 2012-2013 

ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᔫᓂ 6, 

2012. ᑭᐅᔾᔪᑏᑦ ᑎᑎᖅᑲᓄᑦ ᓂᕆᐅᒋᔭᐅᔪᓄᑦ 

ᓴᖅᑭᑎᑕᐅᓪᓗᑎᒃ ᒪᓕᒐᓕᐅᕐᕕᖕᒧᑦ ᓄᕕᒻᐱᕆ 5, 

2012.  

 

ᐊᕐᕌᓂ, ᑖᒃᑯᐊ ᑲᑎᒪᔨᕋᓚᑦ ᓈᓚᒃᑎᑦᓯᖃᓚᐅᕐᒪᑕ 

ᐊᕐᕌᒍᐊᓂ 2012 ᐅᓂᒃᑳᖏᓐᓄᑦ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᖓᓕᐅᕐᕕᐊᓄᑦ ᓄᓇᕗᑦ 

ᐱᓪᓗᒋᑦ ᓂᐅᕕᕐᓂᖅ ᐱᖁᑎᓂᒃ ᐊᒻᒪ 

ᐱᔨᑦᓯᐅᑎᓂᒃ. 

 

ᑖᒃᑯᐊ ᑲᑎᒪᔨᕋᓛᑦ ᓱᓕ ᑎᓕᐅᕆᓕᕆᕗᑦ 

ᑖᒃᑯᓂᖓᑦᓴᐃᓐᓇᖅ ᑕᒪᒃᑯᐊ ᑕᖅᑲᒃᑯᓄᖓ 

ᑎᒥᖁᑎᒋᔭᐅᔪᑦ ᑲᑎᒪᔨᖏᑦ ᐊᕐᕌᒍᑕᒫᖅᓯᐅᑎᒥᓂᒃ 

ᑳᓐᑐᕌᒃᑎᑦᑎᓂᒃᑯᑦ, ᐊᑐᖅᑐᐊᖅᑎᑦᓯᓂᒃᑯᑦ ᐊᒻᒪ 

ᓂᐅᕕᖅᑎᑦᓯᓂᕐᒧᑦ ᐅᓂᒃᑳᑦ 

ᒪᓕᒐᓕᐅᕐᕕᖕᒨᖅᑕᐅᖃᑦᑕᖁᓪᓗᒋᑦ 

ᑭᖑᕙᓗᐊᓐᖏᓪᓗᒋᑦ. 

 

ᑲᑎᒪᔨᕋᓛᑦ ᓂᕆᐅᒃᐳᑦ ᒐᕙᒪᒃᑯᑦ 

ᐊᐅᓚᔾᔭᐃᒋᐊᕐᓂᐊᕐᓂᖏᓐᓂᒃ 

ᐊᑐᓕᖁᔭᓕᐊᕆᓚᐅᖅᑕᒥᖕᓂᒃ, ᐱᔾᔪᑎᓕᒃ ᒐᕙᒪᒃᑯᑦ 

ᑎᒥᖁᑎᖏᑦᑕ ᑲᑎᒪᔨᖏᑦ ᑐᑭᓯᓇᑦᑎᐊᖅᑐᓂᒃ 

ᑎᓕᐅᕈᓯᐅᕐᓗᑎᒃ ᒪᓕᒃᑕᐅᓂᐊᖅᑐᓂᒃ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᓐᓄᑦ, ᐱᔾᔪᑕᐅᑎᓪᓗᒍ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᑦ ᐊᒻᒪ 

ᐊᑐᖅᑕᐅᖃᑦᑕᖅᑎᓪᓗᒍ ᖁᓪᓕᒃᑯᑦ 

ᑳᓐᑐᕌᒃᓯᖃᑦᑕᕐᓂᖏᓐᓄᑦ ᓂᐅᕕᖃᑦᑕᕐᓂᖏᓐᓄᓪᓗ. 

ᐃᒃᓯᕙᐅᑖᖅ, ᒐᕙᒪᒃᑯᑦ ᑮᓇᐅᔭᖁᑎᖏᑦᑕ 

ᐅᓂᒃᑳᖏᑦ ᐊᕐᕌᒍᑕᒫᖅᓯᐅᑏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᕐᓂᖏᑦ ᑕᐃᒪᓐᖓᓕᒫᖅ 

ᐃᓱᒫᓘᑕᐅᖏᓐᓇᖅᑐᑦ. ᑲᑎᒪᔨᕋᓛᑦ ᖁᕕᐊᓱᒃᐳᑦ 

ᒐᕙᒪᒃᑯᑦ ᑲᑎᒪᕐᔪᐊᕐᓇᓐᖏᒃᑲᓗᐊᖅᑎᓪᓗᒍ 

ᓴᖅᑭᑦᑎᓚᐅᕐᓂᖏᓐᓂᒃ 2011-2012 ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᒃ ᑎᓯᐱᕆ 2012−ᖑᑎᓪᓗᒍ. 

ᑕᐃᒪᓐᖓᑦ ᓄᓇᕗᑦ ᐱᓐᖑᖅᑎᑕᐅᓚᐅᖅᓯᒪᑎᓪᓗᒍ 

ᒐᕙᒪᒃᑯᑦ ᑮᓇᐅᔭᖁᑎᖏᑦᑕ ᐅᓂᒃᑳᖏᑦ 

ᓴᖅᑭᑕᐅᓯᒪᔪᑦ ᒪᓕᒡᓗᒍ ᓈᓴᐅᑎᓕᒃ 74 ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᒪᓕᒐᕐᒦᑦᑐᖅ, ᑖᒃᑯᓇᓂ 

ᐅᖃᖅᓯᒪᖕᒪᑦ ᒐᕙᒪᒃᑯᑦ ᑮᓇᐅᔭᖁᑎᖏᑦᑕ 

ᐅᓂᒃᑳᖏᑦ ᓴᖅᑭᑕᐅᖃᑦᑕᖁᓪᓗᒋᑦ ᑎᓯᐱᕆ 31−ᒥ 

ᐅᕝᕙᓘᓐᓃᑦ ᑐᖔᓂ ᐊᕐᕌᒍᑕᒫᖅ. 

 

ᐃᒃᓯᕙᐅᑖᖅ, 2009−ᒥ ᑲᓇᑕᒥ 

ᑕᒻᒪᖅᓯᒪᒧᖅᓯᐅᖅᑎᐅᑉ ᐅᓂᒃᑳᖏᑦ 

ᒪᓕᒐᓕᐅᕐᕕᖕᒧᑦ ᐃᒫᒃ ᐅᖃᖅᓯᒪᔪᑦ “ᐊᑐᓕᖁᔭᑦ 

ᐱᔾᔪᑎᒋᓪᓗᒋᑦ, ᑕᒪᓐᓇ 

ᐱᕙᓪᓕᐊᑎᑕᐅᓐᖏᓗᐊᖅᑐᖅ 

ᐃᖅᑲᓇᐃᔭᖅᑎᑭᒃᓴᕐᓂᖅ ᐱᔾᔪᑎᒋᓪᓗᒍ. 

ᐅᖃᑦᑎᐊᒃᑲᓐᓂᑐᐃᓐᓇᕐᓗᒍᐊᐃ, 

ᐅᓄᓐᖏᓗᐊᖅᑐᓂᒃ ᑮᓇᐅᔭᓕᕆᔨᖃᖅᑐᒍᑦ, 

ᑕᐃᒪᐃᓐᓂᖓᓄᓪᓗ ᑕᒪᒃᑯᐊ 

ᖃᐅᑕᒫᖅᓯᐅᑎᐅᒐᓗᐊᑦ ᑲᒪᒋᔭᐅᔭᕆᐊᓖᑦ 

ᑲᒪᒋᔭᐅᔪᓐᓇᐃᓪᓕᖃᑦᑕᖅᖢᑎᒃ.” 

 

ᒐᕙᒪᒃᑯᑦ ᓄᑕᐅᓂᖅᐹᑦ ᐊᕐᕋᒍᑕᒫᖅᓯᐅᑏᑦ 

ᐅᓂᒃᑳᖏᑦ ᐱᔾᔪᑎᓖᑦ ᐱᓕᕆᕝᕖᑦ 

ᓂᐅᕕᖃᑦᑕᕐᓂᖏᓐᓂᒃ ᐊᒻᒪ ᑖᒃᑯᐊ ᕿᒥᕐᕈᓪᓗᒋᑦ 

ᑮᓇᐅᔭᓕᔨᕆᔨᒃᑯᑦ ᐅᓄᑲᓪᓚᒃᑐᓂᒃ ᑕᖅᑳᓃᑦᑐᓂᒃ 

ᑳᓐᑐᕌᒃᓯᓯᒪᖃᑦᑕᖅᑐᕕᓃᑦ ᐊᕐᕌᒍᑕᒫᖅᓯᐅᑏᑦ 

ᒐᕙᒪᒃᑯᑦ ᑮᓇᐅᔭᖏᑦᑕ ᐅᓂᒃᑳᖏᑦ 

ᑲᒪᒋᔭᐅᔪᓐᓇᕐᓂᐊᕐᒪᑕ. ᐆᒃᑑᑎᒋᓗᒍ, 2011-2012 

ᐊᕐᕌᒍᑕᒫᖅᓯᐅᑏᑦ ᓂᐅᕕᖃᑦᑕᕐᓂᕐᒧᑦ ᐅᓂᒃᑳᑦ 

ᕿᒥᕐᕈᓪᓗᒋᑦ ᐱᖓᓱᓂᒃ ᑳᓐᑐᕌᒃᓯᓯᒪᔪᕕᓃᑦ, 

ᑲᑎᓕᒫᖅᖢᒋᓪᓗ ᑮᓇᐅᔭᐃᖅᑕᖏᑦ ᑕᒫᓂ 

$470,000-ᖏᓐᓃᓚᐅᖅᖢᑎᒃ. 

 

ᑮᓇᐅᔭᓕᕆᔨᒃᑯᑦ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ ᓇᓗᓇᐃᖅᓯᓯᒪᔪᑦ ᐃᒪᐃᑦᑐᒥᒃ 

ᑐᕌᒐᖃᕐᓂᕋᖅᖢᑎᒃ ᐃᒪᐃᑦᑐᒥᒃ, 

“ᑮᓇᐅᔭᓕᕆᔨᒃᓴᓂᒃ ᐃᓕᓐᓂᐊᖅᑎᑦᑏᓐᓇᕐᓗᑎᒃ 

ᓄᓇᕗᒻᒥ ᑮᓇᐅᔭᓕᕆᔪᓐᓇᑦᑎᐊᖅᑐᓂᒃ 

ᐱᑕᖃᐅᕐᓂᐊᕐᒪᑦ ᖁᕝᕙᓯᖕᓂᖅᐹᒥᑦ 

ᐊᑦᑎᖕᓂᖅᐹᒧᑦ.” ᑲᑎᒪᔨᕋᓛᑦ ᐱᒋᐊᖅᑎᑕᐅᔪᒪᔪᓂᒃ 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ 

ᐱᓕᒻᒪᒃᓴᐃᓂᕐᒥᒡᓗ ᐃᑲᔪᖅᓱᑦᑎᐊᖅᑐᑦ, 

ᐱᓗᐊᕐᓗᒋᑦ ᓄᓇᑖᖃᑕᐅᓯᒪᔪᑦ, ᒐᕙᒪᒃᑯᓐᓂ 

ᐊᐅᓚᑦᓯᔨᓐᖑᖅᐸᓪᓕᐊᓂᐊᕐᒪᑕ ᐊᒻᒪ 

ᓇᓗᓇᐃᒃᑯᑕᖅᑖᖅᐸᓪᓕᐊᓂᐊᕐᒪᑕ. 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐊᒃᑑᐸ 27, 2010-ᒥ, 

ᒥᓂᔅᑕ ᓴᖅᑭᑦᑎᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ 

ᐊᐅᓚᔾᔭᐃᓂᐊᕐᓂᕐᒧᑦ ᐸᕐᓇᐅᑎᓂᒃ, 2009−ᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᒻᒪ ᑲᑎᒪᔨᕋᓛᑦ 

ᐊᑐᓕᖁᔭᓕᐊᕕᓂᖏᑦ ᒪᓕᒃᖢᒋᑦ. 

 

ᑮᓇᐅᔭᓕᕆᔨᒃᑯᑦ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ ᐃᒪᐃᓕᖓᔪᑦ “ᑕᓪᓕᒪᓄᑦ ᐊᕐᕌᒍᓄᑦ 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 

ᓴᓐᖏᒃᑎᒋᐊᖅᑕᐅᓂᖏᓐᓄᑦ ᐱᓕᕆᐊᖅ 

ᐃᓱᓕᓛᕐᓂᐊᕐᓂᖓᓂ ᒫᔾᔨ 31, 2013-ᒥ.” 

ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ 

ᑭᖑᓪᓕᖅᐹᖅᓯᐅᑎᓂᒃ ᑕᒪᑐᒧᖔᖅᑐᓂᒃ ᐅᓂᒃᑳᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖁᓪᓗᒍ. 

 

ᑲᑎᒪᔨᕋᓛᑦ ᓂᕆᐅᒃᐳᑦ ᒥᓂᔅᑕ ᐊᕐᕌᒎ ᐃᓗᐊᓂ 

ᐱᖓᓱᐊᖅᑕᕐᓗᒍ ᐅᓂᒃᑳᓂᒃ 

ᑐᓂᓯᖃᑦᑕᕐᓂᐊᕐᓂᖓᓂᒃ ᑲᑎᒪᔨᕋᓛᓄᑦ, 

ᐱᔾᔪᑎᓕᖕᓂᒃ ᐊᑭᑐᔪᖅᑐᕈᑏᑦ ᐋᖅᑭᒋᐊᖅᑕᐅᓂᖏᑦ, 

ᒪᓕᒡᓗᒍ ᑎᓕᐅᕈᑦ 302 ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᐅᖃᓕᒫᖏᓐᓃᑦᑐᖅ. 

 

ᐃᒃᓯᕙᑖᖅ, ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖓᓐᓃᑎᓪᓗᒍ, ᒪᓕᒐᓕᐅᖅᑏᑦ 

ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᖃᓚᐅᖅᑐᑦ 

ᐃᒥᐊᓗᐃᑦ ᐊᐅᓚᑕᐅᔾᔪᓯᖏᓐᓂᒃ ᐱᔾᔪᑎᖃᖅᖢᑎᒃ, 

ᑕᒪᓐᓇ ᐊᐅᓚᑕᐅᖃᑕᐅᖕᒪᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᓐᓄᑦ. ᐃᒥᐊᓗᖕᓄᑦ ᓚᐃᓴᑖᖅᑎᑦᑎᔩᑦ 

ᑲᑎᒪᔨᖏᑦ ᐃᑲᔪᖅᓱᖅᑕᐅᓂᖏᑦ 

ᓄᒃᑎᖅᑕᐅᓚᐅᖅᑐᑦ ᒪᓕᒐᓕᕆᔨᒃᑯᓐᓄᑦ 2007-

2008 ᐊᕐᕌᒍᖓᓂ. 

 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᑉ 

ᑭᖑᓪᓕᖅᐹᖅᓯᐅᑏᑦ ᐅᓂᒃᑳᖏᓐᓂᒃ ᓴᖅᑭᓚᐅᖅᑐᖅ 

ᒪᓕᒐᓕᐅᕐᕕᖕᒧᑦ ᓄᕕᐱᕆ 2, 2012−ᖑᑎᓪᓗᒍ. 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᔪᑦ “ᓄᓇᕗᑦ ᒐᕙᒪᒃᑯᑦ ᑭᒡᒍᑎᒃᓴᖏᑦ 

ᒫᓐᓇ ᑎᑎᕋᖅᑕᐅᕙᓪᓕᐊᔪᑦ” ᑲᑎᒪᔩᑦ 

ᐅᓂᒃᑳᓕᐊᕆᓚᐅᖅᑕᖏᓐᓄᑦ ᐊᒻᒪ ᑖᓐᓇ  

ᐊᕐᕌᒍᖓᓂ.” 

 

ᑲᑎᒪᔨᕋᓛᑦ ᐃᑲᔪᖅᓱᐃᕗᑦ 

ᐃᖅᑲᓇᐃᔭᖃᑎᒌᑦᑎᐊᒃᑲᓐᓂᕋᓱᖕᓂᖏᓐᓂᒃ 

ᑮᓇᐅᔭᓕᕆᔨᒃᑯᑦ ᐊᒻᒪ ᐸᓖᓯᒃᑯᑦ ᐱᔾᔪᑕᐅᑎᓪᓗᒋᑦ 

ᑐᓴᐅᒪᔾᔪᑎᓂᒃ ᐊᒥᖅᑳᖃᑦᑕᕐᓂᖅ ᐃᒥᐊᓗᐃᑦ 

ᒪᓕᒐᕐᓂᒃ ᓯᖁᒥᑦᑎᓪᓗᑎᒃ ᓂᐅᕐᕈᑕᐅᖃᑦᑕᕐᓂᖏᑦ. 

ᑲᑎᒪᔨᕋᓛᑦ ᑮᓇᐅᔭᓕᕆᔨᒃᑯᑦ ᐊᒻᒪ ᒪᓕᒐᓕᕆᔨᒃᑯᑦ 

ᒥᓂᔅᑕᖏᓐᓂᒃ ᐊᔭᐅᖅᑐᐃᔪᑦ 

ᐱᖁᔭᕐᔪᐊᓕᐅᖁᓪᓗᒋᑦ ᑕᐃᒃᑯᐊ 

ᑮᓇᐅᔭᓕᐅᕈᑕᐅᔪᑦ ᑕᐃᒫᒃ ᓯᖁᒥᑦᑎᓗᑎᒃ 

ᓱᒋᐊᕈᑕᐅᔪᓐᓇᖃᑦᑕᕐᓂᐊᕐᒪᑕ, ᐃᓚᒋᔭᐅᓪᓗᑎᒃ 

ᐃᒥᐊᓗᖕᓂᒃ ᓂᐅᕐᕈᑎᖃᖃᑦᑕᕐᓂᖅ ᒪᓕᒐᕐᓂᒃ 

ᓯᖁᒥᑦᑎᓗᑎᒃ. 

 

ᒫᔾᔨ 2010−ᖑᓕᖅᑎᓪᓗᒍ, ᒪᓕᒐᓕᐅᖅᑏᑦ 

ᐱᖁᔨᕗᖔᕐᒥᒃ ᐊᓂᒍᖅᑎᑦᑎᒪᐅᖅᓯᒪᔪᑦ, 

ᑎᓕᐅᕆᔪᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑲᑎᒪᔩᑦ 

ᓂᐅᕕᖃᑦᑕᖁᓐᖏᖢᒋᑦ ᐃᒥᐊᓗᖕᓂᒃ ᑕᕆᐅᑉ 

ᐊᑭᐊᓂᓐᖔᖅᑐᓂᒃ, ᑭᓯᐊᓂ ᑕᕆᐅᑉ ᐊᑭᐊᓂᕐᒥᐅᑦ 

ᓇᑦᑏᑦ ᕿᓯᖏᓐᓂᒃ 

ᓂᐅᕕᖃᑦᑕᕆᐊᖃᕈᓐᓃᖅᑎᑦᑎᓂᖓ ᐋᖅᑭᒃᑕᐅᒃᐸᑦ. 

ᑲᑎᒪᔨᕋᓛᑦ ᖁᕕᐊᓲᔾᔨᕗᑦ ᒥᓂᔅᑕᒥᒃ ᑎᓕᓯᓚᐅᕐᒪᑦ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑦ 

ᓈᓚᖁᓪᓗᒋᑦ ᒪᓕᒐᓕᐅᕐᕕᐅᑉ ᐱᔪᒪᔭᖏᓐᓂᒃ ᐊᒻᒪ 

ᒥᓂᔅᑕ ᐊᔭᐅᖅᑕᐅᒃᑲᓐᓂᓚᐅᖅᖢᓂ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓗᓂ ᑲᑎᒪᔩᑦ 

ᐃᒥᐊᓗᖕᓂᒃ ᖃᓄᐃᑦᑐᓂᒃ ᓂᐅᕕᓚᐅᕐᒪᖔᖏᑦ 

2012 ᐅᒥᐊᕐᔪᐊᖅᑕᐅᓐᓇᕐᓂᖓᓂ. 

 

ᓄᕕᐱᕆ 5, 2012−ᖑᑎᓪᓗᒍ, ᒥᓂᔅᑕ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᓯᒪᔪᖅ ᑮᓇᐅᔭᑦ 

ᑐᓐᓂᖅᑯᑎᒋᔭᐅᖃᑦᑕᕐᓂᖏᑦᑕ ᐅᓂᒃᑳᖏᓐᓂᒃ 

2011-2012 ᐊᕐᕌᒍᖓᓄᑦ ᐊᑐᖅᑐᓂᒃ. ᑲᑎᒪᔨᕋᓛᑦ 

ᖁᕕᐊᓲᑎᖃᖅᐳᑦ ᒥᓂᔅᑕᒥᒃ ᑕᒪᒃᑯᐊ ᐱᕐᔪᐊᖑᔪᑦ 

ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᓚᐅᕐᒪᒋᑦ ᐊᒻᒪ 

ᓂᕆᐅᒃᐳᑦ ᓯᕗᓂᒃᓴᑦᑎᓐᓂ ᐅᓂᒃᑳᑦ ᐊᕐᕌᒍᑕᒫᖅ 

ᑭᖑᕙᖅᓯᒪᓐᖏᓪᓗᑎᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᕐᓂᐊᕐᓂᖏᓐᓂᒃ. 

 

2004-2005 ᐊᒻᒪ 2011-2012 ᐊᑯᓐᓂᖏᓐᓂ, 

ᒐᕙᒪᒃᑯᑦ $2.2  

ᐱᓕᐊᓐᓂᒃ ᑮᓇᐅᔭᓂᒃ ᑐᓐᓂᖅᑯᑎᖃᖃᑦᑕᖅᓯᒪᔪᑦ 

ᐅᑎᖅᑎᒋᐊᑐᓐᖏᑦᑐᓂᒃ. ᑲᑎᒪᔨᕋᓛᑦ ᒥᓂᔅᑕᒧᑦ 

ᐃᒫᒃ ᐊᑐᓕᖁᔭᓕᐅᕈᒪᔪᑦ, ᑮᓇᐅᔭᑦ 

ᐊᐅᓚᑕᐅᓂᖏᑦᑕ ᑲᑎᒪᔨᖏᓐᓄᑦ ᐃᒃᓯᕙᐅᑕᐅᓗᓂ, 

ᐃᓱᒪᒃᓴᖅᓯᐅᕈᖃᕐᓗᓂ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓄᑦ ᐊᑐᖅᑕᐅᔪᒃᓴᓂᒃ 

ᐆᒃᑐᕋᐅᑕᐅᓂᐊᖅᑐᓂᒃ ᖃᐅᔨᓴᐅᑕᐅᓂᐊᖅᑐᓂᒡᓗ 

ᒐᕙᒪᒃᑯᑦ ᑮᓇᐅᔭᓂᒃ ᑐᓐᓂᖅᑯᑎᖃᖃᑦᑕᕐᓂᕐᒧᑦ 

ᐊᒻᒪ ᑐᓂᓯᖃᑦᑕᕐᓂᕐᒧᑦ ᑮᓇᐅᔭᖅᑐᕈᑎᖏᓐᓄᑦ. 

 

2007−ᒥ, ᒪᓕᒐᓕᐅᖅᑏᑦ ᐱᖁᔨᕗᖔᓕᐅᓚᐅᖅᑐᑦ 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓰᔭᐅᑎᑎᒍᑦ 

ᐃᓚᓐᖓᐃᔾᔪᑎᒃᓴᓂᒃ. ᐱᖁᔨᕗᖔᕈᑦ 

ᐅᖃᖅᓯᒪᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ 

ᐅᑭᐅᖅᑕᖅᑐᒥᐅᑕᐅᔾᔪᑎᑦ 

ᐃᓚᓐᖓᖅᑕᐅᖃᑦᑕᕐᓂᖏᑦ 

ᐊᖏᒡᓕᒋᐊᖅᑕᐅᖁᓪᓗᒍ, ᐊᒻᒪ ᑖᓐᓇ ᐊᕐᕌᒍᑕᒫᖅ 

ᐋᖅᑭᒋᐊᖅᑕᐅᖃᑦᑕᕐᓗᓂ ᐊᖑᒻᒪᑎᓕᕐᓂᐊᕐᒪᑦ 

ᑲᓇᑕᐅᑉ ᐅᑭᐅᖅᑕᖅᑐᖓᓂ ᐃᓅᔾᔪᑎᓄᑦ 

ᑮᓇᐅᔭᖅᑐᕈᑏᑦ. 2008−ᒥ ᑲᓇᑕᐅᑉ ᒐᕙᒪᒃᑯᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ 10 ᐳᓴᓐᑎᒥᒃ ᐃᓅᔾᔪᑎᓄᑦ 

ᐊᑭᑦᑐᖅᐸᓪᓕᐊᔾᔪᑏᑦ ᐊᖏᒡᓕᒋᐊᖅᑕᐅᖁᓪᓗᒋᑦ. 

 

ᔫᓂ 27, 2012−ᒥ, ᐱᖓᓱᑦ ᐅᑭᐅᖅᑕᖅᑐᒥᐅᑦ 

ᒐᕙᒪᖁᑎᖏᑦᑕ ᓯᕗᓕᖅᑎᖏᑦ ᑲᑐᔾᔨᓪᓗᑎᒃ 

ᑐᓴᐅᒪᔾᔪᑎᓂᒃ ᓴᖅᑭᑦᑎᓚᐅᖅᓯᒪᔪᑦ, ᐅᑭᐅᖅᑕᖅᑐᒥ 

ᓯᕗᓕᖅᑏᑦ ᐊᕐᕌᒍᑕᒫᖅᓯᐅᒻᒥᒃ 

ᑲᑎᒪᓂᖃᓚᐅᖅᑎᓪᓗᒋᑦ ᐊᒻᒪ ᐃᓚᖓ ᐃᒪᓐᓇ 

ᐅᖃᖅᓯᒪᓚᐅᖅᓯᒪᓪᓗᓂ “ᓯᕗᓕᖅᑏᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐅᑭᐅᖅᑕᖅᑐᒥᐅᑕᔾᔪᑏᑦ 

ᐃᓚᓐᖓᖅᑕᐅᖃᑦᑕᕐᓂᖏᑦ ᐊᑭᑦᑐᕆᐊᖅᑕᐅᖁᓪᓗᒍ 

ᐊᒻᒪ ᒪᓕᒃᓯᒪᓕᖁᓪᓗᒍ ᐃᓅᔾᔪᑏᑦ 

ᑮᓇᐅᔭᖅᑐᕈᑎᖏᓐᓄᑦ ᐅᑭᐅᖅᑕᖅᑐᒥ.” ᑲᑎᒪᔨᕋᓛᑦ 

ᒥᓂᔅᑕᒥᒃ ᐊᔭᐅᖅᑐᐃᒃᑲᓐᓂᖅᐳᑦ ᑕᒪᓐᓇ ᐃᑲᔫᑦ 

ᐱᐅᓯᒋᐊᖅᑕᐅᒃᑲᓐᓂᖁᓪᓗᒍ ᐃᓚᒋᓗᒋᑦ ᑲᓇᑕᐅᑉ 

ᒐᕙᒪᒃᑯᖏᑦ. 

 

ᐃᒃᓯᕙᐅᑖᖅ, ᑮᓇᐅᔭᓕᕆᔨᒃᑯᑦ 2013-2014−ᒥ 

ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐃᓚᖃᖅᑐᑦ 

$9.05 ᒥᓕᐊᓐᓂᒃ ᐊᑐᖅᑐᒃᓴᐅᑕᐅᔪᓂᒃ ᓄᓇᕗᒻᒥ 

ᐆᒻᒪᖅᑯᑎᓄᑦ ᐊᑭᓪᓕᒋᐊᕈᑎᓄᑦ. ᒐᕙᒪᓕᒫᑦ 

ᑕᑯᓐᓇᖅᖢᒋᑦ, ᓄᓇᕗᑦ ᒐᕙᒪᒃᑯᑦ ᑕᒫᓂ $36.7 

ᒥᓕᐊᓐᓂᒃ ᐊᑐᕈᒫᕐᓂᐊᖅᑐᑦ ᐆᒻᒪᖅᑯᑎᓄᑦ 

ᑮᓇᐅᔭᖅᑐᕈᑎᓂᒃ 2013-2014-ᒥᒃ.  

 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3958 

ᓄᕕᐱᕆ 1, 2007−ᖑᑎᓪᓗᒍ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᐱᖁᔭᕐᔪᐊᖓᑦᑎᒍᑦ 

ᓴᖅᑭᑦᑎᔪᓐᓇᖅᓯᓚᐅᖅᑐᑦ ᐆᒻᒪᖅᑯᑎᓄᑦ 

ᐊᑭᓪᓕᒋᐊᕈᑏᑦ ᑮᓇᐅᔭᖃᐅᑎᖃᕐᕕᖓᓂᒃ ᐊᒻᒪ 

ᑕᕝᕙᓂ ᐊᑐᓯᒋᐊᓚᐅᖅᖢᓂ. ᑖᓐᓇ 

ᓴᖅᑭᑕᐅᓚᐅᖅᑐᖅ 

“ᐊᑭᓪᓕᒋᐊᖅᑕᐅᓯᒪᔪᓐᓴᕐᓂᐊᕐᒪᑦ ᐆᒻᒪᖅᑯᑏᑦ 

ᑮᓇᐅᔭᖅᑐᕈᑎᖏᑦ ᐅᕝᕙᓘᓐᓃᑦ ᐆᒻᒪᖅᑯᑏᑦ 

ᐊᑭᓕᖅᓱᒐᕐᓂᒃᑲᓐᓂᐅᑎᒃᓴᖏᓐᓂᒃ ᐋᖅᑭᒃᓯᓗᑎᒃ.” 

ᒪᓕᒡᓗᒋᑦ ᓄᓇᕗᑦ ᒐᕙᒪᒃᑯᑦ ᐆᒻᒪᖅᑯᑎᓕᕆᓂᕐᒧᑦ 

ᑐᑭᒧᐊᕈᑎᖏᑦ, ᑖᒃᑯᐊ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᖕᒪᑕ ᐊᒃᑑᐸ 30, 2007−ᒥ, 

ᑖᒃᑯᐊ ᑮᓇᐅᔭᑦ ᐊᐅᓚᑕᐅᔪᒃᓴᐅᑕᐅᓕᒪᐅᖅᑐᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᓐᓄᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᑮᓇᐅᔭᓕᕆᔨᒃᑯᑦ 

ᐸᕐᓇᐅᑎᖏᑦ ᑖᔅᓱᒥᖓ ᑮᓇᐅᔭᖃᐅᒻᒥᒃ 

ᑕᐃᓯᓯᒪᓐᖏᑦᑎᐊᖅᑐᑦ. ᑲᑎᒪᔨᕋᓛᑦ ᐊᑐᓕᖁᔨᕗᑦ 

ᑮᓇᐅᔭᓕᕆᔨᒃᑯᑦ 

ᐸᕐᓇᐅᑎᒃᓴᓕᐊᕆᖃᑦᑕᕐᓂᐊᖅᑕᖏᑦ 

ᐅᓂᒃᑲᐅᓯᖃᑦᑎᐊᕐᓂᖅᓴᐅᖁᓪᓗᒋᑦ ᑕᒪᒃᑯᓂᖓ 

ᐱᓕᕆᐊᕆᖃᑦᑕᖅᓯᒪᔭᕐᒥᓂᒃ. 

 

ᓯᑎᐱᕆ 17, 2008−ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ 

ᓴᖅᑭᓵᖅᑕᖏᑦ ᒐᕙᒪᒃᑯᑦ−ᐃᒻᒥᒃᑰᖅᑐᓪᓗ ᐱᓯᓂᓰᑦ 

ᐃᖅᑲᓇᐃᔭᖃᑎᒌᖕᓂᐊᕐᓂᕐᒧᑦ ᐊᑐᐊᒐᖓᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ. ᑖᓐᓇ 

ᐊᑐᐊᒐᖅ ᐅᖃᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᑦ 

“ᐃᓱᒪᖃᖅᑐᑦ ᐃᖅᑲᓇᐃᔭᖃᑎᖃᑦᑎᐊᕆᐊᖃᕐᓂᕐᒥᒃ 

ᓇᖕᒥᓂᕆᔭᐅᔪᓂᒃ ᐱᓯᓂᓯᓂᒃ ᓴᓇᓂᐊᕐᓗᓂ 

ᐱᖁᑎᕐᔪᐊᓂᒃ, ᑕᒪᓐᓇᓗ ᓈᒻᒪᒋᔭᐅᓪᓗᓂ, 

ᐊᑑᖃᑦᑎᐊᕐᓂᕋᖅᑕᐅᓪᓗᓂ ᐊᑐᕐᓂᐊᕐᓗᓂ 

ᓄᓇᕗᒻᒥᓐᖔᖅᑐᓂᒃ ᐱᔨᑦᑎᕈᑎᓂᒡᓗ 

ᓴᖅᑭᑦᑎᓂᐊᕐᓗᓂ.” 

 

ᒫᓐᓇ ᒐᕙᒪᒃᑯᑦ−ᐃᒻᒥᒃᑰᖅᑐᓪᓗ ᐱᓯᓂᓰᑦ 

ᐃᖅᑲᓇᐃᔭᖃᑎᒌᖕᓂᐊᕐᓂᕐᒧᑦ ᐊᑐᐊᒐᖓᑦ 

ᐃᓱᓕᓐᓂᐊᖅᑐᖅ ᒫᔾᔨ 31, 2013−ᒥ. 

ᒫᓐᓇᕈᓘᓚᐅᖅᑐᖅ ᒥᓂᔅᑕ ᑲᑎᒪᔨᕋᓛᑦ ᓵᖓᓐᓃᖢᓂ 

ᐅᖃᓚᐅᖅᓯᒪᔪᖅ ᐊᑐᐊᒐᖅ 

ᐊᓯᔾᔨᖅᑕᐅᓗᐊᔾᔮᕋᓱᒋᓐᖏᖢᓂᐅᒃ. ᑲᑎᒪᔨᕋᓛᑦ 

ᒥᖤᔅᑕᒥᒃ ᐊᔭᐅᖅᑐᐃᔪᑦ ᒐᕙᒪᒃᑯᑦ 

ᓄᑖᓐᖑᕆᐊᖅᑎᓯᒪᔭᖏᓐᓂᒃ ᐊᑐᐊᒐᒥᒃ 

ᓴᖅᑭᑦᑎᖁᓪᓗᓂᐅᒃ ᒪᓕᒐᓕᐅᖅᑏᑦ ᐅᐱᕐᖔᖅᓯᐅᒻᒥᓂᒃ 

ᑲᑎᒪᕐᔪᐊᕐᓂᖃᓕᕐᒥᒃᐸᑕ 2013-ᒥ. 

 

ᐊᒃᑑᐸ 26, 2010−ᖑᑎᓪᓗᒍ, ᓯᕗᓕᖅᑎ 

ᒪᓕᒐᓕᐅᕐᕕᖕᒧᑦ ᑎᑎᖅᑲᓂᒃ ᑕᐃᒎᓯᓕᖕᓂᒃ “2010−ᒥ 

ᒥᓂᔅᑕᐃᑦ ᑲᑎᒪᔨᖏᑦᑕ ᓴᓂᕐᕙᒃᓯᒪᓪᓗᑎᒃ 

ᐋᖅᑭᒃᓱᐃᓂᖏᑦ ᓇᒧᓐᖓᐅᓂᐊᕐᒪᖔᑦ” 

ᓴᖅᑭᑦᑎᓚᐅᖅᓯᒪᔪᖅ ᒪᓕᒐᓕᐅᕐᕕᖕᒧᑦ. ᑖᒃᑯᐊ 

ᑎᑎᖅᑲᑦ ᐅᖃᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ 

ᓯᕗᓪᓕᐅᑎᓯᒪᔭᖓᑦᑕ ᐃᓚᖓᑦ ᐃᒪᐃᓕᖓᓪᓗᓂ 

“ᑮᓇᐅᔭᖅᑎᒍᑦ ᑲᑐᔾᔨᖃᑎᒌᖕᓂᐊᕈᑎᒃᓴᓂᒃ ᕿᓈᓗᑎᒃ 

(ᓇᖕᒥᓂᖃᖅᑐᓂᒃ ᐃᖅᑲᓇᐃᔭᖃᑎᖃᕐᓗᑎᒃ ᐊᒻᒪ 

ᐊᓯᖏᓐᓂᒃ) ᓴᓇᓂᐊᖅᑎᓪᓗᒋᑦ ᐊᖏᔫᑎᓂᒃ 

ᐊᑭᑐᔫᑎᓂᒡᓗ .” 

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 2013-2016−ᒥ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᐃᒪᐃᓕᖓᖕᒪᑕ 

“ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᕿᒥᕐᕈᓇᒃᑕᐃᓐᓇᖃᕐᓗᑎᒃ ᐱᖁᑎᕐᔪᓄᑦ 

ᑮᓇᐅᔭᖃᖅᑎᑦᑎᔾᒧᑎᒃᓴᓂᒃ − ᐃᓚᓕᐅᓪᓗᒋᑦ 

ᒐᕙᒪᒃᑯᑦ ᐊᒻᒪ ᓇᖕᒥᓂᕆᔭᐅᔪᑦ ᑲᑉᐸᓃᑦ ᑲᑐᔾᔨᓗᑎᒃ 

ᐃᖅᑲᓇᐃᔭᖃᑎᒌᖕᓂᐊᕐᓂᖏᑦ. ᑕᐃᒪᐃᑦᑐᒥᒃ 

ᐊᑐᓚᐅᖅᑐᑦ ᐃᖃᓗᖕᓂ ᒥᕝᕕᒃ ᓴᓇᔭᐅᓂᐊᕐᓂᖓᓄᑦ 

ᐊᒻᒪ ᑕᐃᒪᐃᑦᑐᐸᓗᖕᒥᒃ ᐊᑐᕈᒫᕐᓂᐊᖅᓯᒪᓪᓗᑎᒃ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᑭᓈᓗᖃᕐᕕᖕᒥ ᓴᓗᒻᒪᖅᓴᐃᕖᑦ ᓄᓇᓕᓕᒫᓂ 

ᓴᓇᔭᐅᓂᐊᖅᑎᓪᓗᒋᑦ. ᐊᓯᖏᑦ ᐱᖁᑎᕐᔪᐊᑦ ᑕᐃᒫᒃ 

ᑮᓇᐅᔭᖃᖅᑎᑕᐅᔪᒫᕐᓂᐊᕐᓂᖏᑦ 

ᕿᒥᕐᕈᓇᒃᑕᐅᔪᐃᓐᓇᐅᖃᑦᑕᕐᓂᐊᖅᑐᑦ.”  

 

ᐊᑐᕐᓗᓂ ᐆᒻᒪᖅᑯᓯᐅᕐᕕᓕᐅᕐᓂᖅ ᐱᔾᔪᑎᒋᓪᓗᒍ 

ᐊᕐᕌᒍᒐᓴᖕᓄᑦ ᐅᖃᐅᓯᐅᓯᒪᓕᖅᑐᖅ. 

 

ᑲᑎᒪᔨᕋᓛᑦ ᖃᐅᔨᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᑦᑕ 

ᑎᒥᖁᑎᖏᑦᑕᓗ ᑐᑭᒧᐊᒃᓯᒪᑦᑎᐊᕐᓗᑎᒃ ᑕᒪᑐᒥᖓ 

ᐱᓕᕆᐊᖃᕆᐊᖃᕐᓂᖏᓐᓂᒃ, ᐊᒻᒪ 

ᖃᓄᐃᓕᐅᖃᑦᑕᕐᓂᐊᕐᒪᖔᖏᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᑦ, ᑖᒃᑯᐊ ᑐᑦᑕᕐᕕᓪᓗᐊᑕᕆᔭᐅᖃᑦᑕᕐᒪᑕ 

ᑕᒪᒃᑯᓄᖓ ᑲᑐᔾᔭᐅᓗᑎᒃ ᐱᓕᕆᐊᖑᖃᑦᑕᖅᑐᓄᑦ. 

 

ᐃᒃᓯᕙᐅᑖᖅ, 2006−ᖑᑎᓪᓗᒍ ᓄᓇᕗᑦ 

ᑮᓇᐅᔾᔭᒃᓵᑦ ᑖᒃᓰᔭᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ 

ᐊᓂᒍᖅᑎᑕᐅᓚᐅᖅᓯᒪᔪᖅ, ᐊᒻᒪ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑕ 

ᑖᒃᓰᔭᐃᕕᐅᖃᑦᑕᕐᓂᐊᕐᓂᖏᑦ 

ᐋᖅᑭᒃᑕᐅᓚᐅᖅᓯᒪᓪᓗᑎᒃ 2 ᐳᓴᓂᑎᒧᑦ. ᒐᕙᒪᒃᑯᑦ 

$22.017 ᒥᓕᐊᓐᓂᒃ ᑮᓇᐅᔾᔭᒃᓵᓂᒃ 

ᑖᒃᓰᔭᐃᑎᑦᑎᓂᒃᑯᑦ ᑮᓇᐅᔭᓕᐅᓚᐅᖅᓯᒪᒧᑦ 2011-

2012 ᐊᕐᕌᒍᖓᓂ. ᑕᐃᒪᐃᒃᑲᓗᐊᖅᑎᓪᓗᒍ, 

ᓇᓗᓇᖅᑐᖅ ᖃᔅᓯ ᐳᓴᓐᑎᑦ ᑮᓇᐅᔾᔭᒃᓵᑦ 

ᑖᒃᓰᔭᐃᑎᑦᑎᓂᒃᑯᑦ 

ᑮᓇᐅᔭᓕᐅᕈᑕᐅᓚᐅᖅᓯᒪᖕᒪᖔᑦ ᒐᕙᒪᒃᑯᑦ 

ᓇᖕᒥᓂᖅ ᐃᖅᑲᓇᐃᔭᖅᑎᖏᓐᓂᑦ ᐊᒻᒪ ᖃᔅᓯ 

ᐳᓴᓐᑎᑦ ᐊᓯᖏᓐᓂᑦ ᒐᕙᒪᒃᑯᓐᓂᓐᖔᓚᐅᕐᒪᖔᖏᑦ  



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᓇᖕᒥᓂᖅ ᐱᓕᕆᕝᕕᓕᖕᓂᓐᖔᓚᐅᕐᒪᖔᖏᑦ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᒥᓂᔅᑕ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖃᑦᑕᖁᓪᓗᒍ, ᐅᓂᒃᑲᐅᓯᓕᖕᓂᒃ ᖃᓄᖅ 

ᐊᐅᓚᑕᐅᖕᒪᖔᖓ ᑮᓇᐅᔾᔭᒃᓵᓂᒃ 

ᑖᒃᓰᔭᐃᑎᑦᑎᓂᕐᒧᑦ ᐱᖁᔭᕐᔪᐊᖅ, ᑕᒪᒃᑯᓄᖔᖅᑐᑦ 

ᓇᓗᓇᖃᑦᑕᔾᔮᓐᖏᒻᒪᑕ. 

 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦ 

ᐊᐅᓚᑦᑎᔪᒃᓴᓐᖑᖅᑎᑕᐅᓯᒪᔪᑦ ᓄᓇᕗᒻᒥ ᑕᕝᕚᑭᓂᑦ 

ᑖᒃᓰᔭᐅᑏᑦ ᐱᖁᔭᕐᔪᐊᖓᓐᓂᒃ. ᑕᕝᕚᑭᓂᑦ 

ᑖᒃᓰᔭᐅᑏᑦ ᐱᖁᔭᕐᔪᐊᑉ ᐋᖅᑭᒋᐊᖅᑕᐅᓚᐅᖅᑐᖅ 

ᒪᓕᒐᓕᐅᕐᕕᖕᒧᑦ ᕕᕗᐊᕆ 2012−ᖑᑎᓪᓗᒍ. 

2011-2012-ᒥ, ᒐᕙᒪᒃᑯᑦ $13.860 ᒥᓕᐊᓐᓂᒃ 

ᑮᓇᐅᔭᓕᐅᓚᐅᖅᑐᑦ ᑕᕝᕚᑭᓄᑦ ᑖᒃᓰᔭᐃᑎᑦᑎᓂᒃᑯᑦ. 

ᓄᓇᕗᒻᒥ ᑕᕝᕚᑭᓄᑦ ᑖᒃᓰᔭᐅᑏᑦ ᑲᓇᑕᓕᒫᒥ 

ᐊᑭᑐᓛᖑᖃᑕᐅᔪᑦ. 

 

ᑕᐃᒪᐃᒃᑲᓗᐊᖅᑎᓪᓗᒍ, ᓱᕐᕋᓗᐊᖅᐸᓐᖏᑎᓪᓗᒋᑦ 

ᑕᕝᕚᑭᑐᕈᒪᔪᑦ, ᓇᓗᓇᖅᑐᖅ ᑕᕝᕚᑭᓄᑦ ᑖᒃᓰᔭᐃᑏᑦ 

ᐊᑭᑐᑎᑕᐅᓂᖏᑦ ᓯᒡᒐᓕᐊᖅᑐᖅᐸᒃᑐᓄᑦ 

ᐃᓄᐃᓴᒡᓕᑎᑦᑎᕚᓪᓕᕋᓗᐊᕐᒪᖔᖓ ᓄᓇᕗᒻᒥ. 

ᑕᒪᓐᓇ ᖃᐅᔨᓗᒍ ᐃᑲᔫᑎᖃᓪᓚᕆᒍᓐᓇᖅᑐᖅ 

ᑮᓇᐅᔭᓕᕆᔨᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᐱᓕᕆᕝᕕᖏᓐᓄᑦ. ᑲᑎᒪᔨᕋᓛᑦ ᖃᐅᔨᒪᔪᑦ 

ᐃᑲᔫᑎᖃᕈᓐᓇᕐᓂᖓ ᑕᕝᕚᑮᑦ ᑖᒃᓰᔭᐅᑎᖏᑦᑕ 

ᐊᑭᑐᓂᖏᑦ, ᑭᓯᐊᓂᓗ ᐅᓗᕆᐊᓇᕐᓂᖃᕆᓪᓗᓂ 

ᒪᓕᒐᓂᒃ ᓯᖁᒥᑦᑎᓗᑎᒃ 

ᓂᐅᕐᕈᑎᖃᖃᑦᑕᓕᑐᐃᓐᓇᕆᐊᖃᕐᓂᖏᑦ 

ᑕᕝᕚᑭᕈᔪᖕᓂᒃ. 

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦᑕ 2012−ᒥ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐅᖃᐅᓯᒃᓴᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᒐᕙᒪᒃᑯᑦ “ᑕᕝᕚᑭᕈᔪᖕᓄᑦ 

ᑖᒃᓰᔭᐅᑏᑦ ᐊᑭᑦᑐᕆᐊᒃᑲᓐᓂᕐᓂᐊᕐᓂᕋᖅᖢᒋᑦ 

ᐊᑐᖅᑕᐅᖃᑦᑕᖁᓐᖏᒨᒐᓗᐊᖅ ᑕᕝᕚᑮᑦ. 4-ᓴᒥᒃ 

ᐊᑭᑦᑐᕆᐊᖅᑕᐅᓂᐊᖅᑐᖅ ᓯᒡᒐᓕᐊᒧᑦ ᐊᑕᐅᓯᕐᒧᑦ, 

ᐅᕝᕙᓘᓐᓃ $1 ᑖᓚᒥᒃ 25−ᓂᒃ ᐃᓗᓕᖃᖅᑐᑦ 

ᓯᒡᒐᓕᐊᑦ. ᒫᓐᓇ ᓯᒡᒐᓕᐊᖅᑐᖅᑕᐅᕙᒃᑐᑦ ᒪᓕᒡᓗᒋᑦ, 

ᐊᑭᑦᑐᕆᐊᖅᑕᐅᖕᒪᑕ ᐊᕐᕌᒍ ᖄᒃᑲᓐᓂᐊᒍᑦ $3 

ᐱᓕᐊᓐᓂᒃ ᑮᓇᐅᔭᓕᐅᕈᑕᐅᒃᑲᓐᓂᕐᓂᐊᖅᑐᖅ.  

ᑖᒃᑯᐊ ᐃᓚᖏᓐᓂᒃ ᐊᑐᕐᓂᐊᖅᑐᑦ 

ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ 

ᓄᖅᑲᖅᐸᓪᓕᐊᔾᔪᑎᒃᓴᓄᓪᓗ.” 

 

ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᔪᑦ ᑐᓴᐅᒪᔾᔪᑎᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖁᓪᓗᒍ, 

ᐅᓂᒃᑲᐅᓯᖃᑦᑎᐊᕐᓗᑎᒡᓗ ᖃᔅᓯ ᑖᓚᓂᒃ 

ᐊᑐᓪᓚᕆᓚᐅᕐᒪᖔᖏᑦ 

ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᕐᒧᑦ 

ᓄᖅᑲᖅᐸᓪᓕᐊᔾᔪᒃᓴᓄᓪᓗ. 

 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖓᑦ 

ᑲᒪᔪᒃᓴᖅᑖᖅᑎᑕᐅᓯᒪᕗᑦ ᐊᐅᓚᑦᓯᔪᒃᓴᐅᑕᐅᓪᓗᑎᒃ 

ᐅᖅᓱᐊᓗᖕᓄᑦ ᑖᒃᓰᔭᐅᑏᑦ 

ᐅᑎᖅᑎᑕᐅᖃᑦᑕᕐᓂᖏᓐᓄᑦ. 2010-2011 

ᐊᕐᕌᒍᑕᒫᖅᓯᐅᑏᑦ ᐅᓂᒃᑲᐅᓯᓖᑦ ᖃᓄᖅ ᑖᓐᓇ 

ᐊᐅᓚᑕᐅᓚᐅᕐᓂᖓᓄᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᔫᓂ 7, 2012−ᒥ. 2011-

2012 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓱᓕ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᓐᖏᑦᑐᑦ. 

 

ᐃᒃᓯᕙᐅᑖᖅ, ᒪᑐᐃᖅᓯᒋᐊᕈᑎᒃᑲ ᐱᒋᐊᓕᓵᖅᑎᓪᓗᒍ 

ᓇᓗᓇᐃᖅᓯᖅᑲᐅᔪᖓ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᑦ ᐊᑕᐅᓯᐅᓐᖏᑦᑐᓂᒃ ᐊᐅᓚᑕᐅᔪᓂᒃ 

ᐱᔭᒃᓴᖅᑖᖅᑐᖅᑎᑕᐅᓯᒪᔪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᑎᒍᒥᐊᖅᑕᐅᓚᐅᖅᓯᒪᔫᒐᓗᐊᒃ, ᑖᒃᑯᐊ 

ᓄᖑᑎᑕᐅᓂᐊᕐᒪᑕ ᐄᐳᕈ 1, 2013-ᒥ. ᐊᓯᖏᑦ 

ᐱᓕᕆᐊᑦ ᓄᒃᑎᑕᐅᓂᐊᖅᑐᑦ ᒐᕙᒪᓕᕆᔨᒃᑯᓐᓄᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᓂᒃᑳᖏᑦ 2010−ᒥ 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕕᓂᖏᑦ 

ᓄᓇᕗᑦ ᒪᓕᒐᓕᐅᕐᕕᐊᓄᑦ ᐱᔾᔪᑎᓖᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖃᕐᓂᖏᓐᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᔾᔨ 2, 

2011−ᒥ. ᑲᑎᒪᔨᕋᓛᑦ ᐅᓂᒃᑲᐅᓯᖃᓚᐅᕐᒥᔪᑦ 

ᐊᑕᐅᓯᐅᓐᖏᑦᑐᓂᒃ ᐅᔾᔨᕆᓯᒪᔭᒥᓂᒃ ᐊᒻᒪ 

ᐊᑐᓕᖁᔭᓕᐅᕐᓗᑎᒃ ᐊᔾᔨᒌᓐᖏᑦᑐᓂᒃ, ᓲᕐᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᕈᓯᖏᓐᓂᒃ, 

ᐊᑕᐅᓯᕐᒥᒃ ᑐᑦᑕᕐᕕᖃᓕᖅᑎᑕᐅᓂᖅ 

ᐃᖅᑲᓇᐃᔭᖅᑐᓕᕆᓂᐅᑉ ᐊᐅᓚᑕᐅᔾᔪᓯᖏᑦ ᐊᒻᒪ 

ᒐᕙᒪᒃᑯᑦ ᓄᓇᑖᕐᓂᒃᑯᑦ ᐊᖏᕈᑏᑦ ᐃᓗᐊᓃᑦᑐᖅ 

ᓈᓴᐅᑎᓕᒃ 23 ᖃᓄᖅ ᒐᕙᒪᒃᑯᑦ 

ᐱᔭᒃᓴᖅᑖᖅᑎᑕᐅᓯᖏᓐᓄᑦ. ᑲᑎᒪᔨᕋᓛᑦ 

ᐅᓂᒃᑳᓕᐊᖏᓐᓄᑦ ᒐᕙᒪᒃᑯᑦ ᑭᒡᒍᑎᕕᓂᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ ᐊᒃᑑᐸ 18, 

2011−ᒥ. ᒐᕙᒪᒃᑯᑦ ᐊᓯᐊᓂᒃ ᖃᓄᐃᓕᖓᓕᕐᓂᕐᒧᑦ 

ᐅᓂᒃᑳᓂᒃ ᓴᖅᑭᑦᑎᓚᐅᖅᓯᒪᔪᑦ ᓯᑎᐱᕆ 28,  

2011-ᒥ, ᐱᔾᔪᑎᖃᖅᖢᑎᒃ ᖃᓄᐃᑦᑐᓂᒃ 

ᐊᐅᓚᔾᔭᐃᒋᐊᕈᑎᓂᒃ ᐸᕐᓇᐅᓯᐊᕐᒪᖔᖏᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕕᓂᖏᑦ 

ᒪᓕᒃᖢᒋᑦ. ᑕᐃᒃᑯᐊ ᐅᖃᐅᓯᐅᔪᑦ ᑕᒪᑐᒪᓂ 

ᕿᒥᕐᕈᓇᖕᓂᐅᓚᐅᖅᑐᒥ ᓱᓕ ᐱᕐᔪᐊᖑᐃᓐᓇᖅᑐᑦ. 

 

ᑲᑎᒪᔨᕋᓛᑦ ᐱᕐᔪᐊᖑᑎᑦᑏᓐᓇᖅᐳᑦ 

ᒪᓕᒐᓕᐅᕐᕕᖕᒧᑦ ᐅᓂᒃᑲᓂᒃ 

ᓴᖅᑭᑦᑎᖃᑦᑕᕆᐊᖃᕐᓂᖅ ᑭᖑᕙᖅᓯᒪᓐᖏᑦᑐᓂᒃ, 

ᐱᓗᐊᕐᓗᒍ ᑕᐃᒃᑯᐊ ᐱᕐᔪᐊᖑᔪᑦ ᐱᓕᕆᕝᕖᑦ 

ᑎᑎᖅᑲᖁᑎᖏᑦ, ᐃᓚᓕᐅᓪᓗᒋᑦ ᒐᕙᒪᒃᑯᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ ᐊᒻᒪ ᐊᕐᕌᒍ ᐱᖓᓱᐊᖅᑕᕐᓗᒍ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐅᓂᒃᑳᑦ. 

 

ᑖᒃᑯᐊ 2010-2011 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓪᓗᒋᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᓴᖅᑭᑎᑕᐅᓚᐅᓐᖏᒻᒪᑕ ᒪᓕᒐᓕᐅᕐᕕᖕᒧᑦ ᑭᓯᐊᓂ 

ᔫᓂ 5, 2012. ᐱᒋᐊᖅᑐᒍ ᕕᕝᕗᐊᕆ 28, 2013, 

ᑖᒃᑯᐊ 2011-2012 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓪᓗᒋᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᓴᖅᑭᑎᑕᐅᓚᐅᓐᖏᒻᒪᑕ ᓱᓕ ᒪᓕᒐᓕᐅᕐᕕᖕᒧᑦ, 

ᐊᕐᕌᒍᒋᔭᐅᔪᖅ ᐃᓱᓕᒃᑲᓗᐊᖅᑎᓪᓗᒍ ᑕᖅᑭᐅᓕᖅᑐᑦ 

12. ᐱᒋᐊᖅᑐᒍ ᕕᕝᕗᐊᕆ 28, 2013, ᑖᒃᑯᐊ 

ᒫᓐᓇ ᑕᖅᑭᓄᑦ ᓯᑕᒪᓄᑦ ᐅᓂᒃᓕᐊᕆᓯᒪᔪᑦ ᐱᓪᓗᒋᑦ 

ᐃᓄᐃᑦ ᐃᖅᑲᓇᐃᔭᕐᓂᖏᓐᓄᑦ ᐅᓂᒃᑳᑦ 

ᐃᓕᔭᐅᖁᓪᓗᒋᑦ ᒐᕙᒪᒃᑯᑦ ᖃᕆᓴᐅᔭᒃᑯᑦ 

ᑐᑭᓯᒋᐊᖅᑎᑦᓯᕕᐊᓄᑦ ᔫᓂ 2012. 

 

ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦᑕ ᐱᖁᔭᖏᑦ ᑎᒍᔭᐅᓚᐅᕐᒪᑕ 

ᓄᓇᕗᒧᑦ ᐊᕕᒃᑕᐅᓂᖃᖅᑎᓪᓗᒍ. ᑖᒃᑯᐊ 

ᐱᓕᕆᕕᐅᑉ ᑐᒃᓯᕋᖅᑕᖏᑦ 2013-2016 

ᐱᓕᕆᐊᒃᓴᓄᑦ ᐸᕐᓇᐅᑏᑦ 2013-2016 

ᐅᖃᖅᓯᒪᔪᑦ ᐃᓚᖓᑦ ᓯᕗᓪᓕᐅᔾᔭᐅᓯᒪᔪᑦ 

ᐊᕐᕋᒍᐊᓄᑦ 2013-2014 “ᐊᑐᓕᖅᑎᑦᓯᓂᐊᕐᓗᓂ 

ᐊᓯᔾᔨᐅᑕᐅᔪᓂᒃ ᑖᒃᑯᓄᖓ 2012 ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐱᓪᓗᒋᑦ.” ᑖᒃᑯᐊ ᑲᑎᒪᔨᕋᓛᑦ 

ᕿᓚᓈᕈᑎᖃᖅᐳᑦ ᑕᑯᓂᐊᕐᓂᕐᒥᓂᒃ ᐱᖁᔭᒃᓴᓂᒃ 

ᐃᓚᐅᓪᓗᑎᒃ ᐅᖃᐅᓯᐅᓂᖓ ᐃᖅᑲᓇᐃᔭᖅᑎᓂᒃ 

ᐅᖃᐅᓯᖃᕐᓂᕐᒧᑦ ᓴᐳᔾᔭᐅᓯᒪᔾᔪᑏᑦ 

ᐃᖅᑲᓇᐃᔭᖅᑎᓄᑦ ᐅᖃᐅᓯᖃᖅᑐᓄᑦ 

ᐱᓂᕐᓗᒃᑐᖃᖅᑎᓪᓗᒍ ᐃᖅᑲᓇᐃᔭᕐᕕᖕᒥ. 

 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᒋᕗᑦ ᒥᓂᔅᑕ 

ᐃᓱᒪᒃᓴᖅᓯᐅᕈᑎᖃᖁᓪᓗᒍ 

ᐱᑕᖃᖅᑎᑦᓯᒐᔭᕐᓂᕐᒥᓂᒃ 

ᐊᖏᖃᑎᒌᒃᑎᑦᑎᒐᓱᐊᖅᑎᓂᒃ  

ᐊᖏᖃᑎᒌᒐᓱᐊᕈᑎᖃᖅᑎᓪᓗᒋᑦ. ᑖᒃᑯᐊ 

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᓈᒻᒪᒃᑐᒥᒃ 

ᐋᔩᖃᑎᖃᕆᐊᖃᕐᓂᐊᖅᑐᑦ ᐱᖃᑎᒋᓪᓗᒋᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ ᓄᓇᕗᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐱᓪᓗᒋᑦ ᑕᒪᓐᓇ 

ᐅᖃᐅᓯᒃᓴᖅ ᐱᓪᓗᒍ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ ᒪᓕᒐᖅ 

ᐅᒃᐱᕆᔭᐅᒋᐊᖃᕐᓂᕐᒧᑦ, ᑲᑎᒪᔨᑦᓯᐊᕙᐅᓂᕐᒧᓪᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᑭᖑᕙᕆᐊᖅᑕᐅᓯᒪᖕᒪᑦ ᒐᕙᒪᒃᑯᑦ ᖃᕆᓴᐅᔭᒃᑯᑦ 

ᑐᑭᓯᒋᐊᖅᑎᑦᓯᕕᐊᓄᑦ. ᑖᒃᑯᐊ ᑲᑎᒪᔨᕋᓛᑦ 

ᑎᓕᐅᕆᕗᑦ ᒥᓂᔅᑕᒥᒃ ᑖᒃᑯᐊ ᑭᖑᓪᓕᕐᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐱᓪᓗᖏᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ ᐃᓗᓕᖃᕐᓗᑎᒃ ᑐᑭᓯᒋᐊᕈᑎᒃᓴᓂᒃ 

ᐱᓪᓗᒋᑦ ᒪᓕᒃᑕᐅᒋᐊᖃᕐᓂᖏᑦ ᒪᓕᒐᖅ. 

 

ᑖᒃᑯᐊ ᐱᓕᕆᕕᐅᑉ ᑐᒃᓯᕋᖅᑕᖏᑦ 2013-2016 

ᐱᓕᕆᐊᒃᓴᑦ ᐸᕐᓇᐅᑎᖏᓐᓂ ᐅᖃᖅᓯᒪᖕᒪᑕ ᑖᒃᑯᐊ 

ᐱᖓᓱᑦ ᓯᕗᓪᓕᐅᑎᓯᒪᔭᖏᑦ 2013-2014 

“ᐋᖅᑭᒃᓱᐃᓗᑎᒃ ᒐᕙᒪᓕᒫᒥ ᐃᖅᑲᓇᐃᔭᑎᖃᕐᓂᕐᒧᑦ 

ᐸᕐᓇᐅᑎᒃᓴᓂᒃ ᐃᑲᔪᖅᑎᒋᓗᒋᑦ ᐊᐅᓚᑦᑎᔩᑦ, 

ᒐᕙᒪᐅᖃᑎᒌᓕᕆᔩᓪᓗ.” “ᐊᑐᓕᖅᑎᑦᓯᓗᓂ 

ᓯᕕᑐᔪᒧᑦ ᑐᕌᒐᕐᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ 

ᓇᓗᓇᐃᖅᑕᐅᓚᐅᖅᑐᓂᑦ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᐅᓂᒃᑳᖓᓂ 2010-ᒥ 

ᐱᓕᕆᐊᒃᓴᓂᒃ ᐸᕐᓇᐅᑎᓂᒃ 

ᐅᖃᐅᓯᖃᕈᑎᒋᓂᐊᕐᓗᒋᑦ ᐊᓯᐊᒎᕈᑕᐅᔪᓐᓇᖅᑐᑦ 

ᑐᓂᓯᓂᐊᕐᓗᓂ ᐃᖅᑲᓇᐃᔭᖅᑎᓂᒃ 

ᐱᓕᕆᕕᐅᔪᓄᑦ.” 

 

ᐱᒻᒪᕆᐅᕗᖅ ᐃᓕᑕᖅᓯᔭᕆᐊᒃᓴᖅ 

ᐱᕙᓪᓕᐊᓂᐅᒧᓂᒃ ᓴᖅᑭᑎᑕᐅᓯᒪᔪᓂᒃ 

ᐅᓄᖅᓯᒋᐊᖅᑕᐅᓪᓗᑎᒃ ᐃᓄᐃᑦ ᐃᖅᑲᓇᔭᐃᖅᑐᑦ 

ᒐᕙᒪᒃᑯᓐᓂ. ᒪᓕᒃᑐᒋᑦ ᒐᕙᒪᒃᑯᑦ ᑕᖅᑭᓄᑦ ᓯᑕᒪᓄᑦ 

ᐅᓂᒃᑲᖏᑦ , ᑲᑎᓪᓗᒋᑦ 977 ᓄᓇᑖᕈᑎᓄᑦ 

ᐊᑎᖃᖃᑕᐅᔪᑦ ᐃᖅᑲᓇᐃᔭᖅᑐᑦᓄ ᓄᓇᕗᑦ 

ᒐᕙᒪᖏᓐᓂ ᑕᒡᕙᓂ ᔫᓂ 2002. ᑎᑭᑦᑎᓪᓗᒍ 

2012 ᑕᒪᓐᓇ ᐅᓄᕐᓂᖓ 

ᐅᓄᖅᓯᕚᓪᓕᖅᑐᕕᓂᐅᖕᒪᑦ ᑕᒡᕗᖓ 1,607. 

ᑕᒪᓐᓇ ᐅᓄᖅᓯᒋᐊᕈᑕᐅᔪᖅ ᑕᒫᓂ 65 ᐳᓴᓐ 

ᐊᕐᕌᒍᑦ ᖁᓕᑦ ᐊᑐᖅᑎᓪᓗᒋᑦ. ᐃᒪᐃᒐᔪᒃᑐᖅ, 

ᒐᕙᒪᒃᑯᑦ ᐃᖅᑲᓇᐃᔭᖅᑖᖅᐸᓪᓕᐊᖏᓐᓇᖅᑐᑦ 

ᑕᒫᓃᑦᑐᓂᒃ 53 ᓄᑖᑦ ᐃᓄᐃᑦ ᐊᕐᕌᒍᑕᒫᑦ. 

 

ᐱᒻᒪᕆᐅᕗᖅ ᑖᒃᑯᐊ ᒐᕙᒪᒃᑯᑦ ᐋᖅᑭᒃᓱᐃᖁᓪᓗᒋᑦ, 

ᐊᒃᓱᕈᖅᑐᒥᒃ, ᐱᓪᓚᑦᑖᒥᒃ, ᐊᒻᒪ ᑎᑭᑕᐅᔪᓐᓇᕐᓗᑎᒃ 

ᐱᕕᒃᓴᕆᑎᑕᐅᔪᒥ ᑭᒡᒐᖅᑐᖅᑕᐅᑦᑎᐊᕐᓗᑎᒃ 

ᐃᖅᑲᓇᐃᔭᖅᑎᓕᒫᑦ ᒐᕙᒪᒃᑯᓐᓂ, 

ᑐᑭᓯᐅᒪᔭᐅᒐᔪᒃᑐᖅ ᑐᑭᖃᕐᓂᖓᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᑎᖃᕐᓗᑎᒃ 85% 

ᓄᓇᑖᕈᑎᓂ ᐊᑎᖃᖃᑕᐅᔪᑦ.  

 

ᑕᒪᓐᓇ ᐊᖅᓱᕈᕐᓇᕐᓂᐊᖅᑐᖅ. ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑭᒡᓕᓯᓂᐊᕈᑏᑦ 

ᐱᔭᐅᓚᐅᖅᑐᑦ ᔫᓂ 2012 ᑕᖅᑭᓄᑦ ᓯᑕᒪᓄᑦ 

ᐅᓂᒃᑳᓕᐊᕆᓯᒪᔪᓂᒃ, ᑖᓐ ᑭᖑᓪᓕᖅᐹᖅ 

ᐅᓂᒃᑳᓕᐊᕆᓯᒪᔪᓂ ᐱᔭᐅᔪᖅ ᑕᒡᕙᓐᖓᑦ 

ᐱᓕᕆᕕᐅᑉ ᖃᕆᓴᔭᐅᒃᑯᑦ ᑐᑭᓯᒋᐊᖅᑎᑦᑎᕕᐊᓂᒃ, 

ᐅᖃᖅᓯᒪᔪᖅ ᑖᒃᑯᐊ ᐅᓄᕐᓂᖃᖅᑐᑦ 4,160 

ᐃᖅᑲᓇᐃᔭᖅᑎᓄᑦ ᐃᓂᐅᔪᑦ ᒐᕙᒪᓕᒫᒥ 

ᐱᓕᕆᕕᐅᔪᓂ ᐊᒻᒪ ᒐᕙᒪᑐᖃᒃᑯᑦ ᑎᒥᖁᑎᖏᑦ. 

3,205 ᑖᒃᑯᓇᓐᖓᑦ ᐃᓂᐅᔪᓂᒃ ᐃᓐᓄᒃᓯᒪᓚᐅᖅᑐᑦ, 

ᑖᒃᑯᐊ 1,607 ᓄᓇᑖᖃᑕᐅᓯᒪᔪᓄᑦ 

ᐃᓐᓄᒃᑕᐅᓯᒪᓪᓗᑎᒃ. ᒐᕙᒪᒃᑯᑦ 

ᐃᓐᓄᐃᔪᐃᓐᓇᐅᓐᓂᖅᐸᑕ ᐃᖅᑲᓇᐃᔭᕐᕕᒃᓴᓕᒫᓂᒃ, 

ᐃᖅᑲᓇᐃᔭᖅᑎᑖᕆᐊᖃᕋᔭᖅᑐᑦ 1,928 ᓄᑖᑦ 

ᓄᓇᑖᕈᑎᓄᑦ ᐊᑎᖃᖃᑕᐅᔪᑦ 

ᑭᒡᒐᖅᑐᖅᑕᐅᑦᓯᐊᕐᓂᐊᖅᐸᑕ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ ᒐᕙᒪᒃᑯᑦ 

ᑐᒃᓯᕋᖅᑕᖏᑦ 2013-2016 ᐱᓕᕆᐊᒃᓴᓄᑦ 

ᐸᕐᓇᐅᑎᓂ ᐅᖃᖅᓯᒪᔪᑦ ᑖᒃᑯᐊ ᒫᓐᓇ ᒐᕙᒪᓕᒫᒥ 

ᐃᓄᐃᑦ ᐃᖅᑲᓇᐃᔭᖅᑎᒋᔭᐅᒋᐊᓖᑦ 

ᑎᑭᑕᐅᒐᓱᐊᖅᑐᑦ 52% ᐃᓄᐃᑦ ᐃᖅᑲᓇᔭᖅᑐᑦ 

ᑎᑭᑦᑎᓪᓗᒍ ᒫᔾᔨ 31, 2014. 

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ 

ᑖᒃᑯᐊ ᒐᕙᒪᒃᑯᑦ ᓯᕗᓪᓕᐅᔾᔨᓂᕐᒧᑦ 

ᐃᖅᑲᓇᐃᔭᒃᑎᒃᓴᓂᒃ ᐊᑐᐊᒐᖓᑦ 

ᐋᖅᑭᒋᐊᖅᑕᐅᓚᐅᖅᑐᖅ 2011 ᐊᒻᒪ 

ᐋᖅᑭᒃᓯᒪᓕᕐᓂᐊᖅᑐᑦ ᔫᓂ 30, 2014. ᑖᒃᑯᐊ 

ᐊᑐᐊᒐᐃᑦ ᐱᑕᖃᕈᑕᐅᔪᑦ ᑖᒃᑯᐊ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓂ ᐊᑎᖃᖃᑕᐅᔪᑦ 

ᐊᔪᓐᖏᑎᑕᐅᔪᑦ ᐱᑎᑕᐅᖅᑳᕋᓱᐊᖃᑦᑕᕐᓗᑎᒃ 

ᓴᓂᖏᑦᑕ ᐃᖅᑲᓇᐃᔭᖅᑖᖃᓱᐊᖅᑐᑦ. 

 

ᐃᒃᓯᕙᐅᑖᖅ, ᐊᒃᑐᐃᓂᖏᑦ ᐃᒡᓗᖃᕆᐊᖃᖅᑐᑦ 

ᐊᒻᒪ ᐊᑭᑐᓗᐊᓐᖏᑦᑐᓂᒃ ᐃᖅᑲᓇᐃᔭᖅᑏᑦ 

ᐃᒡᓗᖃᕈᑎᒃᓴᖏᓐᓂᒃ ᐊᒻᒪ 

ᑎᒍᒥᐊᖅᑕᐅᔾᔪᑎᒃᓴᖏᓐᓂᒃ ᐃᖅᑲᓇᐃᔭᖅᐅᔪᑦ. 

ᐊᕐᕌᒍᐊᓂ 2008, ᑖᒃᑯᐊ ᒐᕙᒪᒃᑯᑦ 

ᑐᓴᖅᑎᑦᓯᓚᐅᕐᒪᑕ ᑭᖑᒨᕆᐊᖅᑕᐅᓂᖏᓐᓂᒃ 

ᐃᖅᑲᓇᐃᔭᖅᑏᑦ ᐊᑐᖅᑐᐊᕈᑎᖏᑦ ᑎᑭᑦᑐᒍ 

ᔮᓐᓄᐊᕆ 2007. ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ 

ᐱᓕᕆᕕᐅᔪᓂᒃ ᐱᓕᕆᖃᑎᖃᐃᓐᓇᖁᓪᓗᒋᑦ  

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᑕᒪᓐᓇ ᐱᓪᓗᒍ 

ᐊᒻᒪ ᐅᔾᔨᕈᓱᒃᑐᑎᒃ ᑖᒃᑯᐊ ᐱᓕᕆᕕᐅᔫᑉ 

ᓯᕗᓪᓕᐅᑎᓯᒪᔭᖓ ᐊᕐᕌᒍᐊᓄᑦ 2013-2014 

“ᐱᐊᓂᒃᑕᐅᖁᓪᓗᒋᑦ ᐊᓯᔾᔨᐅᑕᐅᔪᑦ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓄᑦ 

ᐱᖁᔭᑦ.” ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 

ᓴᖅᑭᑎᑦᓯᖁᓪᓗᒍ ᐊᔾᔨᖏᓐᓂᒃ ᐋᖅᑭᒋᐊᖅᑕᐅᓯᒪᔪᑦ 

ᐊᑐᐊᒐᑦ ᒪᓕᒐᓕᐅᕐᕕᖕᒧᑦ ᐊᔪᕐᓇᕈᓐᓃᑐᐊᖅᐸᑦ. 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᒋᕗᑦ ᒥᓂᔅᑕᒥᒃ 

ᓇᓗᓇᐃᖅᓯᖁᓪᓗᒍ ᐱᓕᕆᐊᒃᓴᖏᓐᓂᒃ, 

ᑲᒪᒋᔭᒃᓴᖏᓐᓂᓪᓗ ᐱᓕᕆᕕᐊᑕ ᑮᓇᐅᔭᓕᕆᔩᑦ 

ᐊᒻᒪ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐱᔾᔪᑎᒋᓪᓗᒋᑦ 

ᐊᐅᓚᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᒡᓗᖃᖅᑎᑕᐅᓂᖏᓐᓄᑦ ᐊᑐᐊᒐᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ 

ᐃᑲᔪᖅᓱᐃᖏᑦᓇᖅᑐᑦ ᒐᕙᒪᒃᑯᑦ ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᓯᓂᕆᕙᒃᑕᖏᓐᓂᒃ, ᑕᒪᓐᓇ 

ᐊᑑᑎᖃᑦᓯᐊᖅᑐᒥᒃ ᐃᖅᑲᓇᐃᔭᕆᐅᒃᓴᕈᑕᐅᕙᖕᒪᑦ 

ᓄᓇᕗᒥ ᒪᒃᑯᒃᑐᓄᑦ. ᑕᒫᓂ 1,800 ᐃᓕᓐᓂᐊᖅᑏᑦ 

ᐃᓕᓐᓂᐊᖅᓯᒪᓕᖅᑐᑦ, 75 ᐳᓴᓐ ᓄᓇᑖᕈᑎᓄᑦ 

ᐊᑎᖃᖃᑕᐅᓪᓗᑎᒃ ᐃᓚᐅᓯᒪᔪᑦ ᑕᒪᓐᓇ 

ᐱᒋᐊᓚᐅᕐᒪᑦ ᑕᐃᒪᓐᖓᓂᒃ 2001.  

 

ᐃᓕᑕᕆᓗᒍ ᐊᒥᓱᑦ ᓄᓇᕗᒥ ᒥᑭᓂᖅᓴᑦ 

ᓄᓇᓕᐅᔪᑦ ᒐᕙᒪᒃᑯᓐᓄᑦ ᓴᖅᑭᐅᒪᕕᓗᐊᓐᖏᑦᑐᑦ, 

ᑖᒃᑯᐊ ᑲᑎᒪᔨᕋᓛᑦ ᑲᔪᓯᓯᒪᐃᓐᓇᖅᑐᑦ 

ᑎᓕᐅᕆᓪᓗᑎᒃ ᒥᓂᔅᑕ ᐃᓱᒪᒃᓴᖅᓯᐅᕈᑎᖃᖁᓪᓗᒍ 

ᑕᐃᒪᓐᓇ ᐃᓱᒪᒋᔭᐅᔪᓂᒃ ᐱᑕᖃᖅᑎᑦᓯᓗᑎᒃ 

ᐃᑲᔫᑕᐅᒐᔭᖅᑐᓂᒃ ᑮᓇᐅᔭᓕᐊᓄᑦ 

ᐊᑭᑭᓪᓕᒋᖅᓯᒪᒍᑕᐅᓗᑎᒃ ᓄᓇᓕᖕᓄᑦ ᐊᒻᒪ 

ᐊᓯᖏᓐᓄᑦ ᐃᖅᑲᓇᐃᔭᖅᑎᑦᑎᔨᓄᑦ 

ᐃᖅᑲᓇᔭᖅᑎᑦᓯᖁᓪᓗᒋᑦ ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᒥᑭᓂᖅᓴᐅᔪᓂ ᓄᓇᓕᖕᓂ, 

ᑕᑯᒃᓴᐅᕕᐅᓗᐊᓐᖏᑦᑐᓂᒃ ᒐᕙᒪᒃᑯᑦ 

ᐱᓕᕆᐊᖏᓐᓄᑦ. 

 

ᐃᒃᓯᕙᐅᑖ, ᑖᒃᑯᐊ ᐃᓱᓕᔾᔪᑎᒋᕙᒃᑲ 

ᒪᐃᖅᓯᔾᔪᑎᒃᑲᓄᑦ, ᑲᑎᒪᔨᑦ ᐃᓱᒫᓘᑎᖃᕐᒪᑕ 

ᓇᖕᒥᓂᖅ ᐊᒻᒪ ᐅᖃᐅᓯᒃᓴᖃᖅᐸᓪᓕᐊᓂᐊᖅᑐᑦ 

ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᒥᔅᑕ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᔅᑐ 

ᕋᒻᐴᑦ. 

 



ᐊᐃᑉᐱᖅ, ᒫᑦᓯ 12, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3962 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒫᓐᓇᐅᔪᖅ ᐱᖁᔨᕗᖔᓕᐅᕈᒪᕗᖓ ᓄᖅᑲᕈᒪᓪᓗᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐃᐊᓕᑦ… ᒥᔅᑐ 

ᕋᒻᐴᑦ. 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᐅᓪᓗᑯᑖᕌᓘᓕᕐᒪᓂᓛᒃ. 

(ᑐᓵᔨᒃᑰᕈᓐᓃᖅᑐᖅ) ᒫᓐᓇ ᐱᖁᔨᕗᖔᔾᔪᑎᒥᒃ 

ᓇᑎᕐᒦᑦᑐᖃᒻᒪᑦ ᑖᓐᓇᓗ ᐅᖃᐅᓯᐅᔪᓐᓇᕋᓂ. 

ᑖᔅᓱᒧᖓ ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. 

ᓂᕈᐊᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ. 

 

ᒫᓐᓇ ᓇᖏᖅᓯᓚᐅᓐᖏᓂᓐᓂ ᐅᖄᕐᔪᓚᐅᑲᒍᓐᓇᕈᒪ. 

ᐅᓪᓗᒥ ᐅᓪᓗᑯᑖᒻᒪᕆᐊᓘᒻᒪᑦ 

ᐱᓕᕆᑦᑎᐊᖅᑐᒻᒪᕆᐊᓘᒐᑦᑕᓗ 

ᐱᕚᓪᓕᖅᑐᒻᒪᕆᐊᓘᒐᑦᑕᓗ ᖁᕕᐊᓇᖅ, ᑭᓯᐊᓂ 

ᐅᑯᐊ ᐃᖅᑲᓇᐃᔭᖅᑎᒋᔭᕗᑦ ᐱᓗᐊᖅᑐᒥᒃ 

ᐊᕙᑎᓐᓃᑦᑑᒃ ᐊᒻᒪᓗ ᐃᖅᓱᖅᑎ 

ᖁᔭᓐᓇᒦᕈᒪᓗᐊᖅᑕᒃᑲ ᐅᕙᓂ ᐊᓯᖏᓐᓂ 

ᐱᔨᖃᓐᖏᑦᑎᐊᕋᑦᑕ ᐅᓪᓗᒥ 

ᐱᔨᑦᑎᕋᖅᖠᓐᓇᖅᖢᑎᒡᓗ ᐱᓕᕆᐊᒃᓴᒥᓐᓂᓪᓗ 

ᐱᓕᕆᓪᓗᑎᒃ ᐃᔅᓯᕙᐅᑕᐅᑎᓪᓗᖓᓗ 

ᐃᑲᔪᖅᑕᐅᖏᓐᓇᕋᒪ ᑖᒃᑯᓇᓐᖓᑦ ᐅᓪᓗᒥ 

ᐱᓗᐊᖅᑐᒥ ᖁᔭᓐᓇᒦᒃ. ᒫᓐᓇ ᓇᖏᖅᓯᓂᐊᖅᑐᖓ 

ᐊᒻᒪᓗ ᐅᓂᒃᑳᓐᓂᐊᖅᖢᖓ ᐅᖃᖅᑎᒧᑦ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᓗᑕ 

ᑲᑎᒪᔾᔪᑎᒃᓴᑎᓐᓄᑦ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᒃᓴᒥᒃ 49, ᐅᖃᕈᓐᓇᖅᓯᓪᓗᑎᒡᓗ 

ᐱᔭᕇᖅᐸᓪᓕᐊᓂᕋᖅᖢᑎᒃ. ᐊᒻᒪᓗ, ᐅᖃᖅᑎ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅᑕ ᓂᖏᐅᖓᓐ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᑦᑎᔪᒪᓪᓗᖓ ᑲᑎᒪᓂᐅᓛᖅᑐᓂᑦ ᖃᐅᑉᐸᑦ. 

9:30-ᒧᐊᖅᐸᑦ ᒥᐊᓂᖅᓯᓂᕐᒧᑦ ᐱᔨᑦᑎᕋᐅᑎᓄᑦ 

ᑲᑎᒪᔩᑦ ᑐᒃᑐ ᑲᑎᒪᕕᖕᒦᓛᖅᑐᑎᑦ ᐊᒻᒪᓗ 11:00-

ᒧᐊᖅᐸᑦ ᒪᓕᒐᓕᐅᖅᑎᓕᒫᑦ ᑲᑎᒪᓛᖅᑐᑦ ᓇᓄᒃ 

ᑲᑎᒪᕕᐊᓂ. 

 

ᑲᑎᒪᔾᔪᑎᔅᓴᐃᑦ ᒫᑦᑎ 13-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

 ᒪᓕᒐᒃᓴᖅ 49 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ  

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᕌᓗᒃ ᑎᑎᕋᖅᑏ. 

ᑲᑎᒪᑐᐃᓐᓇᖅᑐᓂ ᐃᒃᓯᕙᐅᑕᖓᑦ 

ᖁᔭᓐᓇᒦᖅᑲᐅᒻᒪᑦ ᐃᖅᑲᓇᐃᔭᖅᑎᓂᑦ ᐊᒻᒪᓗ ᒪᕐᕉᒃ 

ᐳᐃᒍᓐᓂᖅᑲᐅᒻᒪᒋᑦ, ᐅᖃᐅᓯᕆᔪᒪᕚᒃᑲ 

ᐅᓪᓗᑯᑖᖑᖅᑲᐅᒻᒪᑦ ᐅᓪᓗᒥ ᖁᔭᓐᓇᒦᖅᐸᒃᑲ ᑐᓵᔩᑦ 

ᑐᓴᐅᑎᓕᕆᔩᓪᓗ. 

 

ᑲᑎᒪᓂᖅᐳᑦ ᓄᖅᑲᖓᓂᐊᓕᕐᒥᔪᖅ 

ᐱᖓᑦᓯᓐᖑᕋᓱᓐᓂᖓᓂ, ᒫᑦᓯ 13-ᒥ, 1:30-

ᒧᐊᖅᑎᓪᓗᒍ ᐅᓐᓄᓴᒃᑯᑦ.  

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 19:47ᒥ



 

 

 


